
ᐊᖓᔪᖅᑳᖑᔪᓂᑦ ᓇᐃᓈᖅᓯᒪᔪᖅ 
ᓄᓇᕗᒻᒥ ᒐᕙᒪᒃᑯᑦ, ᐊᕙᑎᓕᕆᔨᒃᑯᓐᓄᑦ ᑭᒡᒐᖅᑐᐃᔪᑦ ᑕᒡᕙᐅᖃᑎᒋᑉᓗᒋᑦ ᐅᖃᖃᑎᖃᓚᐅᖅᑐᑦ ᑲᖏᖅᖠᓂᕐᒥᑦ 
ᐆᒪᔪᓕᕆᔨᐊᓛᒃᑯᓐᓂᑦ ᓇᑦᑎᐊᑦ 27-ᒥᑦ ᐊᕐᕕᐊᑦ ᐆᒪᔪᓕᕆᔨᐊᓛᒃᑯᓐᓂᑦ ᓇᑦᑎᐊᑦ 27, ᐊᒻᒪᓗ ᐃᓴᑎᒃ 
ᐆᒪᔪᓕᕆᔨᐊᓛᒃᑯᓐᓂᑦ ᓄᕐᕋᐃᑦ 9-ᒥᑦ ᐊᒻᒪᓗ 10-ᒥᑦ, 2024-ᒥᑦ.  

ᐱᔾᔪᑎᒋᔭᖓ ᐅᖃᖃᑎᖃᕐᓃᑦ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᐆᒪᔪᓕᕆᔨᐊᓛᒃᑯᑦ ᐅᖃᐅᓯᖃᕈᖕᓇᕐᓂᐊᕐᓗᑎᒃ 
ᖃᓄᐃᖓᓂᐅᔪᓂᒃ 2021 ᖃᖓᑕᓲᒃᑯᑦ ᖃᐅᔨᓴᐃᖕᒪᑕ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᓇᓄᐃᑦ 
ᐊᒥᓲᑎᒋᓂᖏᓐᓄᑦ ᐅᓂᑉᑳᒥᑦ, ᑲᒪᒋᔭᐅᑉᓗᓂ ᓄᓇᕗᒻᒥ ᒐᕙᒪᒃᑯᓐᓄᑦ. ᖃᐅᔨᓴᐃᓂᕐᒥᑦ ᑲᑎᑕᐅᔪᑦ 
ᓈᓴᐅᑏᑦ/ᑎᑎᖅᖃᐃᑦ 2021-ᒥᑦ. ᓯᕗᓂᐊᓂᑦ ᐊᒥᓲᑎᒋᓂᖏᓐᓄᑦ ᓈᓴᐅᑏᑦ/ᑎᑎᖅᖃᐃᑦ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᑉ ᑲᑎᑕᐅᓚᐅᖅᑐᑦ 2011-ᒥᑦ ᐊᒻᒪᓗ 2016-ᒥᑦ. 2021-ᒥᑦ ᖃᐅᔨᓴᐃᓂᕐᒥᑦ ᖃᓄᐃᖓᓂᐅᔪᑦ ᐅᖃᖅᑐᑦ 
ᐊᒥᓲᔪᖕᓃᖅᓯᒪᓂᖏᓐᓄᑦ ᓇᓄᐃᑦ 2016-ᒥᑦ 2021-ᒧᑦ, ᑭᓯᐊᓂ ᖃᓄᐃᖓᓂᐅᔪᑦ ᑲᑎᑕᐅᓚᐅᖅᑐᑦ 2021-ᒥᑦ 
ᖃᖓᑕᓲᒃᑯᑦ ᖃᐅᔨᓴᐃᓂᐅᓚᐅᖅᑐᓂᑦ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᓇᓄᐃᑦ ᐊᒥᓲᑎᒋᓂᖏᓐᓄᑦ ᖃᓄᐃᖓᓂᐅᔪᓂᑦ, 
ᐊᔾᔨᒌᙱᓐᓂᖃᓚᐅᖅᑐᑦ ᐊᑕᐅᓯᕐᒥᑦ ᓇᓄᕐᒥᑦ ᐊᑯᓐᓂᖓᓂᑦ 2016 ᐊᒻᒪᓗ 2021. ᑭᒡᓕᖃᕐᓂᖓᓄᑦ ᐱᔾᔪᑎᒋᑉᓗᒍ 
ᖃᖓᑕᓲᒃᑯᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᓂᒃ, ᖃᐅᔨᔭᐅᔪᖕᓇᓚᐅᖏᑦᑐᖅ ᖃᓄᑎᒋᐅᔪᒥᒃ ᐊᒥᓲᔪᖕᓃᕐᒪᖔᑕ 
ᐊᐅᓚᖃᑦᑕᕐᓂᖏᓐᓄᑦ ᓇᓄᐃᑦ. ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) 
ᖃᐅᔨᓴᐃᖃᑦᑕᖅᓯᒪᔪᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᑉ ᑕᐃᒪᙵᓂᑦ 1980-ᖏᓐᓂᑦ, ᐃᓚᐅᑉᓗᑎᒃ ᓂᕿᖏᓐᓂᒃ 
ᐲᖅᓯᕝᕕᐅᑉᓗᑎᒃ 2017-ᒥᑦ ᐅᑉᓗᒥᒧᑦ ᑎᑭᖦᖢᒍ. ᖃᓄᐃᖓᓂᐅᔪᑦ ᐱᓕᕆᐊᖑᓚᐅᖅᑐᑦ ᐅᖃᖅᑐᑦ 
ᐊᒥᓲᔪᖕᓃᖅᓯᒪᓂᖏᑦ ᐃᓚᖓᒍᑦ ᐱᔾᔪᑕᐅᔪᖅ ᐊᐅᓚᓐᓂᖏᓐᓄᑦ ᖃᓂᑖᓂᑦ ᑭᒡᓕᒋᔭᐅᔫᑉ ᐱᖓᖕᓇᖅᐸᓯᖓᓂᑦ ᐊᒻᒪᓗ 
ᓂᒋᖅᐸᓯᐊᓂᑦ ᑕᓯᐅᔭᕐᔪᐊᑉ 2021-ᒥᑦ, ᐊᒥᓲᔪᖕᓃᕐᓂᕐᒥᐅᖏᑦᑐᖅ ᐊᓐᓇᒃᑐᖅᓯᒪᔪᖕᓇᕐᓂᖏᑦ ᐱᔾᔪᑕᐅᑉᓗᓂ. 
ᑐᕌᒐᕆᔭᐅᔪᖅ ᐅᖃᖃᑎᖃᕐᓂᕐᒧᑦ ᐊᒻᒪᓗ ᑕᑯᔭᒃᓴᐅᑎᒋᔭᐅᔪᓄᑦ ᑐᓂᓯᓂᐊᕐᓗᑎᒃ ᐊᐅᓚᑦᑎᖃᑎᒋᔭᐅᔪᓂᒃ 
ᐱᔾᔪᑎᖃᖅᑐᓂᒃ ᖃᓄᐃᖓᓂᐅᔪᑦ ᓄᓇᕗᒻᒥ ᒐᕙᒪᒃᑯᑦ ᐅᓂᑉᑳᖓᓐᓂᑦ ᐊᒻᒪᓗ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ 
ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᖃᐅᔨᓴᐃᓂᖓᓐᓂᑦ, ᑲᑎᑦᑎᓗᑎᒃ ᐃᓱᒪᒋᔭᐅᔪᓂᒃ ᐅᖃᐅᓯᐅᔪᓂᑦ 
ᖃᓄᐃᖓᓂᐅᔪᓄᑦ, ᑲᑎᑦᑎᒃᑲᓐᓂᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ), ᐊᒻᒪᓗ ᐅᖃᐅᓯᕆᓗᒋᑦ ᐊᕙᑎᓕᕆᔨᒃᑯᑦ 
ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ (TAH) ᐃᒪᓐᓈᖅᑐᑕᐅᔪᑦ. 

ᓇᓄᓕᕆᔩᑦ ᑲᑎᖃᑎᖃᓚᐅᖅᑐᑦ ᐊᑐᓂ ᓄᓇᓕᖕᒥᑦ ᑭᒡᒐᖅᑐᐃᔪᓂᒃ ᐆᒪᔪᓕᕆᔨᐊᓛᒃᑯᓐᓂᑦ ᓇᓄᖅᓯᐅᖃᑦᑕᖅᑐᑦ 
ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᑉ.  

ᐃᑲᔪᖅᑐᖅᑕᐅᓂᖏᓐᓄᑦ ᐊᕙᑎᓕᕆᔨᒃᑯᑦ ᓇᓐᓄᒃᑕᐅᔪᖕᓇᖅᑐᖏᓐᓄᑦ ᖃᐅᔨᑎᑦᑎᓚᐅᖏᑦᑐᑦ ᐆᒪᔪᓕᕆᔨᐊᓛᒃᑯᓐᓄᑦ 
ᐅᖃᖃᑎᒋᔭᐅᖕᒪᑕ. ᐆᒪᔪᓕᕆᔨᐊᓛᒃᑯᑦ ᐅᖃᓚᐅᖅᑐᑦ ᑕᑯᔪᒪᓂᕋᖅᖢᑎᒃ ᐊᒥᓱᙳᕆᐊᖅᑕᐅᖁᑉᓗᒍ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᑦ. ᐅᖃᓪᓗᕆᒃᓴᐅᑎᐊᓂᖕᒪᑕ, ᐆᒪᔪᓕᕆᔨᐊᓛᒃᑯᑦ ᐊᐱᖅᖁᑎᒃᓴᖃᐅᓚᐅᖅᑐᑦ ᐊᒻᒪᓗ 
ᐃᓱᒪᒋᔭᖏᓐᓂᑦ ᐊᕙᑎᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ (NWMB), ᓇᓕᐊᑐᐃᓐᓇᖅ 
ᐱᔪᒪᔭᖓᑦ ᐆᒪᔪᓕᕆᔨᐊᓛᒃᑯᑦ. 

ᐃᓱᒪᒋᔭᐅᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᑕᐅᓚᐅᖅᑐᑦ ᐅᖃᖃᑎᒌᒃᑎᓪᓗᒋ ᓇᐃᓈᖅᑎᖅᑕᐅᓂᐊᖅᑐᑦ 
ᑐᓂᔭᐅᒃᐸᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓄᑦ ᐃᒪᓐᓈᖅᑑᑕᐅᔪᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ 
ᓇᓄᖏᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᑎᒃ. 

ᐅᓂᑉᑳᖅ ᓇᐃᓈᖅᑎᕆᓇᓱᒃᑐᖅ ᐅᖃᐅᓯᐅᓚᐅᖅᑐᓂᒃ ᐃᓚᐅᖃᑕᐅᔪᓄᑦ ᐅᖃᖃᑎᒋᔭᐅᑎᓪᓗᒋᑦ. 

ᑐᑭᓯᑎᑦᑎᓂᖅ 

ᐅᓂᑉᑳᒦᑦᑐᑦ ᐊᕙᑎᓕᕆᔨᒃᑯᑦ ᐱᑦᑕᐅᓛᒃᑯᑦ ᐱᓕᕆᐊᕆᔭᖏᑦ ᓇᓚᐅᑦᑎᔪᒃᑯᑦ ᐱᓂᐊᕐᓗᒋᑦ ᑕᒪᕐᒥᓗᒃᑖᖅ ᑐᑭᓯᐅᒪᔾᔪᑏᑦ 
ᑐᓂᔭᐅᓚᐅᖅᑐᑦ ᑲᑎᒪᑎᑦᑎᑎᓪᓗᒋᑦ ᐆᒪᔪᓕᕆᔨᐊᓛᒃᑯᓐᓂᑦ ᑲᖏᖅᖠᓂᕐᒥᑦ ᓇᑦᑎᐊᑦ 26-ᒥᑦ ᐊᕐᕕᐊᓂᑦ 
ᓇᑦᑎᐊᑦ 27-ᒥᑦ, ᐊᒻᒪᓗ ᑎᑭᕋᕐᔪᐊᕐᒥᑦ ᓄᕐᕋᐃᑦ 9-ᒥᑦ ᐊᒻᒪᓗ 10-ᒥᑦ, 2024-ᒥᑦ. 

ᑕᐅᑐᒐᕆᔭᐅᔪᑦ ᖃᐅᔨᑎᑦᑎᔾᔪᑕᐅᓚᐅᖅᑐᑦ ᑕᒡᕙᓂ ᑕᑯᒃᓴᐅᑎᑦᑎᓗᑎᐅᖏᑦᑐᖅ ᐊᕙᑎᓕᕆᔨᒃᑯᓐᓂᑦ, ᐅᕝᕙᓘᓐᓃᑦ 
ᓄᓇᕗᒻᒥ ᒐᕙᒪᒃᑯᓐᓂᑦ. 

ᐃᓗᓕᖏᑦ 

1 

1.0 ᐅᓂᑉᑳᑉ ᐱᔾᔪᑎᖓ ᐊᒻᒪᓗ ᐋᖅᕿᐅᒪᓂᖓ 

ᐅᓂᑉᑳᖅ ᐋᖅᕿᒃᓱᐃᓂᐅᔪᖅ ᐊᒻᒪᓗ ᓇᐃᓈᖅᑎᕆᔪᖅ ᐅᖃᐅᓯᐅᔪᓂᑦ, ᐊᐱᖅᖁᑕᐅᔪᓂᑦ, ᐃᓱᒫᓘᑕᐅᔪᓂᑦ ᐊᒻᒪᓗ 
ᐱᖁᔨᓂᖏᓐᓂᑦ ᐱᔭᐅᔪᑦ ᑲᖏᖅᖠᓂᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ, ᐊᕐᕕᐊᑦ ᐆᒪᔪᓕᕆᔨᐊᓛᒃᑯᓐᓂᑦ, ᐊᒻᒪᓗ ᐃᓴᑎᒃ 
ᐆᒪᔪᓕᕆᔨᐊᓛᒃᑯᓐᓂᑦ ᐱᔾᔪᑎᖃᖅᑐᓂᒃ ᖃᓄᐃᖓᓂᐅᔪᓂᒃ 2021-ᒥᑦ ᖃᖓᑕᓲᒃᑯᑦ ᖃᐅᔨᓴᐃᓂᕐᓂᑦ 
ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᓇᓄᕐᓄᑦ ᐅᓂᑉᑳᒥᒃᒃ. 

ᑭᒡᒐᖅᑐᐃᔪᑦ ᐊᕙᑎᓕᕆᔨᒃᑯᓐᓂᑦ ᐅᖃᖃᑎᖃᖅᑐᓃᖃᑕᐅᓚᐅᖅᑐᑦ ᐊᓯᖏᓐᓂᒃ ᐊᐅᓚᑦᑎᓂᕐᒧᑦ ᐱᓕᕆᖃᑎᒋᔭᐅᔪᓂᑦ 
ᐊᒻᒪᓗ ᐱᔪᒪᓂᖃᖅᑐᓂᑦ ᐃᓚᒋᔭᐅᔪᓂᑦ. 

 

2.0 ᐱᔾᔪᑎᖓ ᐅᖃᖃᑎᖃᕐᓂᐅᑉ 

ᐱᔾᔪᑎᒋᔭᖓ ᐅᖃᖃᑎᖃᕐᓂᐅᑉ ᐅᖃᐅᓯᕆᓂᐊᕐᓗᒋᑦ ᓄᑕᐅᓛᖑᔪᑦ ᖃᐅᔨᓇᓱᒃᑐᓕᕆᓂᕐᒧᑦ ᑐᑭᓯᐅᒪᔾᔪᑏᑦ 
ᐱᔾᔪᑎᖃᖅᑐᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᓇᓄᐃᑦ ᐊᒥᓲᑎᒋᓂᖏᑦ ᐅᖃᐅᓯᐅᓂᖓᑐᑦ 2021-ᒥᑦ 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓄᑦ ᓈᓴᖅᑕᐅᔪᓄᑦ ᐅᓂᑉᑳᒥᑦ ᐊᒻᒪᓗ ᖃᐅᔨᓇᓱᒃᑐᓕᕆᓂᒃᑯᑦ ᐱᓕᕆᐊᖑᓚᐅᖅᑐᑦ 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ. ᐃᓚᒋᔭᐅᑉᓗᓂ, ᓄᓇᕗᒻᒥ ᒐᕙᒪᒃᑯᑦ 
ᑐᓂᓯᓚᐅᕐᒥᔪᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓂᑦ ᐊᑐᖅᑕᐅᖁᔭᖏᓐᓂᑦ ᐅᖃᖃᑎᖃᖅᑎᓪᓗᒋᑦ, ᑭᓯᐊᓂ 
ᐅᖃᐅᓯᖃᓚᐅᕐᒥᔪᑦ ᐊᐅᓚᑦᑎᓂᕐᒧᑦ ᐱᔭᒃᓴᐅᑎᐅᔪᑦ ᐋᖅᕿᒃᓱᖅᑕᐅᔪᖕᓇᖅᑐᑦ ᐊᑐᕐᓗᒋᑦ ᓄᓇᓖᑦ ᐱᔭᕆᐊᖃᖅᑕᖏᑦ 
ᐊᒻᒪᓗ ᐱᔭᒃᓴᐅᑎᖏᑦ ᓇᓄᕐᓄᑦ.  

 

3.0 ᐋᖅᕿᐅᒪᓂᖓ ᑲᑎᒪᑎᑦᑎᓂᐅᑉ 

ᑲᑎᒪᖃᑦᑕᓚᐅᖅᑐᑦ ᐅᓐᓄᒃᓴᒃᑯᑦ ᐊᒻᒪᓗ ᐊᑕᐅᓰᖅᖢᑎᒃ ᐅᑉᓛᒃᑯᑦ, ᐊᒻᒪᓗ ᒪᕐᕉᖕᓂᑦ ᐱᖓᓱᓄᑦ ᐃᑲᕐᕋᓄᑦ 
ᑲᑎᒪᖃᑦᑕᖅᖢᑎᒃ. ᓄᓇᕗᒻᒥ ᒐᕙᒪᒃᑯᑦ ᓇᓄᓕᕆᔨᖓᑦ, ᐊᓕᓴ ᐳᕼᐊᑦ, ᐊᒻᒪᓗ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ 
ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ ᓇᓄᓕᕆᔨ, ᐊᕙᓐ ᕆᑦᓱᑦᓴᓐ ᑲᒪᔭᖃᓚᐅᖅᑐᖅ ᐊᒻᒪᓗ ᑲᑎᒪᑎᑦᑎᑉᓗᓂ. ᐊᑐᓂ 
ᑕᑯᔭᒃᓴᐅᑏᑦ ᐱᒋᐊᓚᐅᖅᑐᑦ ᐅᒃᑯᐃᖅᓯᓂᕐᒧᑦ ᐅᖃᓪᓚᒃᑐᓂᑦ ᐊᓕᓴ ᐳᕼᐊᑦ ᐊᒻᒪᓗ ᐊᕙᓐ ᕆᑦᓱᑦᓴᓐ ᑭᓇᐅᓂᖏᓐᓄᑦ 
ᖃᐅᔨᑎᑦᑎᑉᓗᑎᒃ ᐊᒻᒪᓗ ᓇᓕᐊᖕᓂᑦ ᐊᐅᓚᑦᑎᔨᓂᙶᕐᒪᖔᑕ ᑭᒡᒐᖅᑐᖅᑕᖏᓐᓂᑦ ᐊᒻᒪᓗ ᐱᔾᔪᑎᒋᔭᖓᓂᑦ 
ᐅᖃᖃᑎᖃᕐᓂᐅᑉ. ᑭᖑᓂᐊᒍᑦ ᑕᕐᕆᔭᖅᑎᑦᑎᓚᐅᖅᑐᑦ ᐱᔾᔪᑎᖃᖅᑐᒥᒃ ᖃᐅᔨᓇᓱᖕᓂᒃᑯᑦ ᓈᓴᐃᓂᕐᒥᒃ ᖃᐅᔨᓴᐃᓂᕐᒥᒃ 
ᐊᒻᒪᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᐱᓕᕆᐊᖑᔪᒥᑦ, ᐊᐅᓚᑦᑎᓂᐅᕙᓚᐅᖅᑐᓂᒃ ᐱᔾᔪᑎᖃᖅᑐᓂᒃ, ᓇᓗᓇᐃᔭᖅᓯᒪᔪᓂᒃ 
ᐱᔾᔪᑎᖃᖅᑐᑦ ᖃᓄᐃᖓᓂᐅᔪᓄᑦ 2021-ᒥᑦ ᓇᓄᕐᓂᑦ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ, ᐊᒻᒪᓗ 
ᖃᓄᐃᖓᓂᐅᔪᓂᒃ ᖃᐅᔨᓇᓱᖕᓂᒃᑯᑦ ᐱᓕᕆᐊᖑᔪᓂᒃ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ ᑕᓯᐅᔭᕐᔪᐊᕐᒥᑦ. ᐱᓕᕆᐊᖑᔪᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ ᐃᑲᔪᓚᐅᖅᑐᑦ ᐅᖃᐅᓯᕆᑉᓗᒍ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ 
ᖃᓄᐃᖓᓂᐅᔪᓄᑦ. ᐃᓚᐅᖃᑕᐅᔪᑦ ᐊᐱᖅᖁᑎᒃᓴᖃᕈᑎᒃ ᐊᐱᖅᓱᖁᔭᐅᓚᐅᖅᑐᑦ, ᖃᐅᔨᑎᑦᑎᓗᑎᒃ 
ᐃᓱᒫᓘᑎᒋᔭᖏᓐᓂᑦ, ᐅᕝᕙᓘᓐᓃᑦ ᓱᖁᔨᓂᖏᓐᓂᒃ ᑲᑎᒪᑎᓪᓗᒋᑦ. ᑲᑎᒫᓂᒃᑎᓪᓗᒋᑦ, ᓄᓇᕗᒻᒥ ᒐᕙᒪᒃᑯᑦ 
ᐊᑐᖅᑕᐅᖁᔭᖓᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᑐᓂᔭᐅᓚᐅᖅᑐᑦ. 
ᑕᑯᔭᐅᔪᒃᓴᓂᒃ ᑕᑯᑎᑦᑎᐊᓂᖕᒪᑕ, ᐊᐱᖅᖁᑏᑦ/ᐅᖃᓪᓗᕆᒃᓴᕐᓃᑦ ᑲᔪᓯᓚᐅᖅᑐᑦ ᑭᓯᐊᓂ ᐊᐱᖅᖁᑎᒃᓴᐃᕈᑎᖕᒪᑕ, 
ᐅᕝᕙᓘᓐᓃᑦ ᐆᒪᔪᓕᕆᔨᐊᓛᒃᑯᓐᓄᑦ ᓄᖅᖃᖅᑎᑕᐅᖕᒪᑦ ᑲᑎᒪᓂᖅ. ᐆᒪᔪᓕᕆᔨᐊᓛᒃᑯᑦ ᐅᖃᓪᓗᕆᒃᓴᐅᑎᓂᙶᖅᑐᓂᒃ 
ᐊᐱᖅᖁᑎᖃᓚᐅᖅᑐᑦ ᖃᐅᔨᓴᐃᓃᑦ ᒥᒃᓵᓄᑦ ᐊᒻᒪᓗ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᐅᓚᑦᑎᓂᕐᒧᑦ 
ᐱᔭᒃᓴᐅᑎᓂᒃ ᐊᕙᑎᓕᕆᔨᒃᑯᓐᓂᑦ ᐃᖕᒥᖕᓄᑦ ᐅᖃᐅᓯᕆᓂᐊᕐᓗᒋᑦ ᐊᒻᒪᓗ ᐊᐅᓪᓚᖅᑎᓪᓗᒋᑦ ᑭᐅᔾᔪᑕᐅᔪᑦ 
ᐊᕙᑎᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᐊᕐᓗᒋᑦ. 

4.0 ᓇᐃᓈᖅᓯᒪᔪᑦ ᐅᖃᓪᓗᕆᒃᓴᐅᑎᓂᕐᓂᑦ 

ᓇᐃᓈᖅᓯᒪᔪᑦ ᑲᑎᑕᐅᓚᐅᖅᑐᑦ ᐱᔾᔪᑕᐅᔪᓄᑦ ᐊᒻᒪᓗ ᐃᓱᒪᒋᔭᐅᔪᓄᑦ ᐱᔭᐅᓚᐅᖅᑐᓂᑦ ᐱᖓᓱᓂᑦ 
ᐆᒪᔪᓕᕆᔨᐊᓛᖑᔪᓂᑦ. ᓇᐃᓈᖅᓯᒪᔪᓄᑦ ᐅᖃᐅᓯᐅᓗᐊᓚᐅᖅᑐᓂᑦ ᐊᒻᒪᓗ ᐃᓚᐅᖃᑕᐅᓚᐅᖅᑐᓂᑦ ᐊᑐᓂ 
ᐅᖃᖃᑎᒋᔭᐅᔪᓂᑦ, ᑕᑯᓗᒍ ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A. 

 

ᐅᖃᐅᓯᐅᔪᑦ ᐊᒻᒪᓗ ᐊᐱᖅᖁᑏᑦ: 

• ᐆᒪᔪᓕᕆᔨᐊᓛᒃᑯᑦ ᐅᖃᖅᑐᑦ ᑕᑯᔪᒪᔪᑦ ᐊᒥᓱᙳᕈᐊᖅᑕᐅᓗᑎᒃ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ. 
ᐅᖃᓪᓗᕆᒃᓴᓚᐅᖅᑐᑦ ᖃᐅᔨᓂᐊᕐᓗᑎᒃ ᐊᐅᓚᑦᑎᓂᕐᒧᑦ ᐱᔭᒃᓴᐅᑎᓂᒃ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒧᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᖏᓐᓂᑦ. 

• ᐆᒪᔪᓕᕆᔨᐊᓛᒃᑯᑦ ᖃᐅᔨᑎᑦᑎᓚᐅᖅᑐᑦ ᑭᑐᑐᐃᓐᓇᐃᑦ ᐊᑦᑕᕐᓇᖅᑐᒦᑦᑐᖕᓇᕐᓂᖏᓐᓄᑦ ᐃᓱᒪᓘᑎᓂᒃ:  
o ᑐᐱᖅᓯᒪᓂᖅ ᐊᔪᕐᓇᖅᓯᔪᖅ, ᐱᑭᐅᑕᕆᐊᕐᓂᖅ, ᖁᑭᐅᑎᓂᒃ ᓇᒃᓴᐃᓐᓇᖃᑦᑕᕆᐊᖃᓕᖅᑐᑦ, ᓇᓄᐃᑦ 

ᐃᖃᓗᖕᓂᑦ ᒪᑦᑎᑕᐅᑎᓂᒃ ᐱᖃᑦᑕᖅᑐᑦ, ᓇᑦᑎᓕᕆᓂᖅ ᕿᓇᓗᒐᕐᓂᓪᓗ ᐊᔾᔨᒋᔪᖕᓃᖅᑕᖏᑦ 
ᓇᓄᐃᑦ ᑎᑭᑎᑦᑕᐃᓕᓂᐊᕐᓗᒋᑦ, ᐊᒻᒪᓗ ᓇᓄᐃᑦ ᐃᒡᓗᕐᔪᐊᕋᓛᓂᑦ/ᐱᖁᑎᒋᔭᐅᔪᓂᒃ 
ᓱᕋᐃᖃᑦᑕᖅᑐᑦ. 

o ᖃᑉᓯᐅᓂᖏᑦ ᑭᑐᑐᐃᓐᓇᐃᑦ ᐊᑦᑕᕐᓇᖅᑐᒦᓯᒪᑎᓪᓗᒋᑦ ᐊᒻᒪᓗ ᑐᖁᑕᐅᔪᖃᖅᖢᓂ 
ᐃᓱᒪᒋᔭᐅᔭᕆᐊᖃᖅᑐᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓄᑦ ᐃᓱᒪᓕᐅᕈᑕᐅᔪᓂᑦ. 

• ᐆᒪᔪᓕᕆᔨᐊᓛᒃᑯᑦ ᖃᐅᔨᑎᑦᑎᓚᐅᖅᑐᑦ ᓈᒻᒪᒃᓴᙱᓐᓂᖏᓐᓂᒃ ᐊᐅᓚᑦᑎᔨᐅᖃᑕᐅᓂᕐᒧᑦ ᐋᖅᕿᐅᒪᔪᒥᒃ 
ᐊᒻᒪᓗ ᖃᐅᔨᑎᑦᑎᑉᓗᑎᒃ ᐃᓱᒪᒋᔭᖏᑦ ᑐᓵᔭᐅᖃᑦᑕᙱᒻᒪᑕ ᐊᒻᒪᓗ ᐅᖃᖃᑎᖃᕐᓂᕐᒧᑦ ᑲᑎᒪᔩᑦ 
ᓱᕙᓕᑭᐊᖑᔮᕆᔭᐅᑉᓗᑎᒃ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᐅᑎᑕᐅᓂᖅᓴᐅᔭᕆᐊᖃᖅᑐᑦ ᐊᐅᓚᑦᑎᓂᕐᒧᑦ 
ᐋᖅᕿᐅᒪᔪᓂᑦ. ᐱᔾᔪᑕᐅᔪᒥᒃ ᖃᐅᔨᓴᐃᓂᖅᑕᖃᕆᐊᖃᖅᑐᑦ ᑲᑎᑦᑎᓂᐊᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓱᒪᓕᐅᕆᓂᕐᒧᑦ ᐊᑐᖅᑕᐅᓂᐊᕐᓗᑎᒃ. ᓈᒻᒪᒃᓴᙱᑦᑐᑦ ᐃᓄᐃᑦ ᖃᑉᓗᓈᓃᑦᑐᓂᑦ ᐃᓱᒪᓕᐅᕆᔪᓂᒃ 
ᐊᒃᑐᖅᓯᖃᑦᑕᕐᒪᑕ ᐃᓄᐃᑦ ᐃᓅᓯᖏᓐᓂᑦ. 

• ᐆᒪᔪᓕᕆᔨᐊᓛᒃᑯᑦ ᐅᖃᖅᑐᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᒧᑦ ᐋᖅᕿᐅᒪᔪᖅ ᐋᖅᕿᐅᒪᙱᑦᑐᖅ 
ᐃᓄᐃᑦ ᐱᖅᖁᓯᖏᓐᓄᑦ: 

o ᐱᒡᒎᖕᓂᖅᑕᖃᓕᖅᑎᑦᑎᖃᑦᑕᖅᑐᖅ ᐊᓯᖏᓐᓄᑦ ᓄᓇᓕᖕᓄᑦ, ᑕᒪᓐᓇ ᐃᓄᐃᑦ ᐱᖅᖁᓯᕆᙱᑕᖓᑦ. 
o ᓇᓐᓄᓗᐊᖃᑦᑕᕈᖕᓃᖅᑐᑦ ᐃᓄᐃᑦ ᐊᖑᑏᑦ, ᐱᔾᔪᑎᒋᑉᓗᒍ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ 

ᐊᒥᓲᖏᓗᐊᕐᓂᖏᓐᓄᑦ. ᓇᓄᖅᓯᐅᕐᓂᖅ ᐱᒻᒪᕆᐅᖃᑕᐅᔪᖅ ᐃᓚᒋᔭᐅᑉᓗᓂ ᐃᓄᐃᑦ 
ᐱᖅᖁᓯᖓᓐᓄᑦ ᐊᒻᒪᓗ ᐊᖑᑎᙳᖅᐸᓪᓕᐊᓂᕐᒧᑦ. 

o ᐃᒃᐱᒍᓱᖕᓂᖃᖅᑐᑦ “ᐃᒃᐱᒍᓱᒡᕕᐅᓂᖃᙱᓗᐊᕐᓂᖏᑦ ᐃᓐᓇᕆᔭᐅᔪᑦ ᐊᒻᒪᓗ ᐱᖅᖁᓯᖏᑦ”. 
• ᐆᒪᔪᓕᕆᔨᐊᓛᒃᑯᑦ ᖃᐅᔨᑎᑦᑎᔪᑦ ᐃᓱᒫᓘᑎᒋᔭᖏᓐᓂᑦ ᑭᒡᓕᖃᖅᑐᓂᒃ/ᓇᓚᐅᑦᑎᓯᒪᓂᕐᒥᒃ ᑎᖕᒥᓲᒃᑯᑦ 

ᓈᓴᐃᖃᑦᑕᖅᑎᓪᓗᒋᑦ (ᐃᒫᓃᑦᑐᓂᑦ ᓄᓇᕐᓂᑦ ᐱᖃᑦᑕᙱᑦᑐᑦ, ᑕᑯᒃᓴᐅᑦᑎᐊᕐᓇᙱᑦᑐᑦ ᐱᔾᔪᑕᐅᔪᑦ). 
ᐅᒃᐱᕆᔭᖃᓗᐊᖏᓐᓂᖅ ᖃᐅᔨᓇᓱᒃᑐᓕᕆᓂᕐᒥᑦ. 

• ᐃᓱᒫᓘᑎᒋᔭᐅᔪᓂᒃ ᖃᐅᔨᑎᑦᑎᓚᐅᖅᑐᑦ ᓄᓇᕐᓂᑦ ᑕᑯᔭᖅᑐᐃᖃᑦᑕᖅᑐᓂᒃ ᑰᒡᔪᐊᕐᒥᑦ ᐊᒻᒪᓗ ᑭᑐᑐᐃᓐᓇᐃᑦ 
ᐊᑦᑕᕐᓇᖅᑐᒦᓐᓂᖏᓐᓂᒃ ᓴᖅᕿᑦᑎᓂᖓ ᓄᓇᕗᒻᒥᐅᓄᑦ, ᐃᓚᐅᑉᓗᑎᒃ ᐃᓂᒋᔭᐅᔪᓂᒃ ᓇᓄᕐᓄᑦ, 
ᑐᓵᑦᑎᐊᕈᖕᓃᖅᑎᑦᑎᖃᑦᑕᖅᑐᑦ ᐊᑐᖅᑕᐅᓂᖏᑦ ᓂᐱᖅᖁᖅᑐᔪᑦ ᕿᒫᑎᑦᑎᓇᓱᒃᖢᑎᒃ, ᓂᕿᖏᑦ ᓱᕋᒃᑕᐅᔪᑦ 
ᕈᐊᐳᐃᑦ ᖃᕐᔪᐃᑦ ᓂᕿᖏᓐᓄᐊᖅᓯᒪᔪᓄᑦ, ᐊᒻᒪᓗ ᐊᕐᕕᐊᑦ ᖃᓂᑖᓄᐊᖅᑕᐅᖃᑦᑕᕐᓂᖏᑦ. 

• ᐆᒪᔪᓕᕆᔨᐊᓛᒃᑯᑦ ᐊᐱᖅᓱᖅᑐᑦ ᐃᓚᒌᖓᓂᖏᓐᓂᑦ ᐊᒻᒪᓗ ᐊᐅᓚᓐᓂᕆᔭᖏᓐᓂᑦ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᑉ, ᓂᒋᖅᐸᓯᐊᓂᑦ ᑕᓯᐅᔭᕐᔪᐊᑉ, ᐊᒻᒪᓗ ᑕᓯᐅᔭᕐᒥᑦ. ᐆᒪᔪᓕᕆᔨᐊᓛᒃᑯᑦ ᐊᐱᖅᓱᖅᑐᑦ 
ᖁᖓᓯᕈᓯᖅᑐᐃᓂᕐᒥᒃ ᐊᒻᒪᓗ ᓂᕿᖏᓐᓂᑦ ᐲᖅᓯᖃᑦᑕᕐᓂᖏᓐᓄᑦ ᐊᑐᖅᑕᐅᔪᓂᒃ ᐊᒻᒪᓗ 
ᐊᑦᑕᕐᓇᖅᑐᖃᙱᑦᑐᒦᑎᑕᐅᓂᖏᑦ ᓇᓄᐃᑦ.  

ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A 

2021-ᒥᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᔪᒥᑦ ᓇᓄᐃᑦ ᖃᖓᑕᓲᒃᑯᑦ ᖃᐅᔨᓴᖅᑕᐅᓂᖏᓐᓄᑦ 
ᐅᓂᑉᑳᑉ ᒥᒃᓵᓄᑦ ᐅᖃᖃᑎᖃᕐᓂᕐᒧᑦ ᑲᑎᒪᓂᕐᒥᑦ ᑎᑎᕋᖅᑕᐅᓯᒪᔪᑦ ᑲᖏᖅᖠᓂᖅ 
 

ᐃᑲᓂ: ᑲᖏᖅᖠᓂᖅ, ᓄᓇᕗᑦ, ᑲᖏᖅᖠᓂᕐᒥᑦ ᐆᒪᔪᓕᕆᔨᐊᓛᒃᑯᑦ ᑎᑎᕋᕐᕕᖓᑦ 
ᐅᑉᓗᖅ/ᓇᒧᖓᓕᑎᓪᓗᒍ: ᓇᑦᑎᐊᑦ 26, 2024 
ᐱᒋᐊᕐᒪᑦ ᖃᐅᔨᓴᐅᑎᒃᑯᑦ: 19:17 
ᐃᓱᓕᑦᑐᖅ ᖃᐅᔨᓴᐅᑎᒃᑯᑦ: 21:31 
 
ᐃᓚᐅᖃᑕᐅᔪᑦ 
ᑖᓇ ᐋᑕᒻᔅ (ᐆᒪᔪᓕᕆᔨᐊᓛᒃᑯᓐᓄᑦ ᑎᑎᕋᖅᑎ) 
ᕼᐃᐅᕆ ᐃᑎᓐᓄᐊᖅ (ᐆᒪᔪᓕᕆᔨᐊᓛᒃᑯᓐᓄᑦ ᐃᒃᓯᕙᐅᑕᖅ) 
ᓖᕙᐃ ᑰᓕ (ᐆᒪᔪᓕᕆᔨᐊᓛᒃᑯᓐᓄᑦ ᑎᑎᕋᖅᑎ) 
ᑯᕆᔅ ᑳᓂᓕ (ᐆᒪᔪᓕᕆᔨᐊᓛᒃᑯᓐᓄᑦ ᑲᑎᒪᔨ) 
ᓴᕕᑲᑖᖅ ᖃᐅᒪᒃ (ᐆᒪᔪᓕᕆᔨᐊᓛᒃᑯᓐᓄᑦ ᑲᑎᒪᔨ) 
ᓵᒻ ᐊᓚᕋᓚᒃ (ᐆᒪᔪᓕᕆᔨᐊᓛᒃᑯᓐᓄᑦ ᑲᑎᒪᔨ) 
ᐊᓕᓴ ᐳᕼᐊᑦ, ᓇᓄᓕᕆᔨ, ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯ 
ᐊᕙᓐ ᕆᑦᓱᑦᓴᓐ, ᓇᓄᓂᒃ ᐆᒪᔪᓕᕆᔨ, ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ 
ᐊᔾᕈᐊ ᒍᕇᓐ, ᐃᓇᖐᓯᒪᔪᖅ ᐊᖓᔪᒃᖠᖅ ᐅᖃᐅᔾᔨᔨ – ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ ᒪᓕᒐᓂᒃ ᕿᒥᕐᕈᓂᕐᒧᑦ, ᓄᓇᕗᑦ ᑐᙵᕕᒃᑯᑦ 
ᕈᐃᒪᓐ ᒨᓱ, ᐱᕝᕕᐅᔪᓂᒃ ᐊᐅᓚᑦᑎᓂᕐᒧᑦ ᑐᑭᒧᐊᒃᑎᑦᑎᔨ, ᓄᓇᕗᑦ ᑐᙵᕕᒃᑯᑦ 
ᑭᓖᑕᓐ ᑕᖅᑕᖅ, ᑲᑎᒪᔪᓃᑦᑐᖅ 
ᔪᐊᓐ ᑰᑐ-ᐊᐅᑐᑦ, ᐊᕙᑎᓕᕆᔨᒃᑯᓐᓄᑦ ᐆᒪᔪᓕᕆᔨ ᑲᖏᖅᖠᓂᖅ 
ᑖᓂᐅᓪ ᖃᓗᔾᔭᖅ, ᐊᕙᑎᓕᕆᔨᒃᑯᓐᓄᑦ ᐆᒪᔪᓕᕆᔨ ᑲᖏᖅᖠᓂᖅ 

ᐱᔾᔪᑎᒋᔭᖓ ᑲᑎᒪᓂᐅᑉ: 
ᑐᓂᓯᓗᑎᒃ ᐱᔾᔪᑎᖃᖅᑐᓂᒃ ᓄᑕᐅᓛᓂᒃ ᖃᐅᔨᓇᓱᒃᑐᓕᕆᓂᕐᒥᑦ ᑐᑭᓯᐅᒪᔾᔪᑎᓂᒃ ᐱᔾᔪᑎᖃᖅᑐᓂᒃ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ ᓇᓄᐃᑦ ᖃᑉᓯᐅᑎᒋᓂᖏᓐᓄᑦ ᐅᖃᐅᓯᐅᓯᒪᓂᖓᑐᑦ 2021-ᒥᑦ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓄᑦ 
ᐅᓂᑉᑳᒥᑦ ᐊᒻᒪᓗ ᖃᐅᔨᓇᓱᒃᑐᓕᕆᓂᖏᓐᓂᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ. ᐅᖃᐅᓯᕆᓗᒋᑦ 
ᓄᓇᕗᒻᒥ ᒐᕙᒪᒃᑯᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᖏᓐᓄᑦ ᐊᑐᖅᑕᐅᖁᔭᖏᑦ. ᐅᖃᐅᓯᕆᓗᒋᑦ ᓱᓇᑐᐃᓐᓇᐃᑦ 
ᐆᒪᔪᓕᕆᔨᐊᓛᒃᑯᓐᓄᑦ ᐊᐱᖅᖁᑎᒋᔭᐅᔪᑦ ᑕᒪᐃᓐᓄᑦ ᖃᐅᔨᓴᐃᓂᕐᓄᑦ. ᑲᑎᑦᑎᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᐅᓚᑦᑎᓂᕐᒧᑦ.  

ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐊᒻᒪᓗ ᖃᓄᐃᓕᐅᕈᑕᐅᒋᐊᕐᓂᐊᖅᑐᑦ: 
 ᓇᐃᑦᑐᒥᑦ ᖃᓄᐃᓕᐅᕈᑕᐅᓂᐊᖅᑐᑦ (4-6 ᐱᓇᓱᐊᕈᓯᕐᓂᑦ ᑲᑎᒪᓚᐅᖅᖄᖅᑎᓪᓗᒋᑦ): 

• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᓪᓗᒋᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᐱᖅᖁᑕᐅᔪᑦ 
• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᓇᓗᓇᐃᕐᓗᒍ ᓇᓚᐅᑦᑎᔪᖅ ᑎᑎᕋᖅᓯᒪᓂᖓᑕ ᑎᖕᒥᓲᒃᑯᑦ ᓈᓴᐃᖃᑕᐅᔪᑦ ᐊᑎᖏᑦ 
• ᖃᕆᑕᐅᔭᒃᑯᑦ ᑎᑎᕋᕐᕕᒋᓗᒋᑦ ᐆᒪᔪᓕᕆᔨᐊᓛᒃᑯᑦ ᖃᓄᖅ ᐅᖓᓯᒃᑎᒋᔪᒥᑦ ᓄᓇᒥᑦ ᓈᓴᐃᓚᐅᕐᒪᖓᑕ 
• ᖃᕆᑕᐅᔭᒃᑯᑦ ᑎᑎᕋᕐᕕᒋᓗᒋᑦ ᐆᒪᔪᓕᕆᔨᐊᓛᒃᑯᑦ ᐳᓴᓐᑎᖏᑦ ᓇᓐᓄᒃᑕᐅᔪᑦ ᖁᓕᑦ ᐅᑭᐅᓂᐅᓕᖅᑐᒥᑦ 
 

ᐊᑯᓂᐅᓂᓴᒧᑦ ᖃᓄᐃᓕᐅᕈᑕᐅᓂᐊᖅᑐᑦ (2-3 ᑕᖅᖀᑦ ᐃᓗᐊᓂᑦ ᑲᑎᒪᓚᐅᖅᖄᖅᑎᓪᓗᒋᑦ): 
• ᑐᓂᓗᒋᑦ ᐆᒪᔪᓕᕆᔨᐊᓛᒃᑯᑦ ᐊᐅᓚᓐᓂᖏᓐᓂᒃ ᖁᖓᓯᕈᓯᖅᓯᒪᔪᑦ ᓇᓄᐃᑦ 
• ᐱᔪᒪᓗᓂ ᑕᑯᔭᐅᖃᑦᑕᖅᑐᓂᒃ ᐅᓂᑉᑳᓂᑦ ᓇᓄᕐᓂᑦ ᐱᔾᔪᑎᖃᖅᑐᓂᒃ ᐊᐅᓛᖅᑎᑦᑎᔨᓂᑦ  

ᑲᑎᒪᓂᕐᒥᑦ ᑎᑎᕋᖅᓯᒪᔪᑦ:  
ᐊᐱᖅᖁᑏᑦ ᑲᑎᕐᒪᔪᓄᑦ ᑎᑭᓯᑎᑕᐅᖅᖄᖅᑎᓪᓗᒋᑦ ᑭᑑᖕᒪᖔᑕ: 

ᑲᑎᒪᒋᐊᓚᐅᖅᑐᑦᖃᐅᔨᑎᑕᐅᑉᓗᑎᒃ ᑲᑎᒪᔪᓃᖃᑕᐅᔪᓂᑦ. ᐊᓕᓴ ᐳᕼᐊᑦ ᐊᔾᔨᓂᒃ ᑕᐅᑐᒃᑎᑦᑎᔪᖅ ᐊᓯᐊᓄᐊᖅᐸᓪᓕᐊᑉᓗᑎᒃ 
ᓄᓇᕗᒻᒥ ᒐᕙᒪᒃᑯᑦ ᓇᓄᕐᓂᑦ ᖃᐅᔨᓴᐃᔨᒃᑯᑦ ᐃᓅᔪᖕᓃᓚᐅᕐᓂᖓᓄᑦ ᐆᒪᔪᓕᕆᔨ ᒫᑲᔅ ᑎᒃ. ᑕᑯᑎᑦᑎᓕᖅᖢᓂ ᐱᔾᔪᑎᖃᖅᑐᓂᒃ 
ᓇᓄᕐᓂᒃ ᖃᐅᔨᓴᐃᓃᑦ ᐃᓚᐅᑉᓗᑎᒃ ᐸᕐᓇᐃᓂᖃᖅᑎᓪᓗᒋᑦ ᑎᑭᖦᖢᒍ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᒥᒃᓵᓄᑦ 

ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᖅ ᓈᒻᒪᒋᔭᐅᓚᐅᕐᒪᑦ ᒥᓂᔅᑕᒧᑦ ᐊᒻᒪᓗ ᓇᓐᓄᒍᑏᑦ ᑐᓂᐅᖅᖃᐅᑕᐅᓂᖏᑦ ᓄᓇᓕᖕᓄᑦ. ᐅᖃᖅᖢᓂ 
ᐱᔾᔪᑎᖓᓂᑦ ᑲᑎᒪᑎᑦᑎᓂᐅᑉ ᑐᓂᓯᓗᑎᒃ ᓇᐃᓈᖅᓯᒪᔪᓂᒃ ᖃᓄᐃᖓᓂᐅᔪᓂᒃ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ 
ᐊᒻᒪᓗ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐱᓕᕆᐊᖓᓐᓂᑦ ᐆᒪᔪᓕᕆᔨᐊᓛᒃᑯᑦ ᐃᓱᒪᒋᔭᖓᓐᓂᒃ 
ᑐᓴᕐᓂᐊᕐᓗᑎᒃ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐱᔾᔪᑎᖃᖅᑐᑦ ᐊᔾᔩᑦ 

• ᓵᒻ: ᖃᐅᔨᒋᐊᓚᐅᖅᐱᓯᐅᒃ ᓂᕆᖃᑦᑕᖅᑕᖏᑦ ᓇᓄᐃᑦ ᐊᕐᕕᐊᑦ ᖃᓂᑖᓂᑦ? 
• ᐊᕙᓐ: ᐱᓕᕆᓂᖃᓚᐅᖅᑐᑦ ᒫᓂᑑᐸᒥᑦ. ᐸᐅᕐᖓᖃᑦᑎᐊᖅᑐᑦ, ᓇᓄᕐᓂᑦ ᑕᑯᓯᒪᔪᖓ ᑐᖂᑦᑎᔪᓂᒃ ᓇᑦᑎᕐᓂᑦ, ᐊᒻᒪᓗ 

ᓇᓄᐃᑦ ᑐᒃᑐᕕᓂᕐᓃᑦᑐᑦ. 
• ᓵᒻ: ᖃᓄᖅ ᐊᖏᑎᒋᔪᒥᒃ ᖃᐅᔨᓴᐃᓂᑉᓯᖕᓄᐊᖅᓯᖃᑦᑕᖅᐸᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᐃᓂᕐᓂᑦ? 
• ᐊᕙᓐ: ᖃᑉᓗᓈᓂᑦ ᖃᐅᔨᓇᓱᒃᑐᓕᕆᓯᒪᑐᐃᓐᓇᖅᑐᖓ, ᑭᓯᐊᓂ ᐃᓕᑦᑎᕙᓪᓕᐊᔪᖓ ᐃᓚᓕᐅᑎᓂᐊᕐᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᖃᐅᔨᓴᐃᓃᑦ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐊᑐᖅᑕᐅᔪᑦ/ᐱᓕᕆᓃᑦ 

• ᑭᓖᑕᓐ ᖃᐅᔨᓚᐅᖅᑐᖅ ᖃᑉᓯᐊᕐᔪᖕᓂᑦ ᐃᓚᐅᖃᑕᐅᔪᑦ ᐊᑎᖏᑦ ᑕᒻᒪᖅᑕᐅᓯᒪᔪᓂᑦ ᐅᓂᑉᑳᒥᑦ. ᐊᓕᓴ ᒪᒥᐊᑦᑐᖅ ᐊᒻᒪᓗ 
ᐅᖃᖅᖢᓂ ᖃᐅᔨᒋᐊᕐᓂᐊᖅᑕᖏᑦ ᐋᖅᕿᒡᓗᒋᓪᓗ. 
 

• ᑯᕆᔅ: ᖃᓄᖅ ᓄᓇᖅᐸᓯᒃᑎᒋᔪᒧᑦ ᓈᓴᐃᖃᑦᑕᖅᐱᓯ? 
• ᐊᓕᓴ: ᖃᐅᔨᒋᐊᒃᑲᓐᓂᕐᓂᐊᖅᐳᖓ ᐊᒻᒪᓗ ᖃᐅᔨᑎᓪᓗᓯ. 
• ᑯᕆᔅ: ᐃᓚᖏᑦ ᓇᓄᐃᑦ ᑕᕆᐅᕐᒦᖏᓐᓇᕐᓚᖃᑦᑕᖅᑐᑦ ᐊᐅᔭᓗᒃᑖᒥᑦᑕᐅᖅ. 
• ᐊᓕᓴ: ᐄ, ᑕᐃᒪᓐᓇ ᑐᓴᓚᐅᖅᓯᒪᔪᒍᑦ. ᐊᔪᕐᓇᖃᑦᑕᖅᑐᖅ ᓈᓴᐃᑉᓗᓂ ᑕᕆᐅᕐᒥᑦ ᐊᑦᑕᕐᓇᖅᑑᖕᒪᑦ ᖁᓕᒥᒎᓕᒃᑯᑦ, ᑕᒪᓐᓇ 

ᐃᓱᒪᒋᔭᕗᑦ ᓯᕗᓂᒃᓴᒥᑦ ᓈᓴᐃᓂᕐᓄᑦ ᒥᑦᔅ ᑳᒻᐳᓪ ᐱᓕᕆᐊᕆᔭᖓ ᐆᒃᑑᑕᐅᓂᐊᕐᓗᓂ ᐃᓐᓄᒃᑕᐅᓯᒪᙱᑦᑐᑦ ᖃᖓᑕᓲᒃᑯᑦ 
ᓈᓴᐃᓂᖅ. ᐃᓱᒪᔪᒍᑦ ᐃᓐᓄᒃᑕᐅᓯᒪᙱᑦᑐᑦ ᖃᖓᑕᓲᑦ ᐊᔪᙱᓐᓂᐊᕐᒪᑕ ᓈᓴᐃᓂᐊᕐᓗᑎᒃ, ᐃᓐᓄᒃᑕᐅᓯᒪᙱᑦᑐᓂᑦ 
ᖃᖓᑕᓲᓂᒃ ᐃᒪᕐᒧᙵᐅᑎᑦᑎᔪᖕᓇᖅᑐᒍᑦ ᓈᓴᐃᓂᐊᕐᓗᑕ ᐃᒫᓃᑦᑐᓂᑦ. 
 

• ᑭᓖᑕᓐ: ᓇᓄᐃᑦ ᐊᔾᔨᒌᙱᓐᓂᖃᖅᐸᑦ ᐊᑯᓐᓂᖏᓐᓂᑦ ᑕᓯᐅᔭᕐᒥᑦ, ᐱᖓᖕᓇᖅᐸᓯᖓᓂᑦ ᐊᒻᒪᓗ ᓂᒋᖅᐸᓯᐊᓂᑦ 
ᑕᓯᐅᔭᕐᔪᐊᑉ? 

• ᐊᕙᓐ: ᐊᔾᔨᒌᙱᓐᓂᖅᑕᖄᕐᔪᒃᑐᖅ, ᑭᓯᐊᓂ ᐃᓗᐃᑦᑐᒥᐅᖏᑦᑐᖅ ᐊᑯᓐᓂᖏᓐᓂᑦ ᒪᕐᕉᒃ. ᑕᑯᔭᕗᑦ ᐊᓈᓇᐅᔪᖅ, 
ᐊᕐᓇᓪᓗᖅ ᐊᑎᖅᑕᖅ, ᐃᓚᒌᖕᒪᑎᒃ. ᐊᕐᓇᓪᓗᐃᑦ ᐅᑎᕋᔪᒃᑐᑦ ᐊᓈᓇᖏᑦᑕ ᐊᑎᖅᑕᖅᑖᕐᕕᒋᓚᐅᖅᑕᖏᓐᓄᑦ ᓯᑎᖏᓐᓄᑦ – 
ᑕᐃᑯᖓ ᐅᑎᖃᑦᑕᖅᑐᑦ, ᐊᖑᓴᓪᓗᐃᓪᓕ ᓇᒧᙵᐅᑲᑕᖃᑦᑕᕐᓂᖅᓴᐅᔪᑦ. ᑲᔪᓯᓂᖃᖅᑐᖅ ᐃᓚᒌᖕᓂᖏᓐᓂᑦ ᓄᓇᐅᔪᒥᑦ. 
ᐊᕕᒃᓯᒪᓪᓚᑦᑖᕐᓂᖅᑕᖃᙱᑦᑐᖅ ᐊᔾᔨᒌᙱᓐᓂᖏᓐᓄᑦ ᐅᕝᕙᓘᓐᓃᑦ ᐊᐅᓚᓂᕆᔭᖏᓐᓄᑦ. 
 

• ᓵᒻ: ᐊᑐᖅᑕᐅᖃᑦᑕᖅᑐᑦ, ᐱᑕᖃᙱᑦᑐᖃᐅᖅᑎᑦᑎᔪᑦ. ᐅᖓᓯᓗᐊᖏᑦᑐᑎᑦᓄᓇᖅᐸᓯᒃᑐᒥᑦ. ᖃᐅᔨᒪᔭᐅᔪᑦ 200 ᒪᐃᓕᓂᑦ 
ᐅᖓᓯᒃᑎᒋᔪᑦ ᓯᒡᔭᒥᑦ. ᐱᖃᑦᑕᙱᒃᑯᑉᓯ 5-ᓂᒃ 10%-ᖏᓐᓂᓪᓘᓐᓃᑦ ᐅᕝᕙᓘᓐᓃᑦ ᓇᓄᕐᓂᑦ, 
ᐊᒥᓱᙳᕆᐊᖅᓯᓂᐅᔪᖕᓇᖅᑐᖅ ᓇᓐᓄᒃᑕᐅᔪᖕᓇᖅᑐᑉᑎᖕᓄᑦ. ᓲᕐᓗ ᐱᔪᖕᓇᖅᑎᑦᑎᔨᐅᔪᑦ, ᐃᖢᕐᕆᓕᖅᑐᑦ 
ᐊᒥᓱᙳᕆᐊᖅᓯᖃᑦᑕᙱᓐᓂᖏᓐᓂᒃ ᓱᓇᑐᐃᓐᓇᓂᒃ ᐱᔭᐅᔪᖕᓇᖅᑐᓂᒃ, ᐅᒥᖕᒪᐅᒐᓗᐊᖅᐸᑕ ᐅᕝᕙᓘᓐᓃᑦ ᓇᓄᐃᑦ, 
ᐱᒋᐊᕆᐊᒃᑲᐅᑎᒋᔪᖕᓇᖅᖢᑎᒃ ᐊᒥᓲᔪᖕᓃᖅᓯᒋᐊᕐᓂᐊᕌᖓᑕ ᐱᑕᖅᑕᐅᔪᖕᓇᖅᑐᓂᒃ. ᑕᐃᒪᓐᓇᒧᑦ ᐱᒻᒪᕆᐅᔪᖅ ᖃᖓᒃᑯᑦ 
ᐅᑭᐅᑉ ᐃᓗᐊᓂᑦ ᓈᓴᐃᖃᑦᑕᕐᓗᑎᒃ, ᖃᐅᔨᔪᖕᓇᖅᑕᓯ ᐊᒥᓱᙳᖅᐹᓪᓕᖅᓯᒪᓂᖏᑦ ᐃᓄᖕᒧᑦ ᓴᓇᔭᐅᔪᒃᑯᑦ 
ᑭᒡᓕᓕᐅᖅᓯᒪᔪᒧᑦ. ᓇᓗᓇᐃᖅᓯᓪᓚᑦᑖᖅᓯᓂᖅ ᑕᐃᒪᓐᓇᐅᖕᒪᑦ ᐊᔪᕐᓇᖅᑐᖅ, ᑭᓯᐊᓂ ᐃᓱᒪᒋᔭᐅᔪᖕᓇᖅᑐᖅ ᑕᑯᔭᑉᑎᒍᑦ, 
ᐱᓗᐊᖅᑐᒥᑦ ᐊᕐᕕᐊᓂᑦ, ᓄᓇᖅᑕᖃᐅᕐᓂᖅᓴᐅᔪᖅ. ᐃᒻᒪᖅᖄ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᓇᓄᐃᑦ ᐊᒥᓲᔪᖕᓃᖅᑐᑦ 
ᐊᒻᒪᓗ ᐊᑐᖅᑐᐊᕐᓚᒃᑐᖅᖃᐃᑦ ᐃᓚᖓᓐᓂᑦ ᐱᖓᖕᓇᖅᐸᓯᐊᓃᑦᑐᓂᑦ ᑕᓯᐅᔭᕐᔪᐊᕐᒥᑦ ᓇᓄᕐᓂᑦ. ᑕᒡᕙᓂ ᑕᒡᕙ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᒻᒪᕆᙳᑦᑎᐊᖅᑐᑦ ᐱᒋᐊᓵᕐᕕᐅᔪᒥᑦ ᑕᒪᐃᓐᓂᓗᒃᑖᖅ ᐱᓕᕆᐊᖑᔪᒥᑦ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓂᐅᖏᑦᑐᖅ. ᐃᒻᒪᖅᖄ ᑕᐃᑲᓂ ᓈᓴᐃᖅᖃᐅᑕᐅᔭᕆᐊᖃᖅᑐᓯ, ᑕᑯᔭᓯ ᐊᔾᔨᒌᙱᓐᓂᖏᓂᑦ 1990-ᒥᑦ 
ᐊᒻᒪᓗ 2023-ᒥᑦ, ᓇᓄᐃᑦ ᐊᒥᓲᑎᒋᓂᖏᑦ. ᑕᒪᕐᒥᓗᒃᑖᑦᑎᐊᖅ ᐊᕐᕕᐊᕐᒥᐅᑕᐃᑦ ᐅᖃᕐᓂᐊᖅᑐᑦ 
ᓇᓄᖅᑕᖃᐅᕐᓂᖅᓴᐅᓕᖅᑐᖅ. ᓈᓴᐃᓂᓯ ᑕᑯᒃᓴᐅᑎᑦᑎᔪᑦ ᓇᓄᖅᑕᖃᐅᖏᓐᓂᖅᓴᐅᖕᒪᑦ.  

• ᕼᐃᐅᕆ: ᑲᑎᒪᔨᐅᖃᑕᐅᓕᖅᑐᖓ, ᐱᒋᐊᓵᕐᓂᖏᓐᓂᑦ ᐅᑭᐅᖅ 2000-ᓂᑦ. ᑐᓵᕙᓚᐅᖅᑕᕋ ᐊᑖᑕᒐ ᐊᓯᖏᓪᓗ 
ᐃᓐᓇᕆᔭᐅᔪᑦ ᐅᖃᓪᓚᒃᑎᓪᓗᒋᑦ ᓇᓄᐃᑦ ᓈᓴᖅᑕᐅᔪᓂᑦ, ᐅᑭᐅᑦ 80-ᖏᓐᓂᓪᓘᓐᓃᑦ ᐊᒻᒪᓗ 90-ᖏᓐᓂᑦ, 
ᐅᖃᐃᓐᓇᖃᑦᑕᓚᐅᖅᑐᑦ ᐊᑐᖅᑕᐅᔪᖅ ᓈᓴᐃᓂᕐᒧᑦ ᓇᓚᐅᑦᑎᓯᒪᙱᑦᑎᐊᖅᑐᒡᒎᖅ (ᓇᓚᐅᑦᑖᖅᓯᒪᔪᑦ). ᓇᓗᓇᙱᑦᑐᖅ 
ᐅᑉᓗᒥᐅᓕᖅᑐᖅ ᐊᒥᓰᓂᖅᓴᙳᖅᐸᓪᓕᐊᑐᐃᓐᓇᖅᑐᓂᒃ ᓇᓄᕐᓂᑦ ᑕᑯᖃᑦᑕᖅᑐᒍᑦ ᓄᓇᓕᑉᑕ ᖃᓂᑖᓃᑦᑐᓂᑦ 
ᐅᔭᐅᑎᓪᓗᒍ. ᑕᐃᒪᓐᓇ ᐃᖢᐃᓗᑕᓂᒃ ᐱᑕᖃᖅᐸᓚᐅᖅᓯᒪᙱᑦᑐᒍᑦ. ᐅᑉᓗᒥ, ᐊᒥᓱᑦ ᐃᓄᐃᑦ ᑐᐱᕐᒦᔾᔮᖏᓕᖅᑐᑦ 
ᐊᒥᓱᙳᓗᐊᕐᓂᖏᓐᓄᑦ ᓇᓄᐃᑦ. ᓄᓇᓕᕗᓪᓘᓐᓃᑦ, ᑕᒪᐃᓐᓇ ᐃᖢᐃᓗᑕᖅᑕᖃᖅᐸᓚᐅᖅᓯᒪᙱᑦᑐᒍᑦ. ᐅᑉᓗᒥ 
ᖃᐅᔨᔭᐅᖃᑦᑕᕐᓂᖅᓴᐅᓕᖅᑐᑦ ᓇᓄᐃᑦ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑕᐅᔪᖅ? ᖃᐅᔨᒪᙱᑦᑐᖓ. ᐃᒻᒪᖄᖅ 

ᐱᔾᔪᑕᐅᓗᐊᖅᑐᖅ. ᐊᒥᓱᑦ ᓇᓄᐃᑦ ᐅᑎᖃᑦᑕᙱᓕᖅᑐᖅ ᐊᐅᔭᖅᓯᐅᕐᕕᒋᒐᔪᒃᑕᖏᓐᓄᑦ. ᐊᒥᓲᓂᖅᓴᐃᑦ 
ᑕᑯᔭᐅᖃᑦᑕᕐᓂᖅᓴᐅᓕᖅᑐᑦ ᖃᓂᑦᑐᒥᑦ. 

• ᓈᓴᐃᓂᖅ ᓈᒻᒫᓂᙱᑦᑐᖅ. ᓇᓚᐅᑦᑎᓯᒪᔫᓂᕋᕐᓂᖅ ᐊᔪᖅᑕᕋ. ᖃᓂᙱᑦᑎᐊᖅᑐᕐᓘᓐᓃᑦ. ᑐᓵᖃᑦᑕᖅᓯᒪᓕᖅᑐᖓ ᐊᒥᓱᓄᑦ 
ᐅᑭᐅᓄᑦ. ᖃᐅᔨᒪᐃᓐᓇᖅᑐᑦ ᓄᓇᖅᐸᓯᒃᑑᒦᖃᑦᑕᖅᑐᑦ. ᐊᒥᓲᖏᑦᑑᖏᑦᑐᑦ, ᑭᓯᐊᓂ ᐊᒥᓱᐊᓗᐃᑦ ᐊᖏᓂᖅᓴᐃᑦ ᓇᓄᐃᑦ. 
ᓂᕐᔪᑏᑦ ᑭᒡᓕᖃᙱᑦᑐᑦ. ᐃᓄᐃᑦ ᑭᒡᓕᖏᑦ ᓇᓚᐅᑦᑎᓯᒪᙱᑦᑎᐊᖅᑐᑦ. 

• ᑖᓇ: ᐊᐅᓚᑦᑎᔪᖕᓇᕐᓂᖃᕆᐊᖃᖅᑐᑎᑐᑦ ᑭᒡᓕᐅᔪᑦ. 
• ᐱᒋᐊᖅᑐᑎᑦ ᐃᖅᖃᐅᒪᓂᕆᔭᖓᓂᑦ ᐃᓅᔪᖕᓃᓚᐅᖅᑑᑉ ᐱᓕᕆᖃᑎᒋᓚᐅᖅᑕᕕᑦ. ᐃᓅᔪᖕᓃᖅᑐᖃᐅᖅᓯᒪᔪᒍᑦ. 

ᐅᑎᖅᑎᑦᑎᓂᖃᖅᑐᖅ. ᑐᖁᔪᑦ, ᓇᓄᕐᓄᑦ ᑐᖁᑕᐅᔪᑦ. ᐊᒻᒪᓗ ᐃᓅᔪᖕᓃᖅᖃᔭᖅᓯᒪᔪᑦ ᐊᑐᖅᓯᒪᔪᓂᒃ. ᖃᐅᔨᒪᔪᖓ 
ᐅᖃᐅᓯᕆᔭᐃᑦ ᐃᓄᐃᑦ ᐊᑦᑕᕐᓇᖅᑐᖃᙱᑦᑐᒦᑦᑕᕆᐊᖃᕐᓂᖏᓐᓂᒃ, ᑭᓯᐊᓂ ᐃᓚᐅᑎᓪᓗᒋᑦᑕᐅᖅ ᑐᖁᑕᐅᔪᑦ, ᐃᓱᒪᔪᖓ. 
ᐊᑕᐅᓯᖅ ᐃᓅᓯᖅ ᐊᒥᓲᓗᐊᖅᑐᖅ. 
 

• ᓵᒻ: ᑐᕌᒐᕆᔭᖓᓐᓄᑦ ᒐᕙᒪᒃᑯᑦ, ᓯᓚᐅᑉ ᐊᓯᔾᔨᖅᐸᓕᐊᓂᕐᒥᑦ ᐱᖃᓕᖅᑐᓯ, ᓂᕐᔪᑎᓄᐊᕈᑎᒋᑉᓗᒍ. ᓱᓇᒥᒃ 
ᑎᑭᐅᑎᓂᖃᕈᒪᕕᑦ? ᓱᓇᒧᑦ ᒐᕙᒪᒃᑯᑦ ᑎᑭᐅᑎᓂᖃᕈᒪᕙᑦ? 

• ᐊᕙᓐ: ᐊᐱᖅᖁᑎᒥᑦ ᐊᐱᕆᔭᐅᒐᔪᒃᑐᒍᑦ ᐊᒻᒪᓗ ᐃᓱᒪᒋᖃᑦᑕᐃᓐᓇᖅᑕᕋ ᐱᓕᕆᐊᒻᓃᑎᓪᓗᖓ. ᐊᑕᐅᓯᖅ ᐱᓗᐊᖅᑐᖅ 
ᐃᓱᒪᒋᔭᕋ ᑭᑐᓗᒃᑖᑦ ᑕᒡᕙᓃᖃᑕᐅᔪᑦ ᐃᒻᒪᖅᖄ ᐊᖏᖃᑕᐅᔪᖕᓇᖅᑐᑦ ᑕᒪᑉᑕ ᓇᓄᕐᓂᑦ ᑕᑯᖃᑦᑕᕈᒪᒐᑉᑕ ᓯᕗᓂᒃᓴᒥᑦ. 
ᓇᓄᖅᑕᖃᐃᓐᓇᖁᔨᓗᒃᑖᖅᑐᒍᑦ, 10, 15, 20, 60, 80, ᕼᐊᓐᓇᐃᑦ ᐅᑭᐅᓂᑦ ᐅᑉᓗᒥᒥᑦ ᐊᑯᓂᐅᔪᒧᑦ ᐊᒥᓱᓄᑦ ᐅᑭᐅᓄᑦ. 

• ᓵᒻ: ᓇᓗᓇᙱᓚᖅ ᐅᖃᓪᓕᕆᒃᓴᖃᑎᖃᖅᓯᒪᒐᕕᑦ ᐃᓄᖕᓂᑦ, ᑐᒃᑐᓄᑦ ᐆᒪᔪᓕᕆᔨᓂᑦ, ᐃᖃᓗᓕᕆᔨᓂᑦ, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ. ᐊᑕᐅᓯᕐᒥᒃ ᐆᒪᔪᒥᒃ ᐊᑦᑎᖅᓯᔪᖕᓇᖅᐱᑦ ᐃᓄᖕᓄᑦ ᒪᖃᐃᑕᐅᓲᒥᒃ ᓄᖑᖦᖢᑎᒃ 
ᐱᑕᖃᕈᖕᓃᖅᑐᓂᒃ? 

• ᐊᕙᓐ: ᐋᒃᑲ. 
• ᓵᒻ: ᓱᓕᕆᕕᑕᓕ ᑕᒡᕙ ᐋᓪᓕᕋᐅᔭᕐᒥᑦ? ᐱᕙᒃᑕᑉᑎᖕᓂᑦ ᐱᑎᑎᒍᑦ. ᐃᓅᓯᖃᖅᑎᑎᒍᑦ ᐃᓅᓂᕆᖃᑦᑕᖅᑕᑉᑎᖕᓂᑦ. ᑕᒡᕙᓂ 

ᐃᖢᐃᓗᑕᖅᑕᖃᓕᓲᖅ. ᓱᓕᔪᖅ, ᖃᓄᖅ ᐃᑲᔪᕐᓂᐊᖅᐸᑦ ᑲᑎᒪᑎᑦᑎᓃᑦ? ᐃᓅᓯᖃᖅᑎᑎᒍᑦ.  
• ᐊᕙᓐ: ᐊᕙᓗᔭᐅᓯᒪᔪᒍᑦ ᐋᖅᕿᐅᒪᔪᒧᑦ ᓇᓚᐅᑉᐸ? 
• ᓵᒻ: ᐋᖅᕿᐅᒪᔭᓯ, ᐋᖅᕿᐅᒪᔫᖏᑦᑐᖅ. 
• ᐊᕙᓐ: ᐃᒻᒪᖅᖄ, ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎ. 
• ᓵᒻ: ᑖᒻᓇᓘᓐᓃᑦ ᐃᓕᑉᓯᖕᓄᑦ ᐋᖅᕿᐅᒪᔫᖕᒪᑦ. ᐃᓄᖕᒧᑦ ᑐᕌᖓᔪᒥᒃ ᐱᑕᖃᙱᑦᑐᖅ. 
• ᑖᓇ: ᑕᐃᒪᐅᔪᑦ, ᑭᓯᐊᓂ ᓯᖁᑉᑎᖅᓯᒪᔪᐃᓐᓇᐃᑦ ᐋᖅᕿᐅᒪᔪᑦ, ᓇᓃᓐᓂᐅᒐᓗᐊᖅᑐᒥᑦ, ᐱᓕᕆᐊᖑᑦᑎᐊᕆᐊᖃᖅᑐᑦ.  
• ᓵᒻ: ᓱᓕᕗᖔᕆᓚᐅᖅᑐᖓ ᐅᓐᓄᒃ ᐊᒻᒪᓗ ᐃᓱᒪᓚᐅᖅᑐᖓ ᓲᖅ ᒪᕐᕉᖕᓂᒃ ᐃᑲᕐᕌᖕᓂᑦ ᐊᑐᕆᐊᖃᕐᓂᐊᖅᐳᖓ? ᓱᓇᒥᒃ 

ᑕᑯᔪᒪᕗᖓ? ᓱᓇᒥᒃ ᐃᓄᐃᑦ ᑕᑯᔪᒪᕙᑦ? ᓱᓇᒧᑦ ᑕᐃᒪ ᑎᑭᐅᑎᓂᐊᖅᐱᑕ? 
• ᐊᕙᓐ: ᑕᐃᒪᑐᖅ ᐃᓚᖏᓐᓂᑦ ᑐᑭᓯᐅᒪᔾᔪᑎᓂᒃ ᑐᓂᓯᔪᖕᓇᕐᓂᐊᖅᐳᖓ ᐊᒻᒪᓗ ᐅᖃᓪᓚᒍᖕᓇᕐᓗᖓ. 
• ᓵᒻ/ᑖᓇ: ᑐᓂᓯᖃᑦᑕᖅᓯᒪᓕᖅᑐᒍᑦ ᑐᑭᓯᐊᒪᔾᔪᑎᓂᒃ 30-ᓄᑦ ᐅᑭᐅᓄᑦ, 40-ᓄᑦ ᐅᑭᐅᓄᑦ, 50 ᐅᑭᐅᓄᑦ ᐊᒻᒪᓗ 

ᑕᑯᓚᐅᖅᓯᒪᙱᑦᑐᒍᑦ ᑖᑉᑯᓇᓃᑦᑐᓂᑦ (ᑕᑯᔭᒃᓴᐅᑎᓂᑦ/ᐅᓂᑉᑳᓂᑦ). 
• ᐊᕙᓐ: ᐃᒻᒪᖅᖄ ᑖᒻᓇ ᐱᒻᒪᕆᐅᔪᖅ ᑲᑎᒪᑎᑦᑎᓂᕐᒥᙶᕐᓂᐊᖅᑐᖅ ᐃᓕᑉᓯ ᐊᓕᐊᓇᐅᖏᑦᑐᒦᓐᓇᑉᓯ ᐃᓄᐃᑦ 

ᖃᐅᔨᒪᔭᑐᖏᑦ ᐃᓱᒪᒋᔭᐅᓯᒪᓂᖅᓴᐅᖏᒻᒪᑕ ᐊᒻᒪᓗ ᐃᓚᓕᐅᑎᔭᐅᒃᑲᓐᓂᕐᓂᖅᓴᐅᔭᕆᐊᖃᕐᒪᑕ ᐊᐅᓚᑦᑎᓂᕐᒧᑦ 
ᐋᖅᕿᐅᒪᔪᒧᑦ ᐊᒻᒪᓗ ᐱᔾᔪᑕᐅᔪᒧᑦ ᓈᓴᐃᓂᖅᑕᖃᕆᐊᖃᖅᑐᖅ ᑲᑎᑦᑎᓂᐊᕐᓗᓂ ᐊᒻᒪᓗ ᐋᖅᕿᒃᓱᕐᓗᒋᑦ 
ᐃᓚᐅᑎᓐᓂᐊᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓇᓄᐃᑦ ᒥᒃᓵᓄᑦ ᐊᒻᒪᓗ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ. ᑕᒪᓐᓇ 
ᐱᖁᔨᓂᐅᔭᕆᐊᖃᖅᑐᖅ ᓯᕗᓂᒃᓴᒧᑦ. 

• ᓵᒻ: ᐃᒻᖏᐅᑎᑦᑕᐃᓐᓇᕐᒥᒃ ᐃᒻᖏᖅᓯᒪᔭᕗᑦ. 
• ᑖᓇ: ᐱᑦᑕᐅᔪᒥᒃ ᓄᓇᒥᑦ ᐱᑎᑦᑎᓯᒪᙱᑦᑐᖅ ᐅᕙᑉᑎᖕᓄᑦ. ᖃᓄᑐᐃᓐᓇᖅ ᐋᖅᕿᒃᓯᒪᒐᓗᐊᕐᓂᖓ. ᖁᕕᐊᓇᙱᑦᑐᒥᒃ 

ᐱᑕᖃᖃᖅᑎᑦᑎᔪᖅ. 
• ᐊᕙᓐ: ᑕᒪᓗᒃᑖᖅ ᐊᐅᓚᑦᑎᓂᐅᔪᖅ? 
• ᑖᓇ: ᐄ, ᓈᓴᐃᓂᖅ, ᓈᓴᖃᑦᑕᙱᑕᕗᑦ ᓂᕐᔪᑎᖁᑎᕗᑦ. ᕼᐃᐅᕆ ᐅᖃᖅᖃᐅᔪᖅ, ᐊᑖᑕᖓ ᓯᕗᓕᖅᑎᑦᑎᐊᕙᐅᓚᐅᖅᑐᖅ, 

ᓴᕕᐅᑉ ᐊᑖᑕᖓ. ᐱᑕᖃᕈᖕᓃᖅᑐᑦ, ᐊᒻᒪᓗ ᑕᒡᕙᐅᓕᖅᑐᒍᑦ ᑐᓂᓯᔪᖕᓇᕐᓗᑕ ᖃᐅᔨᒪᓚᐅᖅᑕᖏᓐᓂᑦ. ᐱᓗᐊᖅᑐᒥᑦ 
ᐅᖃᖅᖃᐅᒐᕕᑐᑦ, ᐊᔾᔨᐅᔪᖅ. ᐊᔾᔨᓕᐅᕈᑉᑭᑦ ᐊᒻᒪᓗ ᐅᑉᓗᒥᒥᑦ ᖁᓕᑦ ᐅᑭᐅᑦ ᐊᓂᒍᖅᐸᑕ, ᓂᕆᐅᓚᐅᖅᑐᖓ 
ᐊᔾᔨᑦᑎᐊᕆᓂᐊᕐᒫᑎᑦ ᓱᓕ? ᑕᐃᒪᓐᓇ ᐊᐅᓛᖃᑦᑕᙱᑦᑐᑦ ᓂᕐᔪᑎᕗᑦ ᐊᒻᒪᓗ ᓯᓚᓄᑦ ᐊᒻᒪᓗ ᐊᕙᑎᕗᑦ. ᐊᔪᕆᖃᑦᑕᖅᑐᒍᑦ 
ᑕᒪᕐᒥᒃ ᐊᓯᐊᙳᖅᑐᓄᑦ, ᐊᔪᕆᑦᑐᖕᓇᓲᖑᐃᓐᓇᖅᑐᒍᑦ. ᐊᓯᐊᙳᔾᔮᖏᑦᑐᖅ ᓈᓴᖅᑕᐅᒃᐸᑕ. ᐱᑕᖃᕈᖕᓃᖅᐸᑕ, 
ᐃᓚᐅᓂᐊᖅᐳᒍᑦ ᖁᕕᐊᒋᓂᐊᕐᓗᒍ ᑭᖑᓪᓕᖅᐹᖅ ᐅᑉᓗᕐᒥᑦ. ᐱᑦᑕᐅᔪᕐᔪᐊᕆᔭᕗᑦ ᓂᕐᔪᑎᒋᑉᓗᒍ. 
 

• ᔪᐋᓐ: ᓱᓇᒥᒃ ᐳᓴᓐᑎᐅᕙᑦ ᓇᓐᓄᒃᑕᐅᔪᑦ ᓄᓇᕗᒻᒥᓗᒃᑖᖅ? 
• ᐊᓕᓴ: ᒫᓐᓇ ᖃᐅᔨᒪᙱᑦᑐᖓ ᖃᑉᓯᐅᖕᒪᖔᑕ. ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐋᖅᕿᒃᑕᐅᓯᒪᕙᓚᐅᖅᑐᑦ 

4.5%-ᖓᓂᑦ ᓇᓚᐅᑦᑖᖅᑕᐅᔪᒥᑦ ᐊᒥᓲᑎᒋᓂᖏᓐᓄᑦ. ᑭᖑᓪᓕᖅᐹᖅ ᐃᓱᒪᓕᐊᖑᓚᐅᖅᑐᖅ ᐱᖓᖕᓇᖓᓄᑦ 
ᑕᓯᐅᔭᕐᔪᐊᕐᒧᑦ, ᐊᒥᓱᙳᕆᐊᖅᑕᐅᖕᒪᑦ 38-ᓄᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᓯᐊᙳᓚᐅᖅᑕᖓᑦ 38-ᒧᑦ 
38-ᖑᔪ 4.5%-ᖑᓚᐅᕐᒪᑦ ᓇᓚᐅᑦᑖᖅᑕᐅᔪᓂᑦ. 

• ᔪᐋᓐ: ᓱᓕᕕᑦ? ᑐᓵᖃᑦᑕᕋᒪ 3%-ᖓᓂᑦ. 
• ᓵᒻ: 3%-ᖓᓂᐅᕙᓚᐅᖅᑐᖅ. 2%-ᖓᓂᐅᕙᓚᐅᖅᖂᖅᑐᕐᓘᓐᓃᑦ, ᐊᑦᑎᒃᑐᒻᒪᕆᐊᓘᓚᐅᖅᑐᖅ ᐊᒻᒪᓗ ᐊᖏᖃᑕᐅᓗᑕ 

ᑭᓯᐊᓂᐅᓚᐅᖅᑐᖅ. ᓇᓄᐃᑦ ᐊᒥᓲᑎᒋᓂᖏᑦ ᑎᑭᐅᑎᖕᒪᑦ ᑐᕌᖅᑕᐅᔪᒧᑦ, ᐳᓴᓐᑎᖓ ᐊᒥᓱᙳᕆᐊᕐᓂᐊᖅᖢᓂ. 
ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐊᖏᒡᓕᒋᐊᕆᐊᖃᓚᐅᖅᑐᖅ, ᑭᓯᐊᓂ ᐊᖏᒡᓕᒋᐊᓚᐅᖏᑦᑐᖅ ᒐᕙᒪᒃᑯᑦ 
ᐊᓯᐊᓄᐊᖏᓐᓇᖃᑦᑕᕐᒪᔾᔪᒃ ᖃᓄᐃᖏᑦᑐᑦ ᐅᒥᓲᑎᒋᓂᕐᓄᑦ ᓈᓴᐅᑎ. ᐃᓛᓐᓂᒃᑯᑦ 2000-ᖑᕙᒃᖢᓂ, 3000, 
5000-ᖑᕙᒃᖢᓂ, ᓇᓕᐊᑐᐃᓐᓇᖅ. ᐊᐅᓚᓂᖃᖅᑐᖅ ᑐᕌᖅᑕᐅᔪᖅ. 
 

• ᔪᐋᓐ ᖃᐅᔨᑎᑦᑎᔪᖅ ᐃᓱᒫᓘᑎᒋᔭᖓᓂᒃ ᐃᓄᐃᑦ ᐊᑦᑕᕐᓇᖅᑐᒦᓐᓂᖏᑦ ᓄᓇᒦᑎᓪᓗᒋᑦ. 
• ᓵᒻ: ᑐᐱᖅᓯᒪᓗᑕ ᑕᖕᒫᖃᑦᑕᕈᖕᓇᖅᐸᓚᐅᖅᑐᒍᑦ. ᕿᖕᒥᖃᕆᐊᖃᕐᓇᖅᐸᓚᐅᖏᑦᑐᖅ. ᐱᑭᐅᑕᖅᐸᓚᐅᖅᑐᒍᑦ ᓄᑕᕋᐅᑉᓗ 

ᐊᖏᕐᕋᕆᔭᑉᑎᖕᓄᑦ ᐅᖓᓯᒃᑐᒥᑦ ᓯᒡᔭᓂᑦ. ᑕᐃᒪᓐᓇᐃᓐᓂᖅ ᐊᔪᕐᓇᖅᓯᔪᖅ. 
• ᑯᕆᔅ: ᒫᓐᓇᓘᓐᓃᑦ, ᐊᐅᓪᓚᕈᑉᑕ, ᐅᒥᐊᕐᒥᑦ ᓯᓂᖃᑦᑕᖅᑐᒍᑦ ᑐᐱᕐᒦᑦᑕᕌᖓᑉᑕ, ᒪᕐᕈᐃᖅᑕᖅᖢᑕ ᑐᐸᖃᑦᑕᓚᐅᖅᑐᒍᑦ 

ᐊᒻᒪᓗ ᒪᕐᕉᖕᓂᑦ ᐱᖓᓱᓂᓪᓘᓐᓃᑦ ᓇᓄᖅᑕᖃᖃᖅᖢᓂ ᑐᐱᐅᑉ ᖃᓂᑖᓂᑦ, ᑕᐃᒪᓐᓇᒧᑦ ᑐᐱᕐᒥᑦ ᐊᑐᖃᑦᑕᕈᖕᓃᖅᑐᒍᑦ. 
• ᑭᓖᑕᓐ: ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᐃᒪᓐᓇᐃᖁᔨᓚᐅᖅᓯᒪᔪᑦ ᐃᓱᒪᒋᓗᒋᑦ ᐊᑐᖅᑕᐅᔪᖕᓇᖅᑐᓂᒃ 

ᐊᒥᓲᔪᖕᓃᖅᑎᒋᐊᕐᓂᐊᕐᓗᒋᑦ ᐊᒥᓲᑎᒋᓂᖏᑦ ᓇᓄᐃᑦ. ᐃᓱᒪᒋᔭᐅᓚᐅᖅᓯᒪᕙ ᑕᒡᕙᓂ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᓄᑦ ᐱᖁᔨᓂᐅᔪᓄᑦ? 

• ᐊᓕᓴ: ᐋᒃᑲ ᐃᓱᒪᒋᔭᐅᓚᐅᖏᑦᑐᖅ, ᑭᓯᐊᓂ ᑕᒪᓐᓇᖐ ᐃᓚᒋᔭᐅᔪᖅ ᐅᖃᓪᓗᕆᒃᓴᐅᑎᓂᑉᑎᖕᓄᑦ? ᐆᒪᔪᓕᕆᔨᐊᓛᒃᑯᑦ 
ᐃᓱᒪᓕᐅᕈᒪᒍᑎᒃ ᐊᐅᓚᑦᑎᓂᕐᒧᑦ ᑐᕌᒐᐅᔪᒥᒃ, ᑎᑎᕋᐅᓯᕆᔪᖕᓇᖅᑕᕗᑦ ᑎᑎᖅᖃᓂᑦ ᐊᒻᒪᓗ ᐃᓚᓕᐅᑎᔭᐅᔪᖕᓇᖅᑐᑦ. 
ᐆᒃᑑᑎᒋᓗᒍ, ᑕᐃᒪᓐᓇᐃᓚᐅᖅᑐᑦ Davis Strait-ᒥᑦ (ᑕᕆᐅᖅ ᐊᑯᓐᓂᖓᓃᑦᑐᖅ ᕿᑭᖅᑖᓘᑉ ᐊᒻᒪᓗ ᐊᑯᑭᑦᑑᑉ) 
ᓄᓇᕐᓄᑦ. ᐱᓕᕆᔨᙳᖅᖄᖅᑎᓐᓇᖓ, ᐃᓱᒪᓕᐅᕆᓂᖏᑦ ᓄᓇᓖᑦ ᐅᖃᓚᐅᖅᑐᑦ, ᐊᐅᓚᑦᑎᓂᕐᒧᑦ ᐱᔭᒃᓴᐅᑎᖏᑦ 
ᐊᒥᓲᔪᖕᓃᕆᐊᕐᓗᒋᑦ ᓇᓄᐃᑦ ᐊᒻᒪᓗ ᐃᓚᓕᐅᑎᔭᐅᓚᐅᖅᑐᖅ ᑕᒪᓐᓇ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓄᑦ. 
ᓄᑕᐅᓛᖅ ᐃᓱᒪᓕᐊᖑᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒥᓱᙳᕆᐊᕐᓗᒍ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᑦ 4-ᓂᒃ ᐃᓚᓯᕝᕕᐅᓗᓂ. ᑕᑯᒃᓴᐅᑎᑦᑐᒪᖅᖃᐅᔭᕋ ᐱᔾᔪᑎᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᐊᒥᓱᙳᕆᐊᖅᓯᖃᑦᑕᖅᑐᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓂᑦ ᐃᓛᓐᓂᒃᑯᑦ. ᐊᒥᓱᙳᕆᐊᖅᓯᓚᐅᖅᑐᑦ ᐃᒪᖅ 
ᐴᑎᐊᒥᑦ (Gulf of Boothia), M’Clintock ᓱᑉᓗᒧᑦ, ᐊᒻᒪᓗ Davis Strait-ᒧᑦ. 

• ᑭᓖᑕᓐ: ᓱᓕᓂᕐᒧᑦ ᐱᔾᔪᑕᐅᕙ ᐅᖃᖃᑎᖃᕐᓂᕐᒧᑦ ᖃᐅᔨᓂᐊᕐᓗᓂ ᐊᐅᓚᑦᑎᔨᒃᑯᑦ ᐱᔭᒃᓴᐅᑎᖓᑦ? 
• ᐊᓕᓴ: ᐋᒻᒪᐃ, ᐄᖑᔪᖕᓇᖅᑐᖅ, ᐃᓱᒪᔪᖓ. ᐃᓱᒪᔪᖓ ᒫᓐᓇ ᐱᓗᒍ ᑭᓯᐊᓂ, ᐊᐅᓚᑦᑎᓂᕐᒧᑦ ᐱᔭᒃᓴᐅᑎᑕᖃᖅᐸᑦ. 
• ᐊᔾᕈᐊ: ᑕᐅᑐᒃᓯᒪᔭᒃᑲ ᐊᐅᓚᑦᑎᓂᕐᒧᑦ ᐱᔭᒃᓴᐅᑎᒋᔭᐅᔪᑦ ᐊᒻᒪᓗ ᐃᓱᒪᔪᖓ ᑭᑐᑦ ᖃᐅᔨᖃᑦᑕᕐᒪᖔᒋᑦ, ᐊᒻᒪᓗ 

ᕿᓂᖅᓯᒪᐃᓐᓇᖅᑐᖓ ᐱᔾᔪᑕᐅᔪᓄᑦ ᐊᓯᖏᓐᓂᑦ ᐃᓂᐅᔪᓂᑦ. ᓇᓄᕐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᖓᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᓈᒻᒪᒋᔭᐅᔭᕆᐊᖃᖅᖢᑎᒃ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᓈᒻᒪᒋᓚᐅᖅᑕᖓᑦ, ᐊᐅᓚᑦᑎᓂᕐᒧᑦ 
ᐱᔭᒃᓴᐅᑎᐅᔪᑦ ᐅᖃᐅᓯᐅᓯᒪᓂᕆᔭᖏᑦ ᓄᑖᒥᒃ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓂᒃ ᐱᑕᖃᓕᕌᖓᑦ 
ᖃᐅᔨᔭᐅᓂᐊᕐᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕆᐊᖃᕐᒥᔪᑦᑕᐅᖅ ᐊᐅᓚᑦᑎᓂᕐᒧᑦ ᐱᔭᒃᓴᐅᑎᓄᑦ. 
ᐅᖃᓕᒫᓚᐅᖅᑕᒻᓂᑦ, ᑕᐃᒪᓐᓇᐃᓚᐅᖅᓯᒪᙱᑦᑐᖅ ᓇᓕᑐᐃᓐᓇᖏᓐᓂᑦ ᐱᓕᕆᐊᖑᔪᓂᑦ. ᓄᓇᕗᒻᒥ ᒐᕙᒪᒃᑯᑦ 
ᐅᖃᕋᓗᐊᖅᑎᓪᓗᒋᑦ ᐊᐅᓚᑦᑎᓂᕐᒧᑦ ᐱᔭᒃᓴᐅᑎᑕᖃᖅᑐᖅ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐊᕆᙱᑕᖓᑦ. 
ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᑎᑎᕋᖅᓯᒪᓂᕆᔭᖓ ᐃᓱᒪᓕᐅᕆᓂᒥᙶᕆᐊᖃᖅᑐᑦ. ᓇᓄᕐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ, 
ᐊᐅᓚᑦᑎᓂᕐᒧᑦ ᐱᖁᔨᓂᖅᑕᖃᖅᑐᖅ, ᐱᔭᒃᓴᐅᑎᓂᐅᖏᑦᑐᖅ, ᐅᖃᖅᓯᒪᓂᖓ ᑕᐃᒪᓐᓇᒧᑦ ᐱᔾᔪᑎᖃᕆᐊᖃᖅᑐᖅ. 
ᐊᑕᐅᓯᑐᐃᓐᓇᕐᒥᒃ ᖃᐅᔨᒪᓐᓇᖅᑐᖅ ᐊᐅᓚᑦᑎᓂᕐᒧᑦ ᐱᔭᒃᓴᐅᑎᖃᖅᑐᒥᒃ M’Clintock ᓱᑉᓗᒧᑦ, ᐅᖃᖅᓯᒪᔪᖅ 
ᐊᐅᓚᑦᑎᓂᕐᒧᑦ ᐱᔭᒃᓴᐅᑎᐅᔪᖅ M’Clintock ᓱᑉᓗᒧᑦ ᓱᖁᓯᐊᑎᙱᒋᐊᕐᓗᒋᑦ ᓇᓄᐃᑦ ᑕᐃᑲᓂ. ᑕᒪᑐᒥᙵᑦ 
ᐊᐃᕙᔾᔪᑎᖃᐃᓐᓇᖅᑐᖓ PBTC-ᑯᓐᓄᑦ ᐊᒻᒪᓗ PBAC-ᑯᓐᓄᑦ, ᓇᓄᐃᑦ ᐱᓕᕆᐊᖑᓂᖏᓐᓄᑦ ᑲᑎᒪᔨᐊᓛᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᑲᑎᒪᔨᐊᓛᑦ. ᐃᓱᒪᒋᔭᑉᑯᑦ, ᑎᑎᖅᖃᖅᑕᖃᕋᓗᐊᖅᑎᓪᓗᒍᑦ ᓲᕐᓗ, ᑐᕌᒐᐅᔪᖅ ᐃᒪᓐᓇᐃᓐᓂᐊᕐᓗᓂ, 
ᐱᔭᒃᓴᐅᑎ ᐊᒥᓲᙱᓐᓂᖅᓴᐅᑎᓕᕐᓗᒋᑦ ᓇᓄᐃᑦ ᐅᕝᕙᓘᓐᓃᑦ ᓱᖁᓯᐊᑎᖏᓪᓗᒋᑦ. ᐱᓕᕆᐊᖅ ᒪᓕᒃᑕᐅᔭᕆᐊᓕᒃ, 
ᒪᓕᒃᖢᒍ ᐊᐅᓚᑦᑎᓂᕐᒧᑦ ᐸᕐᓇᐅᑎ, ᒪᓕᒃᑕᐅᖏᑦᑐᖅ. ᐅᖃᐅᓯᕆᔭᕋ ᑕᒡᕙᓂ ᑲᑎᓗᒃᑖᕐᓗᒋᑦ ᓇᓐᓄᒃᑕᐅᔪᖕᓇᖅᑐᓂᒃ 
ᐱᔾᔪᑎᒋᓗᒃᒋ ᑲᑎᒪᓂᖅᑕᖃᕐᓂᐊᖅᐸᑦ, ᐃᓚᖓᓂᑦ ᐅᖃᓪᓗᕆᒃᓴᐅᑎᐅᔪᓂᑦ ᐱᔾᔪᑎᖃᕆᐊᖃᖅᑐᖅ ᐊᐅᓚᑦᑎᓂᕐᒧᑦ 
ᐱᔭᒃᓴᐅᑎᐅᔪᖅ ᓱᓇᐅᖕᒪᖔᑦ. 

• 38-ᖑᓚᐅᖅᑎᓪᓗᒋᓪᓘᓐᓃᑦ, ᐊᖏᔪᒥᒃ ᐃᑲᔪᖅᓯᒪᔭᒃᑲ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑕᐃᑉᓱᒪᓂ. ᑕᐃᑉᓱᒪᓂ, 
ᐅᖃᓪᓚᖃᑎᒋᓚᐅᖅᑕᒃᑲ ᑲᑎᒪᔩᑦ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᐱᖁᔨᓚᐅᕐᒪᑕ 45-ᓂᒃ (ᓇᓚᐅᑦᑖᖅᑕᐅᓚᐅᖅᑐᖅ 
842-ᖑᓚᐅᖅᑐᑦ, ᑕᐃᑲᙵᑦ 4.5%-ᖏᑦ 842-ᖑᔪᓂᑦ 38-ᖑᓚᐅᖅᑐᑦ), 45-ᓂᒃ ᐱᖁᔨᓚᐅᖅᑐᒍᑦ ᐊᒻᒪᓗ ᐅᖃᖅᖢᑕ 
ᐊᑐᖅᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓱᒪᔪᒍᑦ ᓇᓄᐃᑦ ᐊᒥᓲᑎᒋᓂᖏᑦ ᐊᒥᓲᓂᖅᓴᐅᔪᖕᓇᑦᑎᐊᖅᑐᑦ 
842-ᖑᔪᓂᐅᖓᓂᑦ ᐊᒻᒪᓗ ᓇᓗᓇᙱᓐᓂᕐᒦᓐᓇᔭᖅᑐᖅ ᓱᓕ ᐊᒥᓲᖏᓪᓚᑦ ᐃᓚᓯᕝᕕᐅᓗᓂ ᐅᕝᕙᓘᓐᓃᑦ ᐲᖅᓯᕝᕕᐅᓗᓂ 
ᓇᓚᐅᑦᑖᖅᑕᐅᖢᓂ ᖃᐅᔨᓇᓱᒃᑐᓕᕆᓂᐅᑉ. ᐆᒪᔪᓕᕆᔨᕐᔪᐊᒃᑯᑦ ᐱᖁᔨᑉᓗᑎᒃ ᐃᓱᒪᓕᐅᓚᐅᖅᑐᑦ 38-ᒥᑦ, 
4.5%-ᖑᔪᖅ 842-ᓂᑦ. ᑕᐃᑉᓱᒪᓂᖅ, ᐊᐱᕆᓚᐅᖅᑕᒃᑲᑦ ᑲᑎᒪᔩᑦ, ᐃᑲᔪᓚᐅᕋᒪ ᐱᓕᕆᐊᖑᑎᓪᓗᒋᑦ ᑎᑎᕋᖅᓯᒪᔪᑦ 
ᑎᑎᖅᖃᐅᑏᑦ, ᐊᐃᕙᔪᒪᖕᒪᖔᑉᑕ, ᐊᒥᓲᔪᖕᓃᕆᐊᕐᓗᒋᑦ ᓇᓄᐃᑦ ᐊᒥᓲᑎᒋᓂᖏᑦ ᐊᒻᒪᓗ ᑲᑎᒪᔩᑦ ᐅᖃᓚᐅᖅᑐᑦ 
ᑐᒃᓯᕋᐅᑕᐅᔪᖅ ᓇᓄᐃᑦ ᓱᖁᓯᐊᑎᓐᓂᐊᖏᓪᓗᒋᑦ ᐊᒥᓲᑎᒋᓂᖏᑦ, ᑭᓯᐊᓂ ᑭᖑᓂᐊᒍᑦ ᐅᖃᓪᓗᕆᒃᓴᒃᑲᓐᓂᓕᓚᐅᖅᑐᑦ. 
ᐃᓱᒪᒋᓚᐅᖅᑕᕋ ᐱᔾᔪᑎᖃᕐᒪᑦ ᓱᖁᓯᐊᑎᖁᔭᐅᖏᖦᖢᑎᒃ. ᐊᒻᒪᓗ ᐊᓯᐊᒍᑦ, ᐃᓄᐃᑦ ᐅᖃᐅᓯᖃᖅᖢᑎᒃ 



ᐱᖓᖕᓇᖅᐸᓯᐊᓂᑦ ᑕᓯᐅᔭᕐᔪᐊᑉ 2021 ᖃᖓᑕᓲᒃᑯᑦ ᖃᐅᔨᓴᐃᓂᕐᒧᑦ ᐅᖃᖃᑎᖃᕐᓂᕐᒧᑦ ᓇᐃᓈᖅᓯᒪᔪᖅ 2024 
7 

ᐊᒥᓲᔪᖕᓃᕆᐊᕐᓗᒋᑦ ᐅᕝᕙᓘᓐᓃᑦ ᑐᕌᒐᖃᕐᓗᑎᒃ ᐊᒥᓲᔪᖕᓃᕆᐊᕐᓂᐊᕐᓗᒋᑦ ᓇᓄᐃᑦ ᐊᒥᓲᑎᒋᓂᖏᑦ. ᑕᐃᒪᓐᓇ ᑕᒡᕙ 
ᑐᓵᖃᑦᑕᓚᐅᖅᑐᖓ ᐊᑐᖅᓯᒪᔭᒻᓂᑦ. ᐅᖃᕈᖕᓇᖅᑐᖓ ᑲᑎᒪᔾᔪᑎᒋᔭᐅᓕᖅᐸᑦ, ᐅᖃᓪᓗᕆᒃᓴᐅᑎᒋᓗᒋᑦ ᓇᓗᓇᙱᑦᑐᖅ 
ᐱᔭᒃᓴᐅᑎᐅᔪᖅ ᓇᓄᕐᓄᑦ ᐱᒻᒪᕆᐅᓇᔭᖅᑐᖅ ᐃᓚᐅᑎᓐᓂᐊᕐᓗᒋᑦ ᐅᖃᓪᓗᕆᒃᓴᐅᑎᓂᕐᓂᑦ. 
 

• ᔪᐋᓐ ᐅᖃᖅᑐᖅ ᖃᓄᖅ ᐊᒥᓱᓗᐊᓂᒃ ᓇᓐᓄᒡᓗᓂ ᐊᒻᒪᓗ NDF-ᑖᕐᓗᓂ ᐱᑦᑕᐅᖏᑦᑑᓇᔭᙱᒻᒪᖔᑦ ᓇᓄᐃᑦ ᐊᒥᖏᑦ 
ᐱᔭᐅᔪᒪᓗᐊᕈᖕᓃᖅᑎᓪᓗᒋᑦ. 

• ᐊᕙᓐ: 100%-ᒥᒃ ᐊᖏᖃᑕᐅᔪᖓ ᐊᑦᑕᕐᓇᖅᑐᒦᑎᑦᑎᙱᓐᓂᕐᒧᑦ ᐱᔾᔪᑕᐅᔪᓗᒃᑖᓂᒃ ᐊᒻᒪᓗ ᐃᓄᖕᓄᑦ ᐊᑐᖅᑕᐅᔪᓂᒃ 
ᐊᒻᒪᓗ ᐃᒃᐱᒋᕝᕕᐅᓂᖃᕐᓂᖓᓄᑦ ᑕᒪᓐᓇ. ᐱᒻᒪᕆᐅᔪᖅ ᐅᖃᓪᓗᕆᒃᓴᐅᑎᖃᕐᓗᓂ ᐱᔾᔪᑎᖃᖅᑐᒥᒃ, ᐱᖅᖁᓯᕆᔭᐅᔪᖅ 
ᐱᑕᖃᕐᓗᓂ ᓇᓄᕐᓄᑦ ᓄᓇᒥᑦ, ᓱᓇᐅᕙ ᑐᕌᒐᐅᔪᖅ ᑕᒡᕗᖓ. CITES-ᒥᑦ, ᓇᓄᐃᑦ ᐊᒥᖏᓐᓄᑦ ᐊᑭᐅᔪᑦ 
ᐊᑭᓗᒃᑐᑯᓘᓕᖅᑐᑦ ᒫᓐᓇᐅᔪᖅ. ᑦᓴᐃᓇ ᓂᐅᕕᖅᑐᒻᒪᕆᐅᖃᑦᑕᓚᐅᖅᑐᖅ ᐊᒻᒪᓗ ᓂᐅᕕᓗᐊᕈᖕᓃᖅᑐᖅ. ᐃᓕᑉᓯ 
ᖃᐅᔨᒪᓗᒃᑖᖅᑐᓯ ᒥᖁᐃᑦ ᐊᑭᖏᑦ ᐊᑭᑦᑐᕆᐊᖅᐸᒃᖢᑎᒃ ᐊᒻᒪᓗ ᐊᑭᓗᒃᓯᒋᐊᖅᐸᒃᖢᑎᒃ, ᓄᖅᖃᖓᓕᖅᐸᒃᖢᑎᒃ ᐊᒻᒪᓗ 
ᐅᑎᖃᑦᑕᖅᑐᑦ. ᐊᑕᐅᓯᐅᔪᖅ ᓇᓄᐃᑦ CITES-ᒥᑦ ᑎᑎᖅᖃᒧᑦ ᐃᓚᐅᓕᑎᔭᐅᔪᖅ 1-ᒧᐊᖅᑕᐅᒃᐸᑦ (ᖁᒻᒧᑦ 
ᑎᑎᕋᖅᑕᐅᓯᒪᔪᑦ), ᐅᑎᕈᒫᕐᓂᖏᑦ ᐊᑦᑎᒃᑑᔪᖅ, ᑕᐃᑯᖓ ᑎᑭᐅᑎᒍᕕᑦ, ᐊᒥᖏᓐᓄᑦ ᐊᑭᐅᔪᑦ ᐅᑎᕋᓗᐊᖅᐸᑕᓘᓐᓃᑦ, 
ᑕᐃᑯᙵᕈᕕᑦ CITES ᑎᑎᖅᖃᒧᑦ ᐃᓚᓯᐅᑎᓯᒪᔪᖅ 1-ᒧᑦ, ᐆᒪᔪᐃᑦ ᑎᑎᕋᖅᑕᐅᓯᒪᔪᖕᓃᓛᕐᓂᖏᑦ ᑭᖑᓂᐊᒍᑦ ᑕᒪᑐᒪ 
ᐊᑦᑎᒃᑯᒻᒪᕆᐅᖃᑦᑕᖅᓯᒪᔪᖅ. ᐅᖃᙱᑦᑐᑦ ᑕᐃᒪᓐᓇᐃᑦᑐᖕᓇᙱᑦᑐᖅ, ᑭᓯᐊᓂ ᐅᔾᔨᖅᑐᕐᓂᕐᒧᑐᐃᓐᓇᖅ. ᑐᑭᓯᐊᔭᒃᑲ 
ᐅᖃᐅᓯᕆᔭᓯ ᐊᒻᒪᓗ ᒫᓐᓇᐅᔪᖅ ᐊᑭᖏᑦ ᓇᓄᐃᑦ ᐊᒥᖏᑦ, ᐊᒻᒪᓗ ᓄᓇᕐᔪᐊᕐᒥᑦ ᐱᔪᑦ ᓇᓗᓇᙱᑦᑐᑦ ᐊᐃᑦᑖᖑᖕᒪᑦ 
ᐃᓕᑉᓯᖕᓄᑦ. 

• ᔪᐋᓐ ᐅᖃᖅᑐᖅ ᓂᐅᕕᐊᒃᓴᖃᕐᓂᖅ ᓇᓄᐃᑦ ᐊᒥᖏᓐᓂᒃ ᐱᖅᖁᓯᕆᔭᐅᔪᒧᑦ ᐱᕕᖃᖅᑎᑦᑎᔪᖕᓇᙱᒻᒪᑕ ᒪᒃᑯᒃᑐᓄᑦ 
ᐊᒻᒪᓗ ᓂᐅᕕᖅᑕᐅᓗᑎᒃ ᓄᓇᕗᒻᒥᑦ. 
 

• ᕼᐃᐅᕆ: ᐊᒥᓱᙳᕆᐊᖅᑐᓂᑦ ᐃᖕᒥᖕᓂᒃ ᒥᐊᓂᕆᑉᓗᑎᒃ ᑐᖁᑕᐅᔪᓂᒃ? 
• ᔪᐋᓐ: ᐊᔾᔨᒌᙱᓐᓂᖃᑦᑎᐊᖅᑐᑦ ᓇᓄᐃᑦ ᑲᒪᒋᔭᐅᓂᖏᓐᓂᑦ ᑕᒡᕙᓂ ᑕᐅᑐᖔᖅᖢᒋᑦ ᐊᓯᖏᓐᓂᑦ ᓄᓇᕗᒻᒥᑦ 

ᐳᓚᖃᖅᑐᓕᕆᓂᖅ ᒫᓂᑖᐸᒥᑦ ᐱᔾᔪᑎᒋᑉᓗᒍ. ᐃᑲᔪᖅᑐᐃᔪᑦ ᐃᓄᖕᓄᑦ ᓄᓇᒃᑰᕈᑎᒦᑦᑐᓂᑦ ᖃᓂᖁᔭᐅᑉᓗᑎᒃ. 
ᖃᐅᔨᓂᐊᖅᑐᑎᑦ ᓇᓄᐃᑦ ᐃᓄᐃᑦ ᐃᒡᓕᖏᑦᑕ ᐃᒐᓛᖏᑦᑎᒍᑦ ᑕᐅᑐᒃᑐᓂᑦ ᐊᕐᕕᐊᓂᑦ. ᑕᐃᒪᓐᓇᐃᑦᑐᓂᑦ 
ᖃᐅᔨᔾᔮᖏᑦᑐᒍᑦ ᐃᒃᐱᐊᕐᔪᖕᒥᑦ, ᓇᓄᐃᑦ ᑕᐃᑲᓂ ᑲᑉᐱᐊᓱᒃᑐᑦ ᐃᓄᖕᓂᑦ. ᐳᓚᕋᖅᑐᓕᕆᓂᖅ ᐱᔾᔪᑕᐅᔪᖅ ᓇᓄᐃᑦ 
ᑲᑉᐱᐊᓇᓗᐊᕐᓂᖏᓐᓄᑦ. 
 

• ᕼᐃᐅᕆ: ᓈᒻᒪᒋᓂᖅ ᐊᔪᖅᑕᕋ ᖃᑉᓯᐅᓂᖏᓐᓂᑦ, ᐅᖃᐅᓯᐅᔪᑦ ᐊᑐᖅᑕᐅᑉᓗᓂ ᓈᓴᐃᓂᕐᒧᑦ ᐋᖅᕿᐅᒪᔪᖅ. ᐊᔪᖅᑕᕋ 
ᓈᒻᒪᒋᓂᐊᕐᓗᒋᑦ ᐅᕙᑉᑎᖕᓄᑦ ᑐᓂᐅᔭᔪᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ, ᑭᓯᐊᓂ ᖃᓄᐃᓕᐅᕐᕕᖃᙱᑦᑐᒍᑦ. 
ᑐᓂᔭᐅᖃᑦᑕᖅᑐᑦ ᓄᓇᕗᒻᒥ ᒐᕙᒪᒃᑯᓐᓂᑦ ᑐᓂᔭᐅᔪᓂᒃ. 20-30 ᐅᑭᐅᓅᓕᖅᑐᖅ, ᐃᓐᓇᕆᔭᕗᑦ ᐅᖃᓪᓚᖃᑦᑕᓚᐅᖅᑐᑦ 
ᑕᒪᑐᒥᙵᑦ, ᐊᑐᖅᑕᐅᔪᖅ ᓇᓚᐅᑦᑎᙱᑦᑐᖅ. ᓈᓴᐅᑎᓂᒃ ᑐᓂᔭᐅᖃᑦᑕᖅᑐᒍᑦ ᓇᓚᐅᑦᑎᙱᑦᑐᓂᒃ. ᑕᐃᒪᓐᓇᒧᑦ 
ᑕᐃᒪᓐᓇᓱᓕ ᐅᖃᖃᑦᑕᐃᓐᓇᖅᑐᒍᑦ. 
 

• ᑭᓖᑕᓐ: ᐱᒋᐊᕈᖕᓇᖅᐱᑕ ᖃᓄᐃᖓᓂᐅᔪᓂᑦ ᑎᖕᒥᓲᒃᑯᑦ ᓈᓴᖅᑕᐅᓯᒪᔪᓂᒃ ᐊᒻᒪᓗ ᐅᖃᐅᓯᕆᓗᒋᑦ ᑕᑯᔭᐅᔪᖕᓇᖅᑐᑦ? 
ᒪᕐᕉᒃ ᐅᑉᓘᖕᓄᑦ ᓈᓴᐃᑎᓪᓗᒋᑦ, ᖃᐅᔨᒪᔪᖓ ᐱᑕᖃᖅᑐᖅ ᑕᑯᙱᑕᑉᑎᖕᓂᑦ. ᐊᒻᒪᓗ, ᑎᖕᒥᓲᒃᑯᑦ ᐃᒥᓱᐃᖅᑕᖅᓯᒪᔪᖓ 
ᐊᒻᒪᓗ ᐊᑐᖅᑕᐅᔪᑦ ᖁᑦᑎᖕᓂᐅᔪᖅ ᓈᓴᐃᓂᐊᕐᓗᓂ ᐊᑦᑎᓗᐊᖃᑦᑕᖅᑐᑦ ᑕᑯᔪᖕᓇᑦᑎᐊᕐᓂᐊᕐᓗᒋᑦ. ᖁᑦᑎᖕᓂᖅᓴᐅᒍᑉᓯ, 
ᑕᑯᔪᖕᓇᕐᓂᖅᓴᐅᓇᔭᖅᑐᒃᓴᐅᔪᓯ ᓇᓄᕐᓂᑦ. ᑎᖕᒥᓲᕆᔭᑉᑯᑦ ᒫᓂᑑᐸᒧᙵᐅᖃᑦᑕᖅᓯᒪᔪᖓ ᐊᒻᒪᓗ ᑕᑯᓯᒪᔪᖓ ᓇᓄᕐᓂᑦ 
ᐸᖓᓕᒃᑐᑦ ᐱᕈᖅᑐᓄᑦ ᑕᓕᒋᐊᖅᖢᑎᒃ ᑕᑯᔪᖕᓇᕐᓂᐊᓵᖅᑎᓪᓗᒋᑦ. ᑕᐃᒪᓐᓇᐃᖃᑦᑕᖅᑐᑦ ᓈᓴᐃᑎᓪᓗᑎᑦ, 
ᑕᑯᙱᑦᑐᖕᓇᖅᑐᒍᑦ ᓈᓴᐃᑎᓪᓗᑕ ᓇᓄᕐᓂᑦ. 

• ᐊᓕᓴ: ᖁᔭᓐᓇᒦᒃ ᑕᒪᓐᓇ ᐅᖃᐅᓯᕆᒐᖕᓂ. ᑐᑭᓯᐊᔪᖕᓇᖅᑐᖓ ᐱᔾᔪᑕᐅᔪᑦ ᑕᑯᔭᐅᔪᖕᓇᕐᓂᖏᓐᓄᑦ 4.5%-ᒥᒃ 
ᐊᑐᐃᓐᓇᖃᑦᑕᖅᑎᓪᓗᑕ ᓇᓚᐅᑦᑖᖅᑕᐅᔪᓂᑦ. ᖃᐅᔨᒪᔪᖓ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᐃᓂᖅ ᐱᖁᔭᐅᓕᓵᕐᒪᑕ, 
ᐱᔭᐅᓂᐊᕐᓗᑎᒃ ᖃᓄᐃᓕᐅᖅᐸᓪᓕᐊᓂᖏᓗᐊᖅ. 
 

• ᕈᐃᒪᓐ: ᐅᖃᖅᖃᐅᒐᕕᑦ ᐱᑦᑕᐅᔫᓂᕋᖅᖢᒍ ᑕᒪᓐᓇ ᐊᒻᒪᓗ ᐅᖃᖅᖢᑎᑦ ᐱᔭᐅᖃᑦᑕᖅᑐᑦ ᐱᔭᐅᔪᒪᔭᖏᑦ 
ᐆᒪᔪᓕᕆᔨᐊᓛᒃᑯᓐᓄᑦ ᐊᒻᒪᓗ ᓄᓇᓕᖕᒥᐅᓄᑦ. ᒫᑲᔅ ᐊᔾᔨᖏᓐᓂᒃ ᑎᑎᕋᐃᓚᐅᖅᑐᖅ. ᒥᑦᔅ ᑏᓗ ᐊᔾᔨᖏᓐᓂᒃ 
ᑎᑎᕋᐃᓚᐅᖅᑐᖅ. ᑭᓯᐊᓂ ᓱᓕ ᐊᑐᖅᑕᐅᖏᓐᓇᖅᑐᖅ ᓱᓕ ᐅᑉᓗᒥᒧᑦ ᑎᑭᖦᖢᒍ. ᖃᐅᔨᒪᔪᖓ ᑕᒪᐃᑉᓯᒃ ᓄᑖᖑᒐᑉᓯ 
ᐊᒻᒪᓗ ᐱᒋᐊᓕᓵᖅᖢᓯ. ᖃᓄᐃᖓᓂᕆᓂᐊᖅᑕᖓ ᑲᑎᒪᓂᐅᑉ ᑕᐃᒪᑐᖅ ᐊᑐᖅᑕᐅᓂᐊᖅᐳᖅ. ᓂᒃ ᓚᓐ ᑐᓵᓚᐅᖏᑦᑐᖅ, 
ᐅᖃᑕᐅᓯᔭᐅᓚᐅᖅᑐᖅ ᑲᑎᒪᔨᓄᑦ ᓄᓇᓕᖕᒥᐅᓂᑦ ᐅᖃᖃᑎᖃᖁᔭᐅᑉᓗᓂ. ᐱᓚᐅᖏᑦᑐᖅ. ᐊᓕᐊᓇᐃᒋᔭᒋᑦ 
ᑕᐃᒪᓐᓇᐃᑦᑐᖕᓇᕋᕕᑦ, ᐊᕙᓐ. ᓇᓗᓇᐃᖅᓯᓂᑦᑎᐊᕙᐅᔪᖅ. ᐅᑭᐅᒃᑲᓪᓚᖕᓄᑦ, ᐃᓄᐃᑦ ᐊᒃᑐᖅᓯᖃᑦᑕᖁᔨᓯᒪᙱᑦᑐᑦ, 
ᓄᑮᕈᑎᓐᓇᖅᑐᓂᒃ ᐊᑐᖅᑕᐅᖁᔨᙱᖦᖢᑎᒃ, ᑖᒡᓕᖅᑐᐃᖁᔨᙱᖦᖢᑎᒃ, ᖁᖓᓯᕈᓯᖅᑐᐃᖁᔨᙱᖦᖢᑎᒃ. ᓂᕿᖏᓐᓂᒃ 
ᐲᖅᓯᕝᕕᐅᔪᑦ ᐊᖏᔪᒥᒃ ᐱᒋᐊᕐᓂᐅᔪᖅ ᓯᕗᒻᒧᒋᐊᕐᓂᐊᕐᓗᑎᒃ ᐃᓄᐃᑦ ᑐᓵᒐᑉᓯᐅᒃ. ᑕᒪᓐᓇ ᐊᓕᐊᓇᐃᒋᔭᕗᑦ. 
ᐱᔭᐅᔪᒪᙱᑦᑐᑦ ᓇᓄᕋᐃᑦ. 

• ᑕᐃᔭᐅᕙᓚᐅᖅᑐᑦ ᓇᓄᕐᓄᑦ ᑎᑭᐅᑎᔪᑦ. ᒫᓐᓇ ᖃᑉᓯᐅᓂᖏᑦ ᓇᓄᐃᑦ ᐃᖢᐃᓗᑕᐅᔪᓂᑦ ᐱᑕᖃᕐᓂᐊᖅᐱᑕ? 
ᐊᑦᑕᕐᓇᖅᑐᒦᑎᓐᓂᐊᖏᓪᓗᒋᑦ ᓄᓇᕗᒻᒥᐅᓗᒃᑖᑦ. ᓄᓇᑦᑎᐊᖑᓚᐅᖅᑎᓪᓗᒍ, ᓇᓄᐃᑦ ᓈᓴᐅᓯᖅᑐᖅᑕᐅᕙᓚᐅᖅᑐᑦ 
ᑰᒡᔪᐊᕐᒥᑦ, ᒫᓐᓇᓕ ᑕᑯᔪᖕᓇᙱᓕᖅᑕᕗᑦ, ᑕᐃᒪᓐᓇ ᐃᑲᔪᖅᑐᖅ. ᓯᕗᒻᒧᒃᐸᓪᓕᐊᔪᖅ ᓱᑲᐃᑦᑐᒥᑦ. ᑐᒃᓯᕋᐅᑕᐅᔪᑦ 
ᐊᒥᓲᔪᖕᓃᖅᑕᐅᖁᑉᓗᒋᑦ ᑐᓴᖅᑎᑦᑎᔾᔪᑕᐅᖃᑦᑕᖅᓯᒪᔪᖅ ᐊᑕᐅᓰᙱᖦᖢᒍ ᑕᐃᒪᐅᖅᖄᖅᑎᓐᓇᓯ, ᒫᑲᔅ 
ᑕᐃᒪᐅᖅᖄᖅᑎᓐᓇᒍ ᐊᒻᒪᓗ HACCS ᐋᖅᕿᐅᒪᔪᖅ, ᐱᑕᖃᕈᖕᓃᕆᐊᖃᖅᑐᖅ. ᓇᓂᑐᐃᓐᓇᖅ ᐊᔪᖅᑐᖅ. ᓇᓂᑐᐃᓐᓇᖅ 
ᓄᓇᕐᔪᐊᕐᒥᑦ ᐊᑐᖅᑕᐅᖃᑦᑕᙱᑦᑐᖅ. ᓲᖅ ᐊᑐᖅᑕᐅᓕ ᓄᓇᕗᒻᒥᑦ, ᓇᓄᕐᓄᑦ?  

• ᑐᓴᕐᓂᐊᖅᑐᓯ ᐊᒥᓱᓂᒃ ᐊᑦᑕᕐᓇᖅᑐᒦᓐᓂᖏᓐᓂᑦ ᐃᓄᐃᑦ ᐊᒻᒪᓗ ᐱᖁᑎᒋᔭᐅᔪᑦ. ᑐᓵᓂᐊᖅᑐᓯ ᐊᒥᓱᓂᒃ, ᓇᒧᑐᐃᓐᓇᖅ 
ᑎᑭᒃᑲᓗᐊᕈᑉᓯ. 
 

• ᑭᓖᑕᓐ: CITES ᑎᑎᕋᖅᑕᐅᓯᒪᔪᓄᑦ, ᑭᑐᓐᓄᑦ ᖃᐅᔨᔭᐅᖃᑦᑕᖅᐸᑦ ᐋᖅᕿᒃᑕᐅᓂᖏᑦ ᐊᑐᖅᑕᐅᔪᑦ CITES-ᓄᑦ 
ᐱᓕᕆᐊᖑᔪᑦ? ᑲᓇᑕᒥᑦ ᐊᕙᑎᓕᕆᔨᒃᑯᓐᓄᑦ ᐱᓕᕆᐊᖑᖃᑦᑕᖅᐸᑦ? 

• ᐊᕙᓐ: ᐋᖅᕿᒃᓱᖅᑕᐅᓯᒪᔪᑦ ᐱᓕᕆᐊᖑᖃᑦᑕᖅᑐᑦ ᑲᑎᒪᔨᐊᓛᒃᑯᓐᓄᑦ ᖃᓄᐃᖓᓂᖏᓐᓄᑦ ᐅᓗᕆᐊᓇᖅᑐᒦᑦᑐᓄᑦ 
ᓂᕐᔪᑎᓄᑦ ᑲᓇᑕᒥᑦ (COSEWIC) ᓇᓄᕐᓄᑦ. ᒫᓐᓇ, ᑲᓇᑕ ᐊᑕᐅᓯᐅᑉᓗᓂ ᖃᓄᐃᑦᑑᖓᔪᓕᐊᕆᔭᐅᔪᖕᓇᖅᑑᑉᓗᓂ. 
ᑕᒪᕐᒥᓗᒃᑖᖅ 13-ᖑᔪᑦ ᐃᓂᐅᔪᓂᑦ ᐊᑕᐅᓯᐅᑉᓗᓂ ᓇᓄᐃᑦ ᖃᓄᐃᑦᑑᖓᔪᓕᐊᖑᔪᖕᓇᖅᑐᑦ. 

• ᑭᓖᑕᓐ: ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᒃᑐᖅᓯᓂᖃᕐᓂᐊᖏᑦᑐᑦ CITES-ᒥ? 
• ᐊᕙᓐ: ᖃᓄᐃᓕᐅᖅᑎᑦᑎᓂᖃᓕᑐᐃᓐᓇᕆᐊᓕᒃ ᐃᓄᖕᓄᑦ ᑕᑯᔭᐅᓗᓂ ᐊᔪᙱᓐᓂᖓᓄᑦ ᐊᔪᕐᓂᐊᕐᓂᖓᓄᓪᓘᓐᓃᑦ. 

ᐱᖅᖁᓯᕆᔭᐅᔪᖅ ᐊᔪᙱᑦᑐᖕᓇᕐᓂᖓᓄᐊᖃᑦᑕᖅᑐᑦ ᖃᑉᓯᓂᒃ ᓇᓄᕐᓂᑦ ᓄᓇᒥᑦ ᐱᑕᖃᖁᔭᐅᖕᒪᖔᑦ ᐊᒻᒪᓗ ᐃᓄᐃᑦ 
ᓇᓄᐃᓪᓗ ᑎᑭᐅᑎᔾᔪᑎᖃᑦᑕᕐᓂᖏᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐊᓯᐊᙳᖅᑐᓂᑦ ᑕᕆᐅᑉ ᓯᑯᖓᓂᑦ. 
ᖃᐅᔨᒪᙱᑦᑐᒍᑦ ᐃᓂᖕᒧᑦ ᖃᑉᓗᓈᑦ ᓄᓇᖓᓃᑦᑐᒥᑦ ᐱᔭᕆᐊᖃᖅᑐᒥᒃ ᐱᓂᐊᕐᒪᖔᑦ ᐊᒻᒪᓗ ᐅᕙᖓᐅᔾᔮᖏᒻᒪᑦ. 
ᐱᖁᔨᓗᖓᐅᖏᑦᑐᖅ ᑎᑎᕋᖅᑕᐅᓯᒪᔪᓄᐊᖅᑕᐅᓗᑎᒃ, ᐃᑲᔪᖅᑐᙱᑕᕋ ᑕᒪᓐᓇ. ᐃᓱᒪᔪᖓ ᒪᖃᐃᑕᐅᔪᓂᒃ 
ᐊᐅᓚᑦᑎᓂᕐᒧᑦ ᐋᖅᕿᐅᒪᔪᖅ ᐊᔪᙱᒻᒪᑦ ᐊᒻᒪᓗ ᐅᒃᐱᕈᓱᒃᑐᖓ ᐱᖅᖁᓯᕆᔭᐅᔪᒃᑯᑦ ᐊᑐᖅᑕᐅᓂᖏᑦ ᐱᕝᕕᐅᖃᑦᑕᖅᑐᑦ. 
ᑐᑭᓯᐊᑦᑎᐊᖅᑐᖓ ᑕᐅᑐᒐᕆᔭᐅᔪᒥᒃ ᓇᓄᖅᑕᖃᒃᑲᓐᓂᖁᔨᙱᑦᑐᓂᒃ ᓄᓇᒥᑦ. ᐱᓕᕆᓯᒪᔪᖓ ᓇᓄᕐᓂᑦ. 
ᑎᑭᐅᑎᓯᒪᖃᑦᑕᕐᓂᑰᔪᖓ ᐊᒻᒪᓗ ᖃᐅᔨᒪᔪᖓ ᖃᓄᖅ ᑲᑉᐱᐊᓇᖅᑎᒋᓂᖓᓂᑦ. ᐃᓄᐃᑦ ᐃᓅᔪᖕᓃᖅᓯᒪᔪᑦ ᐊᒻᒪᓗ 
ᑕᒪᓐᓇ ᐊᐃᑦᑖᒻᒪᕆᐊᓘᔪᖅ. CITES-ᓕᕆᑎᓪᓗᑕ, ᐃᓄᒃᑕᖃᖅᑐᖅ ᓂᒋᐊᓂᑦ ᐋᕗᕆᑲᒥᑦ ᐅᖃᖅᑐᓂᑦ 
ᑎᑎᕋᖅᑕᐅᑎᑦᑕᕆᐊᖃᕋᑉᑎᒍᑦ ᓇᓄᐃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᑉᓗᒍ, ᑕᐃᒪᓐᓇᒧᑦ ᖃᐅᔨᒪᓐᓇᙱᑦᑐᖅ 
ᑭᑑᓂᐊᕐᒪᖔᑕ ᐱᓕᕆᔪᓂᒃ ᐊᒻᒪᓗ ᑐᒃᓯᕋᐅᑕᐅᔪᑦ ᓴᖅᕿᑎᑕᐅᓗᑎᒃ, ᑕᐃᒪᓐᓇᒧᑦ ᑕᒪᓐᓇ ᐊᔪᕐᓇᖅᑑᔪᖅ. 
 

• ᕼᐃᐅᕆ: ᐊᐅᔭᐅᓚᐅᖅᑐᒥᑦ, ᐆᒪᔪᓕᕆᔨᒃᑯᑦ ᖃᐅᔨᒋᐊᓚᐅᖅᑐᑦ ᑮᓇᐅᔭᖃᖅᑎᑕᐅᔪᖕᓇᕐᒪᖔᑕ WWF-ᑯᓐᓂᑦ ᓇᓄᕐᓂᑦ 
ᑎᑭᑦᑕᖅᑐᓄᑦ ᒥᐊᓂᖅᓯᔨᐅᓂᐊᖅᑐᓄᑦ, ᑭᓯᐊᓂ ᓯᕗᓪᓕᖅᐹᑦᑎᐊᖑᓚᐅᕐᒪᑦ ᐅᖃᐅᓯᕆᔭᐅᓂᖓ ᑕᒪᓐᓇ ᐊᒻᒪᓗ 
ᐱᑕᖃᕆᐊᖃᓪᓚᑦᑖᕐᓂᖓᓂᒃ ᓇᓄᕐᓂᒃ ᖃᐅᔨᓴᕐᓂᐊᖅᑐᓂᒃ. ᒪᕐᕉᒃ ᐃᓄᐃᑦ ᐱᓕᕆᔨᑖᖑᓂᐊᖅᑐᓄᑦ ᐊᐅᔭᑕᒫᒃᑯᑦ 
ᓇᓄᕐᓂᒃ ᖃᐅᔨᓴᖅᑎᑐᐃᓐᓇᐅᓂᐊᕐᓗᑎᒃ ᐅᕝᕙᓘᓐᓃᑦ ᓄᓇᓕᖕᒥᑦ, ᑰᖕᓂᑦ, ᐊᒻᒪᓗ ᑕᖕᒫᕐᕕᐅᔪᓂᑦ ᐊᒻᒪᓗ 
ᐃᖃᓪᓕᐊᕐᕕᐅᒐᔪᒃᑐᓂᑦ, ᐊᒻᒪᓗ ᐃᒪᓐᓇᐃᑦᑐᒍᑦ ᓱᓕ, ᐃᓱᒪᔪᖓᓕ, ᖃᐅᔨᓴᐃᓂᒃ ᐱᑕᖃᕆᐊᖃᖅᑐᖅ. 
ᐱᔭᐅᔭᕆᐊᖃᑦᑎᐊᖅᑐᖅ ᒫᓐᓇᐅᔪᖅ ᐊᒥᓱᙳᖅᓯᒪᖕᒪᑕ ᓇᓄᐃᑦ ᖃᓂᒋᔭᑉᑎᖕᓂᑦ ᐅᐱᕐᖔᑕᒫᒃᑯᑦ, ᐊᐅᔭᒃᑯᑦ, ᐊᐅᔭᓗᒃᑖᖅ 
ᐅᑭᐊᒃᓵᒧᑦ ᑎᑭᖦᖢᒍ. 
 

• ᔪᐋᓐ ᐅᖃᖅᑐᖅ ᐃᓱᒪᒋᔭᐅᔪᒥᒃ ᓱᓕᙱᑦᑐᒥᒃ ᓇᓄᐃᑦ ᐱᕐᓕᓕᖃᑦᑕᖅᑐᑦ ᐊᐅᔭᒃᑯᑦ – ᕿᓇᓗᒐᖅᑕᐅᓚᐅᖅᑐᓂᑦ 
ᓂᕆᔭᒃᓴᖃᖃᑦᑕᖅᑐᑦ. ᐃᖕᒥᖕᓂᒃ ᒥᐊᓂᕆᑉᓗᑎᒃ ᑐᖁᑕᐅᔪᑦ ᓇᓄᐃᑦ ᖁᐃᓂᑦᑎᐊᖃᑦᑕᖅᑐᑦ. 
 

• ᕼᐃᐅᕆ: ᖃᐅᑕᒫᑦ ᑕᑯᖃᑦᑕᖅᑐᖓ ᓴᖅᕿᑕᐅᔪᓂᒃ ᓱᒋᐊᖅᑎᑦᑎᓇᓱᒃᑎᓂᒃ ᐊᒻᒪᓗ ᑕᒪᓐᓇ ᐅᑉᓗᒥᐅᔪᖅ, ᑭᓯᐊᓂ 
ᖃᐅᑕᒫᑦ ᓴᖅᕿᑦᑎᖃᑦᑕᖅᑐᑦ ᓇᓄᐃᑦ ᒥᒃᓵᓄᑦ, ᓱᓕᙱᑦᑎᐊᖅᑐᖅ. 
 

• ᑖᓇ: ᐅᖃᒃᑲᓐᓂᕐᓗᖓ ᐊᔾᔨᒌᙱᑦᑐᑦ ᒪᓕᒐᓂᒃ ᐃᓐᓇᕆᔭᑉᑕ ᒪᓖᓐᓇᖃᑦᑕᖅᑕᖏᑦ. ᐃᖢᐃᓵᖅᑕᐅᖏᓐᓇᖃᑦᑕᓚᐅᖅᑐᑦ 
ᐊᒻᒪᓗ ᐊᓕᐊᓇᐃᖏᑦᑐᑐᐃᓐᓇᐅᖏᑦᑐᖅ, ᑭᓯᐊᓂ ᑕᖃᔪᑦ ᐃᓄᐃᑦ ᑕᒪᐅᖓ ᑎᑭᖃᑦᑕᖅᑐᓂᒃ, ᓈᓴᐃᔪᔪᓂᒃ ᐅᕝᕙᓘᓐᓃᑦ 
ᑕᑯᔭᖅᑐᐃᓚᐅᐱᓪᓚᑐᐃᓐᓇᖅᖢᑎᒃ, ᐅᑭᐅᑉ ᐃᓚᖓᓂᑦ ᐊᒻᒪᓗ ᑕᐅᓄᖓ ᐅᑎᖅᖢᑎᒃ. ᑭᑐᓗᒃᑖᑦ ᐆᒃᑐᖁᒍᑉᑎᒍᑦ 
ᓴᙱᓂᖃᖅᑐᑦ ᐃᓱᒪᓕᐅᕆᓂᕐᒧᑦ, ᓲᕐᓗ, ᓇᓅᑎᑉᑕ ᒥᒃᓵᓄᑦ, ᐆᒃᑐᖁᒍᑉᑎᒍᓪᓕ ᑕᖕᒫᕆᐊᖅᑐᕐᓗᑎᒃ ᓄᓇᒧᑦ ᐊᒻᒪᓗ 
ᑕᑯᓂᐊᖅᑐᑎᑦ. ᑕᒫᓂᕐᒥᐅᑕᐅᖏᒃᑯᕕᑦ, ᐱᓯᒪᙱᑕᐃᑦ ᐱᒻᒪᕆᐅᔪᖅ. ᑕᒫᓂᕐᒥᐅᑕᐅᔭᕆᐊᖃᖅᑐᑎᑦ, ᖃᐅᔨᒪᓕᕐᓂᐊᕐᓗᒍ. 
ᑕᒫᓂᕐᒥᐅᑕᐅᓯᒪᓕᕋᓗᐊᕈᕕᓪᓘᓐᓃᑦ ᐊᕙᑎᑦ ᐅᑭᐅᓄᑦ, ᖃᐅᔨᒪᓕᓗᒃᑖᔾᔮᖏᑕᐃᑦ ᓱᓕ. ᐊᔪᖅᑐᒍᑦ. ᖃᐅᔨᒪᓕᓗᒃᑖᕐᓂᖅ 
ᐊᔪᖅᑕᕗᑦ. ᐃᓐᓇᕆᔭᐅᔪᑦ ᐅᖃᔾᔮᖏᑦᑐᑦ ᖃᐅᔨᒪᓗᒃᑖᕋᑉᑎᒍᑦ, ᑭᐅᔾᔪᑎᖃᕋᑉᑕ. ᐅᖃᓪᓚᖃᑦᑕᖅᑐᑦ 
ᐊᑐᖅᓯᒪᓂᑯᖏᓐᓂᑐᐃᓐᓇᖅ. ᐅᖃᓪᓚᙱᒃᑲᓗᐊᖅᐸᑕᓘᓐᓃᑦ ᖃᐅᔨᒪᓂᖃᖅᑑᖕᒪᑕ. ᑭᓇᑐᐃᓐᓇᖅ ᐆᒃᑐᔾᔮᖏᑦᑐᕐᓘᓐᓂᑦ, 
ᐱᓗᐊᖅᑐᒥᑦ ᑕᒫᓂᕐᒥᐅᑕᐅᖏᒃᑯᕕᑦ. ᑕᒪᓐᓇ ᐊᖏᔫᑉᓗᓂ ᐱᔾᔪᑕᐅᓚᐅᖅᑐᖅ ᐱᓯᒪᐃᓐᓇᖅᖢᓂᔾᔪᒃ. 
ᐱᐅᒋᖃᑦᑕᓚᐅᖏᑕᖏᑦ ᑕᒪᐅᙵᐅᔪᑦ ᐃᓱᒪᓕᐅᕆᑉᓗᑎᒃ ᐊᒃᑐᖅᓯᑉᓗᓂ ᐃᓅᓯᑉᑎᖕᓂᑦ ᐊᒻᒪᓗ ᐅᑎᓕᖅᖢᑎᒃ 
ᖃᑉᓗᓈᓄᑦ. 

• ᐊᓕᓴ: ᖁᔭᓐᒦᒃ, ᑖᓇ, ᑕᒪᓐᓇ ᐅᖃᐅᓯᕆᒐᖕᓂ. ᐃᓱᒪᔪᖓ ᑕᒪᓐᓇ ᑐᕌᒐᕆᖕᒪᔾᔪᒃ ᐊᐅᓚᑦᑎᓂᖃᑕᐅᓂᕐᒧᑦ 
ᐋᖅᕿᐅᒪᓂᐅᑉ, ᓄᓇᓖᑦ ᐊᒻᒪᓗ ᐃᓄᐃᑦ ᐊᒃᑐᖅᓯᓂᖃᕐᕕᒋᔭᖏᑦ, ᑕᐅᑐᒐᕆᔭᓯ ᐃᓚᓕᐅᑎᔭᐅᓂᐊᕐᓗᑎᒃ 
ᐃᓱᒪᓕᐅᕆᓂᕐᒧᑦ. ᓂᕆᐅᖕᓂᖃᕋᓗᐊᖅᑐᖓ ᐅᖃᓪᓗᕆᒃᓴᐅᑎᓂᖅ ᐱᔭᐅᓯᒪᔪᖅ ᑲᑎᒪᔾᔪᑎᓂᑦ ᐊᒻᒪᓗ ᑐᓂᔭᐅᓂᐊᖅᖢᑎᒃ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ, ᓱᓇᓗᒃᑖᑦ ᑐᓵᔭᐅᔪᑦ ᐅᕙᑉᑎᖕᓂᑦ ᐅᑉᓗᒥ, ᐱᔭᐅᓯᒪᓂᐊᖅᑐᑦ ᐅᓂᑉᑳᒥᑦ. ᓂᕆᐅᒃᑐᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᒃᓱᕈᕐᓗᑎᒃ ᐱᓕᕆᖁᑉᓗᒋᑦ ᐃᓚᓕᐅᑎᔭᐅᓂᐊᕐᓗᑎᒃ ᓄᓇᓕᖕᒥᑦ ᐃᓱᒪᒋᔭᐅᔪᑦ 
ᑐᓴᖅᑕᐅᔪᑦ. ᐊᔪᕐᓇᖅᑐᖅ ᑭᓯᐊᓂ, ᖃᐅᔨᒪᔪᖓ. ᑭᓯᐊᓂ ᖃᐅᔨᒪᔪᑎᑦ, ᓂᕆᐅᒃᑐᖓ, ᖃᑉᓯᐊᕐᔪᖕᓂᑦ 
ᐃᓱᒪᓕᐅᕈᑕᐅᓚᐅᖅᑐᓂᑦ, ᐅᕙᒻᓄᑦ, ᓲᕐᓗ ᐃᓚᓕᐅᑎᓂᐊᖅᑕᖏᑦ ᑕᐅᑐᒐᕆᔭᐅᓗᐊᖅᑐᑦ. 

• ᑖᓇ: ᓱᓇᒥᒃᑭᐊᖅ ᐊᔪᓕᖅᑐᖃᕆᐊᖃᖅᑐᖅ, ᓱᕋᒃᓯᒪᓂᖅᑕᖃᓗᐊᓕᖅᑐᖅ ᑕᒡᕙᓂ ᐃᓅᓯᑉᑎᖕᓂᑦ. 
• ᓵᒻ: ᖃᑕᙳᑎᑎᑦ ᐅᑐᖁᓇᔭᖅᐱᒋᑦ ᐊᒻᒪᓗ ᓇᓄᕐᓄᑦ ᑎᑭᑕᐅᖃᑕᐅᓗᑎᒃ ᐊᑐᖅᓯᒪᔭᕐᓄᑦ? ᓄᑕᖅᖃᑎᑦ, ᐃᕐᖑᑕᑎᑦ, 

ᐊᓂᑎᑦ, ᓇᔭᑎᑦ ᐊᒻᒪᓗ ᐃᓐᓇᕆᔭᓯ? ᑭᓇᑐᐃᓐᓇᕐᒧᑦ ᐱᔭᐅᔪᒪᙱᑦᑐᖅ. ᑕᐃᒪᓐᓇᐃᑦᑐᒃᑰᖁᓗᑎᑦ ᐃᓱᒪᓇᔭᙱᑦᑐᒍᑦ, 
ᐊᒻᒪᓗ ᑭᓇᑐᐃᓐᓇᖅ ᑕᐃᒪᓐᓇᐃᑦᑐᒃᑰᖁᙱᑕᕗᑦ. 

• ᖃᐅᔨᒪᔭᓯ ᐊᑐᖃᑦᑕᖅᑕᓯ ᐊᓯᐊᙳᖅᓯᒪᔪᑦ ᐅᑭᐅᑦ ᐊᓂᒍᖅᑐᓂᑦ. ᐱᓕᕆᐊᖑᖃᑦᑕᓕᖅᑐᑦ ᐊᔾᔨᒌᙱᑦᑐᓂᑦ ᐅᑭᐅᑉ 
ᐃᓗᐊᓂᑦ. ᐱᓕᕆᐊᕆᒍᑉᓯᐅᒃ ᐊᑐᖅᖢᑎᒃ ᐊᔾᔨᒌᙱᑦᑐᓂᒃ ᐊᑐᖅᑕᐅᔪᓂᑦ, ᖃᓄᖅ ᓇᓚᐅᑦᑎᓯᒪᑎᒋᕙᑦ? 
ᖃᐅᔨᒪᔭᑎᑦ 2011-ᒥᑦ, 2021-ᒥᑦ ᓈᓴᐅᑎᓯ, ᐊᖏᔪᒻᒪᕆᖕᒥᑦ ᐊᔾᔨᒌᙱᓐᓂᖃᖅᑐᑦ, ᑕᐃᒪᓕ ᖃᓄᐃᓕᓂᐊᓕᖅᐸᑦ? 

 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᖃᓄᐃᖓᓂᐅᔪᑦ  

• ᓴᕕᒃ: ᓈᓴᐃᖃᑦᑕᖅᑐᑦ ᐊᑯᓪᓕᕈᕐᕕᖕᒥᑦ ᐊᒻᒪᓗ ᐊᒥᕋᐃᔭᕐᕕᖕᒥᑦ. ᐊᒥᓱᐃᑦ ᓇᓄᐃᑦ ᑕᑯᔭᐅᖃᑦᑕᙱᑦᑐᑦ ᐱᕈᖅᑐᐃᑦ 
ᐃᑉᔪᓂᖏᓐᓄᑦ. 

• ᐊᓕᓴ: ᑕᒪᒃᑯᐊ ᐃᓱᒪᒋᓇᓱᖃᑦᑕᖅᑕᕗᑦ ᐋᖅᕿᐅᒪᔪᓂᑦ. ᓇᓄᕐᓂᒃ ᑕᑯᔭᕌᖓᑕ, ᑎᑎᕋᐅᓯᐅᖃᑦᑕᕐᒥᔪᑦ ᐊᔾᔨᒌᙱᑦᑐᑦ 
ᑕᑯᒃᓴᐅᑎᑦᑎᙱᑦᑐᖕᓇᖅᑐᑦ ᐊᒻᒪᓗ ᑕᑯᒃᓴᐅᑦᑎᐊᕐᓇᙱᔾᔪᑏᑦ ᐱᑕᖃᕈᖕᓇᖅᑐᑦ ᐃᓂᒋᔭᐅᔪᒥᑦ. ᐱᐅᓇᔭᖅᑐᖅ 
ᐃᓚᐅᑎᑕᐅᒃᐸᑕ ᐋᖅᕿᐅᒪᔪᒥᑦ, ᑭᓯᐊᓂ ᓇᓗᓇᙱᑦᑐᖅ ᑕᒻᒪᖅᓯᒪᓂᖅᑕᖃᐃᓐᓇᕐᓂᐊᕐᒪᑕ. ᖃᐅᔨᒪᔪᒍᑦ ᐊᑐᖅᑕᐅᔪᖅ 
ᐋᖅᕿᐅᒪᑦᑎᐊᖅᑑᖏᒻᒪᑦ. ᐊᑐᖅᑕᐅᕙᒃᑐᑐᖃᐃᑦ ᑎᖕᒥᓲᒃᑯᑦ ᓈᓴᐃᓃᑦ ᑕᐃᑉᓱᒪᓂ, ᐊᑐᖅᑕᐅᕙᓚᐅᕐᒪᑕ 
ᑎᑭᐅᑎᓂᖃᓗᐊᕐᓂᐊᖏᓪᓗᑎᒃ ᓇᓚᐅᑦᑖᕆᓂᐊᕐᓗᑎᒃ ᖃᑉᓯᐅᓂᖏᓄᑦ. ᐊᑐᖅᑕᐅᕙᓚᐅᖅᑐᑐᖃᐃᑦ ᐊᑐᖅᑕᐅᖃᑦᑕᖅᑐᑦ 
ᖁᖓᓯᕈᓯᖅᑐᐃᓂᕐᒧᑦ ᐊᒻᒪᓗ ᓄᓇᓖᑦᑕᐅᖅ ᐅᖃᓚᐅᖅᑐᑦ ᐃᑲᔪᖅᑐᐃᖏᓐᓂᖏᓐᓄᑦ ᖁᖓᓯᕈᓯᖅᑐᐃᓂᕐᒥᒃ, 
ᐃᓱᒫᓘᑎᖃᑦᑎᐊᖅᑐᑦ ᓇᓄᐃᑦ ᐊᐅᓚᑎᓐᓂᖅ ᐊᔪᓕᖅᑎᑕᐅᖃᑦᑕᕐᓂᖏᓐᓄᑦ. ᑕᐃᒪᓐᓇᒧᑦ ᑎᖕᒥᓲᒃᑯᑦ ᓈᓴᐃᓂᖅ 
ᓂᕈᐊᖅᑕᐅᓚᐅᖅᑐᖅ ᐊᑐᖅᑕᐅᓂᐊᕐᓗᓂ, ᑭᓯᐊᓂ ᖃᐅᔨᒪᔪᖕᓇᕐᒥᔭᕗᑦ ᐊᔾᔨᑎᑐᑦ, ᑭᒡᓕᑕᖃᐅᕐᒥᔪᖅ ᐊᑐᖅᑕᐅᓂᖓᑕ. 

• ᓵᒻ: ᑕᑯᒍᒃᑎᒃ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᒥᓲᑎᒋᔪᑦ, ᑕᑯᒃᓴᐅᑎᑦᑎᔪᖅ ᐊᒥᓲᔪᖕᓃᖅᐸᓪᓕᐊᔪᑦ. ᑭᓇᒥᒃᑭᐊᖅ 
ᑕᑯᔭᐅᑎᓐᓂᐊᖅᑕᐃᑦ ᑖᒻᓇ, ᐃᓱᒪᒋᔾᔮᖏᑕᖏᑦ ᐅᖃᖅᑕᑎᑦ ᐊᒻᒪᓗ ᑕᑯᑎᑕᑎᑦ ᑭᖑᓪᓕᐅᔪᒥᑦ ᐊᔾᔨᓂᑦ (ᓂᒋᖅᐸᓯᐊᓂᑦ 
ᑕᓯᐅᔭᕐᔪᐊᕐᒥᑦ ᖃᓄᐃᖓᓂᐅᔪᑦ), ᐊᑐᖅᑕᐃᑦ ᐱᔾᔪᑎᒋᑉᓗᒍ, ᓱᓕᕙ? ᐊᐅᕙᔪᖕᓇᖅᑐᖓ ᐅᖃᕐᓗᖓᓗ, ᑕᒃᑰᒃ, 
ᐊᒥᓲᔪᖕᓃᕆᐊᖃᖅᑕᕗᑦ ᑲᑎᖦᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐊᒻᒪᓗ ᑕᑯᑎᑐᐃᓐᓇᕐᓗᒋᑦ ᐱᖕᓇᖅᐸᓯᖕᒥᑦ ᑕᓯᐅᔭᕐᔪᐊᑉ 
ᖃᑉᓯᐅᓂᖏᑦ, ᐊᔪᕐᓇᙱᑦᑐᒻᒪᕆᐊᓗᒃ. ᓲᕐᓗ ᑕᐃᒪᓐᓇ ᒐᕙᒪᒃᑯᑦ ᐱᔪᒪᔭᑦ, ᑭᓯᐊᓂ ᓇᓗᓇᙱᑦᑐᖅ 
ᐋᒃᑲᐅᓂᕋᕐᓂᐊᖅᑕᐃᑦ. 

• ᐊᓕᓴ: ᐅᖃᐅᑎᔪᖕᓇᖅᑕᒋᑦ, ᐊᓯᖏᓐᓂᒃ ᖃᐅᔨᓴᐃᔨᖃᖅᓯᒪᔪᒍᑦ ᐱᓕᕆᖃᑎᒋᓯᒪᔭᒻᓂᑦ ᐊᒻᒪᓗ ᑖᑉᑯᐊ ᓈᓴᖅᑕᐅᓚᐅᖅᑐᑦ 
ᓴᖅᕿᑕᐅᑉᓗᑎᒃ. ᖃᐅᔨᑎᑦᑎᓂᕐᒧᑦ ᖁᖁᐊᖅᑐᑦ ᓂᑉᓕᖅᑐᑦ. ᖃᐅᔨᒪᔪᑎᑦ, ᐃᓄᐃᑦ ᐅᖃᓪᓚᒃᑐᓂᒃ, ᐆ, ᒪᐃ, ᓇᓄᐃᑦ 
ᐊᒥᓲᑎᒋᓂᖏᑦ ᓱᕋᓕᖅᑐᑦ. ᑕᑯᓯᒪᔪᖓ ᐱᕙᓪᓕᐊᔪᓂᑦ ᐊᒻᒪᓗ ᑭᐅᓚᐅᖅᑕᒃᑲᑦ ᐱᖃᑖ ᐊᔾᔨᐅᑉ ᑕᐅᑐᙱᑕᓯ 
ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒧᑦ ᐅᓂᑉᑳᖅ ᐱᕙᓪᓕᐊᔪᓕᕆᔨᓄᑦ ᐅᔾᔨᕆᔭᐅᖏᒻᒪᑦ. ᐊᖏᖃᑎᒋᑦᑎᐊᖅᑕᒋᑦ. 

• ᓵᒻ: ᐅᖃᖅᑐᖓ ᐲᕐᓗᒋᑦ ᒪᕐᕉᒃ ᓇᓄᐃᑦ ᐊᒥᓲᑎᒋᓂᖏᑦ. ᑕᑯᒃᓴᐅᑎᑦᑎᓗᑎᑦ ᐊᑕᐅᓯᑐᐃᓐᓇᕐᒥᒃ. ᐊᒃᓱᕈᖅᖢᑎᑦ 
ᓱᓇᖁᑎᒋᔭᐅᖁᙱᓪᓗᑕ ᓲᕐᓗᑐᑦ ᖃᐅᒃᐸᑕᖃᙱᑦᑐᖅ. ᓂᒋᐊᓂᑦ ᐋᕗᕆᑲᒥᑦ ᑕᑯᔭᐅᑎᓐᓂᐊᓕᖅᐸᐃᑦ ᑭᑐᑐᐃᓐᓇᓄᑦ 
ᑐᕌᖓᔪᑎᒍᑦ. ᐊᒃᓱᕈᖅᑐᑎᑦ ᑕᒪᑐᒧᙵ ᐱᐅᒋᒍᖕᓂ ᐱᐅᒋᙱᒃᑲᓗᐊᕈᖕᓂᓘᓐᓃᑦ, ᐱᓂᐊᖅᑕᐃᑦ. 

• ᐊᓕᓴ: ᐅᕙᒻᓄᑦ, ᓱᓕᔪᖅ ᖃᐅᔨᔭᐅᖁᔭᕋ ᑭᑐᑐᐃᓐᓇᓄᑦ ᑐᕌᖓᔪᑎᒍᑦ. ᐊᐅᓚᓐᓂᖅ ᐊᔪᖅᑕᕋ ᑐᓴᒐᒃᓴᐃᑦ ᐊᔪᕐᓇᕐᒪᑦ, 
ᑭᓯᐊᓂ ᐱᐅᒋᙱᑦᑎᐊᖅᑕᕋ ᐃᓕᒃᑐᑦᑕᐅᖅ ᐅᓂᑉᑳᖑᔪᑦ ᓴᖅᕿᑎᑕᐅᔭᕌᖓᑕ, ᖃᐅᔨᒪᒐᒪ ᓇᓚᐅᑦᑎᓯᒪᙱᒻᒪᑕ. 

• ᑭᓖᑕᓐ: ᐋᓐᑐᕈ ᑎᕈᑦᓱᑉ ᐊᑐᐊᓂᓚᐅᖅᑕᖏᑦ ᓈᓴᐅᑎᐅᔪᖅ (2021-ᒥᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ 
ᓇᓚᐅᑦᑖᖅᑕᐅᔪᑦ) ᑐᓴᒐᒃᓴᓂᑦ ᐊᒻᒪᓗ ᖁᕕᐊᓱᖕᓇᐅᑉ ᐊᓂᕝᕕᐊᑕ ᑐᖏᑦᑎᐊᖓᓂᐅᓚᐅᖅᑐᖅ, ᐅᓂᑉᑳᖅ 
ᓴᖅᕿᑕᐅᑐᐊᕐᒪᑦ. ᑕᒪᓐᓇ ᐱᔾᔪᑕᐅᔪᖅ ᐅᒃᐱᕈᓱᙱᓐᓇᒪ ᒐᕙᒪᒃᑯᓐᓂᑦ ᓴᖅᕿᑕᐅᓚᐅᕐᒪᑦ ᐅᓂᑉᑳᖅ ᓯᕗᓂᐊᒍᑦ 
ᓴᖅᕿᑕᐅᖕᒪᑦ ᐊᓂᕝᕕᐊᑉ ᑐᖔᓂᑦ. ᐱᔾᔪᑕᐅᔪᖅ ᐱᓕᕆᐊᖑᔭᕆᐊᖃᖅᑐᖅ ᒐᕙᒪᒃᑯᓐᓄᑦ. 
 

• ᑖᓇ: ᑐᓂᓯᒍᕕᑦ ᐅᓂᑉᑳᒥᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᖃᓄᐃᓕᓂᖃᖃᑦᑕᖅᐸᑦ ᐅᕝᕙᓘᓐᓃᑦ ᖃᐅᔨᖃᑦᑕᖅᐸᑦ 
ᑐᖁᔪᖃᓚᐅᕐᒪᑦ? ᖃᑉᓯᐅᓂᖏᓐᓂᑦ ᑎᑭᐅᑎᖃᑦᑕᕐᓂᐅᔪᑦ ᓇᓄᐃᑦ ᐃᓄᖕᓄᑦ, ᓲᕐᓗ ᐅᓗᕆᐊᓇᕐᓂᖓᓂᑦ? 
ᑕᑯᖃᑦᑕᖅᐸᖓᑦ ᑕᒪᓐᓇ? ᑐᓂᓯᒍᕕᑦ ᐅᓂᑉᑳᒥᑦ, ᖃᓄᒃᑲᓐᓂᖅ ᑕᐃᒪ? ᐊᓯᐊᑕ ᐊᓯᐊᙳᖅᑕᐅᓚᐅᖅᓯᒪᙱᓐᓂᖓᑕ 
ᓇᓐᓄᒃᑕᐅᔪᖕᓇᖅᑐᑦ ᐅᕝᕙᓘᓐᓃᑦ ᐅᒥᓲᔪᖕᓃᖅᑎᑕᐅᓗᑎᒃ. ᐃᓅᓂᖃᕋᓗᐊᖅᐸᑦ ᖃᐅᔨᔪᖕᓇᕐᓗᒍ, ᕼᐄ, 
ᖃᓄᐃᓕᐅᕈᑎᖃᕆᐊᖃᒻᒪᕆᓕᖅᐱᑕᑦ? 

• ᐊᓕᓴ: Davis Strait-ᒧᑦ ᑐᓂᐅᑎᒋᓚᐅᖅᑕᑉᑎᖕᓄᑦ, ᑐᓂᓯᓚᐅᖅᑐᒍᑦ ᓈᓴᐅᑎᓂᒃ/ᑎᑎᖅᖃᓂᒃ ᖃᑉᓯᐅᓂᖏᑦ ᐃᖕᒥᖕᓂᒃ 
ᒥᐊᓂᕆᑉᓗᑎᒃ ᑐᖂᑎᔪᓂᒃ. ᐃᓚᐅᑎᑦᑎᔪᖕᓇᕐᒥᔪᒍᑦ, ᐊᐅᓛᖅᑎᑦᑎᔨᒃᑯᓐᓂᑦ ᐱᔭᕆᐊᖃᖅᑕᕋ, ᐱᑕᖃᖃᑦᑕᕐᓂᖏᓐᓄᑦ 

ᐅᓂᑉᑳᑦ ᖃᑉᓯᐅᓂᖏᓐᓄᑦ ᐃᖢᐃᓗᑕᐅᔪᑦ. ᐃᓱᒪᔪᖓ ᐅᖃᐅᓯᐅᔪᖅ ᐱᑦᑕᐅᔫᖕᒪᑦ ᐱᒻᒪᕆᐅᑉᓗᓂ ᐅᕙᑉᑎᖕᓄᑦ 
ᐃᓚᐅᑎᓐᓂᐊᕐᓗᒍ. 

• ᑭᖑᓪᓕᖅᐹᒥᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ (NWMB) ᑲᑎᒪᑎᓪᓗᒋᑦ, ᑐᓴᓚᐅᖅᑕᒻᓂᑦ, ᓄᓇᓕᖕᒥᐅᑕᓂᒃ ᑲᑎᒪᔪᓃᑦᑐᓂᒃ 
ᖃᐅᔨᑎᑦᑎᓚᐅᖅᑐᑦ ᑭᑐᑐᐃᓐᓇᐃᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐊᒻᒪᓗ ᐱᔾᔪᑎᖃᓗᐊᓚᐅᖅᑐᖅ ᐃᓱᒪᓕᐊᖑᓂᐊᖅᑐᒧᑦ 
ᐊᒥᓱᙳᕆᐊᕐᓂᐊᕐᓗᒋᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᑕᐃᑉᓱᒪᓂᒥᑦ. 

• ᐊᔾᕈᐊ: ᐄ, ᑕᐃᒪᓐᓇᐃᓕᓚᐅᖅᑐᖅ ᑕᖅᖀᓐᓇᕐᔪᐊᖅ 2018-ᒥᑦ – ᑭᖑᓪᓕᖅᐹᒥᑦ ᑲᑎᒪᑎᑦᑎᖕᒪᑕ. ᐃᓄᐃᑦ ᓇᓄᕐᓄᑦ 
ᑐᖁᑕᐅᔪᖃᖅᖄᖅᑎᓐᓇᒎᓚᐅᖅᑐᖅ – ᑭᖑᓂᐊᒍᑦ ᐊᐅᔭᒃᑰᓚᐅᖅᑐᖅ. ᐃᑲᔪᓚᐅᖅᑐᖓ ᑎᑎᕋᖃᑕᐅᑉᓗᒍ ᑎᓂᔭᐅᔪᖅ 
ᐊᒻᒪᓗ ᑐᓂᑉᓗᒍ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᓐᓄᑦ. ᐅᖃᐅᓯᕇᓐᓇᖃᑦᑕᖅᑕᕗᑦ ᑭᑐᑐᐃᓐᓇᐃᑦ 
ᐊᑦᑕᕐᓇᖅᑐᒦᑦᑕᕆᐊᖃᙱᓐᓂᖏᓐᓄᑦ. ᔫ ᓴᕕᑲᑖᖅ ᓄᑲᖅᖠᖅ ᓈᓴᐅᑎᓂᒃ ᐱᓯᒪᓚᐅᖅᑐᖅ ᖃᑉᓰᖅᑕᖅᖢᑎᒃ 
ᐅᓂᑉᑳᓕᐅᓚᐅᕐᓂᖏᑦ ᓇᓄᕐᓄᑦ ᐱᓯᒪᔪᓂᒃ, ᐱᓕᕆᓂᖏᓐᓂᑐᐃᓐᓇᖅ. ᑕᒪᓗᒃᑖᖑᖏᑦᑐᖅ, ᑭᑐᓗᒃᑖᖑᖏᑦᑐᑦ ᓇᓄᕐᒥᑦ 
ᐃᒡᓗᕐᔪᐊᕋᓛᖏᓐᓄᐊᖅᑐᖃᖅᑐᓂᑦ ᖃᓄᑐᐃᓐᓇᕐᓘᓐᓃᑦ. ᐱᓯᒪᓚᐅᖅᑕᕗᑦ ᓈᓴᐅᑏᑦ ᐅᓂᑉᑳᒥᑦ ᐊᒻᒪᓗ, ᐃᓱᒪᔪᖓ, 
ᐆᒪᔪᓕᕆᔨᐊᓛᒃᑯᓐᓄᑦ ᐃᒃᓯᕙᐅᑕᖅ ᑕᒪᒃᑯᐊᕋᓗᐃᑦ ᖃᐃᑉᓗᑎᒃ ᐊᒻᒪᓗ ᖃᐅᔨᑎᑦᑎᓚᐅᕐᒥᔪᑦ ᑕᒪᒃᑯᓂᙵᑦ. 
ᓴᙱᑦᑎᐊᓚᐅᖅᑐᖅ ᐱᔾᔪᑕᐅᔪᖅ ᐊᒻᒪᓗ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᐅᖃᓚᐅᖅᑐᑦ ᐱᒻᒪᕆᐅᓂᖓᑕ ᑭᑐᑐᐃᓐᓇᐃᑦ 
ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐃᓱᒪᓕᐅᕈᑎᒋᔭᖏᓐᓂᑦ ᐅᕝᕙᓘᓐᓃᑦ ᐅᖃᐅᓯᖃᖅᖢᑎᒃ ᑭᑐᑐᐃᓐᓇᐃᑦ 
ᐊᑦᑕᕐᓇᖅᑐᒦᑦᑕᕆᐊᖃᙱᓐᓂᖏᓐᓂᑦ. ᑕᐃᒪᓐᓇᒧᑦ, ᐅᖃᕈᖕᓇᖅᑐᖓ ᑕᐃᒃᑯᐊ ᓈᓴᐅᑏᑦ ᐱᓗᒋᑦ. 
ᐆᒪᔪᓕᕆᔨᐊᓛᒃᑯᓪᓘᓐᓃᑦ, ᖃᐅᔨᒪᒍᕕᑦ ᓇᓄᕐᒥᑦ ᑎᑭᐅᑎᔪᖃᓚᐅᖅᐸᑦ, ᐃᒻᒪᖄ ᐊᓕᓚᔪᒧᐊᕐᓗᒋᑦ ᐅᕝᕙᓘᓐᓃᑦ 
ᓱᓇᒥᒃᑭᐊᖅ ᐅᖃᐅᑎᔭᐅᓯᒪᔪᓂᒃ – ᐃᓄᐃᑦ ᖃᐅᔨᒪᑎᓪᒋᑦ ᖃᓯᑉᓂᒃ ᖃᐅᔨᒪᔭᖃᕐᒪᖔᖅᐱᑦ. 
 

• ᕼᐃᐅᕆ: ᐅᑭᐊᒃᓵᖅ ᑖᒡᑖᖅᑎᑦᑎᔭᕆᐊᖃᓚᐅᖅᑐᒍᑦ ᐃᖢᐃᓗᑕᐅᔪᒧᑦ ᓇᓄᕐᒧᑦ. ᐃᒡᓗᕐᔪᐊᕋᓛᖃᖅᑐᑦ ᑕᑯᐃᓐᓇᓕᓚᐅᕐᒪᑕ 
ᐃᒡᓗᕐᔪᐊᕋᓛᖏᓐᓄᙵᐅᔪᓂᑦ. ᐃᖢᐃᓗᑕᐅᖏᓐᓇᖅᑐᑦ ᐅᑭᐅᑕᒫᒃᑯᑦ, ᐃᓂᑦᑕᐃᓐᓇᕐᒥᑦ. ᓇᓄᐃᑦ ᑕᑯᔭᐅᖃᑦᑕᖅᑐᑦ 
ᐅᑯᓇᓂ ᕿᑭᖅᑕᓂᑦ, ᐊᐅᔭᒃᑯᑦ ᑕᖅᕿᐅᔪᓂᑦ ᖃᓂᑦᑐᓂᑦ, 5 ᑭᓛᒥᑕᓂᒃ ᖃᓂᑎᒋᔪᓂᒃ ᖃᓂᓐᓂᖅᓴᐅᔪᓂᓪᓘᓐᓃᑦ. 

• ᑖᓇ: ᓱᑯᔭᐅᖃᑦᑕᖅᑐᒍᑦ ᐃᖕᒥᖕᓂᒃ ᒥᐊᓂᖅᓯᓂᕐᒧᑦ ᑐᖁᑕᐅᔪᓄᑦ. ᑖᒡ ᐱᒋᔭᑉᓯᖕᓄᑦ ᐃᓚᒋᔭᐅᔪᑦ. 
 

• ᕈᐃᒪᓐ: ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᑭᒡᓕᖓᓄᑦ ᓄᖅᖃᕐᕕᒋᖃᑦᑕᖅᑕᓯ ᖃᐅᔨᓴᐃᓂᕐᒥᑦ, 
ᑕᓯᐅᔭᕐᒧᐊᕈᖕᓇᙱᑦᑐᓯ ᐅᕝᕙᓘᓐᓃᑦ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒧᑦ? 

• ᐊᓕᓴ: ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᐃᔭᕌᖓᑉᑕ, ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ ᓂᒋᖅᐸᓯᐊᓂᑦ 
ᑕᓯᐅᔭᕐᔪᐊᕐᒥᑦ ᐊᑕᐅᑦᑎᒃᑰᖃᑦᑕᖅᑕᕗᑦ. ᑭᓯᐊᓂ ᓇᓚᐅᑦᑐᑎᑦ ᐱᓕᕆᐊᕆᖃᑦᑕᙱᓐᓇᑉᑎᒍᑦ ᑕᓯᐅᔭᖅ ᐊᒻᒪᓗ ᐃᓱᒪᔪᖓ 
ᐊᒃᓱᕈᕐᓇᐅᑕᐅᓗᐊᖅᑐᖅ ᑕᓯᐅᔭᕐᒧᑦ ᐊᖏᔪᒻᒪᕆᐊᓘᖕᒪᑦ ᐊᒻᒪᓗ ᐃᓂᓕᐅᕆᓂᕐᒧᑦ ᐊᒻᒪᓗ ᑮᓇᐅᔭᕐᒧᑦ 
ᐊᒃᓱᕈᕐᓇᖅᑎᑦᑎᔪᖅ. ᐱᕝᕕᐅᔪᓂᒃ ᐱᑕᖃᙱᑦᑐᒍᑦ ᑕᒪᕐᒥᓗᒃᑖᖅ ᐱᖓᓱᐃᑦ ᐱᓕᕆᐊᕆᓂᐊᕐᓗᒋᑦ, ᑭᓯᐊᓂ ᐃᓱᒪᔪᖓ 
ᐅᖃᐅᓯᕆᔭᐃᑦ ᐊᐅᓚᓐᓂᖏᓐᓂᖃᕈᖕᓇᖅᑐᑦ ᐊᑯᓐᓂᖏᑦ ᐱᖓᓲᔪᑦ ᐊᒻᒪᓗ ᐄ, ᓇᓗᓇᙱᑦᑐᖅ. ᐃᓱᒪᔪᖓ ᐃᓚᒋᔭᐅᖕᒪᑦ 
ᑭᒡᓕᖃᕐᓂᐅᔪᓄᑦ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓄᑦ. ᑭᓯᐊᓂ ᐅᖃᓚᐅᕋᒪᑐᑦ ᐊᔾᔨᒌᙱᑦᑑᑎᓂᒃ 
ᖃᐅᔨᓴᐃᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᑕᑯᓂᐊᖅᑕᕗᑦ ᐊᕙᓐ-ᓗ ᖃᐅᔨᓴᖃᑎᒋᔭᖏᑦᑕᓗ ᐱᓕᕆᐊᕆᖃᑦᑕᖅᑕᖏᓐᓂᒃ, 
ᐊᒻᒪᓗ ᖃᓄᖅ ᐱᖃᑦᑕᕐᒪᖔᑕ ᐊᐅᓚᓂᕆᔭᐅᔪᑦ ᐊᒻᒪᓗ ᐊᐅᓚᓂᖏᑦ ᐅᖃᐅᓯᔪᑦ ᐊᑯᓐᓂᖏᓐᓂᑦ ᑭᒡᓕᐅᔪᓂᑦ. 

• ᑖᓇ: ᑭᒡᓕᓂᒃ ᐅᖃᐅᓯᖃᖅᑎᓪᓗᑕ, ᑕᑯᔪᖕᓇᖅᑐᓯ ᐅᕙᓂ (ᑕᑯᑎᑦᑎᔪᖅ ᓄᓇᙳᐊᕐᒥᑦ ᓴᓂᕋᕐᒦᑦᑐᒥᑦ) ᐃᓄᐃᑦ 
ᐱᖅᖁᓯᓕᕆᔨᒃᑯᓐᓂᙶᖅᑐᒥᒃ. ᐃᓂᐅᔪᑦ ᐊᑎᖏᓐᓂᑦ ᐱᓕᕆᔪᑦ. ᐊᑕᐅᓯᖅ ᒥᑭᔫᔪᖅ ᐃᓂᐅᔪᖅ ᐊᒻᒪᓗ ᑕᐃᒪᓐᓇ 
ᐊᒥᓲᑎᒋᔪᑦ ᐊᑏᑦ ᐊᒻᒪᓗ ᐊᖏᔫᑉᓗᑎᒃ ᖃᑕᙳᑎᒌᖑᓚᐅᖅᑐᑦ ᑕᐃᑉᓱᒪᓂᒥᑦ ᓇᖕᒥᓂᖅ ᓄᓇᖃᖅᐸᓚᐅᖅᑐᑦ. 
ᖃᑕᙳᑎᒌᒧᑦ ᓄᓇᐃᑦ ᐱᒋᔭᐅᓚᐅᖅᑐᑦ ᐊᒻᒪᓗ ᑕᐃᒪᓐᓇ ᐊᒥᓲᑎᒋᔪᑦ ᐊᑏᑦ ᐊᖏᑎᒋᔪᒥᒃ ᐃᓐᓯᒋᔭᐅᔪᓗᒃᑖᖑᔪᓂᑦ 
ᓄᓇᕗᑦ ᐱᑕᖃᖅᑕᖅ. ᐋᖅᕿᒋᐊᕆᐊᖃᖅᑕᕗᑦ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᖅ, ᑭᒡᓕᖏᓐᓂᑦ, ᖃᓄᖅ ᐃᓄᖕᓄᑦ 
ᑕᐃᔭᐅᖃᑦᑕᕐᒪᖔᑕ ᖃᐅᔨᒪᙱᑦᑐᖓ, ᐊᒻᒪᓗ ᑭᒡᓕᐅᔪᓂᒃ ᐱᔾᔪᑎᖃᓗᐊᖏᑦᑐᖅ ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᓂᑦ, 
ᑭᓯᐊᓂ ᐅᖃᐅᑎᔭᐅᔪᖕᓇᖅᑐᑦ, ᐊᒻᒪᓗ ᑕᑯᓚᐅᖏᑕᕗᑦ ᓱᓕ, ᐃᓂᐅᔪᑦ ᐊᑎᖃᖅᑎᑕᓯ ᐱᖓᖕᓇᖅᐸᓯᒃᑐᒥᑦ 
ᐃᓄᖃᐅᖅᑐᑐᑦ, ᐃᓄᐃᑦ ᐊᑦᑎᓚᐅᖅᑕᖓᑦ ᐅᕝᕙᓘᓐᓃᑦ ᐃᓂᐅᔪᒧᑦ ᐊᑎᐅᔪᑦᑕᐅᖅ. ᑖᑉᑯᐊ ᐃᓚᐅᑎᑕᐅᔭᕆᐊᖃᖅᑐᑦ 
ᐊᒻᒪᓗ ᐱᒻᒪᕆᒋᒃᑐᑦ ᐃᓱᒪᒋᔭᐅᓗᑎᒃ. ᕿᓚᒥᐅᔪᒃᑯᑦ ᑲᑎᑕᐅᓚᐅᖏᑦᑐᑦ. ᑰᒐᓛᖏᑦ, ᑕᓯᖏᑦ, ᖃᖅᖃᖏᑦ – ᓱᓇᓗᒃᑖᓂᑦ 
ᐱᖃᖅᑐᑦ, ᖃᐅᔨᒪᔭᖏᓐᓂᑦ. ᐊᒻᒪᓗ, ᐅᕙᒻᓄᑦ ᐱᔾᔪᑎᖃᖅᑐᖅ ᐅᖃᐅᑎᒍᑉᓯ ᖃᓄᖅ ᓄᔭᐃᑦ ᐃᓪᓕᐊᕆᐊᖃᕐᒪᖔᕐᓂ, 
ᖃᓄᐃᖓᔭᕆᐊᖃᕐᒪᖔᑦ ᓄᔭᑎᑦ, ᑕᐃᒪᓐᓇ ᐃᖕᒥᑦ ᐱᔾᔪᑎᖃᕐᓂᖃᖅᑐᖅ. ᑕᒫᓂᕐᒥᐅᑕᐅᖏᑦᑐᑦ ᐊᑎᖅᑐᐃᔪᖃᓕᕌᖓᑦ 
ᐊᒻᒪᓗ ᖃᐅᔨᓴᐃᑉᓗᑎᒃ ᐊᒻᒪᓗ ᐅᕙᑉᑎᖕᓄᑦ ᑐᓵᑎᑕᐅᑉᓗᑎᒃ ᐊᒻᒪᓗ ᐊᑐᓕᕐᓗᒋᑦ, ᖃᓄᖅ ᐅᖃᖃᑦᑕᕐᓂᖏᑦ, ᐃᒪᓐᓇ 
ᐅᖃᖅᑕᐅᓲᖅ. ᐋᖅᕿᐅᒪᔪᕆᔭᖏᑦ, ᑕᐃᒪᓐᓇ ᐊᐅᓚᖃᑦᑕᖅᑕᖏᑦ. ᓯᓚᑎᕆᔭᕗᑦ. ᐊᑎᖃᖅᑐᒍᑦ ᑖᑉᑯᓄᙵ. ᐊᒻᒪᓗ 
ᖃᐅᔨᒪᔪᒍᑦ ᓂᕐᔪᑏᑦ ᓇᐅᒃᑰᖃᑦᑕᕐᒪᖔᑕ. 
 

• ᑯᕆᔅ: ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᓄᓇᙳᐊᖅ, ᐱᑕᖃᖅᐱᓯ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ? 
• ᐊᓕᓴ: ᐱᖃᙱᑦᑐᖓ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒧᑦ. ᓄᓇᕗᒻᒥ ᒐᕙᒪᒃᑯᑦ ᑲᒪᒋᓚᐅᖏᑦᑕᖓᑦ ᓈᓴᐃᓂᖅ. 

ᑲᒪᒋᔭᐅᓚᐅᖅᑐᖅ ᐋᓐᑎᐅᕆᐅᒥᑦ ᒐᕙᒪᒃᑯᓐᓄᑦ ᐊᒻᒪᓗ ᐅᓂᑉᑳᖏᓐᓂᒃ ᐱᓕᕆᖃᑦᑕᙱᑦᑐᑦ. 
• ᑯᕆᔅ: ᐃᓚᖏᑦ ᓇᓄᐃᑦ ᑭᒡᓕᐅᔫᑉ ᐅᖓᑖᓄᙵᐅᓂᐊᖅᑐᑦ. ᑕᐃᒪᓐᓇᒧᑦ ᓇᓚᐅᑦᑎᓯᒪᙱᑦᑐᖅ. 

• ᐊᓕᓴ: ᓈᓴᐅᑎᓂᒃ/ᑎᑎᖅᖃᓂᒃ ᐱᖃᙱᑦᑐᒍᑦ ᑕᓯᐅᔭᕐᒥᑦ ᐅᐊᖕᓇᖓᓄᑦ ᓈᓴᐃᓂᐊᕋᑉᑕ ᐊᐅᔭᐅᓂᐊᖅᑐᒥᑦ. 
ᓈᓴᐅᑎᓂᒃ/ᑎᑎᖅᖃᓂᒃ ᐱᓯᒪᓂᐊᖅᑐᒍᑦ ᐊᐅᔭᕐᒧᑦ, ᑭᓯᐊᓂ ᓄᓇᙳᐊᓕᐅᕐᓂᐊᖅᑐᒍᑦ ᐊᔾᔨᕐᓚᒋᓗᒍ ᑕᓯᐅᔭᕐᒧᑦ 
ᐊᑐᖅᑐᓂᑦ. 

 
 

ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᖃᐅᔨᓴᐃᓂᖓᑦ 
• ᓵᒻ: ᖃᑉᓯᓂᒃ ᓇᓄᕐᓂᑦ ᐆᒃᑐᕋᐅᑎᓂᒃ ᐱᓯᒪᕕᓯ? 
• ᐊᕙᓐ: ᓂᕿᖏᓐᓂᒃ ᐱᓯᒪᔪᓄᑦ, ᐃᓱᒪᔪᖓ 900 ᐅᖓᑖᓄᑦ ᐆᒃᑐᕋᐅᑎᖃᖅᑐᒍᑦ ᐊᑐᓂ ᓇᓄᕐᓄᑦ. ᐊᑯᓐᓂᖓᓃᑦᑐᖅ 

ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᑉ ᐊᒻᒪᓗ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᑉ. 
• ᓵᒻ: ᐊᑕᐅᓰᖅᖢᒋᑦ ᐆᒃᑐᕋᖅᓯᒪᔭᓯ ᐅᕝᕙᓘᕝᕙ ᐅᑭᐅᑕᒫᑦ? 
• ᐊᕙᓐ: ᖃᑉᓰᖅᑕᖅᖢᑕᐅᓕᖅᑐᖅ. ᐃᓛᓐᓂᒃᑯᑦ ᐃᓚᖏᑦ ᓇᓄᐃᑦ ᐊᑕᐅᓰᖅᑕᐅᑐᐃᓐᓇᖅᖢᑎᒃ ᑕᑯᔭᐅᓯᒪᔪᑦ. ᐃᓚᖏᑦ 

ᓇᓄᐃᑦ ᒪᕐᕈᐃᖅᑕᐅᑉᓗᑎᒃ ᐅᕝᕙᓘᓐᓃᑦ ᐱᖓᓱᐃᖅᖢᒋᑦ. ᐊᔾᔨᒌᙱᖃᑦᑕᖅᑐᖅ. ᑭᓯᐊᓂ ᑎᑎᕋᖅᐸᓪᓕᐊᓯᒪᔪᑦ 
ᖃᐅᔨᒪᔭᐅᔪᑦ ᓇᓄᕐᓂᑦ, ᑐᑭᓯᐅᒪᔾᔪᑎᒃᑲᓐᓂᕐᓂᖅ ᐱᖃᑦᑕᖅᑐᑦ ᑕᐃᒪᓐᓇᐃᓕᐅᕆᐊᖅᑐᕐᓂᑕᒫᑦ. 
 

• ᑭᓖᑕᓐ: 2021-ᒥᑦ ᐊᓄᕌᖃᑦᑕᖅᑐᒻᒪᕆᐅᓚᐅᖅᑐᖅ. ᐅᑉᓛᒃᑯᑦ ᑐᐸᓚᐅᖅᓯᒪᔪᖓ ᕼᐃᐅᕆ ᑲᓱᒃᑐᖅᑐᖅ ᐅᖃᐅᑎᑉᓗᓂᖓ 
ᑎᖕᒥᓲᕋᒎᖅ ᐅᕐᕈᓯᒪᔪᖅ. 
 

• ᐊᔾᕈᐊ: ᐊᒥᓲᓂᖅᓴᑲᓪᓚᖕᓂᑦ ᓂᕿᖏᓐᓂᑦ ᐆᒃᑐᕋᐅᑕᐅᓂᐊᖅᑐᓂᑦ ᐱᓕᕆᖃᑦᑕᖅᓯᒪᔪᑦ ᐱᖓᖕᓇᖅᐸᓯᐊᓂᑦ ᑕᓯᐅᔭᕐᔪᐊᑉ 
ᓂᒋᐊᖅᐸᓯᐊᓂᐅᖓᓂᑦ ᑕᓯᐅᔭᕐᔪᐊᑉ. ᐊᒥᓱᐃᑦ ᓇᓄᐃᑦ ᐆᒃᑐᕋᐅᑕᐅᓂᐊᖅᑐᓂᒃ ᐱᕝᕕᐅᓚᐅᕋᓗᐊᖅᑎᓪᓗᒋᑦ 
ᐱᖓᖕᓇᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ, ᐱᓕᕆᓂᖅᑕᖃᙱᓐᓂᖅᓴᐅᓂᖓᓄᑦ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ, ᓇᓄᐃᑦ 
ᐅᑎᖅᑕᖃᑦᑕᕈᖕᓇᖅᑐᑦ, ᐅᕝᕙᓘᓐᓃᑦ ᖃᓄᐃᓕᐅᕐᓂᖏᑦ ᐱᔭᐅᓯᒪᙱᑐᑦ ᐊᒻᒪᓗ ᖃᖓᒃᑰᓚᐅᕐᓂᖓᑕ ᖃᐅᔨᓴᐃᓂᐅᑉ. 

• ᐊᕙᓐ: ᐄ, 100%. ᓇᓗᓇᙱᑦᑐᖅ ᐊᑯᓂᐅᓂᖅᓴᒥᒃ ᖃᐅᔨᓴᐃᓂᖅᑕᖃᖃᑦᑕᖅᓯᒪᔪᖅ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ ᓂᒋᖅᐸᓯᐊᓂᐅᖓᓂᑦ ᑕᓯᐅᔭᕐᔪᐊᑉ, ᑭᓯᐊᓂ ᐱᓕᕆᐊᖃᕋᓱᐃᓐᓇᖅᑐᒍᑦ ᑕᒪᐃᓐᓂᑦ ᑭᒡᓕᒋᔭᐅᔪᓂᑦ 
ᐱᖓᓱᑦ ᐅᑭᐅᓅᓕᖅᑐᖅ, ᑕᐃᒪᓐᓇᒧᑦ ᐃᓱᒪᔪᒍᑦ ᑕᑯᔭᐅᔪᖕᓇᖅᑐᑦ ᐱᕙᓪᓕᐊᓕᖅᑐᑦ, ᐆᒃᑐᕋᐅᑕᐅᓂᐊᖅᑐᑦ 
ᐊᖏᑎᒋᓂᖏᓐᓂᒃ ᓈᒻᒪᒃᑑᔪᓂᒃ ᐱᖃᑦᑕᓕᖅᑐᒍᑦ. 
 

• ᕼᐃᐅᕆ: ᖃᐅᔨᒪᕕᒋᑦ ᐅᑎᖅᑕᕐᓂᖏᑦ? ᖃᐅᔨᒪᕕᑦ ᓇᒧᙵᐅᖃᑦᑕᕐᒪᖔᑕ ᐅᖃᕌᖓᕕᑦ ᓅᑲᑕᖃᑦᑕᕐᒪᑕ? 
• ᐊᕙᓐ: ᑐᑭᓯᐊᓂᕆᔭᕋ ᖃᐅᔨᓇᓱᒃᑐᓕᕆᓂᕐᒥᑦ ᓈᓴᐅᑎᓂᑦ/ᑎᑎᖅᖃᓂᐅᔪᖅ ᐊᒻᒪᓗ ᖁᖓᓯᕈᑎᖏᑦᑎᒍᑦ 

ᐊᐅᓚᓂᖏᓐᓂᑦ, ᑭᓯᐊᓂ ᐃᓛᓐᓂᒃᑯᑦ ᓇᓄᐃᑦ ᒥᑭᓂᖅᓴᓂᑦ ᐃᓂᐅᔪᓃᑦᑐᒪᖃᑦᑕᖅᑐᑦ. ᐊᓯᖏᑦ ᓇᓄᐃᑦ ᐊᖏᓂᖅᓴᒥᑦ 
ᐃᓂᖃᖅᑐᑦ ᐊᒻᒪᓗ ᐊᓯᖏᑦ ᓇᓄᐃᑦ ᐊᐅᓪᓚᒥᐊᖅᖢᑎᒃ ᐊᒻᒪᓗ ᐱᓱᓗᕋᖅᖢᑎᒃ ᑲᓇᑕᐅᑉ ᐅᐊᖕᓇᖓᑕ ᐃᓱᐊᓄᑦ ᐊᒻᒪᓗ 
ᐊᑯᑭᑦᑐᒧᐊᖅᖢᑎᒃ. ᐊᒥᓱᓂᒃ ᐊᔾᔨᒋᙱᑦᑐᓂᒃ ᐱᓕᕆᖃᑦᑕᖅᑐᑦ. 

• ᕼᐃᐅᕆ: ᐅᑭᐊᒃᓵᑕᒫᑦ ᑕᐃᒪᓐᓇᐃᖃᑦᑕᖅᑐᖅ, ᓂᕆᐅᒋᔭᑉᑎᒍᑦ ᓇᓄᐃᑦ ᐅᑎᖅᑕᕐᕕᒋᕙᒃᑕᖓᒍᑦ ᐅᕘᓇ, ᐅᑎᖃᑦᑕᖅᑐᑦ 
ᐅᐊᖕᓇᒧᑦ ᓯᑯᑕᖃᕐᓂᖅᓴᐅᔪᒧᑦ ᐊᒻᒪᓗ ᓇᑦᑎᖅᑕᖃᐅᕐᓂᖅᓴᐅᔪᒧᑦ. ᐅᑭᐅᑕᒫᑦ ᐊᔾᔨᒌᓐᓇᖃᑦᑕᖅᑕᖓ. ᓯᒡᔭᒃᑰᖅᖢᑎᒃ 
ᐅᑎᖅᑕᖃᑦᑕᖅᑐᑦ. ᐅᑎᖅᑕᑐᐃᓐᓇᖃᑦᑕᖏᑦᑐᑦ ᐅᖃᕋᕕᑐᑦ. ᖃᐅᔨᒪᓂᖃᑦᑎᐊᖅᐱᑦ ᓇᑭᑦ ᐱᒋᐊᖃᑦᑕᕐᒪᖔᑕ? 

• ᐊᕙᓐ: ᑰᒡᔪᐊᒃᑰᖃᑦᑕᖅᑐᑦ ᐊᒻᒪᓗ ᐊᕐᕕᐊᑦ ᒥᒃᓵᓄᙵᐅᑉᓗᑎᒃ ᐅᑭᐊᒃᓵᒃᑯᑦ. ᖁᖓᓯᕈᑎᓂᑦ ᓈᓴᐅᑎᓂᒃ/ᑎᑎᖅᖃᓂᒃ 
ᐱᖃᖅᑐᑦ ᑕᑯᑎᓐᓂᐊᖅᑕᕗᑦ ᐊᐅᓚᓂᖏᓐᓂᑦ. 

 
20:53-20:59 ᓄᖅᖃᖓᓚᐅᐱᓪᓚᖕᓂᖅ 
 

• ᑭᓖᑕᓐ: ᖃᑯᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᐊᖅᑕᐅᓂᐊᖅᐸᑦ? 
• ᐊᓕᓴ: ᑭᖑᓪᓕᕐᒥᐅᓂᐊᖅᑐᖅ ᒪᓐᓃᑦ-ᒥᑦ, ᑭᓯᐊᓂ ᓱᓕᔪᒃᑯᑦ, ᖃᓄᑎᒋᐅᓂᖓ ᐱᓕᕆᓂᕆᔭᐅᔫᑉ ᑐᓂᓯᓂᐊᕐᓗᓂ, 

ᑐᓂᓯᔪᖕᓇᕐᓂᐊᖅᖂᖏᑦᑐᒍᑦ ᑲᑎᒪᓂᕐᒧᑦ. ᐅᑭᐊᒃᓵᒃᑯᑦ ᑲᑎᒪᓂᕐᒥᐅᓂᐊᖅᑐᒃᓴᐅᔪᖅ. 
• ᔪᐋᓐ: ᓴᒡᒐᕉᑦ 1 ᓄᑖᖑᔪᖅ ᐅᑭᐅᖅ, ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐊᓯᐊᙳᖅᑎᔾᔮᖏᑕᕗᑦ ᐅᑭᐅᖑᔪᖅ. ᖃᐅᔪᒥᑦ 

ᐅᑭᐅᕐᒥᐅᓂᐊᖅᑐᖅ. 
• ᓵᒻ: ᒐᕙᒪᐃᑦ ᖃᐃᖃᑦᑕᖅᑐᑦ ᐊᑭᓴᖅᑐᕐᓂᐊᕐᓗᒋᑦ ᐃᓱᒪᓕᐊᕆᐊᓂᒃᑕᖏᑦ. 4.5%-ᒦᒃᑯᑉᑕ, ᓲᖅ ᑐᓂᙱᑉᐱᑎᒍᑦ 10%-ᒥᑦ? 

ᖃᓄᖅ ᐊᓯᐊᙳᖅᓯᓂᐊᖅᐸᑦ ᐱᖁᔭᓂᕆᔭᑉᑎᖕᓂᑦ? ᑲᑎᒪᖃᑦᑕᖅᑐᒍᑦ ᐅᑭᐅᑕᒫᑦ ᐊᒻᒪᓗ ᒪᕐᕉᒃ ᐃᑲᕐᕋᓂᑦ ᑲᑎᒪᓂᕗᑦ 
ᐊᒃᑐᖅᓯᓂᖃᙱᑦᑐᖅ ᐱᓕᕆᔩᑦ ᐊᑭᓴᖅᑐᖃᑦᑕᕐᒪᑕ ᐃᓱᒪᓕᐊᕆᓚᐅᖅᑕᖏᓐᓂᑦ. ᖃᖓᒃᑰᖓᓂᖅ, ᐆᒪᔪᓕᕆᔨᐊᓛᒃᑯᑦ, ᑖᒡ 
ᐱᔭᐅᔪᖕᓇᖅᓯᖃᑦᑕᖅᑐᑦ ᐅᑭᐅᓖᑦ 1-ᒥᑦ ᐊᒻᒪᓗ ᑭᖑᓪᓕᖅᐹᖑᔪᒥᑦ ᐃᑲᕐᕋᒥᐅᖃᑦᑕᖅᑐᖅ ᐊᒻᒪᓗ 
ᐃᓱᒪᓕᐅᕆᐊᖃᖃᑦᑕᖅᑐᒍᑦ. ᖃᑉᓯᓂᒃ ᐱᔭᐅᑎᑦᑎᔪᖕᓇᕐᓂᐊᖅᐱᑕ? ᐃᓅᑉᓗᑕ ᒪᓕᖕᓂᕆᔭᑉᑎᖕᓂᑦ, ᒥᑭᔪᒥᒃ 
ᑭᒡᓕᖃᖅᑎᑦᑎᓇᓱᖃᑦᑕᖅᑐᒍᑦ ᐅᖓᑎᓗᐊᖏᓐᓂᑦ ᓇᓐᓄᒃᑎᑦᑎᓂᐊᖏᓐᓇᑉᑕ. ᐊᒻᒪᓗ ᓇᓄᖅᓯᐅᕈᔾᔭᐅᔪᓄᑦ 
ᐊᑐᖅᑕᐅᓂᐊᖅᑐᓂᒃ ᓴᓂᕐᕙᐃᔭᕆᐊᖃᖃᑦᑕᖅᑐᒍᑦ. ᖃᓄᐃᓕᐅᖅᐱᑕ ᑕᒡᕙᓂ? ᐃᓱᒪᓕᐅᕌᓂᒃᑐᑎᑦ. ᖃᐃᑉᓗᑎ 
ᐅᖃᐅᑎᑉᓗᑕᓗ ᐱᔾᔪᑕᐅᔪᓂᒃ ᐃᓱᒪᓕᐅᕆᔭᖕᓂᑦ. ᐃᓱᒪᒋᔭᑉᑎᖕᓂᑦ ᑐᓂᓯᑉᓗᑕ. ᖃᓄᐃᑦᑐᒥᒃ ᐊᒃᑐᖅᓯᓂᖃᖅᑎᑦᑎᓂᐊᖅᐸ 



ᐱᖓᖕᓇᖅᐸᓯᐊᓂᑦ ᑕᓯᐅᔭᕐᔪᐊᑉ 2021 ᖃᖓᑕᓲᒃᑯᑦ ᖃᐅᔨᓴᐃᓂᕐᒧᑦ ᐅᖃᖃᑎᖃᕐᓂᕐᒧᑦ ᓇᐃᓈᖅᓯᒪᔪᖅ 2024 
12 

ᑲᑎᒪᓂᖅ? ᑕᒪᒃᑯᐊ ᑲᑎᒪᓂᕆᖃᑦᑕᖅᑕᕗᑦ ᐅᑭᐅᑦ 50 ᐅᖓᑖᓄᑦ. ᒐᕙᒪᒃᑯᑦ ᐋᖅᕿᒃᓯᓯᒪᓕᐊᓂᒃᑐᑦ ᐊᒻᒪᓗ 
ᑲᙳᓲᑎᒋᙱᑕᖓᑦ – ᓄᓇᕐᔪᐊᕐᒥᑦ ᐊᖏᖃᑎᒌᒍᑏᑦ. 
 

• ᑭᓖᑕᓐ: ᓇᓄᐃᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ/ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᓇᓐᓄᒃᑕᕆᔭᐅᓚᐅᖅᓯᒪᕙᑦ 
ᑕᓯᐅᔭᕐᒥᑦ? 

• ᐊᓕᓴ: ᐃᓚᒋᔭᐅᑉᓗᓂ ᑕᓯᐅᔭᕐᒥᑦ ᓈᓴᐃᓂᕆᓂᐊᖅᑕᑉᑎᖕᓄᑦ, ᑐᓂᓯᔪᒪᔪᒍᑦ ᐆᒃᑐᕋᕈᑎᓂᒃ, ᓇᓐᓄᒃᑕᐅᔪᓂᒃ 
ᐆᒃᑐᕋᖅᑕᐅᓂᐊᖅᑐᓂᒃ ᐊᔾᔨᒋᖓᓄᑦ ᖃᕆᑕᐅᔭᒃᑯᑦ ᑐᖅᖁᖅᓯᓯᒪᕝᕕᖕᒧᑦ ᑖᑉᑯᐊ (ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ/ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ) ᐱᔭᐅᓯᒪᔪᓂᑦ, ᐊᒻᒪᓗ ᖃᐅᔨᓇᓱᒡᓗᑕ ᐊᔾᔨᒌᒃᑐᖃᕐᒪᖔᑦ ᑖᑉᑯᓇᙵᑦ 
ᒪᕐᕉᔫᓂᑦ. 
 

• ᓵᒻ: ᑕᒪᕐᒥᓗᒃᑖᖅᖃᔭᖅ ᓇᓄᐃᑦ (ᖁᖓᓯᕈᑎᓂᑦ ᓈᓴᐅᑏᑦ/ᑎᑎᖅᖃᐃᑦ) ᑲᖏᖅᖠᓂᕐᒧᙵᐅᓱᐃᑦᑐᑦ. ᖃᐅᔨᒪᒻᒪᓪᓚᑦᑖᖅᐱᑦ 
ᓇᓄᖅᓯᐅᖃᑦᑕᖅᑕᕗᑦ ᓇᓅᖏᒃᑲᓗᐊᕐᒪᖔᑕ ᑕᓯᐅᔭᕐᒥᑦ? 
 

• ᐊᔾᕈᐊ: ᐊᕐᓇᓪᓗᐃᓐᓇᐅᔪᑦ ᓇᓄᐃᑦ (ᖁᖓᓯᕈᑎᓂᑦ ᓈᓴᐅᑏᑦ/ᑎᑎᖅᖃᐃᑦ)? 
• ᐊᕙᓐ: ᐄ. 

 
• ᑯᕆᔅ: ᖃᑉᓯᓂᒃ ᓇᓄᕐᓂᒃ ᖁᖓᓯᕈᓯᖅᓯᒪᕕᓯ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ? 
• ᐊᕙᓐ: ᐊᑐᕐᓗᓂ ᔩᐲᐊᔅᖃᖅᑐᒥᒃ ᖁᖓᓯᕈᑎᒥᑦ ᖃᖓᒃᑯᑐᐃᓐᓇᖅ, ᖁᓕᐅᖃᑦᑕᖅᑐᑦ ᖁᖓᓯᕈᑏᑦ ᐃᓕᔭᐅᔪᑦ ᐅᑭᐅᑉ 

ᐃᓗᐊᓂᑦ, ᐊᒻᒪᓗ ᒪᕐᕉᒃ ᐅᑭᐅᑦ ᖃᓂᑖᓂᑦ ᐊᔪᙱᖃᑦᑕᖅᑐᑦ. ᓇᓕᑐᐃᓐᓇᖏᓐᓂᑦ ᖁᓕᓂᑦ ᐊᕙᑎᓄᑦ ᓇᓄᕐᓄᑦ 
ᑲᑎᖦᖢᒋᑦ. 

• ᔪᐋᓐ: ᓯᐅᑎᖏᓐᓄᑦ ᐃᓕᓯᖃᑦᑕᖅᐱᓯ ᐊᖑᓴᓪᓗᓗᒃᑖᓄᑦ? 
• ᐊᕙᓐ: ᓯᐅᑎᖏᓐᓄᐊᖅᑎᕆᙱᑦᑐᒍᑦ ᐊᖑᓴᓪᓗᕐᓄᑦ. ᓯᐅᑎᖏᓐᓄᐊᖅᑎᕆᖃᑦᑕᖅᖂᖅᑐᑦ ᐃᖢᐃᓗᑕᐅᔪᑦ ᓇᓄᐃᑦ 

ᓴᑉᑯᑕᐅᔪᓄᑦ. 
• ᐊᓕᓴ: ᖁᖓᓯᕈᑎᑐᐃᓐᓇᐃᑦ, ᓯᐅᑎᖏᓐᓄᐊᖅᑕᐅᓲᖑᙱᑦᑐᑦ ᑕᕐᕆᔭᐅᑎᒦᑦᑐᑦ. ᓯᐅᑎᖏᓐᓄᐊᖅᑕᐅᓲᓂᑦ 

ᓈᓴᐅᑏᑦ/ᑎᑎᖅᖃᐃᑦ ᐱᒋᐊᖅᖂᓚᐅᖅᑐᖅ 2017-ᒥᑦ, ᖃᐅᔨᒋᐊᕈᖕᓇᖅᑐᒍᑦ ᓈᓴᐅᑎᐅᔪᑦ/ᑎᑎᖅᖃᐃᑦ 
ᐊᐅᓚᔪᒧᐊᖃᑕᐅᔪᖕᓇᕐᒪᖔᑉᑎᒍᑦ, ᐊᔾᔨᒌᙱᓐᓂᖏᑦ ᐊᖑᓴᓪᓗᐃᓪᓗ ᐊᕐᓇᓪᓗᐃᓪᓗ ᑕᑯᓂᐊᕐᓗᒋᑦ. 
 

• ᕼᐃᐅᕆ: ᓇᓂ ᓇᓄᐃᑦ ᖁᖓᓯᕈᓯᖅᑐᖅᑕᐅᖃᑦᑕᖅᐸᑦ? 
• ᐊᕙᓐ: ᐅᐊᐳᔅᒃ ᒥᕐᖑᐃᖅᓯᕐᕕᖕᒥᐅᒐᔪᒃᑐᖅ ᖁᖓᓯᕈᓯᖅᑐᖅᑕᐅᓲᑦ. 
• ᕼᐃᐅᕆ: ᓄᓇᕗᑦ ᓯᒡᔭᖓᓃᑦᑐᓂᒃ ᓇᓄᕐᓂᒃ ᖁᖓᓯᕈᖅᑐᐃᓚᐅᖏᑦᑐᑦ? 
• ᐊᓕᓴ: ᐋᒃᑲ. 
• ᕼᐃᐅᕆ: ᐊᒻᒪᓗ ᑕᐃᑉᑯᐊ ᐊᑐᖅᑕᐅᖃᑦᑕᖅᑐᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓄᑦ? 
• ᐊᓕᓴ: ᖁᖓᓯᕈᑎᓂᙶᖅᑐᑦ ᓈᓴᐅᑏᑦ/ᑎᑎᖅᖃᐃᑦ? ᐋᒃᑲ. 
• ᕼᐃᐅᕆ: ᓲᖅ ᑕᒡᕙ ᐅᕙᑉᑎᖕᓄᑦ ᑕᑯᑎᑕᐅᕙᑦ? ᓲᖅ ᑕᑯᑎᑕᐅᓕᑦ? ᐅᕙᑉᑎᖕᓄᑦ ᐊᑑᑎᖃᕐᓂᐊᖏᑉᐸᑕ? 
• ᐊᓕᓴ: ᐆᒪᔪᓕᕆᔨᐊᓛᖑᔪᓂᑦ ᑕᑯᔪᒪᑉᓗᑎᒃ ᖁᖓᓯᕈᑎᓂᙶᖅᑐᓂᒃ ᓈᓴᐅᑎᓂᒃ/ᑎᑎᖅᖃᓂᒃ ᖃᐅᔨᑎᑕᐅᓚᐅᖅᓯᒪᔪᒍᑦ, 

ᓈᓴᐅᑏᑦ/ᑎᑎᖅᖃᐃᑦ ᓱᓇᒧᑦ ᐊᑐᖅᑕᐅᖕᒪᖔᑕ. ᐅᖃᐅᓯᕆᔭᖏᑦ ᒪᓕᒃᖢᒋᑦ, ᐋᖅᕿᒃᓱᓚᐅᖅᑕᒃᑲ ᐊᐅᓚᔪᐃᑦ 
ᑕᑯᑎᑦᑐᖕᓇᕐᓂᐊᕋᑉᑭᑦ ᐆᒪᔪᓕᕆᔨᐊᓛᖑᔪᑦ. 
 

ᑭᑐᑐᐃᓐᓇᐃᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐱᓕᕆᐊᒃᓴᐃᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ 
• ᕼᐃᐅᕆ: ᑐᖑᔪᖅᑐᖅ ᒥᖑᐊᖅᑕᐅᓯᒪᔪᖅ ᑕᐃᑲᓃᖃᑦᑕᖅᑐᖅ ᓂᕿᖓᓂᒃ ᐲᖅᓯᕝᕕᐅᖅᖄᖅᑎᓪᓗᒋᑦ, ᐲᖃᑦᑕᖅᐸ? ᖃᓄᖅ 

ᐊᑯᓂᐅᑎᒋᔪᒥᑦ? 
• ᐊᕙᓐ: ᓲᕐᓗ ᐃᒫᓃᓚᐅᖅᖢᑎᒃ ᐲᖃᑦᑕᖅᑐᖅ. ᐄ, ᐃᒪᕐᒧᑦ ᐲᕈᖕᓇᖅᑐᖅ. ᐲᖃᑦᑕᖅᑐᖅ, ᓲᕐᓗ, ᐱᓇᓱᐊᕈᓯᖅ ᐱᐊᓂᒃᐸᑦ. 
• ᕼᐃᐅᕆ: ᑕᐃᒪᓕ ᐅᖃᐅᓯᕆᖅᖃᐅᔭᐃᑦ ᐊᑐᓗᐊᖏᑦᑐᖅ, ᐅᖃᖅᖃᐅᒐᕕᑦ ᓇᓄᖅ ᒪᕐᕈᐃᖅᑕᕐᓗᒍ ᐱᓂᐊᖏᑕᐃᑦ, ᑭᓯᐊᓂ 

ᐃᒫᓃᕋᓂᑐᐊᖅᐸᑦ… 
• ᐊᕙᓐ: ᐱᓕᕆᖃᑦᑕᖅᑐᒍᑦ ᓯᒡᔭᑎᒎᖅᖢᑕ, 100 ᑭᓛᒥᑕᓂᒃ ᓯᒡᔭᒃᑰᖃᑦᑕᖅᑐᒍᑦ, ᑲᔪᓯᒥᐊᕐᓗᑕ. ᑕᐃᒪᓐᓇᒧᑦ 

ᐊᑕᐅᓯᑦᑕᐃᓐᓇᕐᒥᑦ ᐆᒃᑐᕋᕈᑎᐅᓂᐊᖅᑐᓂᒃ ᐱᖃᑦᑕᙱᑦᑐᒍᑦ. 
• ᐊᓕᓴ: ᒥᖒᑎ ᐊᑐᖅᑕᐅᑎᓪᓗᒍ ᓇᓄᕐᓂᑦ ᓄᓇᓕᖕᒦᑦᑐᓄᑦ, ᒥᖒᑎ ᐊᑐᖅᑕᐅᔪᖕᓇᓗᐊᕐᓂᐊᙱᑦᑐᖅ, ᐅᖃᕋᕕᑦ ᕼᐃᐅᕆ. 

 
• ᑖᓂᐅᓪ: ᐅᑭᐅᑕᒫᑦ ᓇᓐᓄᒃᑕᐅᔪᓂᑦ ᐆᒃᑐᕋᐅᑏᑦ ᐊᐅᓪᓚᖅᑎᖃᑦᑕᖅᑕᕗᑦ. ᓱᔭᐅᕙᑦ ᑕᐃᑉᑯᐊ? ᐊᑐᖅᑕᐅᖃᑦᑕᖅᐸᑦ 

ᓂᕿᖏᓐᓂᑦ ᐲᖅᑕᐅᔪᓂᒃ ᐆᒃᑐᕋᐅᑎᓄᑦ? 
• ᐊᓕᓴ: ᐄ, ᐊᕙᓐ ᑕᑯᑎᖅᖃᐅᔭᖓ ᑕᒪᓐᓇ, ᓇᓐᓄᒃᑕᐅᓯᒪᔪᑦ, ᓄᓇᕗᒻᒧᑦ ᓈᓴᐅᑎᐅᖅᖃᐅᔪᑦ/ᑎᑎᖅᖃᐅᑏᑦ. 

ᖃᓄᐃᓐᓂᖅᓴᐅᓂᖏᓐᓅᖅᑕᐅᖅᖃᐅᔪᑦ ᓂᕿᖏᓐᓂᑦ ᐲᖅᑕᐅᔪᓂᑦ ᐆᒃᑐᕋᐅᑎᓄᑦ. ᓄᓇᕗᒻᒥ ᒐᕙᒪᒃᑯᓐᓂᑦ, ᐱᓯᒪᔭᕗᑦ 
ᐆᒃᑐᕋᐅᑕᐅᔪᓗᒃᑖᑦ ᐊᒻᒪᓗ ᐱᕕᖃᓗᐊᖏᑦᑐᒍᑦ ᖃᐅᔨᓴᕐᓂᐊᕐᓗᒋᑦ ᐊᒥᓲᔪᑦ ᓈᓴᐅᑏᑦ/ᑎᑎᖅᖃᐃᑦ. ᐊᒥᓱᑦ 

ᓈᓴᐅᑏᑦ/ᑎᑎᖅᖃᐃᑦ ᑐᒃᓯᕋᖅᑕᐅᖃᑦᑕᖅᑐᑦ ᐱᓕᕆᐊᖃᖅᑐᓄᑦ ᓇᑭᙶᕐᒪᖔᑕ ᖃᐅᔨᓴᐃᓕᖅᖢᑎᒃ. ᐅᖃᓚᐅᕋᒪᑐᑦ 
ᑕᓯᐅᔭᕐᒥᑦ ᓈᓴᐃᓂᕐᒧᑦ ᐸᕐᓇᒃᑐᒍᑦ ᐊᑯᓪᓕᕈᕐᕕᖕᒧᑦ, ᓂᕿᖏᓐᓂᒃ ᐆᒃᑐᕋᐅᑎᓂᒃ ᐱᖃᑦᑕᕈᒪᔪᒍᑦ ᓈᓴᐃᑎᓪᓗᑕ ᑕᐃᑲᓂ. 
ᑲᑎᑦᑎᓂᐊᖅᑐᒍᑦ ᐃᓚᖏᓐᓂᒃ ᐆᒃᑐᕋᐅᑕᐅᓂᐊᖅᑐᓂᒃ ᑕᓯᐅᔭᕐᒥᑦ ᓄᓇᕐᓂᑦ. ᐃᓚᒋᔭᐅᔪᖅ ᑕᒪᑐᒧᖓ ᑐᓂᓯᔪᒪᖕᒥᔪᒍᑦ 
ᐃᓚᖏᓐᓂᑦ ᓇᓐᓄᒃᑕᐅᓯᒪᔪᓂᒃ ᐆᒃᑐᕋᐅᑎᓂᒃ ᑕᓯᐅᔭᕐᒥᑦ ᐆᒃᑐᕈᒪᑉᓗᒋᑦ ᐊᒻᒪᓗ ᖃᐅᔨᓂᐊᕐᓗᒋᑦ. ᐃᓱᒪᔪᖓ 
ᐊᑑᑎᖃᖅᑑᓂᐊᖅᑐᑦ ᐃᓱᒪᒋᔭᐅᔪᑦ ᐱᔭᕗᑦ ᑕᒡᕙᙵᑦ ᐱᔪᒪᓂᖅᑕᖃᕐᒪᑦ ᐊᒻᒪᓗ ᑲᖏᖅᖠᓂᕐᒥᐅᑕᐃᑦ 
ᓇᓐᓄᖃᑦᑕᕈᖕᓇᕐᒪᑕ ᑕᓯᐅᔭᕐᒥᑦ ᓇᓄᖏᓐᓂᑦ. ᐱᒻᒪᕆᐅᓂᐊᖅᖂᖅᑐᖅ ᐃᓱᒪᔪᖓ ᑕᓯᐅᔭᕐᒥᑦ ᓈᓴᐃᓂᖅ 
ᑐᓂᐅᑎᒋᓂᐊᕐᓗᒍ ᐆᒃᑐᕋᐅᑕᐅᓚᐅᖅᑐᑦ ᖃᓄᐃᓐᓂᖅᓴᐅᓂᖏᓐᓅᕐᓂᐊᕐᓗᒋᑦ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒧᑦ/ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒧᑦ, ᑕᐃᒪᓐᓇ ᑐᑭᓯᐊᓂᖅᓴᐅᓕᕐᓂᐊᕋᑉᑕ ᑕᒪᕐᒥᓗᒃᑖᖅ ᑕᓯᐅᔭᕐᔪᐊᕐᒦᑦᑐᓂᒃ, 
ᓇᑭᙶᖅᓯᒪᓂᖏᓐᓂᑦ ᐊᒻᒪᓗ ᐊᐅᓚᓐᓂᕆᔭᖏᓐᓂᑦ. 
 

• ᔪᐋᓐ: ᐊᐱᕐᖔᒥᑦ ᓇᓄᖅᓯᐅᕐᓃᑦ, ᑕᓯᐅᔭᕐᒥᙶᕈᖕᓇᖅᑐᑦ. 
• ᑲᑎᕐᒪᔪᑦ ᐅᖃᖅᑐᑦ ᓇᑦᑎᐊᖅᑖᖃᑦᑕᖅᑐᑦ ᐅᑉᓗᕐᓂᑦ. 

 
ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᒥᒃᓵᓄᑦ ᐅᖃᓪᓗᕆᒃᓴᐅᑎᓃᑦ 

• ᓵᒻ: ᐱᔪᖕᓇᕐᓂᖃᕐᓂᖓᓄᑦ, ᑕᑯᔪᒪᔭᕗᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐊᒥᓱᙳᕆᐊᕐᓗᒋᑦ ᖃᐃᔪᒥᑦ 
ᓇᓄᖅᓯᐅᕐᓇᐅᓂᐊᖅᑐᒧᑦ. 

• ᐊᓕᓴ ᐅᖃᐅᓯᖃᖅᑐᖅ ᖃᖓᒃᑰᖓᔪᓂᒃ ᑐᓂᓯᓂᐊᕐᓗᓂ ᐊᒻᒪᓗ ᓄᖅᖃᖓᓂᐅᔪᖕᓇᖅᑐᓂᒃ, ᒪᓐᓃᑦ-ᒥᑦ ᑐᓂᓯᓂᖅ 
ᐊᔪᕐᓇᕐᓂᐊᖅᖂᖅᑐᖅ. 

 
ᐃᓚᐅᖃᑕᐅᔪᑦ ᖁᔭᓐᓇᒦᖅᑕᐅᓚᐅᖅᑐᑦ ᑲᑎᒪᔪᓃᖃᑕᐅᓚᐅᕐᒪᑕ, ᐊᒻᒪᓗ ᐃᓱᒪᒋᔭᖏᑦ ᑐᓂᔭᖏᓐᓄᑦ. 
 
21:31 ᑲᑎᒪᓂᖅ ᐃᓱᓕᑦᑐᖅ 

 

2021-ᒥᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᔪᒥᑦ ᓇᓄᐃᑦ ᖃᖓᑕᓲᒃᑯᑦ ᖃᐅᔨᓴᖅᑕᐅᓂᖏᓐᓄᑦ 
ᐅᓂᑉᑳᑉ ᒥᒃᓵᓄᑦ ᐅᖃᖃᑎᖃᕐᓂᕐᒧᑦ ᑲᑎᒪᓂᕐᒥᑦ ᑎᑎᕋᖅᑕᐅᓯᒪᔪᑦ ᐊᕐᕕᐊᑦ 
 

ᐃᑲᓂ: ᐊᕐᕕᐊᓂᑦ ᐆᒪᔪᓕᕆᔨᐊᓛᒃᑯᑦ ᑎᑎᕋᕐᕕᖓᑦ 
ᐅᑉᓗᖅ/ᓇᒧᖓᓕᑎᓪᓗᒍ: ᓇᑦᑎᐊᑦ 27, 2024 
ᐱᒋᐊᕐᒪᑦ ᖃᐅᔨᓴᐅᑎᒃᑯᑦ: 19:00 
ᐃᓱᓕᑦᑐᖅ ᖃᐅᔨᓴᐅᑎᒃᑯᑦ: 20:49 
 
ᐃᓚᐅᖃᑕᐅᔪᑦ  
ᓂᑯᓪ ᐃᓴᒃᑭᔮᖅ (ᐆᒪᔪᓕᕆᔨᐊᓛᒃᑯᓐᓄᑦ ᑎᑎᕋᖅᑎ) 
ᐋᓕᒃᔅ ᐄᓴᓗᒃ (ᐃᒃᓯᕙᐅᑕᖅ) ᐅᖃᓘᑎᒃᑯᑦ 
ᑭᐊᕕᓐ ᑲᓗᐊᖅ (ᐃᒃᓯᕙᐅᑕᐅᑉ ᑐᖏᓕᖓ) 
ᓘᕋᓐᑦ ᐊᖓᓕᒃ (ᑮᓇᐅᔭᓕᕆᔨ) ᐅᖃᓘᑎᒃᑯᑦ 
ᐲᑕ ᓵᒥ (ᑲᑎᒪᔨ) 
ᐊᓕᓴ ᐳᕼᐊᑦ, ᓇᓄᓕᕆᔨ, ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯ 
ᐊᕙᓐ ᕆᑦᓱᑦᓴᓐ, ᓇᓄᓂᒃ ᐆᒪᔪᓕᕆᔨ, ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ 
ᒥᑦᔅ ᑳᒻᐳᓪ, ᑭᕙᓪᓕᕐᒥᑦ ᓂᕐᔪᓯᕆᔨ, ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯ 
 

ᐱᔾᔪᑎᒋᔭᖓ ᑲᑎᒪᓂᐅᑉ: 
ᑐᓂᓯᓗᑎᒃ ᐱᔾᔪᑎᖃᖅᑐᓂᒃ ᓄᑕᐅᓛᓂᒃ ᖃᐅᔨᓇᓱᒃᑐᓕᕆᓂᕐᒥᑦ ᑐᑭᓯᐅᒪᔾᔪᑎᓂᒃ ᐱᔾᔪᑎᖃᖅᑐᓂᒃ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ ᓇᓄᐃᑦ ᖃᑉᓯᐅᑎᒋᓂᖏᓐᓄᑦ ᐅᖃᐅᓯᐅᓯᒪᓂᖓᑐᑦ 2021-ᒥᑦ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓄᑦ 
ᐅᓂᑉᑳᒥᑦ ᐊᒻᒪᓗ ᖃᐅᔨᓇᓱᒃᑐᓕᕆᓂᖏᓐᓂᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ. ᐅᖃᐅᓯᕆᓗᒋᑦ 
ᓄᓇᕗᒻᒥ ᒐᕙᒪᒃᑯᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᖏᓐᓄᑦ ᐊᑐᖅᑕᐅᖁᔭᖏᑦ. ᐅᖃᐅᓯᕆᓗᒋᑦ ᓱᓇᑐᐃᓐᓇᐃᑦ 
ᐆᒪᔪᓕᕆᔨᐊᓛᒃᑯᓐᓄᑦ ᐊᐱᖅᖁᑎᒋᔭᐅᔪᑦ ᑕᒪᐃᓐᓄᑦ ᖃᐅᔨᓴᐃᓂᕐᓄᑦ. ᑲᑎᑦᑎᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᐅᓚᑦᑎᓂᕐᒧᑦ.  

ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐊᒻᒪᓗ ᖃᓄᐃᓕᐅᕈᑕᐅᒋᐊᕐᓂᐊᖅᑐᑦ: 
 ᓇᐃᑦᑐᒥᑦ ᖃᓄᐃᓕᐅᕈᑕᐅᓂᐊᖅᑐᑦ (4-6 ᐱᓇᓱᐊᕈᓯᕐᓂᑦ ᑲᑎᒪᓚᐅᖅᖄᖅᑎᓪᓗᒋᑦ): 

• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᓪᓗᒋᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᐱᖅᖁᑕᐅᔪᑦ 
• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᓇᓗᓇᐃᕐᓗᒍ ᓇᓚᐅᑦᑎᔪᖅ ᑎᑎᕋᖅᓯᒪᓂᖓᑕ ᑎᖕᒥᓲᒃᑯᑦ ᓈᓴᐃᖃᑕᐅᔪᑦ ᐊᑎᖏᑦ 
• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᑦᑎᕝᕕᒋᓗᒋᑦ ᖃᑉᓯᓂᒃ ᓇᓐᓄᒐᒃᓴᖅᑖᖅᑎᑕᐅᖃᑦᑕᕐᓂᖏᑦ ᑭᖑᓂᐊᒍᑦ 

ᐅᑭᐅᖅ 2007-ᒥᑦ ᐅᑯᓄᖓ ᓄᓇᓕᖕᓄᑦ ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᐊᒻᒪᓗ ᖃᒪᓂᑦᑐᐊᖅ. 
 

ᐊᑯᓂᐅᓂᓴᒧᑦ ᖃᓄᐃᓕᐅᕈᑕᐅᓂᐊᖅᑐᑦ (2-3 ᑕᖅᖀᑦ ᐃᓗᐊᓂᑦ ᑲᑎᒪᓚᐅᖅᖄᖅᑎᓪᓗᒋᑦ): 
• ᑐᓂᓗᒋᑦ ᐆᒪᔪᓕᕆᔨᐊᓛᒃᑯᑦ ᐊᐅᓚᓐᓂᖏᓐᓂᒃ ᖁᖓᓯᕈᓯᖅᓯᒪᔪᑦ ᓇᓄᐃᑦ 
• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᑦᑎᕝᕕᒋᓗᒋᑦ ᑐᖁᖓᔪᓂᒃ ᓇᓄᐃᑦ ᑕᑯᔭᐅᔪᓂᒃ ᓈᓴᐃᑎᓪᓗᒋᑦ 

ᐅᖃᐅᓯᐅᓚᐅᕐᓂᖏᑦ ᐱᔪᖕᓇᖅᑎᑦᑎᔨᐅᔪᓄᑦ. 

ᑲᑎᒪᓂᕐᒥᑦ ᑎᑎᕋᖅᓯᒪᔪᑦ:  
ᐊᐱᖅᖁᑏᑦ ᑲᑎᕐᒪᔪᓄᑦ ᑎᑭᓯᑎᑕᐅᖅᖄᖅᑎᓪᓗᒋᑦ ᑭᑑᖕᒪᖔᑕ: 

ᑲᑎᒪᒋᐊᓚᐅᖅᑐᑦᖃᐅᔨᑎᑕᐅᑉᓗᑎᒃ ᑲᑎᒪᔪᓃᖃᑕᐅᔪᓂᑦ. ᐊᓕᓴ ᐳᕼᐊᑦ ᐊᔾᔨᓂᒃ ᑕᐅᑐᒃᑎᑦᑎᔪᖅ ᐊᓯᐊᓄᐊᖅᐸᓪᓕᐊᑉᓗᑎᒃ 
ᓄᓇᕗᒻᒥ ᒐᕙᒪᒃᑯᑦ ᓇᓄᕐᓂᑦ ᖃᐅᔨᓴᐃᔨᒃᑯᑦ ᐃᓅᔪᖕᓃᓚᐅᕐᓂᖓᓄᑦ ᐆᒪᔪᓕᕆᔨ ᒫᑲᔅ ᑎᒃ. ᑕᑯᑎᑦᑎᓕᖅᖢᓂ ᐱᔾᔪᑎᖃᖅᑐᓂᒃ 
ᓇᓄᕐᓂᒃ ᖃᐅᔨᓴᐃᓃᑦ ᐃᓚᐅᑉᓗᑎᒃ ᐸᕐᓇᐃᓂᖃᖅᑎᓪᓗᒋᑦ ᑎᑭᖦᖢᒍ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᒥᒃᓵᓄᑦ 
ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᖅ ᓈᒻᒪᒋᔭᐅᓚᐅᕐᒪᑦ ᒥᓂᔅᑕᒧᑦ ᐊᒻᒪᓗ ᓇᓐᓄᒍᑏᑦ ᑐᓂᐅᖅᖃᐅᑕᐅᓂᖏᑦ ᓄᓇᓕᖕᓄᑦ. ᐅᖃᖅᖢᓂ 
ᐱᔾᔪᑎᖓᓂᑦ ᑲᑎᒪᑎᑦᑎᓂᐅᑉ ᑐᓂᓯᓗᑎᒃ ᓇᐃᓈᖅᓯᒪᔪᓂᒃ ᖃᓄᐃᖓᓂᐅᔪᓂᒃ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ 
ᐊᒻᒪᓗ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐱᓕᕆᐊᖓᓐᓂᑦ ᐆᒪᔪᓕᕆᔨᐊᓛᒃᑯᑦ ᐃᓱᒪᒋᔭᖓᓐᓂᒃ 
ᑐᓴᕐᓂᐊᕐᓗᑎᒃ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐱᔾᔪᑎᖃᖅᑐᑦ ᐊᔾᔩᑦ 

• ᐅᖃᐅᓯᒃᓴᓂᒃ ᑐᓂᓯᔪᖃᓚᐅᖏᑦᑐᖅ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐊᑐᖅᑕᐅᔪᑦ/ᐱᓕᕆᓃᑦ 

• ᑭᐊᕕᓐ: ᑕᓯᐅᔭᕐᔪᐊᑉ ᑕᕆᐅᖓ ᐱᓕᕆᐊᕆᒍᖕᓂ, ᓇᒧᑦ ᓄᓇᖅᐸᓯᒃᑐᒧᑦ ᑎᑭᐅᑎᖃᑦᑕᖅᐱᑦ? 
• ᐊᓕᓴ: ᓯᒡᔭᑎᒍᑦ ᖃᖓᑕᖃᑦᑕᕐᓂᐊᖅᑐᒍᑦ ᐊᒻᒪᓗ ᕿᓂᖅᑐᑦ ᑎᖕᒥᓲᕐᒦᖦᖢᑎᒃ ᑕᑯᔪᖕᓇᖅᑐᑦ ᓯᒡᔭᓂᑦ ᑕᕆᐅᕐᒧᑦ, ᑭᓯᐊᓂ, 

ᐅᖓᓯᒃᑲᓐᓂᕐᓂᖅᓴᐅᔪᒧᑦ ᑕᕆᐅᕐᒥᑦ ᑕᑯᓂᖅ ᐊᔪᕐᓇᖃᑦᑕᖅᑐᖅ. ᐱᔾᔪᑕᐅᓗᐊᖅᑐᖅ ᐃᒫᓂᑦ ᓈᓴᐃᖃᑦᑕᙱᓐᓂᑉᑎᖕᓄᑦ 
ᐊᑦᑕᕐᓇᖅᑐᒦᖁᙱᖦᖢᒋᑦ ᐃᑭᒪᖃᑕᐅᔪᑦ ᑎᖕᒥᓲᕐᒥᑦ. ᐱᔪᒥᓇᖅᑑᔪᖅ, ᐆᒃᑐᕋᖅᑕᐅᓗᑎᒃ ᐃᓐᓄᒃᑕᐅᓯᒪᙱᑦᑐᑦ ᖃᖓᑕᓲᑦ. 
ᐊᑐᖅᑕᐅᖃᑦᑕᖅᑐᑦ ᓯᕗᒻᒧᒃᓯᒪᒃᑲᓐᓂᓕᖅᐸᑕ, ᐊᑐᕈᖕᓇᕐᓂᐊᖅᑕᕗᑦ ᐃᓐᓄᒃᑕᐅᓯᒪᙱᑦᑐᑦ ᖃᖓᑕᓲᑦ ᓈᓴᐃᓂᐊᕐᓗᑕ 
ᑕᕆᐅᕐᒥᑦ, ᐊᒻᒪᓗ ᒥᑦᔅ ᐱᓕᕆᐊᕐᒥᑦ ᓴᖅᕿᑦᑎᓂᐊᖅᑐᖅ ᐃᓐᓄᒃᑕᐅᓯᒪᙱᑦᑐᑦ ᖃᖓᑕᓲᓄᑦ. 

• ᒥᑦᔅ: ᓄᓇᕗᒻᒥᑦ, ᖃᖓᑕᖃᑦᑕᖅᑐᑦ ᐃᒫᓄᑦ ᕿᑭᖅᑕᓂᑦ ᓈᓴᐃᓂᐊᕐᓗᑕ ᖃᓂᑦᑐᒦᑦᑐᓂᑦ, ᑲᔪᓯᓇᔭᖅᑐᒍᑦ. ᐃᒪᑲᓪᓚᖕᒥᑦ 
ᖃᐅᔨᓴᐃᖃᑦᑕᖅᑐᑦ ᐊᒻᒪᓗ ᒥᑭᓂᖅᓴᖅ ᑎᖕᒥᓲᖑᓚᐅᖅᑐᖅ, ᑐᐃᓐ ᐋᑐᒥᑦ ᐊᑐᖅᖢᑕ, ᐃᒪᒃᑯᑦ ᖃᖓᑕᔪᖕᓇᖅᑐᒍᑦ, 
ᐅᐊᖕᓇᑦᑎᐊᖓᓂᑦ ᑎᑭᕋᕐᔪᐊᑉ ᕿᑭᖅᑕᖃᖅᑐᓂᑦ. 2016-ᒥᑦ, ᒪᕐᕉᖕᓂᒃ ᐃᑯᒪᓖᖕᓂᑦ ᖁᓕᒥᒎᓕᖃᓚᐅᖅᑐᑦ ᑕᐃᒪᓐᓇᒧᑦ 
ᐅᖓᓯᖕᓂᖅᓴᒧᙵᐅᔪᖕᓇᓚᐅᖅᑐᒍᑦ ᐃᒪᕐᒥᑦ 2016-ᒥᑦᑕᐅᖅ.  

• ᓄᑖᓂᒃ ᐃᓐᓄᒃᑕᐅᓯᒪᙱᑦᑐᓂᒃ ᖃᖓᑕᓲᖅᑕᖃᓕᖅᑐᖅ. ᐱᑕᖃᕈᖕᓇᖅᑐᑦ ᑎᑭᓪᓗᒍ, ᐱᓗᐊᖅᑐᒥᑦ ᐊᐅᔭᒃᑯᑦ 
20-ᓂᒃ ᐃᑲᕐᕋᓄᑦ, ᖃᖓᑕᖃᑦᑕᕈᖕᓇᖅᑐᑦ ᐃᖕᒥᖕᓂᑦ ᐊᒻᒪᓗ ᐃᑲᕐᕋᐃᑦ ᐊᕙᑎᓄᑦ ᑎᑭᓪᓗᒍ. ᐆᒃᑐᕋᕈᒪᔭᕗᑦ ᐊᐅᔭᐅᔪᖅ. 

• ᑭᐊᕕᓐ: ᐅᒥᐊᒃᑰᕌᖓᒪ ᓯᒡᔭᒃᑯᑦ ᑰᒡᔪᐊᕐᒧᑦ, ᑕᑯᓂᐊᖅᑐᒍᑦ ᐱᖓᓱᓂᑦ ᐅᕝᕙᓘᓐᓃᑦ ᓯᑕᒪᓂᑦ ᓇᓄᕐᓂᑦ ᐊᑕᐅᓯᕐᒥᑦ 
ᐅᒥᐊᒃᑰᖅᑎᓪᓗᑕ. ᐊᖏᓂᖅᓴᐅᒐᔪᒃᑐᑦ. ᒥᑭᔪᒥᒃ ᖃᑯᖅᑐᒥᒃ ᑕᑯᔪᖕᓇᑐᐃᓐᓇᕈᖕᓇᖅᑐᑎᑦ ᖁᓕᒥᒎᓕᒃᑯᑦ. 
ᐃᓐᓄᒃᑕᐅᓯᒪᙱᑦᑐᑦ ᖃᖓᑕᓲᑦ ᐊᔪᙱᑉᐸᑕ, ᑕᑯᔪᖕᓇᕐᓂᐊᖅᑐᑦ ᐊᑐᖃᑦᑕᖅᑕᑉᑎᖕᓂᑦ ᐅᖓᓯᒃᑐᒧᑦ 
ᐊᐅᓪᓚᖅᓯᒪᔭᕌᖓᑉᑕ. 

• ᒥᑦᔅ: ᐊᔾᔩᑦ ᑕᑯᒃᓴᐅᑦᑎᐊᖅᑑᔪᑦ, ᖃᐅᔨᔪᖕᓇᕐᓂᐊᖅᑐᑎᑦ ᓇᓄᕐᓂᑦ ᓇᓗᓇᙱᑦᑐᖅ. 
 

ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᖃᓄᐃᖓᓂᐅᔪᑦ  
• ᐋᓕᒃᔅ: ᒪᕐᕉᖕᓂᒃ ᐊᐱᖅᖁᑎᒃᓴᖃᖅᑐᖓ. ᖃᑉᓯᐅᕙᑦ ᓇᓐᓄᒍᑎᒃᓴᐃᑦ ᐅᑭᐅᑕᒫᑦ ᑐᓂᔭᐅᔪᑦ ᑭᖑᓂᐊᒍᑦ ᐅᑭᐅᖅ 2007-ᒥᑦ 

ᓄᓇᓕᖕᓄᑦ ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᐃᒡᓗᓕᒑᕐᔪᒃ, ᐊᒻᒪᓗ ᖃᒪᓂᑦᑐᐊᕐᒧᑦ? 
• ᑕᐃᒪᙵᓂᑦ 1950-ᖏᓐᓂᑦ, 1960-ᖏᓐᓂᑦ, 1970-ᖏᓐᓂᑦ, ᓄᓇᓕᒃᑎᒍᑦ ᑭᕙᓪᓕᕐᒥᑦ ᒪᓕᖃᑦᑕᖅᓯᒪᔪᒍᑦ 

ᓇᓐᓄᒃᑕᐅᖁᔭᐅᔪᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ 3:1-ᖑᑉᓗᓂ, ᑐᑭᖃᖅᑐᖅ ᐅᑭᐅᖑᓚᐅᖅᑐᓗᒃᑖᑦ ᓇᓐᓄᖃᑦᑕᖅᑕᕗᑦ 
ᐊᖑᓴᓪᓗᐃᓐᓇᐅᔪᑦ. ᒪᓕᖃᑦᑕᖅᑕᕗᑦ ᒪᓕᒐᕋᓛᑦ ᒪᓕᖁᔭᐅᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ 35 ᐅᑭᐅᓄᑦ. ᐅᑉᓗᐃᑦ 

ᐊᓂᒍᖅᑐᓂᑦ, ᓄᓇᕗᒻᒥ ᒐᕙᒪᒃᑯᑦ ᐅᖃᓚᐅᖅᑐᑦ ᐊᒥᓲᔪᖕᓃᖅᑐᑦ ᐊᒻᒪᓗ ᐃᓱᒪᑉᓗᑎᒃ ᐊᖑᓴᓪᓗᐃᑦ 
ᓇᓐᓄᒃᑕᕆᔭᐅᓗᐊᖃᑦᑕᕐᓂᖏᓐᓄᑦ. ᑕᐃᒪᙵᓂᑦ 2015-ᒥᑦ, ᓇᓐᓄᒃᑕᐅᔪᖕᓇᖅᑐᑦ 1:1-ᒧᑦ ᐊᓯᐊᙳᖅᑕᐅᓚᐅᖅᑐᑦ. 
ᑕᐃᒪᓐᓇ ᐅᖃᖅᑎᓪᓗᑕ, ᐅᕙᒍᑦ, ᓄᓇᑖᖃᑕᐅᓯᒪᔪᒍᑦ, ᐊᒥᓲᔪᖕᓃᖅᑎᙱᑕᕗᑦ, ᑭᓯᐊᓂ ᓄᓇᕗᒻᒥ ᒐᕙᒪᒃᑯᑦ ᑕᐃᑉᓱᒪᓂ 
30 ᐅᑭᐅᑦ ᐅᖓᑖᓄᑦ, ᐅᖃᖃᑦᑕᖅᑐᑦ ᓇᓄᐃᑦ ᐅᒥᓲᔪᖕᓃᖅᑐᑦ. 

• ᐅᖃᐅᓯᑐᐃᓐᓇᓗᐊᖑᔪᖅ, ᑐᓂᔭᐅᒑᖓᑕ 38-ᓂᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓂᑦ ᓄᓇᓖᑦ ᐊᕐᕕᐊᑦ, ᑎᑭᕋᕐᔪᐊᖅ, 
ᐊᒻᒪᓗ ᑲᖏᖅᖠᓂᖅ, ᑕᐃᒪᙵᓂᑦ 2007-ᒥᑦ, ᓲᕐᓗ ᐅᓇᑕᕈᑎᒋᔭᕗᑦ 38 ᓇᓐᓄᒍᑏᑦ, ᑕᐃᒪᓐᓇ ᐃᓄᐃᑦ 
ᐱᖅᖁᓯᕆᙱᑕᖓᑦ ᐅᓇᑕᖃᑦᑕᐅᑎᓗᑎᒃ. ᐊᕐᕕᐊᑦ ᓄᓇᓕᕐᔪᐊᖑᑉᓗᓂ, ᐊᒥᓱᒻᒪᕆᐊᓗᖕᓂᑦ ᓇᓄᕐᓄᑦ 
ᑎᑭᑕᐅᖃᑦᑕᖅᑐᒍᑦ ᐅᑭᐅᑕᒫᒃᑯᑦ ᑕᐃᒪᙵᓂᑦ 2007-ᒥᑦ. ᐊᔾᔨᖓᓂᒃ ᑲᖏᖅᖠᓂᐅᑉ ᐊᒻᒪᓗ ᑎᑭᕋᕐᔪᐊᑉ ᐱᖃᑦᑕᖅᑐᒍᑦ. 
ᐃᓱᒪᔪᖓ ᐊᕐᕕᐊᑦ ᐃᒥᓲᓂᖅᓴᓂᒃ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓂᑦ ᑐᓂᔭᐅᔭᕆᐊᖃᖅᑐᖅ. 

• ᐊᓕᓴ: ᐱᔾᔪᑎᒋᑉᓗᒍ ᓯᕗᓪᓕᖅ ᐊᐱᖅᖁᑎᒋᖅᖃᐅᔭᐃᑦ, ᖃᐅᔨᒋᐊᕐᓂᐊᖅᐸᒃᑲ ᑎᑎᖅᖃᐅᑎᕗᑦ ᐊᒻᒪᓗ ᐱᔪᖕᓇᖅᑕᒃᑲ 
ᓈᓴᐅᑏᑦ ᐊᒻᒪᓗ ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᓪᓗᒋᑦ ᓂᑳᓪ-ᒧᑦ ᐃᓕᑉᓯᖕᓄᐊᕐᓂᐊᕐᓗᓂᐅᒃ. 

• ᐱᑦᑕᐅᖏᑦᑐᒥᒃ ᖃᓄᐃᖓᓕᖅᑎᑦᑎᓂᖃᕈᖕᓇᕐᒥᔪᖅ ᐊᒥᓱᓗᐊᑦ ᐊᖑᓴᓪᓗᐃᑦ ᓇᓐᓄᒃᑕᐅᖃᑦᑕᖅᐸᑕ, ᒪᑦᓇ ᑕᒪᑐᒥᙵᑦ 
ᑐᓂᓯᒐᕕᑦ, ᐋᓕᒃᔅ. ᖃᐅᔨᑎᑦᑎᓂᐊᖅᐳᖓ ᐊᑕᐅᓯᕐᒥᑦ ᐊᒻᒪᓗ ᐱᖃᑖᓂᒃ ᐊᑕᐅᓯᕐᒥᒃ ᓇᓐᓄᒍᖕᓇᕋᑉᓯ ᐊᑕᐅᓯᕐᒥᑦ 
ᐊᖑᓴᓪᓗᕐᒥᑦ ᐊᕐᓇᓪᓗᓗᒃᑖᓄᑦ. ᑭᓯᐊᓂ ᐊᒥᓲᓂᖅᓴᓂᒃ ᐊᖑᓴᓪᓗᕐᓂᑦ ᓇᓐᓄᒍᒪᒍᑉᓯ ᐊᕐᓇᓪᓗᓂᐅᖓᓂᑦ, 
ᐊᔪᙱᑎᑕᐅᖕᒥᔪᖅ ᐊᑕᐅᓯᕐᒥᑦ ᐊᑕᐅᓯᕐᒧᑦ ᐋᖅᕿᐅᒪᔪᒥᑦ. ᓇᓐᓄᒍᒪᒍᑉᓯ 12-ᓂᑦ, 8 ᐊᖑᓴᓪᓗᐃᑦ ᐊᒥᐊᒃᑯᖏᑦ 
ᐊᕐᓇᓪᓘᓗᒋᑦ, ᑕᐃᒪᓐᓇᐃᑦᑐᖕᓇᖅᑐᓯ ᐅᕝᕙᓘᓐᓃᑦ ᐊᕐᕕᓂᓖᑦ ᐊᖑᓴᓪᓗᕐᓂᑦ, ᐊᕐᕕᓂᓖᑦ ᐊᕐᓇᓪᓗᓂᒃ. 
ᐆᒪᔪᓕᕆᔨᐊᓛᒃᑯᑦ ᐃᓱᒪᓕᐅᕈᖕᓇᖅᑐᑦ. 
 

• ᑭᐊᕕᓐ: ᑐᓵᑉᓗᒍ ᐊᒻᒪᓗ ᑕᐅᑐᒃᖢᒍ ᐊᔾᔩᑦ ᑕᑯᒃᓴᐅᑎᑕᓯ, ᓲᕐᓗ ᖃᖓᑕᖃᑦᑕᖅᑐᓯ ᐊᒻᒪᓗ ᐃᒃᓯᕙᑉᓗᓯ ᖃᕆᑕᐅᔭᕐᒥᑦ, 
ᓈᓴᐅᓯᕆᓕᖅᖢᓯ ᐃᓱᒪᓕᐅᕐᓂᐊᕐᓗᓯ ᖃᑉᓯᐅᓂᕐᒪᖔᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐱᖃᑦᑕᖅᑕᑉᑎᖕᓂᑦ, ᓱᓕᕙ? 

• ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᑲᔪᖃᑦᑕᖅᐸᑦ ᓈᓴᐅᑏᑦ ᐱᓂᐊᕐᓗᒋᑦ? 
• 8-ᖑᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒐᖃᖅᑐᑦ. ᐃᓚᖓᑦ ᐃᒃᐱᒍᓱᒡᕕᖃᕐᓂᖅ ᐱᖅᖁᓯᖓᓐᓂᑦ ᐊᒻᒪᓗ 

ᐊᕙᑎᖓᓃᑦᑐᓂᑦ. ᐅᖃᐅᓯᐅᖃᑦᑕᖅᑐᖅ ᐃᓐᓇᕆᔭᑉᑎᖕᓂᑦ, ᓇᓕᐊᑐᐃᓐᓇᐅᒐᓗᐊᖅᐸᑦ ᓄᓇᓕᒃ, ᐃᓂᐅᔪᖅ ᐅᕝᕙᓘᓐᓃᑦ 
ᐅᐊᖕᓇᖅᐸᓯᒃᑐᒥᑦ ᓄᓇᒋᔭᐅᔪᒧᙵᐅᒍᕕᑦ (ᐊᓛᔅᑲ, ᐊᑯᑭᑦᑐᖅ), ᐅᖃᐃᓐᓇᖃᑦᑕᖅᑐᑦ, ᓂᕐᔪᑎᓂᒃ ᐱᑕᖃᑦᑕᖅᑐᑦ 
ᐊᒥᓱᓗᐊᖑᑎᙱᓪᓗᒋᑦ. ᓲᕐᓗ ᐃᓱᒫᓘᑎᑕᖃᙱᑦᑐᖅ ᓇᓄᐃᑦ ᐊᒥᓱᒻᒪᕆᐅᑎᓐᓂᐊᕐᓗᒋᑦ. ᐅᖃᙱᑦᑐᖓ ᑐᖁᓗᒃᑖᕐᓗᒋᑦ 
ᐅᕝᕙᓘᓐᓃᑦ ᐊᒥᓲᔪᖕᓃᖅᑎᑦᑎᐊᕐᓗᒋᑦ, ᑭᓯᐊᓂ ᐃᒃᐱᒍᓱᒡᕕᒋᓯᐅᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᑕᑯᒃᓴᐅᑎᓪᓗᒋᑦ 
ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᐅᑎᑕᐅᖃᑦᑕᕐᒪᖔᑕ ᖃᐅᔨᓴᐃᓂᑉᓯᖕᓂᑦ. 

• ᐊᓕᓴ: ᖃᐅᔨᓴᐃᓂᕗᑦ ᐱᖓᖕᓇᖅᐸᓯᒃᑐᒃᑯᑦ ᖃᑉᓗᓈᓂᑦ ᖃᐅᔨᓇᓱᒃᑐᓕᕆᓂᐅᔪᖅ, ᑭᓯᐊᓂ ᐃᓚᐅᑎᖃᑦᑕᖅᑕᕗᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᑲᔪᕐᓂᐊᕐᓗᑎᒃ ᐃᓂᐅᔪᓂᒃ ᑲᒪᒋᔭᑉᑎᖕᓂᑦ ᐊᒻᒪᓗ ᖃᐅᔨᒪᓂᕆᔭᐅᔪᑦ ᓇᓄᐃᑦ ᓇᓃᓐᓂᐊᕐᒪᖔᑕ. 
ᓄᓇᓕᖕᒥᑦ ᐃᓚᐅᔪᖃᖅᑐᑦ ᓈᓴᐃᖃᑕᐅᔪᓂᑦᑕᐅᖅ. ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᓇᓱᖃᑦᑕᖅᓯᒪᔪᒍᑦ ᓇᓄᐃᑦ 
ᒥᒃᓵᓄᑦ ᐱᓕᕆᐊᑉᑎᖕᓂᑦ, ᐊᔪᙱᒃᑳᖓᑉᑕ. ᐊᓯᖏᑦ ᐊᐅᓚᑦᑎᔨᐅᔪᑦ ᑲᑐᔾᔨᖃᑎᒌᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᓴᐃᓂᐊᖅᑐᑦ ᓄᓇᓕᖕᓂᑦ ᐊᒻᒪᓗ ᑲᑎᑦᑎᓗᑎᒃ ᖃᐅᔨᒪᓂᕆᔭᐅᔪᓂᑦ. ᑕᐃᒪᓐᓇᐃᓚᐅᖅᑐᒍᑦ Davis Strait-ᒥᑦ, 
ᑐᑭᓯᐊᓕᖅᑎᑦᑎᕚᓪᓕᖅᖢᓂ ᐅᕙᑉᑎᖕᓂᑦ ᓇᓄᐃᑦ ᐊᒥᓲᑎᒋᓂᖏᓐᓂᑦ ᑕᒪᐃᓐᓂᑦ ᖃᐅᔨᓇᓱᒃᑐᓕᕆᓂᖅᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᙱᑦ ᐊᑐᓚᐅᕋᑉᑎᒍᑦ. ᖃᐅᔨᓇᓱᒃᑐᓕᕆᓂᖅ ᑭᒡᓕᖃᖅᑐᖅ ᓇᐃᑦᑑᔪᒧᑦ ᐱᕕᖃᕐᓂᕐᒥᒃ ᓄᓇᒧᐊᖃᑦᑕᖅᖢᑎᒃ 
ᐅᑭᐅᑕᒫᒃᑯᑦ ᐊᒻᒪᓗ ᐱᒋᐊᓕᓵᓚᐅᖅᑐᑦ 1980-ᖏᓐᓂᑦ, ᒪᖃᐃᑏᓪᓕ ᓄᓇᒧᙵᐅᓯᒪᖃᑦᑕᖅᑐᑦ ᐅᑭᐅᑉ ᐃᓗᐊᓂᓗᒃᑖᕐᓚᒃ, 
ᑕᑯᖃᑦᑕᖅᖢᑎᒃ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᕙᙵᑲᓛᓗᖕᒥᑦ ᓯᕗᓕᕆᔭᐅᔪᓂᑦ ᐱᓯᒪᔪᑦ ᐅᑭᐅᑦ ᐊᒥᓱᑲᓪᓛᓗᖕᓄᑦ. 
ᐱᖃᕐᓗᓂ ᑕᒪᐃᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᖃᐅᔨᓇᓱᒃᑐᓕᕆᓂᕐᒃᒥ ᐃᓗᐃᑦᑑᖓᓂᖅᓴᐅᔪᒥᒃ 
ᑐᑭᐊᑎᑦᑎᓂᖃᖅᑐᖅ ᐅᕙᑉᑎᖕᓄᑦ. 

• ᓈᓴᐅᑏᑦ ᓇᓚᐅᑦᑖᖅᑕᐅᔪᓂᒃ ᑐᓂᓯᓂᐊᖅᑐᑦ ᐊᒻᒪᓗ ᓇᓚᐅᑦᑖᖅᑕᐅᔪᑦ ᐊᑐᖅᖢᒋᑦ, ᐃᓱᒪᒋᓂᐊᖅᑕᕗᑦ ᑕᒪᕐᒥᓗᒃᑖᖅ 
ᐱᔾᔪᑕᐅᔪᑦ ᐅᖃᐅᓯᕆᖅᖃᐅᔭᒃᑲᑦ ᓲᕐᓗ ᑭᑐᑐᐃᓐᓇᐃᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ, ᐊᓯᐅᔨᑦᑕᐃᓕᓂᖅ, ᐊᒻᒪᓗ 
ᑕᑯᓇᓱᖃᑦᑕᖅᑕᕗᑦ ᖃᓄᐃᓕᐅᖅᐸᓪᓕᐊᓂᐅᔪᑦ, ᖃᑉᓯᐅᓂᖏᐅᓗᐊᖑᙱᑦᑐᑦ ᓇᓄᐃᑦ. ᑕᑯᒍᑉᑎᒍᑦ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ ᐊᒻᒪᓗ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᑲᑎᖦᖢᒋᑦ ᓇᓚᐅᑦᑖᖅᑕᐅᔪᑦ ᐊᑯᓐᓂᖏᓐᓂᑦ 2016 ᐊᒻᒪᓗ 2021, 
ᓲᕐᓗ ᖃᑉᓯᐅᓂᖏᑦ ᓱᖁᓯᙱᑦᑐᑦ, ᐱᒋᐊᖅᑎᑦᑎᓇᔭᖅᑐᖅ ᐱᖁᔨᓂᕆᔭᑉᑎᖕᓂᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ 
ᓱᖁᓯᕆᐊᖃᙱᓪᓗᑎᒃ. 

• ᐱᓐᓂᑰᔪᑦ 38-ᓂᒃ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐱᖓᖕᓇᖅᐸᓯᐊᓂᑦ ᑕᓯᐅᔭᕐᔪᐊᑉ ᓈᓴᐅᑎᒥᙶᓚᐅᖅᑐᖅ 
4.5%-ᒥᑦ ᓈᓴᐅᑎᖃᖅᑐᖅ ᖃᐅᔨᓇᓱᒃᑐᓕᕆᓂᒃᑯᑦ ᓈᓴᐅᓯᕆᔾᔪᑕᐅᓚᐅᖅᑐᒥᑦ, ᑕᒫᓂᓕᖅᖄᖅᑎᓐᓇᖓ, ᐊᔪᙱᑦᑐᒃᑯᑦ 
ᒪᖃᐃᑕᐅᔪᖕᓇᖅᑐᓄᑦ ᐳᓴᓐᑎᐅᔪᖅ ᖃᑉᓯᐅᓂᖏᓐᓄᑦ ᓇᓚᐅᑦᑖᖅᑕᐅᔪᑦ. ᑕᐃᒪᓐᓇᒧᓪᓗ 38 ᐃᒪᓐᓇᐃᑦᑐᖅ 
4.5%-ᖑᔪᖅ 842-ᓂᑦ. 

• ᑐᕌᒐᕆᔭᐅᔪᓂᑦ ᐃᓚᒋᔭᐅᔪᖅ ᐅᖃᖃᑎᖃᕐᓂᕐᒥᑦ ᐅᖃᐅᓯᕆᓂᐊᕐᓗᒍ ᐆᒃᑑᑕᐅᔪᖅ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ 
38-ᓂᒃ ᓇᓐᓄᒃᑕᐅᔪᖕᓇᖅᑐᓂᑦ ᐊᒻᒪᓗ ᐱᓂᐊᕐᓗᒋᑦ ᑲᑎᒪᔾᔪᑏᑦ, ᐆᒪᔪᓕᕆᔨᐊᓛᒃᑯᑦ ᐃᓱᒪᒋᔭᖏᓐᓂᑦ ᓈᓴᐅᑎᐅᔫᑉ 
ᒥᒃᓵᓄᑦ. ᐱᒻᒪᕆᐅᖕᒥᔪᖅ ᐅᕙᑉᑎᖕᓄᑦ ᑐᓂᓯᔾᔪᑎᓗᑕ ᑐᑭᓯᐅᒪᔾᔪᑎᓂᒃ, ᖁᔭᓐᓇᒦᑦ ᑐᓂᓯᔪᖕᓇᖅᖃᐅᒐᑉᓯ ᐃᓚᖓᓐᓂᑦ 
ᒪᓕᒐᓂᑦ ᐊᒥᓱᓗᐊᓂᑦ ᐱᔾᔪᑎᖃᖅᑐᓂᒃ. 

• ᑭᐊᕕᓐ ᓇᓗᓇᐃᖅᑐᖅ ᐃᒪᓐᓇᐃᖁᔨᓗᓂᓗᐊᖑᙱᑦᑐᖅ ᐊᒥᓲᔪᖕᓃᕐᓗᒋᑦ, ᑐᓂᓯᖅᖃᐅᔪᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ. 
 

• ᓗᐊᕐᓐ: ᑭᓖᑕᓐ NIWS-ᑯᓐᓂᑦ ᐅᖃᐅᑎᓚᐅᖅᑖᑎᒍᑦ ᐊᐱᖅᓱᐃᓂᖅᑕᖃᓚᐅᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᕐᕕᐊᓂᑦ ᐊᐱᖅᓱᖅᖢᑎᒃ ᓇᓄᐃᑦ ᐊᒥᓲᑎᒋᓂᖏᓐᓂᑦ. ᐃᓕᑉᓯᖕᓄᐊᖅᑕᐅᓚᐅᖅᐸ? 2015-ᒥᐅᓚᐅᖅᑐᖅ, 2014-ᒥᑦ, 
ᐃᖅᖃᐃᒪᙱᑦᑕᕋ ᐅᑭᐅᖅ. 

• ᐃᖅᖃᐅᒪᔪᖓ ᐋᓕᒃᔅ ᐅᖃᖅᑐᖅ 2021 ᐅᑭᐅᖅ ᐅᕙᑉᑎᖕᓄᑦ ᐱᑦᑕᐅᖏᑦᑑᓚᐅᕐᓂᖓᓄᑦ, ᑲᓇᖕᓇᖅᐸᓯᒃᑐᓂᑦ 
ᐊᓄᕆᖃᖃᑦᑕᖅᖢᓂ ᐊᒻᒪᓗ ᓯᓚᕐᓘᑕᐅᖃᑦᑕᖅᖢᓂ ᑕᒪᒃᑯᐊᕋᓗᐃᑦ – ᓈᓴᐃᑎᓪᓗᒋᑦ ᓇᓄᕐᓂ ᓄᓇᑉᑕ ᖃᓂᑖᓂᑦ. 
ᑕᐅᑐᒃᖢᒍ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ, ᓲᕐᓗ ᑭᐳᒃᑑᒃ, ᐊᒻᒪᓗ ᑲᑎᓯᒪᔪᑦ 
ᓈᓴᐅᑏᑦ, ᐊᔾᔨᒌᙱᓐᓂᖅᑕᖃᖅᑐᖅ ᐊᑕᐅᓯᕐᒥᑦ ᓇᓄᕐᒥᑦ, ᑖᒻᓇ ᒥᒃᖠᒋᐊᖅᓯᓂᐅᓂᐊᖅᐸ? 

• ᐊᓕᓴ: ᑐᓴᓚᐅᖅᓯᒪᔪᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᖃᐅᔨᓴᐃᓂᕐᒥᒃ ᐸᕐᓇᐅᑕᐅᓚᐅᖅᑐᖅ, ᑭᓯᐊᓂ 
ᐅᕙᑉᑎᖕᓄᐊᖅᓯᔪᖃᓚᐅᖏᑦᑐᖅ ᓈᓴᐅᑎᓂᒃ/ᑎᑎᖅᖃᓂᒃ. ᐱᒻᒪᕆᐅᓇᔭᖅᑐᖅ ᑐᑭᓯᐅᒪᔾᔪᑏᑦ ᑐᓂᔭᐅᓗᑎᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ. 

• ᐊᓕᐊᓇᐃᑦ ᑕᒪᓐᓇ ᐅᖃᐅᓯᕆᒐᖕᓂ, ᑐᓴᖅᓯᒪᒐᑉᑕ ᐊᓯᖏᓐᓂᑦ ᓄᓇᓕᖕᓂᑦ 2021 ᐊᔾᔨᐅᖏᑦᑑᓚᐅᕐᓂᖓ ᓯᓚᐅᑉ 
ᐊᒻᒪᓗ ᐊᕙᓐ ᐅᖃᐅᓯᖄᕐᔪᖕᓂᐊᖅᑐᖅ ᖃᓄᖅ ᓯᑯ ᐊᔾᔨᐅᖏᑦᑑᓚᐅᕐᒪᖔᑦ ᑕᐃᑲᓂ ᐅᑭᐅᕐᒥᑦ. 

• ᐱᔾᔪᑎᒋᑉᓗᒍ ᑲᑎᓯᒪᑉᓗᑎᒃ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ 
ᓇᓚᐅᑦᑖᖅᑕᐅᔪᑦ 2016-ᒥᑦ 2021-ᒧᑦ, ᐃᓱᒪᒋᓇᔭᙱᑕᕗᑦ ᐊᔾᔨᒌᙱᓐᓂᖃᖅᑐᖅ ᐊᑕᐅᓯᕐᒥᑦ ᒥᒃᖠᒋᐊᕐᓂᖏᓐᓄᑦ 
ᐊᒥᓲᑎᒋᓂᖏᑦ, ᖃᑉᓯᐅᑎᒋᓂᖏᑦ ᐃᓱᒪᒋᓇᔭᖅᑕᕗᑦ ᓱᖁᓯᐊᖏᑦᑐᑐᑦ. 

 
• ᐲᑕ: ᐋᓐᓂᐊᖅᑐᓂᒃ ᓇᓄᕐᓂᑦ ᑕᑯᖃᑦᑕᖅᐱᓯ ᓈᓴᐃᑎᓪᓗᓯ? ᐅᖃᐅᓯᕆᓇᔭᖅᐱᓯᐅᒃ ᓄᓇᕗᑦ ᑐᙵᕕᒃᑯᓐᓄᑦ? 

ᐊᒥᓲᔪᖕᓃᖅᑎᑦᑎᖃᑦᑕᖅᐸᑦ ᓇᓐᓄᒃᑕᐅᔪᖕᓇᖅᑐᓂᒃ ᓄᓇᓕᖕᓄᑦ? 
• ᐊᓕᓴ: ᓈᓴᐃᓂᖅ ᐅᓂᑉᑳᒦᑦᑐᖅ, ᓯᑕᒪᓂᒃ ᑐᖁᖓᔪᓂᒃ ᓇᓄᕐᓂᑦ ᑕᑯᓚᐅᖅᑐᑦ ᐊᒻᒪᓗ ᐆᒃᑐᕋᕈᑕᐅᓂᐊᖅᑐᓂᒃ 

ᐱᕝᕕᐅᓚᐅᖏᑦᑐᑦ, ᖃᐅᔨᒪᙱᑕᕗᑦ ᓱᓇᒥᒃ ᐱᔾᔪᑎᖃᖅᖢᑎᒃ ᑐᖁᓚᐅᕐᒪᖔᑕ ᓇᓄᐃᑦ. ᐋᓐᓂᐊᕐᓂᕐᒨᔪᖕᓇᖅᑐᖅ 
ᐅᕝᕙᓘᓐᓃᑦ ᐱᕐᓕᕐᒪᑦ ᐅᕝᕙᓘᓐᓃᑦ ᐅᑭᐅᖅᖁᖅᑐᓕᕐᓂᖓᓄᑦ. ᐅᖃᐅᓯᕆᔭᐅᖅᖂᓚᐅᖅᑐᖅ ᐃᓚᖓᓐᓂᑦ ᓇᓄᕐᓂᑦ 
21-ᓂᒃ ᐅᑭᐅᖃᖅᖢᓂ ᐊᖑᓴᓪᓗᖅ. ᐃᓐᓇᐅᓂᖅᓴᐅᔪᖅ ᓇᓄᕐᓄᑦ, ᐊᔾᔨᐅᖏᑦᑐᐊᓘᓗᐊᖏᑦᑐᖅ. 
ᖃᓄᐃᓕᐅᖃᑦᑕᓚᐅᕐᒪᖔᑕ ᖃᐅᔨᒪᓗᐊᙱᑦᑐᖓ, ᐅᖃᐅᓯᐅᓚᐅᕐᒪᖔᑦ ᑭᓇᑐᐃᓐᓇᕐᒧᑦ, ᐊᐱᕆᔪᖕᓇᖅᑐᖓ. 

• ᐃᖕᒥᓂᒃ ᑐᖁᔪᒥᒃ ᓇᓄᕐᒥᑦ ᓇᓂᔭᐅᔪᖃᕌᖓᑦ, ᓇᓐᓄᒐᒃᓴᐅᔪᓂᑦ ᐲᖅᑕᐅᖃᑦᑕᙱᑦᑐᖅ. 
• ᒥᑦᔅ: ᓄᓇᕗᒃᑰᓚᐅᖅᑐᒍᑦ ᖃᖓᑕᑉᓗᑕ ᐊᒻᒪᓗ ᓇᓄᐃᑦ ᑕᑯᔭᓗᒃᑖᕗᑦ ᖃᓄᐃᑦᑑᔭᓚᐅᖏᑦᑐᑦ, ᓯᑏᕙᓐ ᒫᓂᑑᐸᒃᑯᑦ 

ᖃᖓᑕᓚᐅᖅᑐᖅ ᑕᐅᕙᓂ ᑐᖁᖓᔪᑦ ᓇᓄᐃᑦ ᑕᑯᔭᐅᑉᓗᑎᒃ. 
 

 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᖃᐅᔨᓴᐃᓂᖓᑦ 

• ᐊᓕᓴ ᐊᐅᓚᔪᓂᒃ ᑕᑯᑎᑦᑎᔪᒪᓚᐅᖅᑐᑦ ᐆᒪᔪᓕᕆᔨᐊᓛᒃᑯᓐᓂᑦ ᐊᒻᒪᓗ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᙶᖅᑐᑦ 
ᖁᖓᓯᕈᑏᑦ ᐊᐅᓚᔪᒧᐊᖅᑕᐅᓚᐅᖅᑐᑦ. 

• ᐋᓕᒃᔅ: ᓄᓇᕗᒻᒥ ᒐᕙᒪᒃᑯᑦ ᖃᖓᑕᓲᒃᑯᑦ ᓈᓴᐃᓚᐅᖅᑐᑦ 2006-ᒥᑦ ᐊᒻᒪᓗ 2007-ᒥᑦ, ᑕᐃᑉᓱᒪᓂ 
ᑲᑎᒪᔨᐅᖃᑕᐅᓚᐅᖅᑐᖓ. ᑕᑯᓚᐅᖅᑕᕗᑦ ᐅᓂᑉᑳᓕᐊᖏᑦ ᓄᓇᕗᒻᒥ ᒐᕙᒪᒃᑯᑦ. ᐆᒪᔪᓕᕆᔨ ᑕᐃᑉᓱᒪᓂ 14 ᐅᑉᓗᓄᑦ 
ᖃᖓᑕᓲᒃᑯᑦ ᓈᓴᐃᔪᒪᓚᐅᖅᑐᖅ, ᓯᓚᕐᓘᑕᐅᖃᑦᑕᖅᖢᓂ, ᐊᒻᒪᓗ ᒪᕐᕈᐃᓐᓈᖕᓄᑦ ᐅᑉᓗᓂᑦ ᖃᖓᑕᓚᐅᖅᑐᖅ. ᑕᐃᑉᓱᒪᓂ 
ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᓇᓐᓄᒐᒃᓴᖃᕈᖕᓃᑦᑎᐊᖅᑕᐅᓚᐅᖅᓯᒪᔪᑦ. 
ᑖᒡᔅᖃᓚᐅᖏᑦᑐᒍᑦ/ᓇᓐᓄᒐᒃᓴᖅᑕᖃᓚᐅᖏᑦᑐᒍᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒧᑦ ᑭᓯᐊᓂ 2010-ᖑᓕᕐᒪᑦ. 
ᐊᒃᓱᓪᓘᓐᓃᑦ 38-ᓂᒃ ᐱᖃᓕᕋᑉᑕ. ᑕᐃᑉᓱᒪᓂᐅᓚᐅᖅᑐᒧᐊᖅᑐᖓ ᑎᑎᕋᐅᓯᐅᓂᐊᕐᒪᑦ. 2018-ᒥᑦ, ᑲᓇᖕᓇᒥᑦ 
ᐊᓄᕆᑐᔪᒻᒪᕆᐅᖃᑦᑕᓚᐅᖅᑐᖅ, ᐊᒻᒪᓗ ᑕᕆᐅᒃᑯᑦ ᓇᓄᓗᒃᑖᑦ ᐅᐊᖕᓇᖅᐸᓯᖓᓄᑦ ᑯᐸᐃᒃ ᖃᓂᑖᓄᐊᓚᐅᖅᓯᒪᔪᑦ. 
ᓯᓚᑎᕗᑦ ᑕᐅᓇᓂ, ᐅᖃᓚᐅᖅᑐᑦ ᓈᓚᐅᑎᒃᑯᑦ ᐊᒥᓱᒻᒪᕆᐊᓗᖕᓂᑦ ᓇᓄᖅᑕᖃᓕᕐᓂᕋᐃᑉᓗᑎᒃ ᖃᓂᑖᖓᓂᑦ ᓴᓂᑭᓗᐊᑉ 
ᐊᒻᒪᓗ ᐅᐊᖕᓇᖅᐸᓯᖓᓂᑦ ᑯᐸᐃᒃ. 

• ᐊᓕᓴ: ᒪᑦᓈᖅᐸᒋᑦ ᐋᓕᒃᔅ, ᐅᖃᐅᓯᕆᒐᒃᑎᒃ ᑕᒪᒃᑯᐊ ᐅᕙᑉᑎᖕᓄᑦ. 
• ᐊᕙᓐ: ᐊᓕᐊᓇᐃᒋᔭᕋ ᖃᐅᔨᒪᔭᕆᐊᖃᕋᑉᑎᒍᑦ ᖃᓄᖅ ᐊᕙᑎ ᐱᑎᑦᑎᖃᑦᑕᕐᒪᖔᑦ ᓇᓄᐃᑦ 

ᓇᒧᙵᐅᓯᒪᓂᖏᓐᓄᑐᐃᓐᓇᐅᖏᑦᑐᖅ, ᑭᓯᐊᓂᑦᑕᐅᖅ ᐱᐊᓂᑦᑎᐊᖅᓯᒪᔭᕆᐊᖃᕐᓂᖓᑕ ᓈᓴᐃᖃᑦᑕᕐᓂᕗᑦ. 
ᑕᒃᓯᖅᑐᒻᒪᕆᐅᒃᐸᑦ, ᖃᖓᑕᓲᒃᑯᑦ ᓈᓴᐃᓗᓂ ᐱᐅᓗᐊᖏᑦᑑᔪᖅ. ᑕᒪᒃᑯᐊᓗᒃᑖᖅ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ 
ᐃᓱᒪᒋᑎᓪᓗᑎᒍᑦ ᖃᓄᐃᖓᓂᐅᔪᑦ. 

 
• ᑭᐊᕕᓐ: 2016-ᒥᑦ, 2021, 2022-ᒥᑦ ᐊᒥᓲᑎᒋᓂᖏᓐᓂᑦ, ᓱᓇᐅᕙ ᐳᓴᓐᑎᖓ ᓂᕿᖏᓐᓂᒃ ᐆᒃᑐᕋᐃᖕᒪᑕ? 
• ᐊᕙᓐ: ᐃᓱᒪᒋᔭᕋ ᖃᕆᑕᐅᔭᒃᑯᑦ ᑐᖅᖁᖅᓯᒪᔪᑦ, ᐊᒻᒪᓗ ᐃᓚᐅᔪᑦ ᓯᕗᓂᐊᒍᑦ ᐆᒃᑐᕋᐅᑕᐅᓂᐊᖅᑐᑦ ᑲᑎᑕᐅᔪᑦ ᓇᓄᕐᓂᑦ 

ᐊᒻᒪᓗ ᑰᒡᔪᐊᕐᒥᑦ ᐃᓚᒋᔭᐅᑉᓗᓂ ᓇᓄᐃᑦ ᒥᒃᓵᓄᑦ ᐅᔾᔨᖅᑐᖁᔨᓂᕐᒧᑦ ᐊᒻᒪᓗ ᑲᓇᑕᒥᑦ ᐊᕙᑎᓕᕆᔨᒃᑯᑦ ᑕᐃᑲᓂ 
ᐱᓕᕆᖃᑦᑕᖅᖢᑎᒃ, ᐃᓱᒪᔪᖓ ᓂᕿᖏᓐᓂᑦ ᐲᔭᐃᓚᐅᖅᑐᑦ ᖃᓂᑕᖓᓂ 900 ᓇᓄᕐᓂᑦ, ᑭᓯᐊᓂ DNA-ᓂᑦ 

ᓇᓗᓇᐃᒃᑯᑕᖃᖅᑐᒍᑦ ᑲᑎᓗᒃᑖᖅᖢᒋᑦ ᖃᓂᑖᓃᑦᑐᓂᒃ 3000 ᓇᓄᐃᑦ, ᑭᓯᐊᓂ ᓲᕐᓗ 1980-ᒥᑦ ᐱᒋᐊᖅᓯᒪᔪᑦ ᑕᒪᐅᖓ 
ᑎᑭᖦᖢᒍ. 40 ᐅᑭᐅᓅᔪᖅ ᓈᓴᐅᑏᑦ/ᑎᑎᖅᖃᐃᑦ, ᐊᒥᓱᒻᒪᕆᐊᓗᐃᑦ ᓇᓄᐃᑦ ᐆᒪᙱᓕᖅᑐᑦ. ᑭᓯᐊᓂ ᓂᕿᖏᓐᓂᒃ 
ᐲᔭᐃᓂᕐᒧᑦ 900 ᖃᓂᑖᓂᑦ ᐆᒃᑐᕋᐅᑕᐅᓂᐊᖅᑐᓂᒃ ᐱᓚᐅᖅᓯᒪᔪᑦ. 

• ᑭᐊᕕᓐ: ᐃᓕᑕᕆᔭᕗᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐅᕝᕙᓘᓐᓃᑦ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᐅᕝᕙᓘᓐᓃᑦ 
ᑕᓯᐅᔭᕐᒥᑦ ᓇᓄᐃᑦ ᓂᕿᖏᑦ ᐲᖅᓯᑉᓗᓯ ᑲᑎᑦᑎᖃᑦᑕᖅᑐᓯ? 

• ᐊᕙᓐ: ᐄ, ᐊᑕᐅᓯᖅ ᐱᔾᔪᑕᐅᔪᖅ ᓇᓐᓄᒃᓯᒪᔭᕆᐊᖃᖅᑐᑎᑦ ᓇᓂᑭᖓ ᓇᓐᓄᒃᑕᕆᒐᖕᓂ ᓯᕗᓪᓕᖅᐹᒥᑦ, ᖃᐅᔨᒪᙱᑦᑐᑎᑦ 
ᐱᓱᖕᓂᕐᒪᖔᑦ ᑕᓯᐅᔭᕐᒥᙶᖅᖢᓂ ᑕᒪᐅᖓᖅᑐᖅ. ᐃᑲᔪᓛᖑᔪᖅ ᖃᑉᓯᐊᖕᔪᖕᓂᑦ ᐆᒃᑐᕋᐅᑎᑖᕈᕕᑦ ᐊᑕᐅᓯᕐᒥᑦ ᓇᓄᕐᒥᑦ. 
ᑕᑯᓚᐅᖅᑕᕗᑦ ᓇᓄᖅ ᐅᐊᖕᓇᖓᓂᑦ ᑰᒡᔪᐊᑉ, ᑕᑯᓕᕆᑉᓗᒍ ᓂᐅᓪᓴᓐ ᑰᖕᒥᑦ (Nelson River) ᐊᒻᒪᓗ ᐅᑎᕆᑉᓗᓂ 
ᐅᐊᖕᓇᖓᓄᑦ ᑰᒡᔪᐊᑉ. ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᓇᓄᖑᔪᖅ ᑕᑯᖃᑦᑕᕋᑉᑎᒍᑦ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ, ᑭᓯᐊᓂ ᐃᓚᖏᑦ ᐅᑎᖅᑕᖃᑦᑕᖅᑐᑦ. ᑕᒪᓐᓇ ᖃᐅᔨᒪᓕᕆᐊᖃᖅᑕᕗᑦ ᓇᓂ ᓇᓄᕐᓂᑦ 
ᑕᑯᓚᐅᖅᓯᒪᔭᑉᓯᖕᓂᑦ ᐊᒻᒪᓗ ᓇᓃᑦᑐᒪᖃᑦᑕᕐᒪᖔᑕ, ᐊᒻᒪᓗ ᐊᔾᔨᒥᒃ ᑕᑯᔪᖕᓇᖅᓯᓗᑎᑦ. 
 

ᑭᑐᑐᐃᓐᓇᐃᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐱᓕᕆᐊᒃᓴᐃᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ 
• ᐋᓕᒃᔅ: ᐊᓕᐊᓇᐃᒍᓱᒃᑐᖓ ᑐᓵᑉᓗᖓ ᐃᓚᖏᓐᓂᒃ ᐊᔾᔨᒌᙱᑦᑐᓂᒃ ᐊᑐᖅᑕᐅᖃᑦᑕᖅᑐᓂᒃ ᕿᒫᑎᑕᐅᖃᑦᑕᕐᓂᖏᑦ 

ᓇᓄᐃᑦ, ᑐᓂᔭᑉᓯᖕᓂᑦ. ᑕᐅᑐᒃᖢᖓ ᓇᓄᕐᒥᑦ ᑰᒡᔪᐊᕐᒥᑦ, ᑕᑯᓯᒪᔪᖓ ᓇᓄᕐᓂᑦ ᕿᒫᑎᑦᑎᓇᓱᒃᖢᑎᒃ ᓂᐱᖅᖁᖅᑐᔪᓂᒃ 
ᐊᑐᖅᑕᐅᓗᐊᖃᑦᑕᖅᑐᓂᑦ. ᓇᓄᖅ ᕿᒫᑎᓪᓗᒍ, ᐊᑐᖅᑕᐅᖏᓐᓇᖅᖢᓂ ᓂᐱᖅᖁᖅᑐᔪᑦ ᐊᒻᒪᓗ ᓯᖅᖁᖅᑎᑖᖅᑕᐅᑉᓗᓂ 
ᓇᓄᖅ. ᓇᓄᐃᑦ ᑐᓵᑦᑎᐊᖅᑐᒻᒪᕆᐊᓗᐃᑦ. ᐊᑐᖃᑦᑕᖅᑕᖓᑦ ᓂᕆᔭᒃᓴᖅᓯᐅᖅᖢᑎᒃ, ᑐᓵᖃᑦᑕᖅᑐᑦ ᓇᑦᑎᕐᓂᑦ ᓯᑰᑉ 
ᐊᑖᓃᑦᑐᓂᒃ. ᓇᐃᒪᔪᖕᓇᖅᑐᑦ 50 ᒪᐃᓕᓂᒃ ᐅᖓᓯᒃᑎᒋᔪᒥᑦ. ᖁᑭᐊᔭᐅᓗᐊᖅᐸᑕ, ᑐᓵᔪᖕᓃᕈᖕᓇᖅᑐᑦ. ᐊᕐᕕᐅᕐᒧᐊᕌᖓᑕ, 
ᑐᓵᑦᑎᐊᕐᓂᖅ ᐊᔪᖃᑦᑕᖅᑐᑦ. ᐆᒪᔪᓕᕆᔩᑦ ᐅᖓᑎᓗᐊᖓᓄᑦ ᑕᐃᒪᓐᓇᐃᓕᐅᖅᑐᑦ, ᐊᒻᒪᓗ 
ᐊᔪᕈᖕᓃᖅᓴᖅᑕᐅᑦᑎᐊᕆᐊᖃᖅᑐᑦ. ᐃᒻᒪᖄ ᐱᓕᕆᕝᕕᒋᔭᐃᑦ ᖃᓄᐃᓕᐅᖁᔨᔪᖕᓇᖅᑐᖅ. 

• ᐊᓕᓴ: ᖁᕕᐊᒋᔭᕋ ᑐᓂᓯᒐᕕᑦ ᑕᒪᒃᑯᓂᙵᑦ ᓇᓗᓇᐃᕈᖕᓇᕐᓂᐊᕋᑉᑕᓘᓐᓃᑦ, ᓄᓇᕗᒻᒥᑦ, ᐊᑐᓗᐊᖅᑕᐅᑦᑕᐃᓕᑎᓪᓗᒋᑦ 
ᓂᐱᖅᖁᖅᑐᔪᑦ ᐊᑐᖅᑕᐅᖃᑦᑕᖅᑐᑦ ᕿᒫᑎᑦᑎᓇᓱᒃᖢᑎᒃ. ᑭᓯᐊᓂ, ᒫᓂᑑᐸᒥᑦ ᐆᒪᔪᓕᕆᔩᑦ ᖃᓄᐃᓕᓂᖅ ᐊᔪᖅᑕᒃᑲ 
ᐅᕝᕙᓘᓐᓃᑦ ᐊᕙᓐ-ᒧᑦ ᐱᓕᕆᕝᕕᒋᙱᓐᓇᑉᑎᒍᑦ. ᑐᓂᔾᔪᑎᒋᔪᖕᓇᖅᑕᕗᑦ ᒫᓂᑑᐸᒦᑦᑐᓄᑦ ᐅᑉᓗᒥ ᐅᖃᐅᓯᕆᔭᓯ. 

• ᐊᕙᓐ: ᒪᑦᓈᖅᐸᒋᑦ ᐋᓕᒃᔅ. ᐊᓯᖓ ᖃᐅᔨᔭᐅᖁᔭᕋ ᑲᑎᕐᒪᔪᓂᒃ ᐱᑕᖃᖅᑐᖅ ᑕᐃᔭᐅᔪᓂᒃ ᓇᓄᕐᓂᑦ ᐱᓕᕆᐊᖃᕐᓂᕐᒧᑦ 
ᑲᑎᒪᔨᕋᓛᓂᒃ ᐅᑯᐊᖑᑉᓗᑎᒃ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ ᐊᒻᒪᓗ ᑲᓇᑕᐅᑉ ᓄᓇᖏᑦ ᐊᕕᒃᑐᖅᓯᒪᔪᓂᑦ 
ᐆᒪᔪᓕᕆᔨᓂᑦ ᓇᓄᕐᓂᒃ ᖃᐅᔨᓴᐃᖃᑦᑕᖅᑐᑦ ᐊᒻᒪᓗ ᐊᐅᓚᑦᑎᑉᓗᑎᒃ. ᐊᕐᓇᖅᑕᖃᖅᑐᖅ ᑲᑎᒪᔨᐊᓛᒥᑦ ᐃᓚᐅᔪᒥᑦ 
ᑭᒡᒐᖅᑐᐃᔪᖅ ᒫᓂᑑᐸᒥᑦ. ᐆᒪᔪᓕᕆᔨᐅᔪᖅ ᑖᒻᓴᓐᒥᐅᑕᖅ. ᐊᑎᖓ ᕕᑭ ᑐᕆᒻ ᐊᒻᒪᓗ ᑲᒪᔨᕐᓚᐅᔪᖅ ᐊᐅᓚᑦᑎᓂᕐᒥᒃ 
ᓇᓄᕐᓂᑦ ᓇᓄᐃᑦ ᒥᒃᓵᓄᑦ ᐅᔾᔨᖅᑐᖁᔨᓂᕐᒧᑦ ᑐᕌᖓᔪᒥᑦ. ᑐᓂᔪᖕᓇᑦᑎᐊᖅᑕᕗᑦ ᐅᖃᐅᓯᕆᔭᓯ ᕕᑭᒧᑦ ᐅᖓᑎᓗᐊᖓᓄᑦ 
ᐊᑐᖅᑕᐅᖃᑦᑕᕐᓂᖏᑦ ᓇᓄᕐᓂᒃ ᕿᒫᑎᑦᑎᓇᓱᒃᑐᑦ ᓂᐱᖅᖁᖅᑐᔪᐃᑦ ᐊᒻᒪᓗ ᐃᓱᒫᓘᑎᒋᔭᐅᔪᑦ ᓄᓇᓕᖕᒥᐅᓄᑦ ᓇᓄᐃᑦ 
ᑐᓵᑦᑎᐊᕐᓂᖏᓐᓄᑦ ᐊᒻᒪᓗ ᐃᖢᐃᓗᑕᐅᔪᑦ ᓇᓄᐃᑦ ᓄᓇᓕᖕᒧᐊᕌᖓᑕ. 
 

• ᐲᑕ: ᑰᒡᔪᐊᕐᒥᑦ, ᓂᕐᔪᓯᕆᔩᑦ ᓅᑦᑎᔭᕌᖓᑕ ᓇᓄᕐᓂᒃ ᖁᓕᒥᒎᓕᖕᓂᑦ ᐊᑐᖅᖢᑎᒃ, ᐅᐊᖕᓇᒧᑦ ᐊᒡᔭᖅᑕᐅᖃᑦᑕᖅᑐᑦ 
ᑭᒡᓕᓕᐅᖅᓯᒪᔫᑉ ᖃᓂᑖᓄᑦ. ᐊᖏᕐᕋᑉᑎᖕᓂᑦ, ᐃᓄᖕᓄᑦ ᐱᐅᒋᔭᐅᖏᑦᑐᖅ. ᓲᕐᓕ ᐅᑎᖅᑎᑕᐅᖃᑦᑕᙱᓚᖅ ᓇᓄᖅ 
ᐱᓚᐅᖅᑕᖏᓐᓄᑦ? 

• ᐊᕙᓐ: ᐱᔾᔪᑕᐅᔪᖅ ᐅᖃᐅᓯᐅᒐᔪᒃᑐᖅ. ᐅᖃᓪᓚᒃᑯᕕᑦ ᒫᓂᑑᐸᒧᑦ, ᐱᖅᖁᓯᕆᖕᒪᒋᑦ ᓇᓄᐃᑦ ᐅᐊᖕᓇᒧᑦ ᐅᑎᕐᓗᑎᒃ, 
ᐱᓱᓕᖃᑦᑕᖅᑐᑦ ᐅᐊᖕᓇᒧᑦ, ᑕᕆᐅᑉ ᓯᑯᖓᓄᐊᕐᓂᐊᕐᓗᑎᒃ ᐅᑭᐅᒃᓵᒃᑯᑦ, ᑕᒪᓐᓇ ᐱᔾᔪᑎᒋᔭᖓᑦ. ᐅᖃᙱᑦᑐᖓ 
ᓇᓚᐅᑦᑑᖕᒪᑕ, ᑭᓯᐊᓂ ᐱᔾᔪᑎᒋᔭᖓᑦ ᖃᖓᑕᓲᒃᑯᑦ ᓂᒋᐊᓄᙵᐅᑎᖃᑦᑕᙱᓐᓂᖏᓐᓄᑦ ᐅᑎᒧᑦ ᐱᓱᖕᓂᐊᕐᒪᑕ ᐊᒻᒪᓗ 
ᐃᖢᐃᓗᑕᐅᒃᑲᓐᓂᕐᓗᓂ ᑰᒡᔪᐊᕐᒧᑦ. ᑕᐃᒪᓐᓇᒧᑦ ᐊᑭᐅᓄᑦ ᑰᑉ ᐊᒡᔭᖅᑐᐊᖃᑦᑕᖅᑐᑦ, ᑭᓯᐊᓂ ᓇᓗᓇᙱᑦᑐᖅ ᖃᐅᔨᒪᒐᑉᓯ, 
ᐱᓱᖃᑦᑕᖅᑐᑦ ᑕᒃᐸᐅᖓ ᓯᒡᔭᒃᑯᑦ, ᐊᒻᒪᓗ ᐊᕐᕕᐊᓄᐊᕐᓗᑎᒃ ᐃᖢᐃᓗᑕᐅᓕᕐᓗᑎᒃ. 

• ᐃᓱᒪᔪᖓ ᐱᑦᑕᐅᓇᔭᖅᑐᖅ ᑭᑐᓗᒃᑖᑦ ᖃᕆᐅᕐᒥᑦᑐᑦ ᐊᑕᐅᑦᑎᒃᑯᑦ, ᓲᕐᓗ ᒫᓂᑑᐸᑐᑦ, ᐆᒪᔪᓕᕆᔨᐊᓛᒃᑯᓗᒃᑖᖅ, ᐊᒻᒪᓗ 
ᐃᒻᒪᖄ ᐆᒪᔪᓕᕆᔨᕐᔪᐊᒃᑯᑦ ᐅᖃᐅᓯᖃᕐᓗᑎᒃ ᐃᓂᐅᔪᒥᑦ ᐱᔪᖕᓇᕐᓂᖃᕐᓂᐅᔪᓄᑦ ᑐᓗᖅᑕᕈᑕᐅᔪᓂᒃ. 

 
• ᐋᓕᒃᔅ: ᐱᖃᓐᓈᖃᖅᑐᖓ ᓴᓪᓕᕐᒥᑦ ᑕᑯᓯᒪᔪᓂᒃ ᓇᓄᕐᓂᑦ ᑐᖑᔪᐊᖓᔪᒥᑦ ᒥᖑᐊᖅᑕᐅᓯᒪᔪᓂᒃ ᑐᓄᐊᒍᑦ, 

ᒥᖑᐊᖅᑕᐅᓚᐅᖅᑐᓂᒃ ᑰᒡᔪᐊᕐᒥᑦ. ᓴᓪᓕᕐᒧᙵᐅᔪᖕᓇᖅᑐᑦ, ᑕᒪᓐᓇ ᐃᓕᑉᓯᖕᓄᑦ ᖃᐅᔨᔭᐅᖁᖅᖃᐅᔭᕋ. 
 

• ᑭᐊᕕᓐ: ᐊᕐᕕᐊᓂᑦ, ᐊᒥᕋᐃᔭᕐᕕᖕᒥᑦ, ᐅᑭᐅᓖᑦ-ᓗᐊᒥᑦ ᐊᒻᒪᓗ ᐃᓚᖏᑦ ᑲᑕᒑᕆᕝᕕᖕᒥᑦ, ᑕᑯᖃᑦᑕᖅᑐᒍᑦ ᐊᒥᓱᓂᒃ 
ᓇᓄᕐᓂᑦ ᐊᒃᑕᑯᓂᑦ. ᐃᓛᓐᓂᒃᑯᑦ ᑕᑯᖃᑦᑕᖅᑐᒍᑦ ᐊᖏᔪᒥᒃ ᓇᓄᕐᒥᑦ ᓴᓪᓗᐊᓘᑉᓗᓂ ᑭᖑᓪᓖᖏᑦ ᐊᑐᕐᓗᒋᑦ ᐱᓱᖕᓂᖅ 
ᐊᔪᕐᓚᑦᑎᐊᖅᑐᒥᑦ. ᓇᓄᐃᑦ ᓴᐅᓃᓐᐅᔪᑦ ᐊᒻᒪᓗ ᐅᓗᕆᐊᓇᖅᑐᒻᒪᕆᐅᔪᑦ. ᓂᕿᖏᓐᓂᒃ ᐲᖅᓯᕝᕕᐅᖃᑦᑕᖅᐸᑕ ᒥᒥᐊᓂᑦ, 
ᐋᓐᓂᐊᕐᓂᖅᑖᕈᖕᓇᖅᐸ? 

• ᐊᕙᓐ: ᑲᐴᑏᑦ ᐊᑐᖃᑦᑕᖅᑕᕗᑦ ᓴᓗᒻᒪᖅᑕᐅᓯᒪᔪᑦ ᐋᓐᓂᐊᕐᓇᕐᓂᑦ ᑲᑎᓯᒪᑉᓗᑎᒃ ᑎᑭᒃᑳᖓᑕ. ᐱᑕᖃᕈᖕᓇᐃᓐᓇᓲᑦ, 
ᐲᕌᖓᑉᑎᒍᑦ ᐴᖏᓐᓂᑦ. ᕼᐊᓐᓇᖏᓐᓃᑦᑐᓂᒃ ᓂᕿᖏᓐᓂᑦ ᐲᖅᓯᖃᑦᑕᖅᓯᒪᔪᒍᑦ, ᑕᐃᒪᓐᓇᐃᓕᐅᖃᑦᑕᕋᔪᖕᒪᑕ, ᐊᒥᓱᓂᒃ 
ᑕᑯᖃᑦᑕᕋᔭᖅᑐᒍᑦ, ᑕᐃᒪᓐᓇᒧᑦ ᐋᓐᓂᐊᕐᓇᖅᑖᕈᑕᐅᖃᑦᑕᕐᓂᖏᓐᓄᑦ ᐃᓱᒪᙱᑦᒍᑦ. 

• ᑭᐊᕕᓐ: ᑕᑯᖃᑦᑕᓕᓵᓚᐅᕋᑉᑕ ᑲᑉᐱᐊᓇᑦᑎᐊᖅᑐᓂᒃ ᓴᓪᓗᒻᒪᕆᐊᓗᖕᓂᑦ ᓇᓄᕐᓂᑦ. ᑕᑯᔭᐅᒐᔪᓚᐅᖅᓯᒪᙱᑦᑐᑦ 
ᐅᑭᐅᒃᓵᒃᑯᑦ ᐅᑎᖅᑕᖅᑐᓂᑦ. 

• ᐊᓕᓴ: ᖁᔭᓐᓇᒦᒃ. ᐃᓱᒪᓇᓱᒃᑐᖓ ᓱᓇᒃᑲᓐᓂᐅᓇᔭᕐᒪᖔᑦ. ᖃᐅᔨᒪᔪᖓ ᐃᓛᓐᓂᒃᑯᑦ ᐋᓐᓂᕐᓂᖃᕈᖕᓇᖅᑐᑦ 
ᐊᑐᖅᑕᐅᓂᖏᑦ ᐊᒥᓱᓗᐊᑦ ᕈᐊᐳ ᖃᕐᔪᐃᑦ ᑕᐃᒪᓐᓇᐃᑦᑐᕋᓗᐃᓪᓘᓐᓃᑦᑕᐅᖅ. ᑕᑯᓯᒪᔪᖓ ᕿᕐᓂᖅᑐᓂᑦ ᓇᓄᕐᓂᑦ ᐊᒻᒪᓗ 
ᐃᓱᒪᓇᓱᒃᑐᖓ ᐊᓯᖏᓐᓂᒃ ᐱᔾᔪᑕᐅᔪᓂᒃ. ᐱᑦᑕᐅᔪᖅ ᑕᑯᓯᒪᔭᐃᑦ. ᐃᓱᒪᔪᖓ ᑕᒪᓐᓇ ᐃᓱᒪᑉᑎᖕᓃᑎᓪᓗᒍ. 

• ᐋᓕᒃᔅ: ᑕᑯᓯᒪᔪᖓ ᓇᖕᒥᓂᖅ, ᑕᒡᕙᓂ ᐊᕐᕕᐊᓂᑦ, ᑐᖂᑦᑎᔭᕆᐊᖃᖃᑦᑕᖅᓯᒪᒐᑉᑕ ᓇᓄᕐᓂᑦ ᓴᓪᓘᓗᐊᕐᓂᖏᓐᓄᑦ. 
ᓇᓂᓯᓯᒪᔪᒍᑦ ᕈᐊᐳ ᖃᕐᔪᕐᓂᑦ ᓂᕿᐊᓃᑦᑐᓂᒃ ᑐᖁᑕᐅᔭᕌᖓᑕ.  

• ᐊᓕᓴ: ᐱᒻᒪᕆᐅᔪᖅ ᑕᐃᒪᓐᓇᐃᑦᑐᒥᒃ ᑕᑯᒃᑲᓐᓂᕈᑉᓯ, ᐊᔾᔨᓕᐅᕐᓗᒋᑦ ᐊᒻᒪᓗ ᐅᕙᑉᑎᖕᓄᑦ ᐊᐅᓪᓚᖅᑎᓪᓗᒋᑦ 
ᓇᓄᓕᕆᕝᕕᖕᒧᑦ ᐅᕝᕙᓘᓐᓃᑦ ᔫ ᓄᑲᖅᖠᕐᒧᐊᕐᓗᒋᑦ. ᖃᐅᔨᓴᕈᒪᔭᕗᑦ, ᐃᖢᐃᓗᑕᙳᖅᐸᓪᓕᐊᓂᐊᖏᓪᓗᓂ ᐊᒻᒪᓗ 
ᐱᑎᑦᑎᓂᖃᕐᓂᐊᖏᓪᓗᑎᒃ ᐃᖢᐃᓗᑕᙳᕐᓂᖏᓐᓄᑦ ᓇᓄᐃᑦ. 

• ᐋᓕᒃᔅ: ᔫᑉ ᖃᐅᔨᒪᓇᔭᖅᑐᖅ ᑕᐃᑲᓃᓚᐅᕐᒪᑦ ᑕᑯᑉᓗᓂᐅᒃ. 
• ᐊᓕᓴ: ᒪᑦᓈᖅᐸᒋᑦ ᐋᓕᒃᔅ, ᖃᐅᔨᒋᐊᕐᕕᒋᓂᐊᖅᐸᕋ. 

 
ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᒥᒃᓵᓄᑦ ᐅᖃᓪᓗᕆᒃᓴᐅᑎᓃᑦ 

• ᐋᓕᒃᔅ: ᐅᖃᐅᓯᐅᔪᖅ ᐃᒃᐱᖕᓇᖅᑐᒻᒪᕆᐅᔪᖕᓇᖅᑐᖅ ᐊᒻᒪᓗ ᐊᒥᓱᓄᑦ ᐅᑉᓗᓄᑦ ᐅᖃᐅᓯᕆᓗᒍ ᐊᒻᒪᓗ ᖃᓄᑐᐃᓐᓇᖅ 
ᖃᓄᐃᓕᐅᖁᔨᓂᕐᒥᑦ ᐱᙱᓪᓗᑕ. ᑭᓯᐊᓂ, ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ, ᐊᑯᓐᓂᖏᓐᓂᑦ ᓄᓇᓕᖕᓂᑦ, 
ᐱᓕᕆᐊᕆᖃᑦᑕᖅᑕᑉᑎᖕᓂᑦ, ᐅᓇᑕᕈᑎᒋᖃᑦᑕᖅᑕᑉᑎᖕᓂᑦ, ᐱᒡᒎᒍᑎᒋᖃᑦᑕᖅᑕᑉᑎᖕᓂᑦ, ᐊᑐᖅᐸᒃᑕᕘᖏᑦᑐᖅ ᐊᕐᕕᐊᓂᑦ, 
ᑎᑭᕋᕐᔪᐊᕐᒥᑦ, ᐊᒻᒪᓗ ᑲᖏᖅᖠᓂᕐᒥᑦ. ᐅᓇᑕᕈᑎᖃᑦᑕᖅᑐᒍᑦ ᐊᒥᓲᓛᖑᒋᐊᖅᑐᓂᒃ ᐱᓂᐊᕐᓗᑕ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᓂᑦ. ᓇᓄᖅᓯᐅᕐᓂᖅ ᐃᓄᐃᑦ ᐱᖁᓯᕆᖕᒪᒍ ᒪᖃᐃᑎᙳᕐᓂᐊᕐᓗᓂ. ᑕᑯᓚᐅᖅᓯᒪᒍᖕᓂ 
ᑕᕐᕆᔭᐅᑎ Big Game, ᐊᖑᑏᑦ ᐊᖑᑎᙳᖅᖢᑎᒃ ᓯᕗᓪᓕᖅᐹᒥᒃ ᓂᕐᔪᑎᒥᒃ ᐱᑕᖅᐸᑕ, ᐅᕙᒍᑦ ᐃᓄᒃᑎᒍᑦ 
ᐱᖅᖁᓯᕆᔭᕗᑦ, ᖃᓄᖅ ᓄᑲᑉᐱᐊᖅ ᐊᖑᑎᙳᖃᑦᑕᕐᓂᖓ, ᒪᖃᐃᑎᙳᖅᖢᓂ. ᑕᐅᑐᒋᐊᖃᖅᑕᐃᑦ. 

• ᐱᖓᓱᓂᒃ ᐃᕐᓂᖃᖅᑐᖓ. ᐊᖓᔪᒃᖠᖅᐹᖅ 30-ᓂᒃ ᐅᑭᐅᖅᑖᕐᓂᐊᓕᖅᑐᖅ. ᐃᓅᓯᓗᒃᑖᖓᓂᑦ ᓇᓄᕐᒥᑦ 
ᓇᓂᓯᓚᐅᖅᓯᒪᙱᑦᑐᖅ. ᑐᒡᓕᐊ 20-ᓂᒃ ᐅᑭᐅᖃᖅᑐᖅ ᖁᑭᖅᓯᓚᐅᖅᓯᒪᙱᑦᑐᖅ ᓇᓄᕐᒥᑦ. 
ᐱᖓᓱᖓ, 16-ᓂᒃ ᐅᑭᐅᖃᖅᑐᖅ, ᖁᑭᖅᓯᔪᖕᓇᖅᓯᓚᐅᖅᓯᒪᙱᑦᑐᖅ ᓇᓄᕐᓂᑦ ᐱᔾᔪᑎᒋᑉᓗᒍ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᑦ ᐊᒥᓲᖏᓗᐊᓚᐅᕐᒪᑕ. ᐅᕙᖓ, ᐊᑎᕋ ᐊᒧᔭᐅᓚᐅᖅᓯᒪᔪᖅ ᐊᑕᐅᓰᖅᖢᓂ ᐃᓅᓯᓗᒃᑖᒻᓂᑦ. 
ᖃᐅᔨᒪᖁᔨᑐᐃᓐᓇᖅᑐᖓ ᐃᓕᑉᓯᖕᓂᑦ ᐱᒻᒪᕆᐅᑎᒋᓂᖓᑕ ᑐᓂᓗᒍ ᓄᓇᓕᒃ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓂᑦ, 
ᐱᖅᖁᓯᕗᑦ ᐱᔾᔪᑎᒋᑉᓗᒍ. 

• ᐊᕙᓐ: ᒪᑦᓇ ᐋᓕᒃᔅ ᐅᖃᐅᓯᕆᔭᖕᓄᑦ. ᐱᒻᒪᕆᐅᔪᖅ ᑕᒪᐃᓐᓇᐃᑦᑐᓂᒃ ᑐᓵᓗᓂ ᐃᑲᔪᕐᓂᐊᕐᓗᓂ ᐋᖅᕿᒃᑕᐅᓂᐊᖅᑐᓂᒃ 
ᐱᓂᐊᕐᓗᓂ ᐅᖃᐅᓯᕆᔭᐅᔪᓂᒃ ᐊᒻᒪᓗ ᐱᒻᒪᕆᐅᓂᖓᑕ ᐱᖅᖁᓯᒃᑯᑦ ᐱᒻᒪᕆᐅᒋᔭᐅᓂᖏᑦ ᓇᓄᐃᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᔪᑦ ᐊᒻᒪᓗ ᐊᖏᓂᖅᓴᐅᔪᖅ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᑕᒪᒃᑯᐊᓗᒃᑖᖅ 
ᐃᓱᒪᒋᔭᐅᔭᕆᐊᖃᖅᑐᑦ. 
 

• ᓗᐊᕐᓐ: ᐅᓂᑉᑳᕈᒪᔪᖓ ᐊᕐᕌᓂ ᐱᓚᐅᖅᑐᒥᑦ, ᖁᖓᑦᑐᓂᒃ ᑕᑯᔪᒪᑐᐃᓐᓇᖅᑐᖓ ᐳᐃᒍᕐᓂᐊᖏᓐᓇᑉᑎᒍᑦ ᑕᒪᓐᓇ. 
ᐃᓄᖕᓂᑦ ᐊᕐᕕᐊᓄᑦ ᓅᓵᖅᑐᖃᓚᐅᖅᑐᖅ ᐊᒻᒪᓗ ᓇᓄᕐᓂᑦ ᖃᐅᔨᓴᐃᔩᑦ ᑕᑯᓇᓱᒋᑉᓗᑎᒃ ᐊᒪᕈᕐᒥᑦ ᓇᓂᑭᐊᖅ ᓄᓇᓕᐅᑉ 
ᐃᓗᐊᓂᑦ. ᐊᒦᔭᖅᖢᒍ ᐊᒻᒪᓗ ᕿᒻᒥᐅᓚᐅᖅᑐᖅ, ᑭᓯᐊᓂ ᐊᒪᕉᓇᓱᒋᔭᐅᓚᐅᖅᑐᖅ. ᖃᐅᔨᒪᓚᐅᖏᑦᑐᑦ ᕿᖕᒥᐅᖕᒪᑦ, 
ᕿᒧᒃᓯᖅᑎᒧᑦ ᕿᖕᒥᕆᔭᐅᔪᖅ. ᒪᑦᓇ ᐅᓐᓅᔪᒧᑦ ᑐᓂᓯᑎᓪᓗᓯ ᓇᓄᐃᑦ ᒥᒃᓵᓄᑦ ᐊᒻᒪᓗ ᑕᐃᒪᑐᖅ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᑦ ᐊᒥᓲᓂᖅᓴᐅᓂᐊᖅᐳᑦ ᐅᑭᐅᖅ ᐅᕝᕙᓘᓐᓃᑦ ᐊᒥᓲᓂᖅᓴᐅᓕᕐᓂᐊᖅᐳᑦ ᐅᑭᐅᓂᑦ ᖃᐃᔪᓂᑦ. 
 

• ᐲᑕ: ᑕᒪᓐᓇ ᐱᓕᕆᐊᖅ ᐅᑭᐅᑕᒫᑦ ᐱᓕᕆᐊᕆᖃᑦᑕᖅᐱᐅᒃ? ᖃᑉᓰᖅᑕᖅᖢᓯ ᑕᒡᕗᙵᐅᖃᑦᑕᖅᐱᓯ ᐊᒻᒪᓗ 
ᐅᓂᑉᑳᓕᐅᖅᖢᓯ ᑕᒪᑐᒥᙵᑦ? 

• ᐊᓕᓴ: ᓄᓇᕗᒻᒥ ᒐᕙᒪᒃᑯᖑᑉᓗᑕ, ᓈᓴᐃᓇᓱᖃᑦᑕᖅᑐᒍᑦ ᑕᓪᓕᒪᐃᑦ ᐅᑭᐅᑕᒫᒃᑯᑦ, ᐊᔪᙱᒃᑳᖓᑉᑕ ᐊᒻᒪᓗ 
ᐱᓂᐊᕐᓗᑕᑐᐃᓐᓇᖅ ᐃᒥᓲᑎᒋᓂᖏᓐᓂᒃ ᓇᓚᐅᑦᑖᖅᓯᒪᔪᒥᒃ, ᑭᓯᐊᓕ ᐊᕙᓐ ᐅᖃᓪᓚᒃᑎᓐᓂᐊᖅᑕᕋ ᐱᓕᕆᐊᖓᓄᑦ 
ᐊᒻᒪᓗ ᖃᓄᑎᒋᐅᔪᒥᒃ ᐱᓕᕆᖃᑦᑕᕐᓂᖏᓐᓂᑦ. 

• ᐊᕙᓐ: ᑕᑯᔭᖅᑐᐃᖃᑦᑕᓚᐅᖅᑐᒍᑦ ᓄᓇᓕᖕᓂᑦ ᐊᒻᒪᓗ ᖃᖓᑦᑎᐊᓵᖅ ᓯᕗᓕᖅᑎᐅᑉ ᐃᓂᐊᓄᐊᓚᐅᖅᑐᖓ 
ᖃᐅᔨᓴᐃᓂᕐᒧᑦ ᑐᕌᖓᔪᓂᑦ ᑰᒡᔪᐊᑉ ᖃᓂᑖᓂᑦ. ᑐᕌᒐᕆᔭᕗᑦ ᓯᕗᒻᒧᖕᓂᐊᕐᓗᑕ ᐅᑎᕐᕕᒋᖃᑦᑕᕐᓂᖅᓴᐅᓗᒋᑦ ᓄᓇᓖᑦ 
ᐊᒻᒪᓗ ᑕᑯᔭᖅᑐᕐᓗᓯ ᐊᒻᒪᓗ ᐅᖃᓪᓚᖃᑎᒋᓗᓯ ᑐᓵᓗᓯᓗ ᑕᑯᖃᑦᑕᖅᑕᑉᓯᖕᓂᑦ ᐊᒻᒪᓗ ᖃᓄᐃᓕᐅᕐᒪᖔᑦ. 
ᑐᓂᓯᖃᑦᑕᕐᓂᖅᓴᐅᓗᑕ ᖃᓄᐃᖓᔪᑉᑎᖕᓂᑦ ᐱᓕᕆᐊᑉᑎᖕᓂᑦ ᐱᔪᓂᒃ ᐊᒻᒪᓗ ᐱᓕᕆᐊᕐᒥᑦ ᐱᓕᕆᑦᑎᐊᕐᓂᖅᓴᐅᓗᑕ 
ᐊᐅᓪᓚᖅᑎᑦᑎᖃᑦᑕᕐᓂᕐᒥᑐᐃᓐᓇᐅᖏᑦᑐᖅ ᓇᐃᑦᑐᓂᒃ ᐅᓂᑉᑳᓂᒃ, ᑎᑎᖅᖃᐅᑎᓂᒃ ᐃᓄᒃᑎᑑᓕᖅᑕᐅᓯᒪᔪᓂᒃ ᐊᒻᒪᓗ 
ᐱᓕᕆᑦᑎᐊᕐᓂᖅᓴᐅᓗᑕ ᑐᑭᓯᐅᒪᔾᔪᑎᓂᒃ ᑐᓂᓯᖃᑦᑕᐅᑎᓂᕐᒧᑦ, ᑕᒪᑉᑕ ᑐᑭᓯᐊᓂᖃᕈᖕᓇᕐᓂᐊᕋᑉᑕ, ᐊᒻᒪᓗ 
ᐱᓕᕆᖃᑎᒌᒡᓗᑕ ᓯᕗᓂᒃᓴᒥᑦ ᑭᑐᓗᒃᑖᑦ ᓇᓄᖅᑕᖃᖅᑎᓐᓂᐊᕐᓗᒍ. 
 

• ᑭᐊᕕᓐ: ᐅᖃᐅᓯᖃᕈᒪᔪᖓ ᐊᑐᖅᓯᒪᔭᒻᓂᑦ ᐃᓅᓯᒻᓂᑦ ᐊᕐᕕᐊᓂᑦ. ᓄᑕᕋᐅᑉᓗᖓ ᐊᐅᔭᒃᑯᑦ, ᐊᑖᑕᒋᓚᐅᖅᑕᕋ 
ᐅᒥᐊᖃᓚᐅᕐᒪᑦ, ᐊᒻᒪᓗ ᐱᔪᖕᓇᑐᐊᕌᖓᑉᑕ, ᓯᐊᓐᑐᕆ ᕿᑭᖅᑕᒧᙵᐅᖃᑦᑕᖅᖢᑕ, ᕿᑭᖅᑕᑐᐊᖑᖕᒪᑦ ᑕᓯᐅᔭᕐᔪᐊᕐᒥᑦ – 

ᐱᐅᔪᒥᒃ ᓯᐅᕋᐅᓂᕐᒥᑦ ᓯᒡᔭᖃᖅᖢᓂ ᐱᖓᖕᓇᖓᓃᑦᑐᒥᑦ ᐊᒻᒪᓗ ᑕᐅᑐᒡᕕᖕᒥᑦ ᓇᐸᔪᖃᖅᖢᓂ ᐃᓄᖕᓄᑦ 
ᕿᙳᖕᒥᒋᐊᖅᑐᕐᕕᒋᔪᖕᓇᖅᖢᒍ ᑕᑯᔪᒪᑉᓗᑎᒃ ᑕᕆᐅᕐᒥᐅᑕᓂᒃ. ᐊᒥᓱᒻᒪᕆᐊᓗᐃᑦ ᐃᒥᖅᖁᑕᐃᓚᐃᑦ ᐊᒻᒪᓗ ᒥᑏᑦ 
ᒪᓐᓂᖏᑦ. ᐅᒥᐊᑦ ᓄᓇᓕᑐᐊᕌᖓᑕ, ᓄᑕᕋᐅᔪᒍᑦ ᐅᒥᐊᕐᒥᑦ ᐲᖅᖢᑕ ᐊᒻᒪᓗ ᖃᖅᖃᐅᑉ ᖄᖓᓄᙵᖅᖃᐅᑕᐅᓇᓱᒃᐸᒃᖢᑕ 
ᐊᒻᒪᓗ ᓯᕗᓪᓕᐅᓗᑕ ᐱᑭᐅᑕᕐᓂᐊᕐᓗᑕ ᐅᕝᕙᓘᓐᓃᑦ ᓯᕗᓪᓕᐅᓗᑕ ᖄᖓᓄᐊᖅᖃᐅᑕᐅᓂᐊᕐᓗᑕ ᐃᓄᖕᒧᑦ ᓴᓇᔭᐅᓯᒪᔪᖅ 
ᓇᐸᔪᒧᑦ, ᐃᓱᒫᓗᖕᓇᖅᑐᖃᙱᖦᖢᓂ. ᐊᓈᓇᕗᑦ ᐅᕝᕙᓘᓐᓃᑦ ᐊᑖᑕᕗᑦ ᐃᓱᒪᔪᖕᓇᓚᐅᖏᑦᑐᓪᓘᓐᓃᑦ ᑕᓕᒃᑲᓗᐊᕈᑉᑕ 
ᓇᒧᒃᑭᐊᖅ ᕿᑭᖅᑕᒥᑦ. ᑕᐃᒪᓐᓇ ᐃᓅᓯᐅᕙᓚᐅᖅᑐᖅ. ᐊᓈᓇᐅᔪᑦ ᐊᒻᒪᓗ ᐊᑖᑕᐅᔪᑦ ᐅᕝᕙᓘᓐᓃᑦ ᖃᑕᙳᑎᒌᑦ 
ᐱᑭᐅᑕᖅᑎᓪᓗᒍᑦ, ᖁᑭᐅᑎᓕᔭᖃᑦᑕᓚᐅᖏᑦᑐᒍᓪᓘᓐᓃᑦ. ᑕᒪᐃᓐᓇ ᐃᓱᒫᓗᖕᓂᖅᖃᖅᐸᓚᐅᖏᑦᑐᖅ ᐃᓅᓯᕐᒥᑦ. 

• ᐅᑉᓗᒥ ᑕᐃᑯᙵᐅᒍᕕᑦ, ᕿᑭᖅᑕᒧᐊᕈᒪᙱᑦᑐᑎᓪᓘᓐᓃᑦ ᑕᓪᓕᒪᓂᒃ, ᐊᕐᕕᓂᓕᖕᓂᑦ, 7-ᓂᑦ, 8-ᓂᓪᓘᓐᓃᑦ 
ᓇᓄᖅᑕᖄᓂᖕᒪᑦ ᕿᑭᖅᑕᒥᑦ. ᒪᑦᑎᑕᐅᑎᖃᕈᕕᑦ, ᐅᑕᖅᕿᓂᐊᖅᑐᑦ ᓯᒡᔭᒥᑦ ᓱᓇᑐᐃᓐᓇᒥᑦ ᐊᐅᓚᓂᖃᖅᑐᒥᑦ. ᐃᖃᓗᖕᒥᑦ 
ᒪᑦᑎᑕᐅᓂᐊᖅᑐᖃᖅᐸᑦ, ᒪᑦᑎᑕᐅᑎᓄᐊᑲᐅᑎᒋᓗᑎᒃ ᐊᒻᒪᓗ ᓴᙱᓂᖏᓐᓄᑦ, ᒪᑦᑎᔾᔮᖏᑦᑐᑦ ᒪᑦᑎᑕᐅᑎᒧᑦ, ᑮᓗᒍ 
ᐃᖃᓗᒃ ᐲᕐᓗᒍᓗ. ᓇᑦᑎᕈᕕᑦ ᐅᕝᕙᓘᓐᓃᑦ ᕿᓇᓗᒐᕈᕕᑦ, ᐃᓚᒋᔭᐅᓗᐊᖅᑐᑦ ᕿᓂᒋᔭᑉᑎᖕᓄᑦ, ᐱᓕᕆᐊᕆᔪᒪᙱᑕᕗᑦ 
ᕿᑭᖅᑕᒥᑦ. ᐊᖏᕐᕋᐅᑎᓇᓱᒡᓗᒍ ᐅᕝᕙᓘᓐᓃᑦ ᐱᓕᕆᐊᕆᓇᓱᒡᓗᒍ ᐃᒻᒪᖄ ᐃᒫᓂᑦ ᓄᓇᒧᐊᕈᑉᑕ, ᖃᐅᔨᒪᔪᒍᑦ ᓇᓄᕐᒥᑦ 
ᖃᐃᔪᖃᕐᓂᐊᕐᒪᑦ ᐊᒻᒪᓗ ᖃᑉᓯᐅᓗᑎᒃ ᖃᐃᓗᑎᒃ. 

• ᐊᒥᓱᓄᑦ ᐅᑭᐅᓄᑦ, ᐋᓕᒃᔅ ᐅᖃᖅᖃᐅᓂᖓᑐᑦ, 30-40 ᐅᑭᐅᓄᑦ 20-ᓂᒃ ᓇᓐᓄᒍᑎᓂᒃ ᐅᑎᖅᑎᕝᕕᐅᔪᒪᖃᑦᑕᖅᓯᒪᔪᒍᑦ, 
ᓄᖅᖃᖅᑎᑕᐅᑦᑕᐃᓐᓇᓚᐅᖅᑐᓂᒃ 2007-ᒥᑦ ᐊᑯᓂᐅᔪᒧᑦ. ᖃᓄᖅ ᐊᑯᓂᐅᑎᒋᔪᒥᑦ ᐅᑕᖅᕿᓂᐊᖅᐱᑕ? ᖃᑯᒍᑦ 
ᐃᒡᓗᒌᖓᓕᕐᓂᐊᖅᐸ? ᖃᑉᓰᖅᑕᕐᓗᑕ ᑖᒻᓇᑦᑕᐃᓂᖅ ᐅᖃᐅᓯᕆᓚᐅᖅᑕᕗᑦ ᐅᖃᐅᓯᕆᔭᕆᐊᖃᖅᐱᑎᒍᑦ? ᖃᑯᒍ 
ᑐᓴᖅᑕᐅᓕᕈᒫᖅᐸ? ᓱᓇᒥᒃ ᖃᓄᐃᓕᓂᐅᔪᒥᒃ ᐊᑐᕆᐊᖃᕐᓂᐊᖅᐱᑕ ᓇᓐᓄᒍᑎᒃᓴᖅᑖᑕᐃᓐᓇᕈᑉᑕ ᐅᕝᕙᓘᓃᑦ ᐊᕙᑎᑦ 
ᐅᖓᑖᓅᖅᑐᓂᒃ? ᐊᑯᓂᓗᐊᖅ ᐅᑕᖅᕿᓕᖅᑐᒍᑦ. ᖃᓄᒃᑲᓐᓂᖅ ᐅᖃᕆᐊᖃᖅᐱᑕ? ᐅᖃᕆᐊᖃᕋᓗᐊᖅᐱᑕᓘᓐᓃᑦ? 
ᐃᓱᒫᓘᑎᒋᔭᕗᑦ ᐅᖃᐅᓯᕆᓗᒋᑦ ᐃᑲᔪᕋᓗᐊᖅᐸ? ᓱᓇᒧᑦ ᐊᑑᑎᖃᖅᐸ ᑲᑎᒪᑎᑦᑎᓂᖅ ᐊᓯᖏᓪᓘᓐᓃᑦ ᐊᔾᔨᕐᓚᖏᓐᓄᑦ 
ᑲᑎᒪᑎᑦᑎᓂᐅᔪᑦ? ᖃᓄᖅ ᐃᒃᐱᒍᓱᒡᕕᒋᙱᓐᓂᖃᕐᕕᒋᔭᕆᐊᖃᖅᐱᑎᒍᑦ ᐃᓐᓇᕆᔭᕗᑦ ᐊᒻᒪᓗ ᐱᖅᖁᓯᕆᔭᖏᑦ? 
ᖃᐅᔨᒪᓕᕋᓗᐊᖅᐱᑎᒍᓪᓘᓐᓃᑦ? ᐃᒃᐱᖕᓂᐊᔪᖕᓃᓕᖅᐱᑕ? 

• ᐊᕙᓐ: ᖁᔭᓐᓇᒦᒃ ᐅᖃᐅᓯᕆᔭᖕᓄᑦ ᑭᐊᕕᓐ. ᐃᒃᐸᒃᓴᖅ ᐊᔾᔨᕐᓚᖏᓐᓂᒃ ᑐᓵᓚᐅᖅᑐᒍᑦ ᑲᖏᖅᖠᓂᕐᒥᑦ ᐱᔾᔪᑎᖃᖅᑐᓂᒃ 
ᐃᓄᐃᑦ ᖁᕕᐊᓱᙱᓐᓂᖏᓐᓄᑦ ᐊᐅᓚᑦᑎᓂᕐᒧᑦ ᐋᖅᕿᐅᒪᔪᒥᑦ, ᐊᒥᓲᓂᖅᓴᐅᓕᖅᑐᓂᒃ ᓇᓄᕐᓂᑦ ᓄᓇᒥᑦ, ᐃᓄᐃᑦ 
ᑎᑭᐅᑎᖃᑦᑕᕐᓂᖏᓐᓂᒃ ᓇᓄᕐᓄᑦ, ᐃᓄᐃᑦ ᓄᓇᓕᐊᕐᓂᖅ ᐊᔪᖅᑐᓂᒃ ᒪᖃᐃᕝᕕᒋᕙᓚᐅᖅᑕᖏᓐᓄᙵᐅᓗᑎᒡᓗ ᐊᒻᒪᓗ 
ᖁᕕᐊᒋᓗᒍ ᐊᐅᔭᐅᔪᖅ ᓇᓄᐃᑦ ᐊᒥᓲᓗᐊᓕᕐᓂᖏᑦ ᐱᔾᔪᑎᒋᑉᓗᒋᑦ ᐊᒻᒪᓗ ᓄᑕᖅᖃᖏᓐᓂᑦ ᐊᓃᖁᔨᙱᑦᑐᑦ ᐊᒻᒪᓗ 
ᐅᓗᕆᐊᓇᕐᓂᖅᓴᐅᓕᕐᓂᖓᓄᑦ. ᐅᖃᐅᓯᐅᖃᑦᑕᖅᑐᑦ ᐊᔾᔨᒌᕐᓚᐅᔪᑦ ᐅᖃᓪᓗᕆᒃᓴᐅᑎᓂᕐᓂᑦ 
ᐃᓚᐅᖃᑕᐅᕝᕕᒋᓯᒪᔭᑉᑎᖕᓂᑦ ᐊᒻᒪᓗ ᑕᒪᓐᓇ ᑎᑎᕋᐅᓯᐅᖕᒪᑦ ᓂᐱᓕᐅᖅᑕᐅᖕᒪᑦ, ᑕᐃᒪᓐᓇ ᑲᔪᓯᓂᐊᖅᑐᖅ ᑎᑭᕋᕐᔪᐊᕐᒥᑦ 
ᐊᒻᒪᓗ ᐱᔭᐅᓂᐊᓗᓂ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐃᓱᒪᓕᐅᕆᖃᑦᑕᖅᑐᓄᑦ ᓇᓐᓄᒐᒃᓴᐃᑦ ᒥᒃᓵᓄᑦ ᐊᒻᒪᓗ 
ᐃᓚᒋᔭᐅᓗᓂ ᐊᖏᓂᖅᓴᐅᔪᒧᑦ ᐅᖃᓪᓗᕆᒃᓴᐅᑎᓂᕐᓄᑦ ᐃᓱᒪᓕᐅᕈᑕᐅᕌᓂᒃᐸᑦ. 
 

• ᐋᓕᒃᔅ: ᓄᖅᖃᖅᑎᓐᓂᐊᕐᓗᒋᑦ ᐅᖃᐅᓯᒃᑲ, 1500 ᐅᖓᑖᓄᑦ ᒪᖃᐃᑎᓂᒃ ᓇᓄᖅᓯᐅᕈᒪᔪᓂᒃ. 10-12-ᖏᓐᓇᐃᑦ 
ᑐᓂᔭᐅᖃᑦᑕᖅᑐᑦ ᓇᓐᓄᒍᑎᓂᒃ, ᐊᒧᖅᓴᐃᓂᒃᑯᑦ. ᐊᒧᔭᐅᔪᑦ ᒪᕐᕉᖕᓂᒃ ᐅᑉᓘᖕᓂᑦ 48 ᐃᑲᕐᕋᓂᑦ ᓇᓄᖅᓯᐅᖃᑦᑕᖅᖢᑎᒃ 
ᐊᒻᒪᓗ ᑕᒪᓐᓇ ᐊᖏᔫᔪᖅ ᓄᓇᓕᖕᒧᑦ. ᑕᐃᒪᑐᖅ ᐊᒥᓱᙳᕆᐊᖅᓯᒪᔪᓂᒃ ᐃᓂᐊᖅᐳᒍᑦ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᓂᑦ, ᑭᖑᓪᓕᖅᐹᒥᑦ ᓈᓴᐅᓂᐅᓚᐅᖅᑐᖅ ᓈᒻᒪᓚᐅᖏᓐᓂᖓᓄᑦ (ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᓂᑦ 0-ᖑᓚᐅᖅᑐᖅ). ᒫᓐᓇ ᖃᐅᔨᓇᓱᒃᑐᓕᕆᓂᖅ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᒡᓗᒌᖕᓂᖃᙱᑦᑐᑦ. ᖃᐅᔨᓇᓱᒃᑐᓕᕆᓂᖅ ᐅᖃᖅᑐᖅ ᓇᓄᐃᑦ ᐊᒥᓲᔪᖕᓃᖅᐸᓪᓕᐊᔪᑦ. ᐊᐅᔭᐅᑎᓪᓗᒍ, 
ᐊᒥᓲᓂᖅᓴᐅᖃᑦᑕᓕᖅᑐᓂᒃ ᓇᓄᕐᓂᑦ ᑕᑯᖃᑦᑕᓕᖅᑐᒍᑦ. ᓯᒡᔭᓗᒃᑖᖓᓂᑦ ᐊᕐᕕᐊᑦ. ᐅᒃᐱᕆᓂᖅ ᐊᔪᕐᓇᖅᑐᖅ 
ᖃᐅᔨᓇᓱᒃᑐᓕᕆᓂᖅ. 

 
ᐃᓚᐅᖃᑕᐅᔪᑦ ᖁᔭᓐᓇᒦᖅᑕᐅᓚᐅᖅᑐᑦ ᑲᑎᒪᔪᓃᖃᑕᐅᓚᐅᕐᒪᑕ, ᐊᒻᒪᓗ ᐃᓱᒪᒋᔭᖏᑦ ᑐᓂᔭᖏᓐᓄᑦ. 
 
20:49 ᑲᑎᒪᓂᖅ ᐃᓱᓕᑦᑐᖅ 
 

2021-ᒥᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᔪᒥᑦ ᓇᓄᐃᑦ ᖃᖓᑕᓲᒃᑯᑦ ᖃᐅᔨᓴᖅᑕᐅᓂᖏᓐᓄᑦ 
ᐅᓂᑉᑳᑉ ᒥᒃᓵᓄᑦ ᐅᖃᖃᑎᖃᕐᓂᕐᒧᑦ ᑲᑎᒪᓂᕐᒥᑦ ᑎᑎᕋᖅᑕᐅᓯᒪᔪᑦ ᑎᑭᕋᕐᔪᐊᖅ 
 

ᐃᑲᓂ: ᑎᑭᕋᕐᔪᐊᕐᒥᑦ ᕼᐋᒻᓚᒃᑯᑦ ᑲᑎᒪᕝᕕᖓᑦ 
ᐅᑉᓗᖅ/ᓇᒧᖓᓕᑎᓪᓗᒍ: ᓄᕐᕋᐃᑦ 9, 2024 
ᐱᒋᐊᕐᒪᑦ ᖃᐅᔨᓴᐅᑎᒃᑯᑦ: 19:20 
ᐃᓱᓕᑦᑐᖅ ᖃᐅᔨᓴᐅᑎᒃᑯᑦ: 20:31 

ᐃᓚᐅᖃᑕᐅᔪᑦ 
ᕈᐊᐳᑦ ᐃᓄᐊᐱᒃ (ᐆᒪᔪᓕᕆᔨᐊᓛᒃᑯᓐᓄᑦ ᐃᒃᓯᕙᐅᑕᖅ) 
ᐊᓕᓴ ᐳᕼᐊᑦ, ᓇᓄᓕᕆᔨ, ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯ 
ᐊᕙᓐ ᕆᑦᓱᑦᓴᓐ, ᓇᓄᓂᒃ ᐆᒪᔪᓕᕆᔨ, ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ 
ᔭᓇᑕᓐ ᐱᓐ, ᐊᖓᔪᒃᖠᖅ ᓂᕐᔪᑏᑦ ᒥᒃᓵᓄᑦ ᐅᖃᐅᔾᔨᔨ, ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯ 
ᑲᐃᓪ ᕈᐃᑦᓯ, ᐊᖓᔪᒃᖠᖅ ᓂᕐᔪᑎᓄᑦ ᐊᒻᒪᓗ ᐊᑐᐊᒐᒧᑦ ᐅᖃᐅᔾᔨᔨ, ᓂᕐᔪᑎᓂᒃ ᐊᐅᓚᑦᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ 
ᐋᓕᕗ ᓯᑉᑕᓐ-ᐅᐃᓕᐊᑦ, ᐊᕙᑎᓕᕆᔨᒃᑯᓐᓄᑦ ᓂᕐᔪᓯᕆᔨ ᑎᑭᕋᕐᔪᐊᖅ 

ᒪᒥᐊᓐᓃᑦ: ᒌᐳᕆᐅᓪ ᓂᕐᓗᖓᔪᖅ, ᐊᖓᔪᖅᖄᖅ, ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ ᕈᐃᒪᓐ ᒨᓱ, ᐱᕝᕕᐅᖃᑦᑕᖅᑐᓂᒃ ᐊᐅᓚᑦᑎᓂᕐᒧᑦ 
ᑐᑭᒧᐊᒃᑎᑦᑎᔨ, ᓄᓇᕗᑦ ᑐᙵᕕᒃᑯᓐᓂᑦ 

ᐱᔾᔪᑎᒋᔭᖓ ᑲᑎᒪᓂᐅᑉ: 
ᑐᓂᓯᓗᑎᒃ ᐱᔾᔪᑎᖃᖅᑐᓂᒃ ᓄᑕᐅᓛᓂᒃ ᖃᐅᔨᓇᓱᒃᑐᓕᕆᓂᕐᒥᑦ ᑐᑭᓯᐅᒪᔾᔪᑎᓂᒃ ᐱᔾᔪᑎᖃᖅᑐᓂᒃ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ ᓇᓄᐃᑦ ᖃᑉᓯᐅᑎᒋᓂᖏᓐᓄᑦ ᐅᖃᐅᓯᐅᓯᒪᓂᖓᑐᑦ 2021-ᒥᑦ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓄᑦ 
ᐅᓂᑉᑳᒥᑦ ᐊᒻᒪᓗ ᖃᐅᔨᓇᓱᒃᑐᓕᕆᓂᖏᓐᓂᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ. ᐅᖃᐅᓯᕆᓗᒋᑦ 
ᓄᓇᕗᒻᒥ ᒐᕙᒪᒃᑯᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᖏᓐᓄᑦ ᐊᑐᖅᑕᐅᖁᔭᖏᑦ. ᐅᖃᐅᓯᕆᓗᒋᑦ ᓱᓇᑐᐃᓐᓇᐃᑦ 
ᐆᒪᔪᓕᕆᔨᐊᓛᒃᑯᓐᓄᑦ ᐊᐱᖅᖁᑎᒋᔭᐅᔪᑦ ᑕᒪᐃᓐᓄᑦ ᖃᐅᔨᓴᐃᓂᕐᓄᑦ. ᑲᑎᑦᑎᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᐅᓚᑦᑎᓂᕐᒧᑦ. 

 
ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐊᒻᒪᓗ ᖃᓄᐃᓕᐅᕈᑕᐅᒋᐊᕐᓂᐊᖅᑐᑦ: 
 ᓇᐃᑦᑐᒥᑦ ᖃᓄᐃᓕᐅᕈᑕᐅᓂᐊᖅᑐᑦ (4-6 ᐱᓇᓱᐊᕈᓯᕐᓂᑦ ᑲᑎᒪᓚᐅᖅᖄᖅᑎᓪᓗᒋᑦ): 

• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᓪᓗᒋᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᐱᖅᖁᑕᐅᔪᑦ 
• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᓇᓗᓇᐃᕐᓗᒍ ᓇᓚᐅᑦᑎᔪᖅ ᑎᑎᕋᖅᓯᒪᓂᖓᑕ ᑎᖕᒥᓲᒃᑯᑦ ᓈᓴᐃᖃᑕᐅᔪᑦ ᐊᑎᖏᑦ 
• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᑦᑎᕝᕕᒋᓗᒋᑦ ᐆᒪᔪᓕᕆᔨᐊᓛᒃᑯᑦ ᐊᒻᒪᓗ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ 

ᐱᔾᔪᑎᖃᖅᑐᓂᒃ ᐊᒥᐊᒃᑯᐃᑦ ᐊᑐᖅᑕᐅᓂᐊᖅᑐᖏᓐᓄᓕᕆᓂᖅ 
 

ᐊᑯᓂᐅᓂᓴᒧᑦ ᖃᓄᐃᓕᐅᕈᑕᐅᓂᐊᖅᑐᑦ (2-3 ᑕᖅᖀᑦ ᐃᓗᐊᓂᑦ ᑲᑎᒪᓚᐅᖅᖄᖅᑎᓪᓗᒋᑦ): 
• ᑐᓂᓗᒋᑦ ᐆᒪᔪᓕᕆᔨᐊᓛᒃᑯᑦ ᐊᐅᓚᓐᓂᖏᓐᓂᒃ ᖁᖓᓯᕈᓯᖅᓯᒪᔪᑦ ᓇᓄᐃᑦ 

ᑲᑎᒪᓂᕐᒥᑦ ᑎᑎᕋᖅᓯᒪᔪᑦ:  
ᐊᐱᖅᖁᑏᑦ ᑲᑎᕐᒪᔪᓄᑦ ᑎᑭᓯᑎᑕᐅᖅᖄᖅᑎᓪᓗᒋᑦ ᑭᑑᖕᒪᖔᑕ: 

ᑲᑎᒪᒋᐊᓚᐅᖅᑐᑦᖃᐅᔨᑎᑕᐅᑉᓗᑎᒃ ᑲᑎᒪᔪᓃᖃᑕᐅᔪᓂᑦ. ᐊᓕᓴ ᐳᕼᐊᑦ ᐅᖓᓯᒃᓯᒋᐊᖅᓯᔪᒪᓚᐅᖅᑐᖅ ᐅᖃᖃᑎᖃᕐᓂᕐᒥᒃ 
ᐅᖃᓘᑎᒃᑰᖔᓛᕐᓗᓂ ᐅᕝᕙᓘᓐᓃᑦ ᖃᐅᒃᐸᒧᖔᑦ ᐊᒥᓲᓂᖅᓴᓂᒃ ᑲᑎᒪᔨᓂᒃ ᑲᑎᒪᔪᓃᖃᑕᐅᓂᐊᕐᓗᑎᒃ. ᕈᐊᐳᑦ ᐃᓄᐊᐱᒃ 
ᐅᖃᖅᑐᖅ ᑲᑎᒪᔨᓂᒃ ᖃᐅᔨᒋᐊᕐᓂᐊᖅᑐᖅ ᒪᓂᒪᔪᖕᓇᕐᒪᖔᑕ ᑲᑎᒪᖃᑕᐅᓂᐊᕐᓗᑎᒃ ᖃᐅᒃᐸᑦ, ᑭᓯᐊᓂ ᑲᑎᒪᓂᖅ ᑲᔪᓯᑎᓪᓗᒍ 
ᐅᑉᓗᒥ ᓈᒻᒪᐅᑎᓂᖅ ᐊᔪᕐᒪᑕ. ᐊᓕᓴ ᐳᕼᐊᑦ ᐊᔾᔨᓂᒃ ᑕᐅᑐᒃᑎᑦᑎᔪᖅ ᐊᓯᐊᓄᐊᖅᐸᓪᓕᐊᑉᓗᑎᒃ ᓄᓇᕗᒻᒥ ᒐᕙᒪᒃᑯᑦ ᓇᓄᕐᓂᑦ 
ᖃᐅᔨᓴᐃᔨᒃᑯᑦ ᐃᓅᔪᖕᓃᓚᐅᕐᓂᖓᓄᑦ ᐆᒪᔪᓕᕆᔨ ᒫᑲᔅ ᑎᒃ. ᑕᑯᑎᑦᑎᓕᖅᖢᓂ ᐱᔾᔪᑎᖃᖅᑐᓂᒃ ᓇᓄᕐᓂᒃ ᖃᐅᔨᓴᐃᓃᑦ 
ᐃᓚᐅᑉᓗᑎᒃ ᐸᕐᓇᐃᓂᖃᖅᑎᓪᓗᒋᑦ ᑎᑭᖦᖢᒍ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᖅ 
ᓈᒻᒪᒋᔭᐅᓚᐅᕐᒪᑦ ᒥᓂᔅᑕᒧᑦ ᐊᒻᒪᓗ ᓇᓐᓄᒍᑏᑦ ᑐᓂᐅᖅᖃᐅᑕᐅᓂᖏᑦ ᓄᓇᓕᖕᓄᑦ. ᐅᖃᖅᖢᓂ ᐱᔾᔪᑎᖓᓂᑦ ᑲᑎᒪᑎᑦᑎᓂᐅᑉ 
ᑐᓂᓯᓗᑎᒃ ᓇᐃᓈᖅᓯᒪᔪᓂᒃ ᖃᓄᐃᖓᓂᐅᔪᓂᒃ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐊᒻᒪᓗ ᑲᓇᑕᒥᑦ ᐊᕙᑎᓕᕆᔨᒃᑯᑦ 
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐱᓕᕆᐊᖓᓐᓂᑦ ᐆᒪᔪᓕᕆᔨᐊᓛᒃᑯᑦ ᐃᓱᒪᒋᔭᖓᓐᓂᒃ ᑐᓴᕐᓂᐊᕐᓗᑎᒃ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐱᔾᔪᑎᖃᖅᑐᑦ ᐊᔾᔩᑦ  

• ᐅᖃᐅᓯᒃᓴᓂᒃ ᑐᓂᓯᔪᖃᓚᐅᖏᑦᑐᖅ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐊᑐᖅᑕᐅᔪᑦ/ᐱᓕᕆᓃᑦ  

• ᕈᐊᐳᑦ: ᖃᖓᒃᑯᑦ ᓈᓴᐃᖃᑦᑕᖅᐱᓯ, ᐃᓚᐅᖃᑦᑕᖅᐸ ᑰᒡᔪᐊᑉ ᖃᓂᑕᖓ? 

• ᐊᓕᓴ: ᐄ. ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᔪᒥᑦ ᖃᖓᑕᓲᒃᑯᑦ ᓈᓴᐃᔭᕌᖓᑉᑕ, ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᔪᒥᑦ 
ᖃᖓᑕᓲᒃᑯᑦ ᓈᓴᐃᖃᑕᐅᖃᑦᑕᕐᒥᔪᒍᑦ ᐊᑕᐅᑦᑎᒃᑯᑦ. ᖃᐅᔨᒪᔪᒍᑦ ᑭᒡᓕᓕᐅᖅᓯᒪᔪᑦ ᐊᐅᓚᑦᑎᓂᕐᒧᑦ ᐊᕕᒃᑐᖅᓯᒪᔫᖕᒪᑕ, 
ᓇᓄᐃᑦ ᑕᐅᑐᙱᒻᒪᔾᔪᒃ ᑭᒡᓕᓕᐅᖅᓯᒪᓂᖏᓐᓄᑦ ᐊᒻᒪᓗ ᐊᐅᓚᓂᖃᖃᑦᑕᕈᖕᓇᖅᑐᑦ. 
 

• ᕈᐊᐳᑦ: ᓈᓴᐃᖃᑦᑕᖅᐱᓯ ᓄᓇᒥᑦ? 
• ᐊᓕᓴ: ᐄ. ᖃᐅᔨᒋᐊᕋᑉᑕ (ᐅᖃᓘᑎᒃᑯᑦ ᓄᕙᒡᔪᐊᕐᓇᖅᑕᖃᖅᑎᓪᓗᒎᓚᐅᕐᒪᑦ), ᓈᓴᐃᓚᐅᖅᑐᒍᑦ ᓄᓇᒥᑦ 

ᐱᖁᔭᐅᓂᑉᑎᓐᓄᑦ ᐆᒪᔪᓕᕆᔨᐊᓛᒃᑯᓐᓄᑦ. ᐃᓚᐅᑎᓐᓇᓱᖃᑦᑕᖅᑕᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᐃᓂᑉᑎᖕᓄᑦ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᖃᓄᐃᖓᓂᐅᔪᑦ 

• ᕈᐊᐳᑦ: ᑲᑎᒪᖃᑎᒋᒐᑉᑎᒍᑦ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᖏᖅᖠᓂᕐᒥᑦ, ᑕᑯᔭᒃᓴᖅᑕᖃᓚᐅᖅᑐᖅ ᐱᔾᔪᑎᖃᖅᑐᒥᒃ 
ᓈᓴᐃᓂᕐᒥᑦ. ᑕᑯᔭᒃᓴᐅᓚᐅᖅᑐᖅ ᐊᓯᐅᔨᓚᐅᖅᑐᒍᑦ 500 ᓇᓄᕐᓂᑦ ᐊᒻᒪᓗ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ 
ᐱᑉᓗᑎᒃ 500-ᓂᑦ. ᐊᐅᓚᒃᑲᒻᒪᕆᐊᓗᐃᑦ. 

• ᐊᓕᓴ: ᐄ, ᐅᐱᒋᓚᐅᖏᑕᒃᓴᕆᔭᓯ ᑕᑯᒐᑉᓯᐅᒃ ᖃᓄᐃᖓᓂᐅᔪᑦ? (ᕈᐊᐳᑦ ᓂᐊᖁᓂ ᐊᑐᖅᖢᒍ ᐊᖏᖅᑐᖅ 
ᐊᖏᖃᑕᐅᑉᓗᓂ). 

• ᐋᓕᕗ: ᐊᓚᐃᓇᐃᑦ ᑕᒪᕐᒥᒃ ᐊᑕᐅᑦᑎᒃᑯᑦ ᐱᓕᕆᐊᖑᖃᑦᑕᕐᒪᑕ ᐊᒻᒪᓗ ᐊᑕᐅᑦᑎᒃᑯᑦ ᐊᐅᓚᑦᑑᔭᖃᑦᑕᖅᖢᑎᒃ. 
 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᖃᐅᔨᓴᐃᓂᖓᑦ  

• ᐊᕙᓐ: ᓄᓇᓕᒃ ᐱᔪᒪᒃᐸᑦ, ᐱᓕᕆᖃᑎᒋᔪᖕᓇᖅᑕᑉᓯ ᐋᓕᕗ ᖃᐅᔨᓴᕐᓗᒋᑦ ᓂᕿᖏᓐᓂᑦ ᐲᖅᑕᐅᔪᓂᑦ ᐆᒃᑐᕋᐅᑎᓂᒃ 
ᑲᑎᖃᑦᑕᖅᑕᖕᓂᑦ. ᖃᐅᔨᓇᓱᒡᓗᒋᓪᓗ ᖃᓄᐃᓕᐅᖃᑦᑕᕐᓂᖏᑦ ᐱᓗᐊᖅᑐᒥᑦ ᐃᖢᐃᓗᑕᐅᔪᑦ ᓇᓄᕐᓂᑦ. ᓇᓕᐊᖑᖕᒪᖔᑕ, 
ᓇᒧᙵᐅᖃᑦᑕᕐᒪᖔᑕ, ᓇᑭᙶᕐᒪᖔᑕ. 

• ᐋᓕᕗ: ᐄ, ᐅᖃᐅᓯᕆᒃᑲᓐᓂᕐᓂᐊᖅᐸᕗᑦ. 
 

• ᕈᐊᐳᑦ: ᐅᖃᐅᓯᖃᕌᖓᑉᓯ ᑲᓚᓕᖅᑐᖅᖢᒋ/ᑖᒡᓕᖅᑐᖅᖢᒋᑦ, ᓱᓇᒥᒃ ᐅᖃᐅᓯᖃᖅᐱᑦ? 
• ᐊᕙᓐ: ᒪᕐᕈᐃᖓᔪᖅ ᑐᕌᖓᔪᖅ ᐱᓕᕆᐊᕆᖃᑦᑕᖅᑕᕗᑦ, ᐃᓚᖏᓐᓂᑦ ᑖᒡᓕᖅᑐᐃᖃᑦᑕᖅᑐᒍᑦ ᐊᒻᒪᓗ 

ᖁᖓᓯᕈᓯᖅᑐᐃᖃᑦᑕᖅᑐᒍᑦ. ᖃᐅᔨᓴᐃᖃᑦᑕᖅᑐᒍᑦ ᓲᕐᓗ ᐋᓐᓂᐊᕐᓂᕐᓂᑦ, ᓲᕐᓗ ᑎᖕᒥᐊᓂᑦ ᐋᓐᓂᐊᖑᖃᑦᑕᖅᑐᓂᑦ, 
ᑕᐃᒪᓐᓇᐃᑦᑐᓂᑦ, ᑕᒪᒃᑯᓂᙵᑦ ᐃᓄᖕᓄᑦ ᐃᓱᒫᓘᑎᖏᔭᐅᔪᓂᑦ. ᑲᑎᑦᑎᖃᑦᑕᕐᒥᔪᒍᑦ ᐊᓯᖏᓐᓂᒃ ᐆᒃᑐᕋᖅᑕᐅᓂᐊᖅᑐᓂᒃ 
ᖃᓄᐃᖏᑦᑎᐊᕐᓂᖏᓐᓄᑦ ᖃᐃᔨᓴᐃᓗᑕ ᐊᒻᒪᓗ ᐱᑦᑕᐅᖏᑦᑐᖅᑕᖃᕐᒪᖔᑦ. ᑐᑭᓯᐊᓗᒋᑦ ᐱᑦᑕᐅᖏᑦᑐᐃᑦ ᑕᕆᐅᕐᒥᑦ 
ᐊᒻᒪᓗ ᓂᕐᔪᑎᓄᑦ ᓂᕆᔭᐅᔪᑦ, ᐊᒻᒪᓗ ᓱᓇᓂᒃ ᐃᓄᐃᑦ ᓂᕆᖃᑦᑕᕐᒪᖔᑕ ᐊᒻᒪᓗ ᖃᓄᑎᒋᐅᖕᒪᖔᑕ ᓂᕐᔪᑎᓃᑦᑐᑦ 
ᐊᒻᒪᓗ ᐊᔾᔨᒌᙱᑦᑐᓂᑦ ᐆᒪᔪᓂᑦ. ᑲᓇᑕᒥᑦ ᐊᕙᑎᓕᕆᔨᒃᑯᑦ ᐱᔭᒃᓴᐅᑎᖃᕐᓚᒃᑐᑦ ᑐᑭᓯᐊᓂᐊᕐᓗᒋᑦ ᓱᓇᕋᓗᐃᑦ 
ᐊᕙᑎᒦᑦᑐᑦ ᐊᒻᒪᓗ ᖃᓄᖅ ᐱᑎᑦᑎᖕᒪᖔᑕ ᐃᓄᐃᑦ ᐊᒻᒪᓗ ᓂᕐᔪᑏᑦ ᐋᓐᓂᐊᖃᖅᑕᐃᓕᒪᓂᖏᓐᓂᑦ. ᐊᒻᒪᓗ 
ᖃᑉᓯᐅᓂᖏᓐᓂᓕᕆᖃᑦᑕᖅᑐᒍᑦ ᐅᑭᐅᕋᓗᖏᓐᓂᑦ. ᑐᑭᓯᐊᓗᒋᑦ ᐊᒥᓲᑎᒋᓂᖏᑦ ᐱᕈᖅᐸᓪᓕᐊᓂᖏᑦ ᐊᒻᒪᓗ 
ᐊᒃᑐᖅᓯᓂᐅᔪᑦ ᐊᒻᒪᓗ ᐊᓯᐊᙳᖅᐸᓪᓕᐊᔪᓂᒃ ᑕᕆᐅᑉ ᓯᑯᐊᓂᑦ. 
 

• ᐋᓕᕗ: ᓱᓇᒥᑦ ᖃᐅᔨᓴᐃᖃᑦᑕᖅᐸᑦ ᓇᓄᐃᑦ ᒥᖑᐊᖅᑕᐅᒑᖓᑕ ᑖᒡᑕᐅᒑᖓᑕ? ᑕᑯᒃᓴᐅᓂᖅᓴᐅᕙᑦ ᓂᕆᓇᓱᒃᓯᐅᖅᑎᓄᑦ? 
• ᐊᕙᓐ: ᖃᐅᔨᒪᙱᑦᑐᖓ ᖃᓄᑐᐃᓐᓇᖅ ᖃᐅᔨᓴᐃᓂᖅᑕᖃᕐᒪᖔᑦ ᑕᒪᑐᒧᙵ. ᒥᖑᐊᑦ ᐃᒪᕐᒧᑦ ᓄᖑᑎᕈᖕᓇᖅᑐᑦ ᐊᒻᒪᓗ 

ᐊᑯᓂᐊᓗᒃ ᐃᓕᓯᒪᖃᑦᑕᙱᑦᑐᑦ. 
 

• ᐋᓕᕗ: ᖃᐅᔨᓴᐃᓃᑦ ᐊᑯᑉᓕᖅᓯᒪᔪᖃᐃᓐᓇᖅᐸᑕ, ᑲᑎᑕᐅᓂᐊᖅᐸᑦ ᓇᓄᐃᑦ ᐊᒻᒪᓗ ᐊᖏᒡᓕᒋᐊᖅᓯᓗᓂ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᓂᑦ? 

• ᐊᓕᓴ: ᐃᓱᒪᙱᑦᑐᒍᑦ ᐊᐅᓚᑦᑎᓂᕐᒥᒃ ᑖᑉᑯᐊ ᐊᑕᐅᓯᐅᑎᓪᓗᒋ ᐅᕝᕙᓘᓐᓃᑦ ᐊᓯᐊᙳᕐᓗᒋᑦ ᑭᒡᓕᒋᔭᐅᔪᑦ, ᑭᓯᐊᓂ 
ᐃᓱᒪᒋᖃᑦᑕᖅᑕᕗᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓄᑦ ᐱᖁᔭᐅᔪᓂᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ 
ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᐊᑕᐅᑦᑎᒃᑯᑦ, ᖃᓄᐃᖓᓂᐅᔪᑦ ᑕᒪᕐᒥᑦ ᑕᑲᓗᒋᑦ. ᓈᓴᐅᑏᑦ/ᑎᑎᖅᖃᐃᑦ ᐊᑉᓯᒪᓗᒋᑦ 
ᑕᐅᑐᒃᑕᐅᒃᐸᑕ, ᐊᒥᓲᔪᖕᓃᕆᐊᖁᓇᔭᖅᑕᕗᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ 
ᐊᒻᒪᓗ ᐊᒥᓱᙳᕆᐊᖁᓗᒋᑦ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᐱᔾᔪᑎᒋᑉᓗᒋᑦ “ᐊᒥᓲᔪᖕᓃᖅᑐᑦ” ᐊᒻᒪᓗ “ᐊᒥᓱᙳᕆᐊᖅᑐᑦ”. 
ᑭᒥᐊᓂ ᐊᑐᖅᖢᒋᑦ ᑕᒪᕐᒥᒃ ᓈᓴᖅᑕᐅᔪᓂᑦ, ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᓱᖁᓯᖅᑕᐅᖁᙱᑕᕗᑦ ᑕᒪᐃᓐᓄᑦ. 

• ᐋᓕᕗ: ᖃᑉᓰᕐᓗᑎᒃ ᓈᓴᐃᒃᐸᑕ ᐊᓯᐊᙳᖅᓯᓇᔭᖅᐸ ᑭᒡᓕᐅᔪᓂᑦ? ᐱᖓᓱᓂᒃ ᓈᓴᐃᓯᒪᓕᖅᑐᓯ, ᑭᓯᐊᓂ ᐅᖃᕈᑉᑕ 
ᒫᓐᓇᒥᑦ 15 ᐅᑭᐅᓂᑦ ᐊᒻᒪᓗ ᑐᑭᓯᐅᒪᔾᔪᑏᑦ ᓱᖁᓯᐊᖏᑉᐸᑕ ᑕᑯᒃᓴᐅᑎᓐᓂᐊᕐᓗᒋᑦ ᐊᑕᐅᓯᕐᒧᑦ ᑲᑎᕐᒪᔪᓄᑦ, 
ᐊᓯᐊᙳᕈᒪᓇᔭᖅᐱᓯᐅᒃ ᑭᒡᓕᐅᔪᑦ? 

• ᐊᓕᓴ: ᑭᐅᒻᒪᕆᒍᖕᓇᙱᑕᕋ ᐊᖏᔫᖕᒪᑦ ᐅᖃᐅᓯᕆᔭᕗᑦ. ᑭᒡᓕᒋᔭᐅᔪᑦ ᐋᖅᕿᒃᑕᐅᓚᐅᖅᑐᑦ ᐊᑐᖅᖢᒋᑦ 
ᑐᑭᓯᐅᒪᔾᔪᑎᐅᓚᐅᖅᑐᑦ ᑕᐃᑉᓱᒪᓂᒥᑦ ᐊᒻᒪᓗ ᐊᒥᓲᓂᖅᓴᐅᑎᖦᖢᒋᑦ ᓄᓇᕗᒻᒥ ᒐᕙᒪᒃᑯᓐᓂᐅᖓᓂᑦ. 

• ᐅᖃᓪᓗᕆᒃᓴᐅᑎᓂᖅᑕᖃᒃᑲᓐᓂᓚᐅᖅᑐᖅ ᑕᒪᑐᒧᙵ ᐊᒻᒪᓗ ᖃᓄᖅ ᐊᓯᐊᙳᖅᑕᐅᓂᐊᕐᓗᑎᒃ ᑭᒡᓕᒋᔭᐅᔪᑦ 
ᐃᓱᒪᓕᐊᖑᓂᐊᕐᒪᖓᑦ ᑲᓇᑕᒦᖓᔪᒃᑯᑦ ᐊᒻᒪᓗ ᓄᓇᕐᔪᐊᕐᒦᖓᔪᒃᑯᑦ. 

• ᐊᓕᓴ ᐅᖃᖅᑐᖅ ᖃᓄᖅ ᑎᖕᒥᓲᒃᑯᑦ ᓈᓴᐃᓃᑦ ᓂᕈᐊᖅᑕᐅᖃᑦᑕᕐᒪᖔᑕ ᑎᑭᐅᑎᓂᖃᓗᐊᖏᓐᓂᖅᓴᐅᖕᒪᑦ ᐊᑐᖅᑕᐅᓂᖓ 
ᓈᓴᖅᑕᐅᑎᓪᓗᒋᑦ ᓇᓄᐃᑦ. ᐃᓱᒪᓕᐊᖑᓚᐅᖅᑐᖅ ᐃᓱᒪᒋᑉᓗᒋᑦ ᐆᒪᔪᓕᕆᔨᐊᓛᒃᑯᑦ ᐱᔪᒪᔭᖏᑦ. ᐊᓯᖏᑦ ᐊᑐᖅᑕᐅᔪᑦ 
ᐅᖃᐅᓯᐅᔪᖕᓇᖅᑐᑦ ᐆᒪᔪᓕᕆᔨᐊᓛᒃᑯᓐᓄᑦ ᓯᕗᓂᒃᓴᒥᑦ ᓈᓴᐃᓂᐅᓂᐊᖅᑐᓄᑦ. 
 

• ᐋᓕᕗ: ᖃᐅᔨᔪᒪᓐᓇᕋᔭᖅᑐᖅ ᓂᕿᖏᓐᓂᑦ ᐱᓂᐊᕐᓗᓂ ᐊᓯᖏᓐᓂᑦ ᓲᕐᓗ ᓴᓪᓕᕐᒥᑦ. ᖃᐅᔨᔪᒪᔪᖓ ᐊᒥᓲᑎᒋᓂᖏᑦ 
ᐊᒃᑐᐊᓂᖃᖃᑦᑕᕐᒪᖔᑕ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒧᑦ. 

• ᐊᓕᓴ: ᐸᕐᓇᒃᑐᒍᑦ ᐱᓕᕆᐊᕆᓂᐊᕐᓗᒍ ᑕᓯᐅᔭᖅ ᐅᑭᐅᖑᔪᖅ ᐊᒻᒪᓗ ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᓂᐊᖅᑐᒍᑦ ᑕᐃᑲᙵᑦ. 
ᐃᓚᓯᔪᒪᔪᒍᑦ ᓂᕿᖏᓐᓂᑦ ᐱᖃᑦᑕᕐᓂᐊᕐᓗᑕ ᑕᒪᑐᒧᖓ ᖃᐅᔨᓂᐊᕐᓗᒋᑦ ᐊᐅᓚᓂᖏᑦ ᐊᑯᓐᓂᖏᓐᓂᑦ ᑭᒡᓕᒋᔭᐅᔪᓂᑦ. 

• ᐋᓕᕗ: ᒥᖅᖁᖏᓐᓂᒃ ᐲᔭᐃᓂᐊᖅᐱᓯ ᐱᖃᑦᑕᕐᒪᑕᑐᑦ ᐊᒃᖤᓄᑦ? 
• ᐊᓕᓴ: ᐄ ᐸᕐᓇᐅᑎᒋᔭᕗᑦ ᑕᐃᒪᓐᓇᐃᓕᐅᕐᓂᐊᕐᓗᑕ ᐱᒋᐊᕐᓗᓂ ᐅᑭᐅᖑᔪᖅᑕᐅᖅ ᑕᓯᐅᔭᕐᒥᑦ. 

 
• ᐊᓕᓴ ᑕᑯᑎᑦᑎᔪᖅ ᓴᓇᔭᖓᓐᓂᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐊᒻᒪᓗ 

ᓯᓚᑦᑐᖅᓴᕐᕕᒡᔪᐊᖅ ᐃᐊᐴᑕᒥᑦ ᓇᓄᐃᑦ ᖁᖓᓯᕈᑎᖏᓐᓂᑦ ᓈᓴᐅᑎᓂᒃ/ᑎᑎᖅᖃᓂᒃ. 
 

• ᐋᓕᕗ: ᐊᖏᑎᒋᓂᖓ ᓇᓅᑉ ᓇᓗᓇᐃᖅᓯᖃᑦᑕᖅᐸ ᓇᒧᙵᐅᖃᑦᑕᕐᒪᖔᑦ? 
• ᐊᕙᓐ: ᓂᕆᖃᑦᑕᖅᑕᖏᓐᓂᐅᖃᑦᑕᖅᑐᖅ. ᓇᓄᐃᑦ ᐃᕐᓂᐊᖑᖃᑦᑕᖅᑐᑦ ᓯᑯᖃᑦᑎᐊᖅᑐᒥᑦ ᓂᕆᑦᑎᐊᖃᑦᑕᖅᖢᑎᒃ 

ᐊᖏᒡᓕᓂᐊᕐᓗᑎᒃ. 
• ᐋᓕᕗ: ᖁᖓᓯᕈᓯᖅᓯᖃᑦᑕᖅᐱᓯ ᐊᖑᓴᓪᓗᕐᓂᑦ? 
• ᐊᕙᓐ: ᐋᒃᑲ. ᖁᖓᓯᓂᖏᑦ ᐊᖑᓴᓪᓗᐃᑦ ᐊᖏᓗᐊᕐᒪᑕ ᖁᖓᓯᕈᑏᑦ ᐊᑕᓂᐊᕐᓗᑎᒃ. ᐊᕐᓇᓪᓗᐃᓐᓇᐅᔪᑦ ᐊᐅᓚᔪᒦᑦᑐᑦ. 

“ᒪᓂᙱᑦᑐᓂᒃ” ᐱᑕᖃᖅᑐᖅ ᒥᖅᖁᖏᓐᓂᑦ, ᑭᓯᐊᓂ ᐊᔪᙱᓗᐊᖏᑦᑐᑦ, ᓇᓄᕐᓄᑦ ᐱᓕᕆᐊᖑᒐᔪᒃᑐᑦ. ᓄᑖᓂᒃ 
ᓯᐅᑎᖏᓐᓄᐊᖅᑕᐅᓲᓂᒃ ᐱᑕᖃᖅᑐᖅ ᐊᓐᑕᓇᖃᖅᖢᑎᒃ, ᑭᓯᐊᓂ ᐊᓐᑕᓇᐃᑦ ᓴᙲᑦᑐᑯᓗᐃᑦ ᓯᖁᒥᖃᑦᑕᖅᖢᑎᒃ. 
ᐊᖑᓴᓪᓗᕐᓄᐊᖅᑕᐅᖃᑦᑕᖅᑐᑦ ᐊᒻᒪᓗ ᐃᓐᓇᕈᓕᖅᑐᓄᑦ. ᐊᑐᖅᑕᐅᖃᑦᑕᖅᑐᑦ ᐱᕙᓪᓕᐊᓯᒪᔪᖅ ᐊᒻᒪᓗ 
ᐱᑦᑕᐅᓯᓂᖅᓴᐅᒃᐸᑕ ᕿᒥᕐᕈᔪᓇᖕᓂᐊᖅᑐᒍᑦ ᐊᓯᖏᓐᓂᑦ ᔩᐲᐊᔅᓄᑦ ᐊᑐᖅᑕᐅᔪᖕᓇᖅᑐᓂᒃ. 
 

• ᐋᓕᕗ: ᐊᐅᓚᔪᖅ ᑐᓂᔪᖕᓇᖅᐱᓯᐅᒃ ᐆᒪᔪᓕᕆᔨᐊᓛᒃᑯᓐᓄᑦ? 
• ᐊᓕᓴ: ᐄ. ᐊᔾᔨᖓᓂᑦ ᐊᐅᓪᓚᖅᑎᑦᑎᓂᐊᖅᐳᖓ. 
• ᐊᕙᓐ: ᐊᒥᓱᐃᑦ ᓇᓄᐃᑦ ᑲᑎᒋᐊᔭᑦᑐᑦ ᕿᑎᐊᓂᑦ ᑕᓯᐅᔭᕐᔪᐊᕐᒧᑦ ᓯᑯᔭᕌᖓᑦ. ᑕᐃᒪᓐᓇ ᑕᑯᓯᒪᕕᑦ ᐅᕝᕙᓘᓐᓃᑦ 

ᑕᐃᑯᙵᐅᔪᖃᖅᓯᒪᕙ? ᑕᐃᑯᙵᓚᐅᖅᓯᒪᙱᑦᑐᖓ ᑕᐃᒪᓐᓇᒧᑦ ᖃᐅᔨᒪᙱᑦᑐᖓ ᓱᓇᒧᑦ 
ᑕᐃᑯᙵᐅᔾᔪᑎᑎᖃᖃᑦᑕᕐᒪᖔᑕ. 

• ᕈᐊᐳᑦ: ᖃᐅᔨᒪᙱᑦᑐᖓ. 
• ᐊᕙᓐ: ᐅᐱᓐᓇᖅᑐᖅ ᐊᔪᙱᓐᓂᖓᑦ ᐃᖏᕐᕋᔭᖕᓂᕐᒧᑦ, ᐊᖏᔪᒻᒪᕆᐊᓗᖕᒥᑦ ᐊᑐᖃᑦᑕᖅᑐᑦ. ᖁᖓᓯᕈᓯᖅᓯᒪᖕᒪᑕ, ᑕᑯᔭᕗᑦ 

ᑖᑉᑯᐊᑦᑕᐃᓐᓇᐃᑦ ᓇᓄᐃᑦ ᐊᑕᐅᓯᕐᒧᑦ ᐃᓂᒧᐊᖃᑦᑕᖅᑐᑦ ᐊᒻᒪᓗ ᒥᑭᔪᓄᑦ ᕿᑭᖅᑕᓄᑦ ᐅᑭᐅᑕᒫᑦ.  
 

ᑭᑐᑐᐃᓐᓇᐃᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐱᓕᕆᐊᒃᓴᐃᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ 
• ᐅᖃᓪᓗᕆᒃᓴᐅᑎᓚᐅᖅᑐᑦ ᓇᓄᕐᓂᑦ ᕿᒫᑎᑦᑎᔾᔪᑎᓂᒃ ᐊᒻᒪᓗ ᐱᓕᕆᐊᕐᓂᑦ ᑲᑎᑦᑎᓂᕐᒧᑦ ᑐᑭᓯᐅᒪᔾᔪᑎᒃᑲᓐᓂᕐᓂᑦ 

ᓂᕿᖏᓐᓂᑦ ᐱᖃᑦᑕᕐᓂᒃᑯᑦ ᐊᒻᒪᓗ ᑕᐃᒪᐅᔪᓂᒃ ᓇᓄᐃᑦ ᓇᑭᙶᖅᓯᒪᓂᖏᓐᓄᑦ ᖃᕆᑕᐅᔭᒃᑯᑦ ᑐᖅᖁᖅᓯᒪᔪᓂᑦ 
ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᓇᓄᕐᓄᑦ. 

• ᐅᖃᓪᓗᕆᒃᓴᐅᑎᖃᓚᐅᖅᑐᑦ ᐆᒃᑐᑎ ᖃᐅᔨᓴᐃᓂᕐᒧᑦ ᐊᕐᕕᐊᓂᑦ ᐆᒃᑐᕋᐃᔪᑦ ᕿᒫᑎᑦᑎᔾᔪᑎᓂᒃ ᐊᔾᔨᒌᙱᑦᑐᓂᑦ. 
• ᐋᓕᕗ: ᕈᐊᐸ ᖃᕐᔪᐃᑦ ᐃᑲᔪᓗᐊᙱᑦᑐᑦ ᐅᕙᒻᓄᑦ. ᑐᖅᖢᓛᕈᑏᑦ ᐃᓛᓐᓂᒃᑯᑦ ᐊᔪᙱᖃᑦᑕᖅᑐᑦ. ᐊᖏᔪᐃᑦ ᓇᓄᐃᑦ 

ᓱᖁᑎᒃᓴᓗᐊᖏᑦᑐᑦ, ᖃᐅᔨᓴᑐᐃᓐᓇᖃᑦᑕᖅᑕᕋ ᑭᓯᐊᓂ ᐊᐅᓪᓚᖅᐸᑦ. ᐊᑐᖅᖢᒍ ᐅᑭᐅᖏᑦ, ᑎᒥᖏᑦᑕ ᖃᓄᐃᓐᓂᕆᔭᖏᑦ. 
ᒥᑭᑦᑐᑦ ᓇᓄᐃᑦ ᖃᐅᔨᔪᒪᖃᑦᑕᖅᑐᑦ ᐊᒻᒪᓗ ᒪᓕᒃᖢᑎᒃ ᐃᓄᖕᓂᑦ ᐃᒡᓗᕐᔪᐊᖏᓐᓄᑦ, ᑭᓯᐊᓂ ᑲᑉᐱᐊᓱᒃᑎᒃᑯᒃᑎᒃ, 
ᐊᔪᙱᑦᑐᖅᑕᐅᖅ. ᓴᓪᓘᔪᑦ ᓱᖁᑎᒃᓴᔮᕈᖕᓃᖅᑐᑦ. ᐊᔾᔨᒌᙱᑦᑑᑕᐅᔪᑦ ᑕᒪᒃᑯᓄᙵᓗᒃᑖᖅ. 

 
ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᒥᒃᓵᓄᑦ ᐅᖃᓪᓗᕆᒃᓴᐅᑎᓃᑦ 

• ᕈᐊᐳᑦ: ᐱᒃᑲᓐᓂᕋᓱᓕᖅᑐᒍᑦ ᑖᒡᓂᑦ ᐊᑯᓂᕈᓗᒃ. 
• ᐋᓕᕗ: ᐊᑐᙱᓚᐅᖅᑐᓄᑦ ᐱᖃᖅᑎᑕᐅᔪᓄᑦ. ᖃᓄᖅ ᐊᔪᙱᑉᐸ? 
• ᐊᓕᓴᐅᑉ ᐅᖃᐅᓯᕆᔭᖏᑦ ᑐᓂᔭᐅᖃᑦᑕᕐᓂᖅ HACCS-ᒥᑦ. ᐅᖃᐅᓯᕆᔭᖏᑦ ᑐᓂᔭᐅᖃᑦᑕᖅᑐᑦ ᑲᑎᑉᐸᓪᓕᐊᓂᖏᑦ 

ᐅᖃᒃᑲᓐᓂᖅᖢᓂᓗ ᑕᒡᕙᓃᒃᑲᑉᑕ ᐅᖃᐅᔾᔨᓂᐊᕐᓗᑕ. 
• ᐋᓕᕗ: ᓱᓇᒥᒃ ᐱᓕᕆᐊᖃᖅᐸᑦ WWF-ᑯᑦ? ᐃᑲᔪᖅᐸᑦ ᐃᓕᑉᓯᖏᓐᓂᑦ ᐅᕝᕙᓘᓐᓃᑦ ᓱᓇᑐᐃᓐᓇᓂᑦ 

ᓈᓴᐅᑎᓄᑦ/ᑎᑎᖅᖃᓄᑦ ᑲᑎᑦᑎᖃᑦᑕᕐᒪᑕ ᓈᓴᐅᑎᓂᒃ/ᑎᑎᖅᖃᓂᒃ ᑕᒡᕙᓂ, ᐊᑕᐅᑦᑎᒃᑯᑦ ᑐᕌᖓᔪᒥᒃ ᐱᖃᖅᑐᒍᑦ. 
ᐆᒪᔪᓕᕆᔨᐊᓛᒃᑯᑦ ᐱᓕᕆᖃᑎᖃᖅᑐᑦ WWF-ᑯᓐᓂᑦ ᓇᓄᕐᓂᑦ ᖃᐅᔨᓴᐃᔨᓄᑦ. ᐃᖕᒥᖕᓂᒃ ᐱᓕᕆᐊᖃᖃᑦᑕᖅᑐᑦ 
ᑕᑯᔭᐅᔪᓂᒃ ᐅᓂᑉᑳᓂᒃ ᐊᒻᒪᓗ ᐅᕙᒻᓄᐊᖃᑦᑕᖅᑕᖏᑦ. 

• ᐊᕙᓐ: ᐊᐱᖅᖁᓯᕆᓚᐅᖅᓯᒪᙱᑕᕗᑦ. 

• ᐋᓕᕗ: ᖃᐅᔨᒋᐊᕐᕕᒋᓗᒍ ᔭᐃᓴᓐ ᕼᐊᕋᓯᒧ ᑐᑭᓯᐅᒪᔾᔪᑏᑦ ᐱᔪᒪᒍᒃᑎᒃ. ᐱᑦᑕᐅᔪᖅ ᑐᕌᖓᔪᖅ, ᐱᓗᐊᖅᑐᒥᑦ ᐊᓯᖏᓐᓄᑦ 
ᓄᓇᓕᖕᓄᑦ ᐱᔭᐅᖃᑦᑕᖅᐸᑦ. ᓇᓄᕐᓂᒃ ᕿᒫᑎᖓᑦ ᐅᕙᒻᓂᒃ ᐃᑲᔪᖅᑐᖅ ᓯᓂᒍᖕᓇᕐᓂᐊᕐᓗᖓ ᐅᓐᓄᒃᑯᑦ. 
 

• ᕈᐊᐳᑦ: ᓇᓄᕐᒥᒃ ᖁᖓᓯᖁᑎᖃᖅᑐᒥᒃ ᓯᖁᖅᑎᑕᐅᔪᖃᓚᐅᖅᑐᖅ, ᐱᓯᒪᕙᖓᑦ? 
• ᐊᕙᓐ: ᓇᓄᖅ ᖁᖓᓯᕈᓯᖅᑕᐅᓚᐅᖅᑐᖅ ᐊᒥᕋᐃᔭᕐᕕᒃ 2022-ᒥᑦ ᐊᒻᒪᓗ ᑕᑯᔭᐅᑉᓗᓂ ᓂᒋᐊᓂᑦ ᑰᒡᔪᐊᑉ ᐊᒥᕋᐃᔭᕐᕕᖕᒥᑦ 

ᑕᒡᕙᓂ ᐅᑭᐅᕐᒥᑦ, ᐊᒻᒪᓗ ᐊᑕᐅᓯᕐᒥᑦ ᐅᑭᐅᓕᖕᒥᑦ ᐊᑎᖅᑕᖃᓚᐅᖅᑐᖅ. ᐊᑎᖅᑕᖓ ᐱᑕᖃᓚᐅᖏᑦᑐᖅ ᓇᓐᓄᒃᑕᐅᖕᒪᑦ. 
24-ᓂᒃ ᐅᑭᐅᖃᓚᐅᖅᑐᖅ (ᑕᑯᑎᑕᐅᔪᖅ ᖁᖓᓯᕈᑎ ᐃᓂᒋᔭᖓᓂᑦ). ᐱᓱᓚᐅᖅᑐᖅ ᐊᒃᐸᑑᕐᔪᐊᕐᒧᑦ ᐊᒻᒪᓗ ᐅᑎᖅᖢᓂ. 

• ᐋᓕᕗ ᐊᐱᕆᔪᖅ ᓄᓇᙳᐊᖅ ᒪᖃᐃᑎᒧᐊᖅᑕᐅᖁᑉᓗᒍ. ᓯᕗᓪᓕᖅ ᓇᓄᖅ ᒪᖃᐃᑎᒧᑦ. ᑐᓂᓯᒃᑲᓐᓂᖅᑐᑦ 
ᑐᑭᓯᐅᒪᔾᔪᑎᒃᑲᓐᓂᕐᓂᑦ ᓇᓐᓄᒃᑕᐅᔪᓂᑦ. ᐃᓱᒪᔪᖅ ᐱᐅᓇᔭᕐᓂᖓᓄ ᑐᓂᔭᐅᓗᑎᒃ ᓇᓐᓄᒃᑕᐅᔪᒧᑦ ᑐᑭᓯᐅᒪᔾᔪᑏᑦ 
ᒪᖃᐃᑎᒧᑦ. 

• ᕈᐊᐳᑦ: ᐊᓯᖏᓐᓂᑦ ᐊᐱᖅᖁᑎᖃᓚᐅᖏᑦᑐᑦ ᑭᓯᐊᓂ ᐊᓯᖏᑦ ᑲᑎᒪᔩᑦ ᑕᒡᕙᓃᖁᓂᐊᖅᐸᒃᑲ ᖃᐅᒃᐸᑦ ᐊᒻᒪᓗ ᐊᔪᕐᓇᖅᐸᑦ 
ᖃᐅᔨᑎᓐᓂᐊᖅᐸᒋᑦ. 

 
 
20:31 ᑲᑎᒪᓂᖅ ᐃᓱᓕᑦᑐᖅ 
 

2021-ᒥᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᔪᒥᑦ ᓇᓄᐃᑦ ᖃᖓᑕᓲᒃᑯᑦ ᖃᐅᔨᓴᖅᑕᐅᓂᖏᓐᓄᑦ 
ᐅᓂᑉᑳᑉ ᒥᒃᓵᓄᑦ ᐅᖃᖃᑎᖃᕐᓂᕐᒧᑦ ᑲᑎᒪᓂᕐᒥᑦ ᑎᑎᕋᖅᑕᐅᓯᒪᔪᑦ ᑎᑭᕋᕐᔪᐊᖅ 
 

ᐃᑲᓂ: ᑎᑭᕋᕐᔪᐊᕐᒥᑦ ᕼᐋᒻᓚᒃᑯᑦ ᑲᑎᒪᕝᕕᖓᑦ 
ᐅᑉᓗᖅ/ᓇᒧᖓᓕᑎᓪᓗᒍ: ᓄᕐᕋᐃᑦ 10, 2024 
ᐱᒋᐊᕐᒪᑦ ᖃᐅᔨᓴᐅᑎᒃᑯᑦ: 10:40 
ᐃᓱᓕᑦᑐᖅ ᖃᐅᔨᓴᐅᑎᒃᑯᑦ: 11:45 
 
ᐃᓚᐅᖃᑕᐅᔪᑦ  
ᒨᓇ ᐅᑲᓕᖅ (ᐆᒪᔪᓕᕆᔨᐊᓛᒃᑯᓐᓄᑦ ᑎᑎᕋᖅᑎ) 
ᕈᐊᐳᑦ ᐃᓄᐊᐱᒃ (ᐆᒪᔪᓕᕆᔨᐊᓛᒃᑯᓐᓄᑦ ᐃᒃᓯᕙᐅᑕᖅ) 
ᓰᓚ ᐃᐱᖕ 
ᒪᓄ ᓇᑦᑕᑦ 
ᐊᓕᓴ ᐳᕼᐊᑦ, ᓇᓄᓕᕆᔨ, ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯ 
ᔭᓇᑕᓐ ᐱᓐ, ᐊᖓᔪᒃᖠᖅ ᓂᕐᔪᑏᑦ ᒥᒃᓵᓄᑦ ᐅᖃᐅᔾᔨᔨ, ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯ 
ᑲᐃᓪ ᕈᐃᑦᓯ, ᐊᖓᔪᒃᖠᖅ ᓂᕐᔪᑎᓄᑦ ᐊᒻᒪᓗ ᐊᑐᐊᒐᒧᑦ ᐅᖃᐅᔾᔨᔨ, ᓂᕐᔪᑎᓂᒃ ᐊᐅᓚᑦᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ (NWMB) 
ᐋᓕᕗ ᓯᑉᑕᓐ-ᐅᐃᓕᐊᑦ, ᐊᕙᑎᓕᕆᔨᒃᑯᓐᓄᑦ ᓂᕐᔪᓯᕆᔨ ᑎᑭᕋᕐᔪᐊᖅ 

ᒪᒥᐊᓐᓃᑦ: ᒌᐳᕆᐅᓪ ᓂᕐᓗᖓᔪᖅ, ᐊᖓᔪᖅᖄᖅ, ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ ᕈᐃᒪᓐ ᒨᓱ, ᐱᕝᕕᐅᖃᑦᑕᖅᑐᓂᒃ ᐊᐅᓚᑦᑎᓂᕐᒧᑦ 
ᑐᑭᒧᐊᒃᑎᑦᑎᔨ, ᓄᓇᕗᑦ ᑐᙵᕕᒃᑯᓐᓂᑦ 

ᐱᔾᔪᑎᒋᔭᖓ ᑲᑎᒪᓂᐅᑉ: 
ᑐᓂᓯᓗᑎᒃ ᐱᔾᔪᑎᖃᖅᑐᓂᒃ ᓄᑕᐅᓛᓂᒃ ᖃᐅᔨᓇᓱᒃᑐᓕᕆᓂᕐᒥᑦ ᑐᑭᓯᐅᒪᔾᔪᑎᓂᒃ ᐱᔾᔪᑎᖃᖅᑐᓂᒃ ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ ᓇᓄᐃᑦ ᖃᑉᓯᐅᑎᒋᓂᖏᓐᓄᑦ ᐅᖃᐅᓯᐅᓯᒪᓂᖓᑐᑦ 2021-ᒥᑦ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓄᑦ 
ᐅᓂᑉᑳᒥᑦ ᐊᒻᒪᓗ ᖃᐅᔨᓇᓱᒃᑐᓕᕆᓂᖏᓐᓂᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ. ᐅᖃᐅᓯᕆᓗᒋᑦ 
ᓄᓇᕗᒻᒥ ᒐᕙᒪᒃᑯᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᖏᓐᓄᑦ ᐊᑐᖅᑕᐅᖁᔭᖏᑦ. ᐅᖃᐅᓯᕆᓗᒋᑦ ᓱᓇᑐᐃᓐᓇᐃᑦ 
ᐆᒪᔪᓕᕆᔨᐊᓛᒃᑯᓐᓄᑦ ᐊᐱᖅᖁᑎᒋᔭᐅᔪᑦ ᑕᒪᐃᓐᓄᑦ ᖃᐅᔨᓴᐃᓂᕐᓄᑦ. ᑲᑎᑦᑎᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᐊᐅᓚᑦᑎᓂᕐᒧᑦ.  

ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐊᒻᒪᓗ ᖃᓄᐃᓕᐅᕈᑕᐅᒋᐊᕐᓂᐊᖅᑐᑦ: 
 ᓇᐃᑦᑐᒥᑦ ᖃᓄᐃᓕᐅᕈᑕᐅᓂᐊᖅᑐᑦ (4-6 ᐱᓇᓱᐊᕈᓯᕐᓂᑦ ᑲᑎᒪᓚᐅᖅᖄᖅᑎᓪᓗᒋᑦ): 

• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᓪᓗᒋᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᐱᖅᖁᑕᐅᔪᑦ 
• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᓇᓗᓇᐃᕐᓗᒍ ᓇᓚᐅᑦᑎᔪᖅ ᑎᑎᕋᖅᓯᒪᓂᖓᑕ ᑎᖕᒥᓲᒃᑯᑦ ᓈᓴᐃᖃᑕᐅᔪᑦ ᐊᑎᖏᑦ 
• ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᐊᐅᓪᓚᖅᑎᑦᑎᕝᕕᒋᓗᒋᑦ ᐆᒪᔪᓕᕆᔨᐊᓛᒃᑯᑦ ᐊᒻᒪᓗ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ 

ᐱᔾᔪᑎᖃᖅᑐᓂᒃ ᐊᒥᐊᒃᑯᐃᑦ ᐊᑐᖅᑕᐅᓂᐊᖅᑐᖏᓐᓄᓕᕆᓂᖅ 
 
ᐊᑯᓂᐅᓂᓴᒧᑦ ᖃᓄᐃᓕᐅᕈᑕᐅᓂᐊᖅᑐᑦ (2-3 ᑕᖅᖀᑦ ᐃᓗᐊᓂᑦ ᑲᑎᒪᓚᐅᖅᖄᖅᑎᓪᓗᒋᑦ): 
• ᑐᓂᓗᒋᑦ ᐆᒪᔪᓕᕆᔨᐊᓛᒃᑯᑦ ᐊᐅᓚᓐᓂᖏᓐᓂᒃ ᖁᖓᓯᕈᓯᖅᓯᒪᔪᑦ ᓇᓄᐃᑦ 

ᑲᑎᒪᓂᕐᒥᑦ ᑎᑎᕋᖅᓯᒪᔪᑦ: 
ᐊᐱᖅᖁᑏᑦ ᑲᑎᕐᒪᔪᓄᑦ ᑎᑭᓯᑎᑕᐅᖅᖄᖅᑎᓪᓗᒋᑦ ᑭᑑᖕᒪᖔᑕ: 

ᑲᑎᒪᒃᑲᓐᓂᓚᐅᖅᑐᑦ ᐊᒥᓲᓂᖅᓴᓂᒃ ᑲᑎᒪᔨᓂᒃ ᑲᑎᒪᖃᑕᐅᔪᖃᕐᓂᐊᕐᓗᓂ. ᑲᑎᒪᒋᐊᓚᐅᖅᑐᑦᖃᐅᔨᑎᑕᐅᑉᓗᑎᒃ 
ᑲᑎᒪᔪᓃᖃᑕᐅᔪᓂᑦ. ᐊᓕᓴ ᐳᕼᐊᑦ ᐊᔾᔨᓂᒃ ᑕᐅᑐᒃᑎᑦᑎᔪᖅ ᐊᓯᐊᓄᐊᖅᐸᓪᓕᐊᑉᓗᑎᒃ ᓄᓇᕗᒻᒥ ᒐᕙᒪᒃᑯᑦ ᓇᓄᕐᓂᑦ 
ᖃᐅᔨᓴᐃᔨᒃᑯᑦ ᐃᓅᔪᖕᓃᓚᐅᕐᓂᖓᓄᑦ ᐆᒪᔪᓕᕆᔨ ᒫᑲᔅ ᑎᒃ. ᑕᑯᑎᑦᑎᓕᖅᖢᓂ ᐱᔾᔪᑎᖃᖅᑐᓂᒃ ᓇᓄᕐᓂᒃ ᖃᐅᔨᓴᐃᓃᑦ 
ᐃᓚᐅᑉᓗᑎᒃ ᐸᕐᓇᐃᓂᖃᖅᑎᓪᓗᒋᑦ ᑎᑭᖦᖢᒍ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᖅ 
ᓈᒻᒪᒋᔭᐅᓚᐅᕐᒪᑦ ᒥᓂᔅᑕᒧᑦ ᐊᒻᒪᓗ ᓇᓐᓄᒍᑏᑦ ᑐᓂᐅᖅᖃᐅᑕᐅᓂᖏᑦ ᓄᓇᓕᖕᓄᑦ. ᐅᖃᖅᖢᓂ ᐱᔾᔪᑎᖓᓂᑦ ᑲᑎᒪᑎᑦᑎᓂᐅᑉ 
ᑐᓂᓯᓗᑎᒃ ᓇᐃᓈᖅᓯᒪᔪᓂᒃ ᖃᓄᐃᖓᓂᐅᔪᓂᒃ ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐊᒻᒪᓗ ᑲᓇᑕᒥᑦ ᐊᕙᑎᓕᕆᔨᒃᑯᑦ 
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐱᓕᕆᐊᖓᓐᓂᑦ ᐆᒪᔪᓕᕆᔨᐊᓛᒃᑯᑦ ᐃᓱᒪᒋᔭᖓᓐᓂᒃ ᑐᓴᕐᓂᐊᕐᓗᑎᒃ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐱᔾᔪᑎᖃᖅᑐᑦ ᐊᔾᔩᑦ 

• ᐅᖃᐅᓯᒃᓴᓂᒃ ᑐᓂᓯᔪᖃᓚᐅᖏᑦᑐᖅ. 
 
ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᐊᑐᖅᑕᐅᔪᑦ/ᐱᓕᕆᓃᑦ  

• ᐅᖃᐅᓯᒃᓴᓂᒃ ᑐᓂᓯᔪᖃᓚᐅᖏᑦᑐᖅ. 
 

ᖃᖓᑕᓲᒃᑯᑦ ᐊᒥᓲᑎᒋᓂᖏᓐᓂᒃ ᓈᓴᖅᑕᐅᔪᓂᑦ ᖃᓄᐃᖓᓂᐅᔪᑦ 
• ᕈᐊᐳᑦ: ᖃᐅᔨᓴᐃᓂᕐᒥᑦ ᓈᓴᐅᑏᑦ ᐱᒍᑉᓯᐅᒃ, ᑲᑎᓗᒃᑖᖅᓯᒪᔪᑦ ᐱᓯᒪᔭᓯ ᐱᖓᖕᓇᖅᐸᓯᖓᓂᑦ ᐊᒻᒪᓗ ᓂᒋᖅᐸᓯᐊᓂᑦ 

ᑕᓯᐅᔭᕐᔪᐊᕐᒥᑦ ᑲᑎᒪᕙᑦ? ᖃᑉᓯᐅᑎᒋᓂᖏᑦ ᐊᐅᓚᑕᐅᓂᐊᕐᓗᑎᒃ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ? 
• ᐊᓕᓴ: ᑕᑯᔭᑉᑎᒍᑦ ᒫᓐᓇ ᐊᐅᓚᓐᓂᐊᕐᓗᒋᑦ ᐊᑕᐅᓯᐅᓗᒋᑦ/ᐊᑐᓂ ᐱᖃᑦᑕᕐᓗᒋᑦ, ᑭᓯᐊᓂ ᒪᕐᕉᖕᒪᑎᒃ ᐊᑉᓯᒪᔫᒃ 

ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ. ᖃᑉᓯᐅᓂᖏᑦ ᑕᑯᒍᑉᑎᒍᑦ, ᐊᓯᐊᙳᙱᑦᑐᖅ ᑭᖑᓪᓕᖅᐹᒥᑦ ᖃᐅᔨᓴᐃᖕᒪᑕ 
ᓈᓴᐃᖕᒪᑕ. ᐅᕙᑉᑎᖕᓄᑦ ᐊᒥᓲᑎᒋᓂᖏᑦ ᐊᓯᐊᙳᙱᑦᑐᑦ ᐊᒻᒪᓗ ᓱᖁᓯᐊᔪᒥᓇᙱᖦᖢᑎᒃ. ᐱᖓᖕᓇᖅᐸᓯᖓᓂᑦ 
ᑕᓯᐅᔭᕐᔪᐊᕐᒥᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᑲᑎᓗᒃᑖᖅᖢᒋᑦ 
ᓇᓐᓄᒃᑕᐅᔪᖕᓇᖅᑐᑦ. 
 

• ᕈᐊᐳᑦ: ᖃᑉᓯᐅᓂᖏᑦ ᑕᑯᑉᓗᒋᑦ ᐊᒥᓲᔪᖕᓃᖅᐹᓕᖅᑑᔭᖅᑐᑦ. 
• ᐊᓕᓴ: ᐊᖏᖅᑐᖅ. 2021 ᐊᓄᕌᖃᑦᑕᓚᐅᖅᑐᖅ ᐊᒻᒪᓗ ᑎᖕᒥᓲᒃᑯᑦ ᓈᓴᐃᓃᑦ ᑭᒡᓕᖃᖃᑦᑕᓚᐅᖅᖢᑎᒃ. 
• ᑕᑯᒃᓴᐅᑎᑕᐅᔪᑦ ᐱᔾᔪᑕᐅᔪᑦ ᓈᓴᖅᑕᐅᓂᐊᕐᓗᑎᒃ ᑕᒪᐃᓐᓄᑦ ᓄᓇᕐᓄᑦ ᐊᑕᐅᑦᑎᒃᑯᑦ. 
• ᐋᓕᕗ: ᐃᓱᐊᓂᑦ ᐅᑉᓘᑉ, ᓇᓄᐃᑦ ᖃᓄᐃᖏᑦᑐᑦ. 
• ᐊᓕᓴ: ᐄ, ᐊᒻᒪᓗ ᐃᓱᒪᔪᖓ ᐊᕙᓐ ᖃᐅᔨᓴᐃᓂᖓ ᑕᑯᒃᓴᐅᑎᑦᑎᑦᑎᐊᖅᑐᖅ ᑕᒪᑐᒥᙵᑦ. 

 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᖃᐅᔨᓴᐃᓂᖓᑦ 

• ᐊᐅᓚᔪᒥᒃ ᑕᑯᑎᑕᐅᑎᓪᓗᒋ, ᐊᓕᓴᐅᑉ ᐃᖅᖃᐃᑎᑕᖏᑦ ᑭᑐᓗᒃᑖᑦ ᖁᖓᓯᕈᑎᓂᑦ ᑐᑭᓯᐅᒪᔾᔪᑏᑦ ᑕᑯᒃᓴᐅᔪᑦ 
ᐊᕐᓇᓪᓗᐃᓐᓇᕐᓂᑦ. 

• ᕈᐊᐳᑦ: ᖃᖓᒃᑯᑦ ᐅᑭᐅᑉ ᐃᓗᐊᓂᑦ ᓄᓕᐊᖃᑦᑕᖅᐸᑦ? ᓇᑦᑎᐊᑦ/ᐄᐳᕆ? 
• ᐊᕙᓐ: ᐄᐳᕆ/ᓄᕐᕋᐃᑦ 

 
 
ᑭᑐᑐᐃᓐᓇᐃᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐱᓕᕆᐊᒃᓴᐃᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ 

• ᐅᖃᐅᓯᒃᓴᓂᒃ ᑐᓂᓯᔪᖃᓚᐅᖏᑦᑐᖅ. 

ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ ᒥᒃᓵᓄᑦ ᐅᖃᓪᓗᕆᒃᓴᐅᑎᓃᑦ 
• ᐊᓕᓴ ᐅᖃᒃᑲᓐᓂᖅᑐᖅ ᓄᓇᕗᒻᒥ ᒐᕙᒪᒃᑯᑦ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᓂᑦ ᐊᓯᐊᙳᖅᓯᖁᔨᙱᑦᑐᑦ 
• ᕈᐊᐳᑦ: ᐊᒥᓱᙳᕆᐊᖅᑕᐅᖁᑉᓗᒋᑦ ᐊᐱᕆᓇᓱᖃᑦᑕᖅᑐᒍᑦ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒧᑦ. ᓂᒋᖅᐸᓯᐊᓂᑦ 

ᑕᓯᐅᔭᕐᔪᐊᕐᒧᑦ, ᓱᓇᐅᕙ ᑲᑎᓗᒃᑖᖅᖢᒋᑦ ᓇᓐᓄᒃᑕᐅᔪᖕᓇᖅᑐᑦ? 
• ᐊᓕᓴ: 25 ᓴᓂᑭᓗᐊᕐᒧᑦ. ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒥᑦ ᐊᑐᖅᑐᑦ ᐋᓐᑎᐅᕆᔪᒧᑦ ᐊᒻᒪᓗ ᑯᐸᐃᒃᒧᑦ. 

ᓇᓄᖅᑐᖃᓗᐊᕈᖕᓇᙱᑦᑐᖅ ᐋᓐᑎᐅᕆᔪᒥᑦ ᑭᓯᐊᓂ TAT-ᖃᖅᑐᑦ 23-ᓂᒃ ᑯᐸᐃᒃᒧᑦ. ᑕᐃᒪᓕ 48-ᖑᓇᔭᖅᑐᑦ 
ᓂᒋᖅᐸᓯᐊᓂᑦ ᑕᓯᐅᔭᕐᔪᐊᕐᒧᑦ ᑲᑎᓪᓗᒋᑦ. 
 

• ᕈᐊᐳᑦ: ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᐃᒡᓗᓕᒑᕐᔪᖕᒧᐊᕌᖓᑕ, ᑖᒡᑖᖅᑎᑕᐅᖏᓐᓇᖃᑦᑕᖅᑐᑦ ᐃᒡᓗᓕᒑᕐᔪᒃ. ᓱᖕᒪᑦ 
ᐃᒡᓗᓕᒑᕐᔪᒃ ᑕᓯᐅᔭᕐᒦᑦᑐᖅ, ᓲᖅ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᑖᒡᔅᑖᖃᑦᑕᖅᐸᑦ? 

• ᐊᓕᓴ: ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑭᓯᒥ ᐃᓱᒪᓕᐅᖃᑦᑕᖅᑐᑦ ᑭᑐᑦ ᑖᒡᑖᕐᓂᐊᕐᒪᖓᑖ. ᖃᑉᓯᐊᔪᐃᑦ ᐅᑭᐅᑦ 
ᐊᓂᒍᖅᑐᓂᑦ ᖃᐅᔨᓚᐅᖅᑐᖓ ᖃᒪᓂᑦᑐᐊᖅ ᐊᒻᒪᓗ ᐃᒡᓗᓕᒑᕐᔪᒃ ᑕᓯᐅᔭᖅ ᑖᒡᖏᓐᓃᓐᓇᖅ ᐱᖃᑦᑕᖅᑐᑦ ᐊᒻᒪᓗ 
ᑐᓴᕐᕕᒋᓚᐅᖅᓯᒪᙱᑕᕗᑦ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᐊᓯᖏᓐᓄᐊᖅᓯᔪᓂᒃ. ᑲᑎᒪᖃᑎᖃᖅᑐᒍᑦ ᑭᓯᒥ ᓄᓇᓕᖕᓂᑦ 
ᒫᓐᓇ ᐱᖓᖕᓇᖅᐸᓯᖓᓂᑦ ᑕᓯᐅᔭᕐᔪᐊᕐᒥᑦ ᑐᓂᔭᐅᖃᑦᑕᖅᑐᓂᑦ. 

 
• ᑕᑯᑎᑦᑎᔪᖅ ᑐᑭᓯᐅᒪᔾᔪᑎᓂᒃ ᖁᖓᓯᕈᓯᖅᓯᒪᔪᒥᑦ ᓇᓄᕐᒥᑦ ᓇᓐᓄᒃᑕᕆᔭᐅᓵᓚᐅᖅᑐᒥᑦ ᑎᑭᕋᕐᔪᐊᕐᒥᐅᑕᕐᒧᑦ. 
• ᓰᓚ: ᖃᓄᖅ ᐊᑯᓂᐅᑎᒋᔪᖅ ᖁᖓᓯᕈᓯᖅᓯᒪᓚᐅᖅᐸ? 
• ᐊᕙᓐ: ᒪᕐᕉᒃ ᐅᑭᐅᓄᑦ. 
• ᓰᓚ: ᖃᐅᔨᒋᐊᖃᑦᑕᖅᐱᓯᐅᒃ ᓇᓄᐃᑦ ᖁᖓᓯᕈᓯᖅᓯᒪᑎᓪᓗᒋᑦ? 
• ᐊᕙᓐ: ᖁᖓᓯᕈᑎ ᐲᖅᑐᒃᓴᐅᑕᐅᓚᐅᖅᑐᖅ ᐊᒥᕋᐃᔭᕐᕕᖕᒥᑦ. ᓴᑉᑯᐃᔪᖕᓇᖅᑎᑦᑎᔪᒥᒃ ᐱᑕᖃᖅᑐᖅ ᖃᖓᒃᑰᖓᔪᖃᖅᖢᓂ 

ᐲᕐᓂᐊᕐᓂᖓᓄᑦ. ᐃᓚᐅᓚᐅᖏᑦᑐᖓ ᖁᖓᓯᕈᑎᓕᖅᑕᐅᖕᒪᑦ, ᑭᓯᐊᓂ ᐃᖁᖓᓯᕈᓯᖅᓯᓚᐅᖅᑐᖅ ᓱᑲᖓᑎᓗᐊᓚᐅᖅᑕᖓ, 
ᖃᐅᔨᒋᐊᕐᓂᐊᖅᑐᒍᑦ ᑕᐃᒪᓐᓇᐃᒃᑲᓐᓂᖅᑐᖃᓛᖏᓪᓗᓂ. ᐊᔾᔨᓂᒃ ᑕᑯᔪᒪᙱᑦᑐᒍᑦ ᐅᕝᕙᓘᓐᓃᑦ ᑐᓴᕐᓗᑕ ᖁᖓᓯᕈᑏᑦ 
ᐊᒃᑐᖅᓯᓂᖃᕐᓂᖏᓐᓂᒃ ᓇᓄᕐᓄᑦ ᐊᒻᒪᓗ ᖁᔭᓐᓇᒦᒃ ᑐᓂᓯᒐᕕᑦ ᑕᒪᑐᒧᖓ ᑐᑭᓯᐅᒪᔾᔪᑎᒥᒃ. 

• ᐊᕙᓐ ᑕᑯᑎᑦᑎᔪᖅ ᐊᔾᔨᒥᒃ ᖁᖓᓯᕈᑎᒥᑦ ᐊᑐᖅᑕᐅᔪᒥᑦ. 
• ᓰᓚ: ᐅᑉᓗᖃᕈᕕᑦ ᖁᖓᓯᕈᑎ ᐲᓛᕐᓂᖓᓄᑦ, ᓇᓄᕐᒧᙵᐅᖃᑦᑕᖅᐱᓯ ᐲᒻᒪᕆᒃᑲᓗᐊᕐᒪᖔᑦ ᖃᐅᔨᓂᐊᕐᓗᒍ? 
• ᐊᕙᓐ: ᐊᑐᖅᖢᒍ ᓇᓄᐃᑦ ᓇᓃᒻᒪᖔᑕ, ᐱᓕᕆᒍᑉᑕ ᖃᓂᑑᓂᑦ ᖃᐅᔨᒋᐊᖃᑦᑕᖅᑐᒍᑦ. ᖁᖓᓯᕈᑏᑦ 

ᓇᓗᓇᐃᖅᓯᔾᔪᑎᖃᖅᑐᑦ ᐊᒻᒪᓗ ᑐᓵᖃᑦᑕᖅᑕᕗᑦ ᐊᒻᒪᓗ ᖃᐅᔨᒋᐊᖅᖢᒋᑦ ᖃᓂᒻᒪᖔᑕ. ᖁᖓᓯᕈᑎ 
ᐋᖅᕿᒃᑕᐅᓯᒪᒐᓗᐊᖅᑎᓪᓗᒍ ᐲᕐᓂᐊᕐᓗᓂ, ᑐᓵᓇᓱᖃᑦᑕᖅᑕᕗᑦ ᓱᓕ ᑭᖑᓂᐊᒍᑦ ᐅᑭᐅᓂᑦ ᐲᒻᒪᕆᒃᑲᓗᐊᕐᒪᖔᑦ. 
ᓄᓇᕗᒻᒧᙵᐅᓂᖅ ᐊᔪᖅᑐᒍᑦ ᐱᔪᖕᓇᖅᑎᑕᐅᔾᔪᑎᒥᑦ ᐳᒥᑦᒥᑦ ᐱᖃᙱᓐᓇᑉᑕ ᐱᓕᕆᓂᐊᕐᓗᑕ ᑕᒃᐹᓂ ᑭᓯᐊᓂ 
ᐱᑦᑎᐊᖏᓐᓇᕋᓱᖃᑦᑕᖅᑐᒍᑦ. 

• ᓰᓚ: ᓱᖃᑦᑕᖅᐱᓯᐅᒃ ᖁᖓᓯᕈᑎ? 
• ᐊᕙᓐ: ᐊᐅᓪᓚᖅᑎᖃᑦᑕᖅᑕᕗᑦ ᐊᑐᖅᑕᐅᒃᑲᓐᓂᕈᖕᓇᖅᓯᑎᖦᖢᒍ. ᖃᕆᑕᐅᔭᒃᑯᑦ ᓈᓴᐅᑎᓂᒃ/ᑎᑎᖅᖃᓂᒃ ᐱᖃᑦᑕᕐᒥᔪᒍᑦ 

ᖁᖓᓯᕈᑎᒥᙶᖅᑐᒥᑦ. ᖃᖓᑦᑕᖅᑎᑕᐅᓯᒪᔪᒥᑦ, ᑭᓯᐊᓂ ᑐᑭᓯᐅᒪᔾᔪᑎᓗᒃᑖᑦ ᑐᓂᔭᐅᖃᑦᑕᖅᑐᑦ (ᐊᑐᖅᑕᐅᔪᖅ 
ᑭᒡᓕᖃᖅᑐᖅ). ᓈᓴᐅᑏᑦ/ᑎᑎᖅᖃᐃᑦ ᑐᖅᖁᖅᑕᐅᖃᑦᑕᖅᑐᑦ ᐃᖅᖃᐅᒪᔪᖕᓇᖅᑐᒧᑦ ᖁᖓᓯᕈᑎᒥᑦ ᐃᒧᑦᑕᖅᑐᖅ 
ᖃᕆᑕᐅᔭᒃᑯᑦ ᐱᔪᖕᓇᖅᖢᑎᒍᑦ. 

• ᕈᐊᐳᑦ: ᐊᓕᐊᓇᐃᖃᑦᑕᖅᑐᖅ ᑕᑯᑎᑦᑎᔪᖕᓇᖅᖢᓂ ᐊᐅᓚᓐᓂᕆᔭᖏᓐᓂᑦ ᖁᖓᓯᕈᓯᖅᓯᒪᔪᓂᑦ ᓇᓄᐃᑦ. ᐊᔾᔨᓂᒃ 
ᑕᑯᒑᖓᑉᑕ ᖁᖓᓯᕈᓯᖅᓯᒪᔪᓂᒃ ᑕᐃᒪᓐᓇᑐᑦ, ᐱᐅᒋᙱᑕᕗᑦ. ᑐᒃᑐᓂᓪᓘᓐᓃᑦ ᐃᓛᓐᓂᒃᑯᑦ ᐃᓄᐃᑦ ᓯᖅᖁᖅᑎᑖᖃᑦᑕᖅᑐᑦ 
ᖁᖓᓯᕈᓯᖅᓯᒪᔪᓂᒃ ᑐᒃᑐᓂᒃ. ᓈᒻᒪᒋᓗᐊᖃᑦᑕᙱᓕᖅᑕᕗᑦ ᖁᖓᓯᕈᓯᖅᑕᐅᖃᑦᑕᕐᓂᖏᑦ ᓂᕐᔪᑏᑦ. ᐃᓐᓇᕆᔭᐅᔪᓪᓘᓐᓃᑦ 
ᐅᖃᖃᑦᑕᖅᑐᑦ ᐱᑦᑕᐅᖏᑦᑑᔪᖅ ᖁᖓᓯᕈᓯᓕᖅᑐᖅᑕᐅᓂᖏᑦ ᓂᕐᔪᑏᑦ – ᐊᔪᕐᓇᖃᑦᑕᖅᑐᖅ ᐃᓱᒪᓕᐅᕆᓗᓂ 
ᖁᖓᓯᕈᓯᖅᑐᐃᓂᐊᕐᓗᓂ. ᐅᖃᐃᓐᓇᕐᓚᖃᑦᑕᖅᑐᒍᑦ ᐱᐅᒋᙱᑕᕗᑦ ᑕᐃᒪᓐᓇ, ᑭᓯᐊᓂ ᖃᐅᔨᒪᔪᒍᑦ 
ᑕᐃᒪᓐᓇᐃᓕᐅᕐᓂᐊᕐᒪᑕ. ᖃᓄᖅ ᐅᖃᐅᓯᒃᓴᖃᕐᓇᓗᐊᖏᑦᑐᖅ ᑕᒪᓐᓇ, ᐃᓱᒪᔪᖓ. ᓄᓇᕗᒻᒥ ᒐᕙᒪᒃᑯᑦ 
ᑕᐃᒪᓐᓇᐃᓕᐅᕈᒪᒃᐸᑕ, ᖃᓄᐃᓕᓗᐊᕐᓂᖅ ᐊᔪᖅᑐᒍᑦ. 

• ᐊᕙᓐ: ᐃᓂᒥᑦ ᐊᐅᓚᑦᑎᓂᖃᕐᕕᐅᔪᒥᑦ ᐱᔾᔪᑎᖃᖅᑐᓂᒃ ᐃᓚᖏᓐᓂᑦ ᐱᑕᖃᖅᑐᖅ. ᖁᖓᓯᕈᓯᖅᑐᐃᓂᖅ ᐱᖃᑦᑕᖅᑐᖅ 
ᒫᓂᑑᐸᒥᑦ, ᒫᓂᑑᐸᒥᑦ ᖃᐅᔨᓴᐃᓂᕐᒧᑦ ᐱᔪᖕᓇᖅᑎᑦᑎᔾᔪᑎᑕᖃᖅᑐᖅ ᐳᒥᑦᓂᑦ. ᖃᐅᔨᒪᔪᖓ ᐱᓕᕆᐊᖑᖕᒪᑦ ᐃᓄᖕᓂᑦ 
ᑭᒡᒐᖅᑐᐃᓂᐊᖅᑐᓂᒃ ᑲᑎᒪᔨᓄᐊᕐᓂᐊᖅᑐᓂᑦ ᒫᓂᑑᐸᒥᑦ. ᖁᖓᓯᕈᓯᖅᑐᐃᓗᐊᖏᓐᓂᖅᓴᐅᓕᖅᑐᒍᑦ (ᐊᒥᓲᓛᒃᑯᑦ 
ᖁᓕᐅᒐᔪᒃᑐᑦ) ᐊᒻᒪᓗ ᐊᖏᓗᐊᖏᑦᑐᓂᒃ ᑐᑭᓯᐅᒪᔾᔪᑎᓂᒃ ᐱᓂᐊᕐᓗᑕ ᖃᐅᔨᓴᐃᓂᕐᒧᑦ ᐱᔭᕆᐊᓕᖕᓂᑦ. 
ᓈᒻᒪᒋᐊᑐᐃᓐᓇᖅᑐᓂᒃ ᐃᒡᓗᒌᖓᑎᓐᓂᐊᕐᓗᒋᑦ ᐱᔭᐅᔭᕆᐊᓖᑦ ᓄᓇᓕᖕᒥᑦ ᐃᓱᒫᓘᑕᐅᔪᓄᑦ, ᐊᐅᓚᑦᑎᓂᕐᒧᑦ ᐊᒻᒪᓗ 
ᖃᐅᔨᓇᓱᒃᑐᓕᕆᓂᕐᒧᑦ ᐱᔭᐅᔭᕆᐊᓕᖕᓄᑦ. ᐃᒡᓗᒌᖓᔪᒥᒃ ᐱᓇᓱᖃᑦᑕᖅᑐᒍᑦ. ᐱᐅᓛᒥᒃ ᐊᑐᕋᓱᖃᑦᑕᖅᑐᒍᑦ. 

• ᕈᐊᐳᑦ: ᖃᑉᓯᓂᒃ ᐅᑭᐅᓂᑦ ᖁᖓᓯᕈᓯᖅᑐᐃᖃᑦᑕᖅᐱᓯ? 
• ᐊᕙᓐ: ᐅᑭᐅᑕᒫᑦ ᖁᓕᓂᒃ ᖁᖓᓯᕈᓯᖅᓯᖃᑦᑕᖅᑐᒍᑦ. ᐲᕌᖓᑕ ᐊᓯᖏᓐᓂᒃ ᐃᓕᓯᖃᑦᑕᖅᑐᒍᑦ. ᐃᓚᒋᔭᐅᔪᖅ ᑲᔪᓯᓯᒪᔪᒥᒃ 

ᖃᐅᔨᓴᐃᓂᕐᒧᑦ ᑐᕌᖓᔪᒥᑦ. 

• ᐊᓕᓴ: ᖁᔭᓐᓇᒦᒃ ᑲᑎᒪᔩᑦ ᐅᑉᓗᒥ ᐅᕙᑉᑎᖕᓂᑦ ᑲᑎᒪᖃᑎᖃᕆᐊᖅᑐᓚᐅᕋᑉᓯ. ᐊᔾᔨᖏᓐᓂᒃ 
ᐊᐅᓪᓚᖅᑎᑦᑎᕝᕕᒋᓂᐊᖅᑕᕗᑦ ᐆᒪᔪᓕᕆᔨᐊᓛᒃᑯᑦ ᑕᑯᔭᒃᓴᐅᑎᐅᔪᒥᒃ ᐊᒻᒪᓗ ᐊᐅᓚᔪᒥᒃ. ᐊᒻᒪᓗ ᐊᐱᖅᖁᑎᒃᓴᖃᖅᑐᒍᑦ 
ᐃᓱᒪᒋᔭᐅᔪᓂᒃ ᐱᔪᒪᑉᓗᑕ. 

• ᕈᐊᐳᑦ: ᐱᑦᑕᐅᔫᖅᖃᐅᔪᖅ. ᖃᐅᔨᓴᐃᓂᕐᒥᑦ ᓈᓴᐅᑏᑦ ᐱᓯᒪᔭᕗᑦ. ᐱᑦᑕᐅᔫᔪᖅ ᑐᑭᓯᐅᒪᔾᔪᑏᑦ ᐅᕙᑉᑎᖕᓄᑦ. 
• ᒪᓄ: ᑐᑭᓯᐅᒪᔾᔪᑎᑦᑎᐊᕙᐅᖅᖃᐅᔪᖅᑕᐅᖅ ᐅᕙᑉᑎᖕᓄᑦ. ᖁᔭᓐᓇᒦᒃ. 

 
• ᐃᓚᖏᑦ ᐅᖃᐅᓯᐅᔪᑦ ᐆᒪᔪᓕᕆᔨᐊᓛᒃᑯᓐᓂᑦ ᒪᖃᐃᓐᓇᐃᑦ ᐅᑉᓗᖏᑦ. 
• ᐊᓕᓴ: ᐊᐅᓪᓚᕈᔾᔨᖃᑦᑕᖅᐱ? 
• ᕈᐊᐳᑦ: ᖃᑉᓯᐊᕐᔪᐃᑦ ᐅᑭᐅᑦ ᐊᓂᒍᖅᑐᓂᑦ ᓇᓐᓄᒐᒃᓴᐃᑦ ᓄᖑᑕᐅᑲᐅᑎᒋᖃᑦᑕᓚᐅᖅᑐᑦ ᐅᑭᐅᒃᓵᒃᑯᑦ. 

ᓯᑯᓇᓵᖃᑦᑕᖅᑎᓪᓗᒍ, ᓇᓐᓄᒐᒃᓴᐃᑦ ᓄᖑᑲᐅᑎᒋᖃᑦᑕᓚᐅᖅᑐᑦ. ᓯᑯᔭᕌᖓᑦ ᓯᑯᑲᐅᑎᒋᖃᑦᑕᓕᖅᑐᖅ ᐊᒻᒪᓗ ᓇᓄᐃᑦ 
ᐊᐅᓪᓚᖅᖢᑎᒃ. ᓲᕐᓗ ᕿᓇᓗᒐᖅᑎᑐᑦ, ᕿᓇᓗᒐᖃᑦᑕᓚᐅᖅᑐᑦ ᐱᖓᓱᖓᓂᑦ ᐱᓇᓱᐊᕈᓯᕐᒥᑦ ᐊᑯᓪᓕᕈᕐᕕᖕᒥᑦ 
ᐊᑉᖁᓵᖅᓯᒪᔭᕌᖓᑕ. ᐊᒥᕋᐃᔭᕐᕕᐅᓕᖅᑐᖅ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑕᐅᔪᒃᓴᐅᔪᖅ. ᑐᒃᑐᐃᑦ 
ᐊᑉᖁᓵᖅᓵᓕᓂᖅᓴᐅᖃᑦᑕᓕᖅᑐᑦ ᐊᕐᕌᓂᒥᐅᖓᓂᑦ. 

